
Mataayo

Taayta

Siriintéét, yéé /kikeéesiré ak woléé ki wuunto :ng'aleek am taay: Kurubta keey
ak wolee kimwooytooy :booyikaab biikaab Kiriisto, ku kisire :1ebkéeyiintéét Mataayo
kitaabuuni ibooru soboonto ak yiisyéétaab Yéeésu nyoo ki kaaruruukiint€étaab syuuruut /
ankikéekuuré am kaayneet ake kule Laawi. /Kiisootyééchin€ kule /kisimkeesir kitaabuuni
am kitaabuunek ang'wan choo bo Lokooywék chée Karooméch. /Kisimkeesir am Maarko,
Luuka ak Yoowaana. Tookunoot kule kisiree :Mataayo kitaabuuni kuutiitaab Araameek
nto nyébo Iburaneek am kwéénuutaab kényiitaab 45 akoy 50 /kumanaakéésich Kiriisto
(KK) nto yityo, /bokeeweéekyi kuutiitaab Kirikiik. Wolée /kikeetetita ng'aleek ak woleé
rootitooy, kubo kuutiitaab Iburaneek améebéré nyébo Kirikiik /ankikéésirchiné Yuutay-
eek. Bo koomanuut am woleé mii :Mataayo kookiimchi Yuutayeekyii choo kiikdo0Oyénchi
Kiriisto kule méebeére kitay :Yeésu kiruutéek (siruutékaab Muusa) kule ma kiy nto kule
matinye manta. (Ng'alyoontooni bo kiruuték kuweéeku ng'alyoontéétaab Iburaneek (Toora)
nyéé ibooru arooruutek nto makuuték.) /Keéeyeyiisyée ng'alyoontooni kooyum kitaabuunek
muut choo bo taayta am Biibilyaa nto am barooyinto, ko0booru kiyée makyiné biich :Yeyiin
ankoOmuuché koobooru Kiirootyeet nyebo Kény.

Ankoo ku wuu nyooto, i-aro6ru :Mataayo kule ng'alyoo nyébo koomanuut kule leelach
:kaaneetéyweekaab Yeesu kusiir atébuutékaab Yuutayeek. /Kisimkeeng'oor ng'aleechu
am Kiirootyeet nyoo bo Keény. Kiityiich :chOoOnéétaab Yéeésu kiyéé /kikeeng'oor am
kitaabuunek muut choo bo taayta am Biibilyaa. Kichamchiin :Yéésu ak kiyée kiirabchiné
:kiruutek yu kibo taay nteenee tachiintdo0s ak alak choo /kibokéémwoowunéé kuutuw
buch choo /kibokeéetasyi. Kiitabaanee keey :Yé€su ké€lto nyee miyaat nyoo kibokootaam
:Farisaayeek cheé chaang' ak kaaneétikaab kiruutek. Manaabaybaychi:Mataayo Farisaay-
eek choo kiyibé keey kule churtootiin. Kinyalil ku kaaruruukiin bo syuuruut kubo
kaantosuurat nyeeé kinyoor.

Kiyéé mii ariit: Ng'alooleé :kitaabuuni soboontaab Yéésu kung'eetee /kakéeésich
akoy yoo /kikéekwertoochin€ murtooywoontéét, ng'eeteetaab meet ak yoo kiweéetii
kibkoonkoy. Ng'aloolee baytooyiisy€ét nyée 1eel nyebo Yeyiin nyee kitboorunéé keey Yéésu.
Teérchiintd0s :kaanéétéyweekaab Yeeésu ak chebo Farisaayeek ak kaaneéétikaab kiruutek
am keelwookik chéé chaang' kurubta keey ak kule nee :nyéé machaktoos :chiito kuyey
sukuchamta :Yeyiin. Ikérkeéyee :Yeesu kaanéétiisyéeényii ak ‘tifaayiik chéeé leelach’ chée
:kaaneetiisyeényii ntasimuut bo saayeet nto am kéélto kootyiiché ng'al chée chaang' chee
/kiikeeng'ooraan. Iyume :ng'alooluuték choo /kééraru chébo kitaabuuni, ng'alooluutékaab
Yeésumuut choo bo koomanuut nto chooto ku chu: 1. Woleé wuu :Baytooyiisy€étaab Yéyiin
(kur. 5-7), 2. Woleé nértooy :Baytooyiisyoonoo (kur. 10), 3. Atiintoonik chéé rubtooy keey ak
Baytooyiisyooni (kur. 13), 4. Woléé machaktoos ku wuu :soboonwék am Baytooyiisyéétaab
Yeyiin (kur. 18) nto nyebo 5. Kurubtooy keey ak woléé choontooy :tabantaab kooreét
ak churtaayeetaab Baytooyiisyoonoo (kur. 24-25). Itéryéécheéeé :kitaabuuni kuursééet nyee
w00 kule /keeba kooroosyék tukul bokeeyey biiko kuyék rubiikaab Yéeésu.

Kiyéé amu: Kiyeéé irabchiné :Mataayo ku kooOboor kule Yé€su :nyoo mwooye
:w00rkooyoontiit nyoo mii Kiirootyeet nyébo Kény kule kimii chokutoowu baytooyiisyéet
nyéé kerkeey ak nyoo kibo baytooyiintéét Tawuti (Am Kkényiit nyéeé /Kkiisootyiné kule
ki 1000 KMK). Kunyoo, kiibooru kule choonéé :Yéésu kootaab Tawuti ak nyébo boon-
teét nyee woo Abraam (kur. 1:1). Binuutek somok kunyil taman ak ang'wan chée
roobu yyootéét koobooru kiy. Ibooru :somoku kiyeé rubtooy keey ak Yeyiin, nto
taman ak ang'wan koobooru baytooyiintéét Tawuti. Kit0sOsyi Yuutayeek kuchamchiin

kule kima baytooyiintéét :Yeésu nyébo koorooni kuu woloo kiwuunto :Tawuti. Nteenee
kichamchiint0oos :chéé ng'éri kule kibo :Yeésu kaab Yéyiin, baytooyiintéetaab soboontaab
tamirmiry€€t am baytooyiisyé€taab tamirmiryéét nyée kimakuwooyiit kusiir kiy ake tukul
nyéeé kikiikoos00tyi :icheek.

Kitwech :Mataayo woorkooyoontiit kunyil tamanwookik tisab kung'eetee Kiirooty-
eet nyébo Kény kooboorchinéé Yuutayeek kule Yéesu ku Kaararookiintéét man nyoo /
kikeekuurtooy kule makuchd. Ankoo kuwuu nyooto, mayibe :Mataayo kule ki Kaararookiin
:Yéésu anku baytooyiint€étaab Yuutayeek baateey (kur. 1:21), nteenee Kaararookiintéétaab
borory00syek tukul (kur. 4:13-16), Baytooyiinté€taab soboontaab tamirmiryéét anku Moko-
ryoontéétaab kooréét kumukuul (kur. 28:19).

Ibooru :ng'alyoontéét ‘Kiriistdoos’ am kuutiitaab Kirikiik ak ‘Meesyaak’ (Meesaaya) am
kuutiitaab Iburaneek kule ‘Nyeé ng'aabaat’ ankwoord0ru baytooyiintéét nyoo king'ooré
:w0O0rkooyikaab Yeyiin kule makuchd. Ibooru :twékuutékaab Kiirootyeet nyébo Kény kule
kinyach biich :cho0Onéétaab Yéésu nteenee ki chobuutékaab Yéyiin choo chéé kiboonto
kung'eetee kényiis ak Kkeényiis. /Keeyeyiisyé€ ng'alyoonté€t ‘weritaab’ am kuutiitaab
Iburaneek am keélto ake nyéé maroobu ng'aleekaab yyooteét. Ibooru kérkééyintaab
atébuutek chéé mii kwéeénuutaab ‘weéeriit’ ak ‘kwaan’. Wuu nyooto mbo am woléé mii
ng'alyoonteéét ‘leekweet’. Kéeyéku leekook am yyootéet ankeéyeku :tukul 10kokaab Yeyiin
kuuyu kiyeyeech ankeekerkeeye ak inee am keélto ake. Biiko tukul choo iyénchiné Yeésu
ankuyek rubiikyii /kéékuuré kule ‘l0kOkaab Yeyiin’ am ké€éltaab tamirmiryéét. /Keékuuré
subak kule ‘biikaab Kiriisto’.

Salu :Yeesu Tawuti ankusalu Abraam
(Luuka 3:23-38)

1 *Teteet :nyi nyéé roobu siintaaryeetaab Yéésu. Salu :Yéésu *Kiriistd Baytooyiintéét
*Tawuti ankusalu nkinee *Abraam. 2 Ki kwaaniitaab™ Isaka :Abraam. Nto Isaka ki
kwaaniitaab Yaakobo. Ki kwaaniitaab Yuuta akoo mbo ng'eetaabkaam :Yaakobo. 3 Ki
kwaaniitaab Béréés akoo Seera :Yuuta. (Nto kaamet ku Tamaar.) Ki kwaaniitaab

EsroOn :Béréés. Nto Raam ku kwaan :Esroon. 4 Ki kwaaniitaab Aminataab :Raam.
Kwaaniitaab Naasyoon ku Aminataab. Kwaaniitaab Salmoon ku Naasyoon. > Nto

Salmoon ku kwaaniitaab Boowaas. (Ki kaametiitaab Boowaas Raa-ab.) Ki kwaaniitaab
Obéét :Boowaas. (Nto kaametiitaab Obéét ku Ruut.) Kwaaniitaab Yeésé ku Obeét.
6 Kwaaniitaab Baytooyiintéét Tawuti ku Yéeése.

Ki kwaaniitaab S010m00n :Tawuti. (Nto kaametiitaab S010moon ku koorkoonoo kibo
chiichoo /kikéekuuréé Uriiya.) 7 Kwaaniitaab Reewoboowaam ku S0l10moon. Kwaani-
itaab Abiiya ku Reewoboowaam. Kwaaniitaab Aasa ku Abiiya. & Ki kwaaniitaab
Yeewosyafaat ku Aasa. Kwaaniitaab Yooraam ku Yeewosyafaat. Nto kwaaniitaab Usiiya
ku Yooraam. 9 Kwaaniitaab Choosam ku Usiiya. Nto Choosam ku kwaaniitaab A-aas. Ki
kwaaniitaab Esekyaa:A-aas. 19Kwaaniitaab Manaasé :Esekyaa. Nto kwaaniitaab Amoon
ku Méanaasé. Ki kwaaniitaab Choosaaya :Amo6on. 11 Kwaaniitaab Yeekonnyaa akoo mbo
ng'eetaabkaam ku Choosaaya. Bésy00sy€chooto :chéé /kikéénamee Yuutayeek /ankéeyib
bokuyéek motwoor am *Babuloon.

12 Yu /kabokéeeyib kuba Babuloon, kunyoor :Yeekonnyaa weéeriit nyéé /kikéekuuréé
Syeeltyeel. Kwaaniitaab Sérubabéél ku Syeeltyeel. 13 Kwaaniitaab Abiyuut ku Sérubabéeél.
Kwaaniitaab Elyaakim :Abiyuut. Nto kwaaniitaab Asoor ku Elyaakim. 14 Ki kwaani-
itaab Satdook :Asoor. Kwaaniitaab Akiim ku Satook. Nto kwaaniitaab Elyuut ku Akiim.
15 Kwaaniitaab Elyeeser :Elyuut. Kwaaniitaab Maatan ku Elyeeser. Kwaaniitaab

1:1 Mat. 20:30-31; Yeyuut. 13:23; Yoowa. 8:39-59; Kala. 3:6-9, 14-16; Toowu. 12:3; 22:18 * 1:2 Am tetaani bo
areet ibooru ng'alyoontooni bo ‘kwaan’ am asiiswék alak kule kuuko.  1:2 Toowu. 21:2-3; 25:26; 29:32—30:24  1:3
Toowu. 38:29-30 1:6 Ruut4:18-22 1:6 2Sam. 12:24 1:11 Cherem. 24:1; 2Bay. 24:8-16; 1Tét. 3:10-19 1:12
1Tet. 3:10-19  1:12 Akaay 1:1

Yaakobo ku Maatan. 16 Nto kwaaniitaab Yooseef ku Yaakobo. Nto Yooseef ku saanteetaab
Maaryaa nyoo kaametiitaab Yéesu nyoo /kéekuure kule *Kiriisto.

17Kunyoo kung'eetee Abraam akoy Tawuti, ku binuuték taman ak ang'wan. Kung'eetee
Tawuti akoy bésy00syechoo /kikééyibéé Yuutayeek kuba Babuloon, ku binuuték taman ak
ang'wan. Nto kung'eetee bésyd0syéchooto /kikéeyibé Yuutayeek kuba Babuloon akoy yoo
/kikéesiche Kiriisto, ku binuuték alak taman ak ang’wan.T

Woleée /kikeeésikto Yeeésu
(Luuka 2:1-7)

18' Wolee /kikéesikto Yeesu Kiriistd kumii kule: Kikiikuwo :Yoosééf makiisyd kumaché
koomut Maaryaa. Nteenee kutoombo koomuté keey, kutook kule kinyikiis :Maaryaa.
Kinyikiis am kdamuukéywééekaab Tamirmiry€etaab Yeyiin. 19 Ki chii :Yo0sééf nyée churtaat.
Koosoot koochuchuuy keey simééntosuur Maaryaa.

20 Nto yu takumii ko0s0Oté :YoOsééf ng'aleechu, kuchdonchi *:malayikeet am kiir-
wootik ankumwoochi kule, “Y00sééf nyébo kootaab Tawuti, -meetay Maaryaa. Ntée
Tamirmiry€étaab Yeyiin :nyéé kayey kumanach :Maaryaa. 21 Makusich weéeériit anku
+méétoochi kaayneet kule Yeésuf kuuyu makooraraach biiko am ng'60kiswookikwaa.”

22 Kiyityiin :mng'aleechu tukul kubo kiyéé kimwooy :Yéyiin kubununée
*woorkooyoontéét ake kule, 23 “Makunyikisiit *:arung'oonyoo ankusich wééro nyéeé +/
makéekuuréé Manwéel. (Ibooru :kaaynaani bo Manwéél kule ‘Keéboonté keey Yeyiin’.)”t

24 Nto mii l1étuunoo yu kawokung'eetee :YoO0sééf rwoo, koomut Maaryaa kuu yoo kim-
wooytoochiné :malayikeetaab Yeyiin. 25 Kiibuurto :Y00s€éf Maaryaa nyéé manaatuuyo
:tukwaay kut /kéésich wéeroo. Yu /kakéesich, kutoochi :Yo0séef wéerooto kaayneet kule
Yéeésu.

2

/Kikéekutunkyi Yeesu kuu Baytooyiintéeét

1/Kikeasikyiné Yeesu kiriinkéetaab Beételeyéeém am yéémeéetaab Yuuteeya kubaytooyiisy€
*:Ero0té. Yu /kabokéeésich Yeésu, kukwaanee :biiko alake komostaab koong'asiis kukwa
Yeerusaléem, chéé kiboonto kiirnatéétaab kookeelik.” 2 Yu kayit, kuteeb kule, “Miité ano
:Baytooyiintéétaab Yuutayeek nyoo /kokéesiche? Kakeekasee wolée kéébuurto :kookeely-
eet am koong'asiis kule /kookéésich, kunyi kaakeekwaa bokeéékutunkyi inee.”

3 Yu kawokukas :Baytooyiintéét Erooté ng'aleechaa, kwaam mét miisin. Kiiyiimset
mng'aleechaa nkicheek biikaab Yeérusaleém tukul. 4 Yooto kooruruuch :baytooyiintoonoo
mbo *Kkibkoros chéé wooyech tukul akoo kaaneétikaab kiruutek tukul chébo Yuutayeek
ankuteebee kule, “+/Makeésikyi and *Kaararookiintéét nyoo kokeéekanyé?” S5 Kuwalchi
:bichoo kule, “/Keeésikyiné Béeteleyéém am Yuuteeya, kuuyu kimwooy :Yéyiin kubununée
*woorkooyoontéét ake kule,

6 ‘Beeteléyeem, -méeémining' :inyiing' mbo kisich
am kiriinkoosyékaab Yuuteeya,
kuuyu makurutunééniing' :paytooyiinto
mnyeé makubayta biikyuu bo *Israyéél.’”
7 Nto téé yoo, kooyookto *:Erooté kuutiit am kibchamumu /bokéékuurchi bichoo ki-

boonto kiirnatéétaab kookeelik sukumwoochi inee asiiswek bakeenke chée kitookunéé
:kookeelyaanaa. 8 Yooto kumwoochi bichoo kule, “Obe Beétéleyéém ankuboocheeng'

lakwanaa Kkaroomin, nto yoo koOny0Oru, bo0Omwoowoo sadwé :nkanii waakutunkyi.”

1:16 Luuka1:27 T 1:17 Kasamkaaboorunéétaab ng'aleekyoo ng'aloolée ‘kaayiitiisyéét’.  1:18 Luuka 1:35 f121
Ibooru :kaaynaani am kuutiitaab Iburaneek kule kaararookiintéét. 1:21 Tyeéén. 130:8; Luuka 1:31; Yoowa. 3:17;
Yéyuut. 4:12; Tiito 2:14 T 1:23 1sa. 7:14  1:25 Luuka2:21 © 2:1 Kaayneet ake ku kachayeek. 2:1 Luuka

2:4-7 2:2 Cherem. 23:5; Mat. 27:11 T 2:6 Miika 5:2 2:6 Yoowa. 7:42

910 Yu keewaany :Baytooyiintéét kung'aloolchi bichoo, kuba. Nto yu kakas :icheek
kookeelyaanaa kung'eérekiis nyébo kwong'uut. Kiiréétoot :kookeelyaanaa bo koong'asiis
akoy wokuteemanee barakuutaab :lakwanaa.

11Nto yu keewut :bichoo ko, kunydor leekweet akoo kaamet Maaryaa. Kukutunkyi lak-
wanaa. Nto té€ yoo kootyaach tukuuk chébo kwong'uut choo kibokookatée lakwanaata,
kunam woléé mii *:ta-aabuut ak tukuuk alak ayééng' chéé boong'u nyéé anyiny. 12 Nto
yu iyéeyé :bichoo kaa, kubeetee kéelto ake kuuyu kikiikuket icheek :Yeyiin am kiirwootik
kule -meeyeey woléé miité *:Erdote.

/Kikiimweéeyto leekweet kuwo Miisir

13 Yu kaakubeéchi keey :bichoo kiboonto kiirnatéet, kuchoonchi Yoosééf *:malayikee-
taab Yeyiin am kiirwootik ankumwoochi kule, “Mii :Er60té wokuchééng'e leekweet kule
kubakach. Kunyi imweéeyté lakwanaa akoo kaamet akoy Miisir ankuboobuur wolooto
akoy ayibuung' 10k00y.” 14 Kung'eet :Yo0séef kwéémowuunooto ankumwoochi kaametiitaab
leekweet kule koomweéeyto tukwaay leekweet akoy Miisir. 15 Kibokdobuur wolooto kut
kume :Erooté. Kuyityiin :yooto akoo yoo kimwooyeé :Yéyiin kubununéé *wodrkooyoontéét
ake kule, “Kyaakuur lakwanyuu kuchoonéeé Miisir.”f

/Kikeebakach wéerin

16 Kikiikubéeér :Erooté yu kibo taay kule kikénchi inee :bichoo kibo kiirnatéét. Yooto,
kunyéér miisin ankumwooy kule /keebakach 1éekook tukul choo wéeéritk am Béetéleyeem
akoo chébo soong'wek alak tukul choo ki laatoos. Kimwaayta /keebakach 1éekook
choo boonto kényiisy€k ayééng' ankurék kurubta keey ak wolée kimwaayta :bichoo kibo
kiirnateet. 17 Kunyoo kiyityiin :yooto ak kiyoo kimwooye :woorkooyoontéét Cheremnyaa
kule,
18 “Kichoonée :kaanchodyto Raama,

nyébo meeyso ak ameetaab mbuy.
Riireé :Raayéel 10kokyii amachameé /keesaaysaay
kuuyu mééekumii :10kochoo.”t
Kiiyéewuneéeé :Yooseef Miisir dkoo Maaryaa

19 Nto yu kawokume :Erd6té, kuchoonchi *:malayikeetaab Yéyiin Yoosééf am kiirwootik
kumii Miisir ankumwoochi kule, 20 “Oyeey kooréétaab Israyéel kuuyu kookubek :choo
kimache kubakach leekweet.” 21 Kung'eetita :Y00sééef leekweet akoo kaamet ankutakyi
keey kooOréetaab Israyeel. 22 Nteenee kikiikookeer :Arkelaawo kwaan kubayta Yuu-
teeya. Yooto, kunyokoriit kuwo akoy wolooto. Nto subak, kikiikung'aloolchi inee :Yéyiin
am kiirwootik kunyoo, kiwo akoy yéémeéétaab Kalilaaya. 23 Kiwokuminy am wolooto
kiriinkéetaab Naasaréét. Kiyityiin :yooto akoo yoo kimwooyé *:wodorkooyik kule, “+/
Makeekuuréé Naasaréeétiin.

3
Kiyeéytoochi :-Yoowaana Yéésu keelto
(Maarko 1:1-8; Luuka 3:1-18; Yoowaana 1:19-28)

1 Yu kakeeyta :kényiisyek cheéé chaang', kutook :chiito ake nyee / kiké€kuuréé
Batisaniintéét Yoowaana nyeé kyoomtootéé 10ko0ywék suurkweéénéétaab Yuuteeya.
2 Kimwooyeé kule, “Oweeksee miyootyéét kuuyu kaakuriik :baytooyiisy@étaab Yéyiin!”
3 Inee :nyoo king'alooléé *:wddrkooyoontéétaab Yeyiin *Isaaya yoo kimwooyé kule,

“Miité :kuut nyeé kuuru am suurkweén kule,

2:11 Tyeéen. 72:10, 15; Isa. 60:3, 6 2:12 Mat. 27:19 WL 2:15 Osee. 11:1 WL 2:18 Cherem. 31:15 2:20 Chuy.

4:19 T 2:23 hooru :;yuutéyu kule sokonnyeet nyée inkatunéé musukyeeét. Kasee Isaaya 11:1.  2:23 Maarko 1:24;
Luuka 2:39; Yoowa. 1:45; Isa. 11:1 3:2 Mat. 4:17; Luuka 3:3

‘Ochob keey,
ankoochuulchi Mokoryoontéét keelto.”

4 Kiilooché :Yoowaana sireet nyéé /kikiikwoorunée sabureekaab *tembes. Kimootee
keey anweetaab suwe ankwoomooté taalamik akoo kimnyeteet. 5> Yooto kung'eétyéé :biiko
Yéérusaléém ak Yuuteeya kumukuul ak biitéétaab Yoortaan kutéé yéé tée ankubeéeéchi
Yoowaana. ¢ Kimwaayta :bichoo ng'o0kiswookikwaa ankubatisanee :Yoowaana aynéétaab

Yoortaan. )
7 Nto bére kukas :Yoowaana kakwa *:Farisaayeek chéé chaang' akoo *Satukaayeek

kule /keebatisan, kumwoochi bichoo kule, “Oyéku ng'oomng'ook kuu ééréénooy! Obérée
+moochililee ng'wooninto nyoo makuchd ee? 8 Makwook nanyuun Oyéyé ng'al chéé
karooméch so0tooku kule kooweeksee miyootyéét, 9amookwerté keey domwooyé€ kule, ‘Ntee
kéebooyé Abraam.” Amwoowook man kule imuuché :Yéyiin kuyey rwoontdochu kuyek
10kokaab *Abraam.™

10Ttorooroot :ayweet nyeé mache /keeyebee kéétit. Kunyi keet ake tukul nyoo kamayey
lokoyeek chéé karooméch /kiiluultooy /ankéétoorchi ma. 11 Abatisdnéénook :anii bééko
kooboor kule kooweeksee miyootyéét, nteenee miité kuchoonii :chiito nyéé woo kubiira
anii. -Maayémé mbo aréekyi kwéyoonik. +Machokubatisaneenaak Tamirmiry&éetaab
Yeyiin ak maata. 12 Miité chokusééstooy moordryéek ankubeelee moordryééchoo maataab
kibchuulyo nto yityo, kukonoree nkoonuuk chooke.”

/Kikeebatisan Yeéésu
(Maarko 1:9-11; Luuka 3:21-22)

13 Nto mii yoo kung'eetee :Yéésu Kalilaaya ankuwokubatisan :-Yoowaana am aynéétaab
Yoortaan. 14 Nteenee kumach kutay :Yoowaana. Kimwooy kule, “Ntéé ich00nii woléé
amiité anku:inyiing' nyéé katéerook ibatisanaa?” 15 Kukétyi:Yeesu kule, “Yey :inyiing' kuu
nyooto raat kuuyu wuu nyooto :woléé maktooy :Yeyiin.” Kucham :Yoowaana kubatisan
Yéeésu.

16 Nto yu /kaakeebatisan Yeésu, kuloongunéé béeko ariit. /Kéeyootyi woliin bo barak
ankukas Tamirmiryé€taab Yeyiin nyéé wuu chéébtuuké kuréku ankuchokoobutyi inee.
17Yooto /kéekuur am barak kule, “Lakwanyuu :nyi nyoo achamé ankaang'érékyiné.”

4

/Kikeetyem Yeéésu am suurkweéen
(Maarko 1:12-13; Luuka 4:1-13)

1 Nto miité yoo, kooréétoot :Tamirmiry@étaab Yéyiin Ye€su akoy woléé suurkwéén su-
wokutyem *:Kéniintéét. 2 Nto yu kawokubééni :Yeéésu wolooto bésydosyék artam nyéé
kimoome kiy ake tukul, kwaam :kéméwuut. 3 Kuchoonchi :Kéniintéét ankumwoochi kule,
“Yoo inyiing' Lakwataab Yeéyiin ii, iweech baa, rwoontdochu kuyék amiik.” 4 Nteenee
kuwalchi :Yeesu kule, “Ntee mwooye :siruutek kule,

‘Masobée :chii amit baateey
nteenee sobé&é ng'alyoo ake tukul nyéé choonéé woléé mii :Yeyiin. T

> Nto tée yoo, kuwééto :Kéniintoonoo Yé€su akoy Yeé€rusaléém ankookoochi koOyyoonyéé
yébo kotootyéét am barakuutaab t00téétaab *Kootaab Yéyiin.* 6 Yooto kumwoochi
kule, “Yoo inyiing' man Lakwataab Yeyiin ii, 'iraantee yuutéyu akoy ng'wény, kuuyu

T 3:3 Isa. 40:3 3:4 2Bay. 1:8; Laawi. 11:22-23 3:7 Mat. 12:34; 23:33; Room. 1:18 * 3:9 Ibooru ‘10kokaab
Abraam’ am yuutéyu biiko chee kasyineé Yeyiin kuu Abraam.  3:9 Yoowa. 8:33, 39; Room. 2:28-29; 4:12;9:7  3:10
Mat. 7:19 3:11 Luuka 3:16; Yéyuut. 1:8; 2:2-4; Maarkd 9:49; 1Bét. 1:7 3:15 Mat. 6:33; Room. 9:30-32 3:16
Yoowa. 1:51 3:17 Tyeén. 2:7;Isa. 42:1; Mat. 12:18; 17:5; 2Bét. 1:17-18 4:1 TIbu. 4:15 4:2 Chuy. 34:28; Mat.
6:16-18 T 4:4 Kiruu. 8:3 4:4 Yoowa. 4:34 * 4:5 /Kikeetéekyi yuuteyu kiy nyée kiiyyoonyée :mbo *kibkoros
sukukuute aryeembuut kumache koobaroostoochi biikaab Yéerusaleem ng'aleek.



Mataayo 4:7 6 Mataayo 4:25

mwooyeé :siruuték kule, ‘Mako0yook :Yéyiin malayikaanikyii bokutaaching' siméébutyi
rwaa kutuying'’T” 7 Kukétyi :Yéésu kule, “Ntéé mwooyeé subak :siruuték kule, “Meetyem
Yéyiintééng'uung'.’t”

8 Kuweéeto subak :Kéniintoonoo Yeéesu lekemeet ake barak ankodboorchi baytit nyéé mii
kooroosyek tukul. 9 Kimwoochi kule, “+Maakooniing' baytiniin tukul yoo 'kéékutung'woo.”
10 Kuketyi :Yeésu kule, “Buunyoontooni, ng'eetee yu. Mwooyeé :siruuték kule, ‘Yéyiin :nyéé
machaktoos /kilywéyé anku inee nkit :nyéé /kéekutunkyiné.’t”

11 Kubakaakta :Kéniintoonoo Yéesu. Nto vyityo kukwa :malayikaanik
ankubokuyéétyéechi.

Kitoowunéé :Yeesu yiisyéenyii yéeémeetaab Kalilaaya
(Maarko 1:14-15; Luuka 4:14-15)

12 Nto yu kawokukas :Yéesu kule /kookeekerta Yoowaana ko, kung'eetee Yuuteeya
ankooyeey Kalilaaya. 13 Nteenee yéé kataminyé Naasaréét, wokuminy Kaabernaam
kuléekitee tooliileet rodrdookoonoo kibo Sabuloon ak Naftaali. 14 Kiyityiin :yooto akoo yoo
kimwooye :wo0rkooyoontéét *Isaaya kule,

15-16 “Kookukas :bichoo minyé méénan lebkééyyeet nyee woo
am ro0orookeéetaab Sabuloon ak nyebo Naftaali

woloo leekitée :Tooliileétaab Kalilaaya ak aynéétaab Yoortaan,
yéémeéetaab Kalilaaya woloo miité :biich chéé sobooy.

Kookuchoonchi :1ebkeeyyeat
bichoo minyé koor nyéé kitub :méénanéétaab meet.”f

17 Kyaamtaat :Yéésu 1okooywék kuchakee yooto kumwooyooté kule, “Oweeksee miy-
ootyéét kuuyu kaakuriik :baytooyiisy€étaab Yéyiin.”

Kikuur :Yeésu rubiikyii chébo taay
(Maarko 1:16-20; Luuka 5:1-11)

18 Nto mii bésyeét ake, yée kimiité :Yeesu kuweesyetée sakaramteetaab Tooliilétaab
Kalilaaya, kukas biiko alak ayeééng' chée kituubcho. Kiwiirchiné :bichoo néétiinékwaa
tooliil kunameé *burburiinek. /Kikéekuuréé ake Simooni nyoo /kibokéékuur létuunoo
kule Bétéro nto nyiin ake ku Antereeya. 19 Kukuur :Yéésu bichoo kule, “Orubaa anii!
+Maaneetaak woléé dyisuntooy biiko.” 20 Kubakooktooy :bichoo néétiinekwaa bakeenke

ankurubé Yéeesu. . 3 )
21 Yu keenaata :Yéésu taay kisich, kukas subak biiko alak ayééng' chéé kituubcho

kutinyé keey kwaan am mweéeéng'. /Kikéékuuré€é ake Yaakobo /keéelé nyiin ake Yoowaana
nto kwaan ku Sebetaayo. Kimiiteé :bichoo kuyéytooy néétiin€kwaa. Yooto kukuur :Yeésu
muréchooto ayééng' choo kituubcho. 22 Kubakookyiné :icheek kwaan mweééng' ankurubé
Yéeésu.

Kyaamtaat :Yeésu lokooywek ankoosooboot bitko am Kalilaaya kumukuul

(Maarko 1:39; Luuka 4:42-44)

23 Yooto nanyuun, kuwéeésyétootée :Yeésu Kalilaaya tukul koonéétiisyootéé kooriikaab
saayeet bo Yuutayeek. Kyoomtooté 10ko0ywek chéé karooméch chébo baytooyiisyéetaab
Yeyiin ank00soobooté biiko chéé kiboonto bodorwoonik ak tankuusyo ake tukul. 24/
Kikyaamtaat ng'aleechaa bo kwong'uut choo kiyéyé :Yeesu akoy yéeémeetaab Siirya kutee
yée tee. Yooto /kiimutyi inee biiko tukul chée kimnyoontoos kunam woléé mii :chéee
kitinyé tamirmirook ché&é miyootéch, chée kitinyé méwuunkook ak chéé kichunkutootiin.
Kiisoob :Yéésu bichoo tukul. 25 King'éétyée :biiko chéé matéé chu Kalilaaya, Teekabooli,
Yéérusaléeém, Yuuteeya akoo biitéetaab Yoortaan ankoosaab Yéésu.

T 4:6 Tyéénwookik 91:11-12 T 4:7 Kiruu. 6:16 T 4:10 Kiruu. 6:13 4:12 Mat. 14:3 4:13 Yoowa. 2:12

T 4:15-16 Isaaya9:1-2 4:15-16 Luuka 1:79 4:17 Mat. 3:2;4:23; 6:10; 10:7 4:22 Mat. 8:21-22 4:23 Mat.
9:35

)

Ng'erekweekaab manta
(Luuka 6:20-23)

1 Kimii :yéé kimaché :Yeesu kwoomchi biiko 16kody. Kiiruruukyi keey :biiko chéeé
chaang'. Yu kakas kuu nyooto, kuwo :inee ak rubiikyii yéé toroor ankut€b&é ng'weény.
Kd0onookyi :rubiichoo 2 ankutoow :Yéésu koonéétiis. Kimwooy kule,

3 “Ibéruurootiin s00, kule nee :biiko choo imoong'tée keey Yéyiin,
kuuyu +makoowut baytooyiisyéetaab Yeyiin.

4 Ibéruurootiin s00, kule nee :biiko choo buntéé ng'woonin
kuuyu makukaramchi :ng'ala.

5> Ibéruurootiin $00, kule nee :biiko choo yibé keey ng'wény,
kuuyu makuyék nyeeng'waa :k00Oréét.

6 Ibéruurootiin s00, kule nee :biiko choo chééng'e churtaayeet,
kuuyu makuny00r.

7Ibéruurootiin s00, kule nee :biiko choo riirée alak,
kuuyu +/makeeriiree nkicheek.

8 Ibéruurootiin s00, kule nee :biiko choo leelach :moonik,
kuuyu makukas Yéyiin.

9 Ibéruurootiin 00, kule nee :biiko choo wuulyéé ng'aleekaab kaalyeet,
kuuyu +/makéekuur kule 10kokaab Yéyiin.

10Th&ruurootiin s00, kule nee :biiko choo /kééwusé yoo kayey kiyéé maché :Yéyiin,
kuuyu makoowut Kaab Yéyiin.

11 Obéruurootiin $s00, kule nee :akweek choo Oyénwoo anii, yoo /kaké&échubook /
ankééwusook nto /kéémololchook ng'al chéeé chaang'. 12 Yoo /kakeééyéwook kuu nyooto,
otyéeén kubo ng'erekweek, kuuyu mii :kiy nyébo kwong'uut nyéé makutuwénéénook :Yeyiin
am kibkoonkoy. Ntée /kiikééwusoon mbo nkicheek *wodorkooyikaab Yeyiin choo kibo taay
kuu nyooto.”

Yiisyéetaab biikaab Kiriisto
(Maarko 9:50; 4:21; Luuka 14:34-35; 8:16)

13 Kimwooy :Yéésu kule, “Akweek :muunyeetaab kooréét.* Nteenee yoo kakuskusiit
:muunyeet, /kameétakiitooyseé€ nteenee /kééluluktooy kootartaar :biiko.

14 Akweek ku lebkeeyyeetaab kooreét. Mawunyaktoos *:kiriinkeéét nyoo /kikeétéekyi
tulwo, 15 amamii :chii nyéé tabé taariit ankookubuuyéé kerébéét, nteenee ikoochiné
yéé itorooroot sukulébkéchi biiko tukul am ko. 16 Kunyoo machaktods olébkéchi biiko
kubuntéé yeyuutékwook cheé karooméch, si yoo kakasaak kookaasta KoOn nyoo miité
kibkdonkoy.”

Kichokootyiich :Yeesu kiyee /kikéekuurto

17 «-Meesoot :chii kule kyaachoonii :anii chaadnémtooy ng'aleek choo kisiré *:Muusa
ak chébo *wodorkooyik, nteenee kyaachdonii chaatyiiché ng'aleechaa. 18 Kubooyiit man,
amwoowook kule akoy kukeeyta :barak akoo ng'wény, mamii :kiy nyeéé +/makiinémto am
kiruutéchoo ankoo ku mining' nyéeé tyaa, akoy kuyityiin :ng'aleek tukul. 19 Kunyoo,

5:1 Mat. 15:29 5:3 Isa. 57:15; 61:1 5:4 Tyeeén. 126:5-6; Isa. 61:2 5:5 Tyeéeén. 37:11; Room. 4:13 5:7
Mat. 18:33; 25:35-46; Yaak. 2:13 5:8 Tyéeén. 24:3-5; Ibu. 12:14 5:9 Room. 14:19; 8:14 5:10 Mat. 25:34; 1Bét.
3:14  5:11 Luuka 6:22; 1Bét. 4:14  5:12 2Tét. 36:16; Luuka 11:47-51; 13:34; Yeéyuut. 7:52; 1Tees. 2:14-16; Yaak. 5:10
* 5:13 Kiyeéyiisyeé :-Yuutayeek muunyeet kootiliileé koroséekwaa kutoombo kddkoochiné Yeyiin. /Kikéeyéyiisyé€ mbo
subak koobooru wolée inémchintooy keey :chiito soboontaab Tamirmiryéét.  5:13 Chuy. 30:35; Laawi. 2:13; Kaayiit.
18:19; 2Bay. 2:20; Eesra 6:9; Esék. 43:24; Maarko 9:50  5:14 Yoowa. 8:12; 9:5 5:15 Maarko 4:21 5:16 Efees.
5:8-9; Filib. 2:15; 1Bét. 2:12 5:17 Mat. 22:37-40; Room. 3:31; 7:4-6; Efées. 2:13-16; Ibu. 10:9 5:18 Tyeeén. 119:89;
Isa. 40:8; Mat. 24:35; Luuka 16:17

chii ake tukul nyeé kaméto kiruutéchoo ankoo mbo nye€é mining' nyéé tyaa ankuyey
biiko alak kurub ng'aleekyii kuma chii :nyoo am baytooyiisy€étaab Yéyiin. Nto nyoo
karub kiruutéchoo ankuyey alak kurub, /Kkiitoro0ré nyooto am baytooyiisy€étaab Yéyiin.
20 Amwoowook kule, -mééwuté :chii baytooyiisyéétaab Yeyiin yoo kamachurta kusiir
Farisaayeechaa akoo kaanéetichoo bo kiruutek.”

Ng'alyoo kurubta keey ak siirmooyto

21 Kitas taay :Yeésu kumwooy kule, “Abéré kyookas kule /kikéémwoochi chiitaab kény
kule, “Meebakach chii. Nto chii ake tukul nyoo kabakakiis, akoy /kiitiilchi ng'al.’ 22 Nto
anii amwoowook kule chii ake tukul nyoo kanyéérchi ng'eetaabkaamet, +/makiitiilchi
ng'al. Nto chiito nyoo kamwoochi ng'eetaabkaamet kule, ‘Iberber’ +/makiiyyoong'té€ kook
/sikiitiilchi ng'aleek, nto nyoo kaléénchi ng'eetaabkaamet, ‘Tyeku solwo’, kumisyine /
kiimut /bokéétoorchi woléeé bo maataab kibchuulyo.

23 Kunyoo, yoo imaché ituweénchi Yeyiin kiy ankiisoot kule itinyé tisya am woléé
mii :ng'eetaabkoomeét, 24 ibakookyi kiyoo yooto bo *Kootaab Yé€yiin ankiiwé woléé mii
mng'eetaabkoomét bodchoomnyé kurook nto yityo weétuwénté kiyooto. 25 Yoo miité
:chiito ake kukweéring' kook kubo bésénnyii nyéeé iboonte, kumachaktoos simokasyiiné
am Kkeeéltaab too kutoombo Oyité kook. Yoo kameeyey kuu nyooto, kukweriing'
mnyiin kook ankooyokoochiing' boontéétaab kook. Makunaming' :boontoonoo bo kook
ankoorekeerchiing' chiito nyoo riibé kibratiisyek kukertiing' ko. 26 | Kaamwoowook,
+meéetebii wolooto akoy iyaakte bésénoo tukul.”

Ng'alyoo kurubta keey akoo martaayeet
27 Kitas taay :Yeésu kumwoochi rubiichoo kule, “Abéré kyookas :akweek kule /

kikeemwooy kény kule, “'Meemarte.’f 28 Nto anii, amwoowook kule, chii ake tukul
nyoo kasé koorko ankuchorokyi kuwuu nyéé kaakumarta. 29 Kunyi, yoo kéésakyiing'
koong'uung' isuuchi ng'ooki, i100tu. Kaykay iboot komosta akeenke nyebo boorng'uung'
kusiir / keéwiirchi bdoorng'uung' tukul woléé bo maataab kibchuulyo. 30 Nto yoo
kéesakyiing' :awung'uung' isuuchi ng'ooki, itilte. Kaykay iboot komosta akeenke nyébo
bo0orng'uung' kusiir /kééwiirchi boorng'uung' tukul wolee bo maataab kibchuulyo.”

Bareetaab kooyéey
(Mataayo 19:9; Maarko 10:11-12; Luuka 16:18)

31 Kimwooy :Yéésu subak kule, “Kyookas mbo subak /kéémwooyé kule chii ake tukul
nyéé maché kubar kooyééy kumachaktoos kusirchi koorkéét barweet nyéé kakwetee.
32 Nto anii amwoowook kule, chii ake tukul nyoo kakwet koorkéényii kubo ng'aleek alak
chéé manameé keey akoo martaayeet, kaakoosakyi koorkoonoo kuyek choonchooyén. Nto
chiito nyéeé keemut koorkoonooto, kaakumarta :nkinee.”

Kaawaaleetaab keey

33 Kimwooy :Yeésu subak kule, “Kyookas :akweek kule /kikéeémwoochi chiitaab kény
kule, ‘Yoo kééwoolchi keey :chii Yéyiin kule makuyey kiy, kumamachaktdos kwiiri kiyooto
nteenee machaktoos kootyiich.’T 34 Nto anii amwoowook kule matébi :chii kut koowaal
keey. -Meewaal keey :chii kutwéché woliin bo kibkdoonkoy kuuyu baytooyiisyéé :Yéyiin
wolooto. 35 Amatébi :chii kut kulé, ‘Kwaama :teng'et’, kuuyu tyiché :Yeyiin wolooto.
-Meewaalee keey :chii kiriinkéétaab Yéérusaleém kuuyu bo :wdlooto Baytooyiint€éét nyoo
wo0. 36-'Meewaalee keey mbo méting'uung' i-asante, kuuyu -méémuuché mbo kut iyey

5:20 Mat. 18:3; 23:23-28; Yoowa. 3:5 T 5:21 Chuy. 20:13 5:21 Laawi. 24:17 T 5:22 Yoo /kakéémwooy kule
ng'eetaabkaamet ku chiitaab Kiriisto. 5:22 1Yoowa. 3:15; Mat. 18:9; Yaak. 3:6 5:24 Mat. 6:14-15 5:26 Mat.

18:34 Jf 5:27 Chuy. 20:14 5:28 Kaalew. 6:25; 2Bét. 2:14 5:30 Maarko 9:43-47 5:31 Kiruu. 24:1-4; Mat.

19:7 5:32 Mat. 19:9; 1Koor. 7:10-11 T 5:33 Kaayiit. 30:2 5:33 Laawi. 19:12; Kiruu. 23:21 5:35 Isa. 66:1;
Yéyuut. 7:49  3:35 Tyéén. 48:2;76:2

buutyoontéet akeenke am meéting'uung' kulééliit nto kutuuyiit. 37 Yoo 'kééchamé Kkiito
ake, kuyéemé imwaay kule: ‘E€, wuu nyooto.” Nto yoo itayé, imwaay kule: ‘Acha,
mawuu nyoo.” Yoo 'keemwaay ng'al chée siiré chuutéchu kukwooneéé :choo woléé miité
:Kibrokosyoontéét.”

-Meééyooku miyootyo
(Luuka 6:29-30)

38 Kitas taay :Yeésu kumwooy kule, “Kyookas mbo subak /kéémwooyé kule, ‘Koong'
ak koong', keelta ak keelta.’t 39 Nteenee amwoowook :anii kule, -méékoromchi chii nyee
miyaat. Yoo kasyeeching' :chiito ake kibkermetuut komosta ake, iwéékyi komosta nyiin
ake kusyeech. 40 Nto yoo kakwéring' :chii kook kumaché kaansuunguung', imuytoochi
mbo nkinee kabuutiit. 41 Yoo kakérchiing' :chii koong' ikalabchi tukuukyii am asiista
akeenke, itasyi asiista ake. 42 Nto yoo kasooming' :chii kiito ake, ikoochi. Nto yoo
keéebeséeniing' :chii kiy, ikoochi.”

Chamateetaab Yeyiin
(Luuka 6:27-28, 32-36)

43 Kitas taay :Yeesu kumwooy kule, “Kyookas mbo subak /kéémwooyé kule, ‘Ichameé
laatyeeng'uung' ankiiwéché buunyoontééng'uung'’t 44 Nteenee amwoowook anii kule,
Ochamé buunikwook ankoosoochiné choo wusook 4> sookerkeyiitu Koon nyoo miité
kibkoonkoy. Yéye :Yeyiin kooluuchi :asiisnyii biiko choo karooméch ak choo miyootéch.
Yéyé mbo subak roobta kurodbénchi biiko choo karooméch ak choo miyootéch. 46 Obéré
:akweek t00s makutuwé€nook :Yeyiin yoo 0chamé baateey biiko choo chamook ee? Ntee
yéyé :chii ake tukul kuu nyooto. 47 Nto yoo 0ng'aloolchiné biiko choo chéekwook baateey
ii, Ony0Oru nee nyéé karaam? Ntée yéyeé :nkicheek choo -méénkété Yeyiin kuu nyooto.
48 Churtaat :Yeyiin nyoo miité kibkoonkdy, kunyoo, machaktdos Ochurtootiin :nkakweek.”

6
Wolee /keetooreétitooy banoonik

1 Kimwooy subak :Yéésu kule, “Oriib keey. Mayey :chii ng'alyoo nyéé karaam am
taayeetaab biiko kumacheé kule sukutook. Yoo kayey kuu nyooto, manyoorukiy am wolée
mii :Kwaan nyoo miité kibkoonkoy.

2 Yoo 'keétoorét banan, -méérook ing'asaatee keey kuu woloo yéytooy :kiblembechi-
isyek am kooriikaab saayeet ak woloo bo kéeeltaab too, kule sukookaasta :biiko.
Kaamwoowook, many00ru kiy am woléé mii :Yeyiin. 3 Nteenee yoo iyéétyééchiné chiito ake,
kumamachaktoos ikany kukas mbo :choorweeng'uung'. 4 Yooto, makutuwéniing' :Koon
nyoo kase kiy ake tukul nyébo wung'aan.”

Wolee /kéeésooytooy
(Luuka 11:2-4)

5 Kitas taay :Yéésu kumwooy kule, “Yoo Osooy€, marub :chii atébuutékaab kiblem-
bechiisyek. Kicham :kiblembechiis kusooyé nyée katoondoon am kooriikaab saayeet ak
woloo chaang' :biich, sukung'eet kutook. Kaamwoowook, kisimkunyoor :bichoo kiyée
kimacheé. 6 Nteenee, ikértooy keey :inyiing' ko ankiisaay Koon nyoo -/makéekaseé. Nto
yooto makutuwéniing' :Koon nyoo kase kiy ake tukul nyéé wunyaat.”

7 Kitas taay :Yeesu kumwooy kule, “Yoo 0Osooy€, -mooboOloobdlé kuu biich choo
-méénketé Yeyiin kuuyu isooté :choo kule yoo kamwooy ng'al chéé chaang', /kéékasyiné.

5:37 Mat. 23:16-22; Yaak. 5:12 5:37 Yaak. 5:12; Mat. 6:13; Yoowa. 17:15 T 5:38 Chuy. 21:24; Laawi. 24:20;
Kiruu. 19:21 5:39 Luuka 6:29; Room. 12:17, 19; 1Bét. 3:9 5:40 1Koo0r. 6:7; Ibu. 10:34 T 5:43 Laawiik 19:18;
Kiruutek 7:1-2 5:43 2Sam. 22:38-43; Tyéén. 139:21-22 5:44 Luuka 6:27-28; Room. 12:20; 1Bét. 2:20-23 5:45
Efees. 5:1 5:48 Laawi. 19:2; Luuka 6:36; 1Bét. 1:16 6:1 Mat. 23:5 6:5 Luuka 18:10-14

8 Wuu nyooto kuuyu simkoonkété :Koon kiyéé -modboonté kutoombo mbo kut osaay.
9 Kunyoo machaktdos 0sooyé kule:
Baaba Yeéyiin nyoo imiité kibkoonkoy,

kutororiit :kaayneeng'uung'.
10 Kuyit :baytooyiisyééng'uung'

kuyeyakay am wolééb ng'wény :kiyée imaché

kuu wodloo wuunto am kibkdonkoy.
11Tkooneéch kiyée kyoomée am bésyo ake tukul.
12Inyooweéch kaat am choolwookatéenyoo,

kuu yoo kéény00ochiné :nkacheek kaat

choo choolwookénchééch.
131tiiyeéch /simakeekenteech,

nteenee isateeneech woléé mii :Buunyoontéét.”

14Yoo ony00chiné kaat biiko alak choo choolwookénchook, kunyodowook kaat :nkinee
Koon nyoo mii kibkdonkdy. 15 Nto yoo -modyéye kuu nyooto kumanyoowook kaat :Koon.”
*Kirtisyéetaab amiisyéet
16 Kimwooy :Yéésu subak kule, “Yoo *kiré :chii amiisyéet, kumamachaktoos kusang'utiitu

kuu woloo yeytooy :kiblembechiisyechaa maché kule sukukas :biiko. !Kaamwoowook,
kiikunyoor :bichoo kuyem kiyeé kimacheé. 17 Nteenee yoo Okiré amiisyéét, kumachaktdos
obaré buutéékwook, owuuné koonyekwook ankooyiil dtililiitu 18 siméénkétook :chii kule
okiré amiisyéét. Nteenee K0On nkityd nyoo -/ makeékasé :nyeé inkété. Nto yooto,

r»

makutuweéniing'.

-Meéetukuulchi keey baytitaab ko0Orooni
(Luuka 12:33-34; 11:34-36; 16:13)

19 Kitas taay :Yeesu kumwoochi biiko kule, “-Mootukuulchi keey baytitaab kdorooni
kuuyu nyéeréeeé :kuutyek, tuurtdos /ankéeéchooré. 20 Nteenee 0konOrchi keey baytit am
Kaab Yéyiin wdloo mamiité :kiy nyéeé nyeéeré€ amamii :chooriin. 21 Tiiyéé :chii mét woloo
miité :baytinyii.

22 Koong'uung' nyeé ikoochiné bodrng'uung' 1ébkéeyyeét. Yoo kastooy :koong'uung'
nyéé karaam, iboonté lébkééyyeet. 23 Nto yoo makastooy nyéé karaam, imiité méénan
nyéé ma mining'. Kunyi, yoo kamis :1ébkeééyyéet nyoo 'kééboonté, imiité meénanéét
kutukul!

24 Mamii :chii nyéé imuucheé kodmeélchiin kirokdon ayééng'. Yoo kasyeem, kulaye :ake.
Kunyoo, manoomt00s :yiisyeétaab Yeyiin ak muchastaab beesaan.”

Omoymooy baytooyiisyéétaab Yéyiin
(Luuka 12:22-31)

25 Kitas taay :Yeesu kumwoochi bichoo kule, “Kunyoo, !kaamwoowook, -mookany
kwaamaak mét kule 0-amé nee, Oyyeé nee nto kule dlooché nee. Wo0 oob :soboontaab
chii kusiir amit nto ku sirooy? 26 Maché okasée tariiték choo -méeénkété kule /kééchoonsé
kule nee /ankeékesiisye kule nee amatinye mbo chookéén, nteenee bayé :Koon nyoo miité
kibkoonkoy. Chamook akweek oob :Yéyiin kusiir tariitéchoo? 27 Yoo keeyiimee keey :chii
ng'al chébo koorooni ii, ara imuucheé :yooto kutasyi bésyoosyék chéé minyée kooréét?
28 Am nee so00yiiméé keey ng'aleekaab sirooy? Okas baa, woléé wuu :taabta ake tukul

6:8 Mat. 6:32 6:9 Cherem. 3:19; Mal. 2:10; 1Bét. 1:17 6:10 Mat. 7:21; 12:50; 21:31-32; 26:39, 42; Yoowa. 6:38

6:11 Mat. 6:24-34  6:13 /Kichokeéétasyinooté am siruuték alak ng'aleechu: “Kuuyu inyiing' nyée ibaytooyiisyé€,
cheekuuk :kaamuukeywéek ankiitdrooroot akookoy. Kuwuuyiit nyooto.”  6:13 Mat. 26:41; Maarko 14:38; Luuka 11:4;
22:40, 46; Yoowa. 17:15; 1Tém. 6:9; 2Teém. 4:18 6:14 Efees. 4:32 6:15 Mat. 5:24; Maarko 11:25; Luuka 6:37

6:15 Mat. 18:35  6:17 Isa. 58:5; Mat. 17:20-21; Luuka 2:37; 18:12; Yéyuut. 13:2-3; 14:23  6:19 Yaak. 5:2-3  6:20
Mat. 19:21; Luuka 12:33; 1Tém. 6:19 6:25 Filib. 4:6 6:26 Mat. 10:29-31

am wuuyeét! Machiiryooté sukukaraaraniit. 29 Kaamwoowook, ankoo kiboonto :S616mdon
baytit nyéeé tyaa, kimaboonto sirooy chéé karooranéch kuu toobtodchu. 30 Nto akweek
chu -moo0kooséeénoo keey kuyem 1ii, yoo imuuche :Yeyiin kookaraaran toobtooy choo
l1eeltdoos nto nyeéé ma tyaa kurarach ii, kucham nee woléé makoolaaktaak nkakweek?
31 Kunyoo -mooyiimee keey kule, ‘+Makyaam nee?’ Nto kule, ‘Kééyyee nee?” Nto mbo
kule, ‘Kiilooché nee?’ 32 Biiko choo -méénkété Yeyiin :chéé imoymooyé tukuuchoo tukul,
nteenee inkété :Koon nyoo miité kibkoonkoy kule misyook akweek ony0oru tukuuchoo
tukul. 33 Kuchamta :chii kurook baytooyiisyéétaab Yéyiin akoo churtaayeet. Yooto,
makurooroot :tukuuk chuut alake. 3¢ Kunyoo, -mooyiimee keey ng'aleekaab tuun, kuuyu
boonto :bésyéétaab tuun ng'aleekyii cheéé makubooryee.”

7

Masiming'alaalee chii nyée miyaat
(Luuka 6:37-38, 41-42)

1 Kitas taay :Yeesu kumwooy kule, “Masiming'alaalee chii nyéé miyaat. 2 Yoo
'keeng'alaalee chiito ake nyeé miyaat, ku +/makeeng'alaaleeniing’' nkinyiing' kuu ny-
ooto. Nto kiyoo 'kééyéchi chiito ake, /kééyéwuung' nkinyiing' kuu nyooto.

3 Am nee siikasé :inyiing' sikitityaa nyéé miité koong'taab ng'eetaabkoomét ameekas
musukyeéét nyéé miité koong'ta nyeenguung'? ¢ Imuuché kule nee imwoochi
ng'eetaabkoomeét kule, ‘Kany anémuung' sikitityaa am koong'ta,’ nto kutéé yooto
tukul kumiité :musukyéet koong'uung' nkitydo? > Kiblembechaantaani! Machaktd0os
inému kurook musukyéét nyoo mii koong'uung' nkityd siikaste karoomin siinémchi
ng'eetaabkoomeét sikitityaanteet am koong'nyii.

-'Meééntosuur Kiy nyéee karaam
6 -Meéekoochi ng'00k kiy nyée churtaat kuuyu wéékyiing' keey ankusankataniing', nto
iwiirchi sanayeekuuk to0ro0y kuuyu itartoore.”

Chiito nyoo soomse, /kiikoochineé
(Luuka 11:1-13)

7 Kitas taay :Yeésu kumwooy kule, “Yoo kéésoom, /Kkeéékooning', yoo kééchééng'sé,
iny00ru, nto yoo kééng'éétiisy€, /kééyootuung'. & Chiito nyoo soomsg, /kiikooching, nyoo
chééng'sé kunyooru, nto nyoo ing'éétiisyé, /kééyootyiné. 9 Ara miité :chiito am akweek
nyéé yoo kasoom :lakwanyii mukaatiit kodkoochiné rwaanteet? 10 Nto yoo kamach
*burburyoontéét, kookoochi eereeneet? 11 Kunyi, yoo chamé :biiko buch kookoochi
1okokwaa tukuuk cheéé karooméch ii, /keemwa nee nanyuun Yéyiin am kibkdonkoy?
Makooném keey :nyoo miisin kukoon tukuuk chéé karooméch yoo kodsoom!”

Kiruutyeet nyebo koomanuut

12 Kitas taay :Yeésu kumwooy kule, “Oyéchiné biiko alak kuu woloo katodmaché
:akweek | kééyéytoowook. Iyumé :ng'aleechuutéchu Kkiruutékaab *Muusa akoo
kaaneétéyweekaab *wo0rkooyikaab Yeyiin.”

Martiich :oreetaab Kaab Yeéyiin
(Luuka 13:24)

13 Kitas taay :Yeesu kumwooy kule, “Obeetee oreet nyoo mariich. Mii :kéélto nyee
baraay nyée tiny€ oreet nyée baraay. Choong'ech:biiko chée beétée kéelooto wéetii arbub.
14 Nteenee mii :kéélto nyée keweel nyée tiny€ oreet nyéé mariich. Ng'érinéch :biiko chéé
beétée kéelooto takyiné keey *soboontaab kibchuulyo.”

6:29 1Bay. 10:1-25  6:30 Mat. 14:31  6:32 Mat. 6:8  6:33 1Bay. 3:11-14; Tyéén. 37:4  6:34 Chuy. 16:4,19-20
7:1 Room. 14:4, 13; 1Koor. 4:5; Yaak. 4:11-12 7:2 Maarko 4:24; Room. 2:1; 14:10-12 7:7 Cherem. 29:13-14;
Mat. 18:19; 21:22; Yoowa. 15:16; Yaak. 1:5 7:11 Yaak. 1:17 7:12 Room. 13:8-10; Kala. 5:14 7:14 Luuka13:24

Woorkooyik chéé mabo man
(Luuka 6:43-45)

15 Kitas taay Yeésu kumwooy kule, “Oriibéé keey *wddrkooyichoo mabo man choo
iyéeloonunéé ruunkuun sumboot nteenee am moonikwaa ku miyootéch kuu suuyiik.
16 Onkétee bichoo ng'aleek chée yeye. Mayéyé :cheebkateet mbuuniik amayéyé :si-
ikooweet lamayeek. 17 Makyiintd0s keet ake tukul nyoo karaam kuyéye lokoyeek chée
karooméch nto keétit nyoo miyaat kuyéyé lokoyeek chéé miyootéch. 18 -Méémuuché
:keétit nyeé karaam kuyey lokoyeek chéé miyootéch améébéré imuuche :kéétit nyee
miyaat kuyey lokoyeek chéé karooméch. 19 Nto keet ake tukul nyoo kamachaktods
kuyey lokoyeek chée karooméch améebére kayey, /kiiluulto /ankéétdoorchi ma. 20 Kunyoo,
onketéeeé bichoo ng'aleek choo yéyé.”

-Méewuteé :biiko tukul Kaab Yeyiin
(Luuka 13:26-27)

21Kutas taay :Yeésu kumwoochi rubiikyii kule, “-Mééwuté Kaab Yéyiin :biiko tukul choo
mwooyé kule, ‘Mokoryoontéét, Mokoryoonteét.” Nteenee chée iwuteé baateey ku choo
yeéyé kiyéé makyiné :Baaba am kibkdonkdy. 22 Choong'éch :biiko chéé makumwoowoo am
bésyéétaab tabanta kule, ‘Mokoryoontéet, Mokoryoonteét, ntéé kikyoomtéeé 10kooywek
kaayneeng'uung', kiibébééetee tamirmirook chéeé miyootéch ankeéyeyeé tukuuk chéée matéee
chu chébo kwong'uut!” 23 Yooto +maamwoochi :anii bichoo kule, ‘Kibng'd0kisiisyéchu,
-maankétook :anii! Ong'éétyee yu.” ”

Teekiik ayéeéng'
(Luuka 6:47-49)

24 Kutas taay :Yeesu kumwooy kule. “Chii ake tukul nyée kakas ng'aleekyuu ankurub
kukerkeey chii nyéé ng'oom nyéé kitéekyi koonyii kitaweet. 25 Yoo kardoobén :roobta
kooyiin :aynd00syek kutwoor keey :béeko ankdOsoonkily :wusooOnéét kdyooto, maluulé
:k0yoo, kuuyu /kikeeteekyi yébo kitaweet. 26 Nto chii ake tukul nyoo kakas ng'aleekyuu
amarub, kukerkeey chii nyéé berber nyéé kitéekyi koonyii yébo ng'aayneet. 27 Yoo
karoobeén :roobta, kooyiin :aynd0syék kutwaarta ng'aayneet anko0soonkiiy :wus00néét
kootkey, kuluule :koot!”

Kaamuukéyweéekaab Yéesu

28 Yu keewaany :Yéésu kumwooy ng'aleechaa, koolat :biiko 29 kuuyu kiméénéétiisyé

kuu kaanéeétikaab kiruuték, nteenee kiinéétiisyé am kaamuukéyweek.

8

Kiisoob :Yéeésu chii nyeébo makereen
(Madarko 1:40-45; Luuka 5:12-16)
1Yu karékunéé :Yeesu lekem barak, kurub :biiko chéé chaang'. 2 Yooto kuchd :chiito

ake nyée kiboonto makereen ankukutunyée taayeetaab Yéésu ankumwooy kule, “Mokory-
oontéeét, yoo ichame, isooboo saatililiitu kuuyu ankété kule imuuché.” 3 Yooto nanyuun
Kusob:chiichoo areet akeenke. 4Nto mii yoo kumwoochi:Yeésu chiichoo kule, “-Méétebii
kutimwoochi chii ng'aleechu, nteenee wééboorchi keey kibkords ankiikoochi tukuuk chée
kabeelee koroseék kurub kuu yoo kimwooyé *:Muusa sukddboor yooto kule 'kéétililiitu.”

Kiikoosée keey Yeesu :chii nyéé kima Yuutdyiin

(Luuka 7:1-10)

7:15 Kiruu. 13:1-3; Cherem. 14:13-15; Mat. 24:11, 24; Yéyuut. 20:29; 2Koor. 11:13-15; 2Bét. 2:1; 1Yoowa. 4:1 7:17
Kala. 5:19-23  7:18 Mat. 12:33  7:19 Mat. 3:10; Luuka 3:9; Yoowa. 15:2,6  7:21 Mat. 21:28-31; 25:11; Room.
2:13; Yaak. 1:22-25; 2:14-26 7:23 Mat. 25:12; 2Tem. 2:19 7:29 Maarko 1:22 8:4 Laawi. 14:2-32; Maarko 5:43;
Luuka 17:14

5 Yu kayit :Yeésu Kaabernaam, kucho :chiito ake nyeé ki kaantdoyiinté€taab lukéetaab
booryéét nyébo Rooma ankumwoochi Yéésu kule, 6 “Mokoryoontéét, miité :motwoori-
intéényuu kaa kusubsubé am Kkitiintiri.” 7 Kumwoochi :Yeéésu chiichoo kule, “Imaché
achoo anii kanguung' chaasoob?” 89 Kuwalchi :kaantddyiintoonoo Yéésu kule, “Moko-
ryoontéét, ankété anii kule mayémaktods iwut :inyiing' koong'waanii. Amiité :anii
ng'wényuutaab kadmuukeyweéek ankaabaytooy biikaab lukeét. Yoo kdamwoochi chii nyée
mii ng'weényuunyuu kule, ‘Wé” kuweéetii, nto yoo kaamwoochi ake kule, ‘Choo’ kuchoonii.
Yoo kaamwoochi motwooriintéényuu kule, ‘Yey kiy’ kuyéyé. Kunyoo, imwaay baateey
ng'alyoo, yooto makusob :motwooriintééng'waanii.”

10 Yu kakas :Yeésu ng'aleekaab chiichoo, koolat ankumwoochi bichoo kirubooté inee
kule, “I'Kaamwoowook, kubooyiit man manaakas yeét ake *Israyéeliin nyéé ikooséeénoo
keey kuu chiichi. 11 Kaaleéeénchook makukwaanee :biiko chéé chaang' koong'asiis ak
tinkeey ankubokwoomchiin akoo *Abraam, Isaka akoo Yaakobo am Kaab Yéyiin. 12 Nteenee
+/makéetdoorchi méeénan :biiko choo béré nyeeng'waa :Yeéyiin bokuriirunee ng'wény.”

13 Yu keewaany :Yeésu kumwooy kuu nyooto, kumwoochi kaantddyiintoonoo kibo
lukeét kule, “Iyeey kaa. Kaakuyeyakay kuu woloo 'kéémaktooy kuuyu 'kéekoosé€noo
keey.” Nto yooto bakeenke kusob :motwooriintéétaab kaantooyiintoonoo.

Kiisoob :Yéésu biiko chée chaang'
(Madarko 1:29-34; Luuka 4:38-41)

14 Nto yu kawo :Yeéesu kaytaab Bétéro, kukas cheebyoosyeetaab biikooy nyébo Bétérd
kukaru ankumnyooné. 15 Yu katiiny :Yéésu awutaab cheebyoosyaanaa, kusob ankubayiis.

16 Nto miité bésyoonooto kosolény kukararakta :asiista, /kiimutyi Yeésu biiko chéeé
chaang' cheé kiboonto tamirmirook chéé miyootéch. Kyaankung'alaal :Yéésu, kung'eetyeé
stamirmiroochoo biiko. Kiisoob mbo biiko tukul chéé kimnyoontdds. 17 Kuyityiin :yooto
akoo kiyoo kimwooyé *:wo0rkooyoontéétaab Yéyiin *Isaaya kule,

“Kikalabweéch nyaliluutékyoo
anko0muuktoow@&ch tankuusyéényoo.”T

Wuuy :kééltaab Yéesu
(Luuka 9:57-62)

18 Nto mii bésyéet ake, yu kéeruruukyi keey :biiko Yéésu, kumwoochi rubiikyii kule,
“Okany kyaay tooliileét keebe biitooniin.” 19 Nteenee kucho :kaanéeétiintéét ake nyébo
kiruuték ankumwoochi Yéésu kule, “Kaanéétiintéét, arubiing' :anii ankoo 'k€éweé and.”
20 Kuketyi :Yeésu kule, “Boonto :kimokdyiinek ng'wéénoonik chéé minye, kuboonto
:tariiték kooriikwaa, nteenee maboonto *:Weritaab Chii woléé imuunyée.”

21 Kumwoochi subak :chiito ake Yeésu kule, “Mokoryoontéét, kany kut amuy baaba,
nto arubiing'.” 22 Nteenee kukeétyi :-Yéésu chiichoo kule, “Ikany kumuy keey :muuswek,
ankiirubwaa.”

Kiyey :Yéesu kuteeman :wusoonéet ak béeko
(Maarko 4:35-41; Luuka 8:22-25)

23 Yooto nanyuun, kulaany :Yéésu mweéenkéet ak rubiikyii ankuba. 24 Kumii tooliil
kweéeén, kucho :wusoonéet ankdoosoonkiiy mweénkéet. Yooto tukul kumii :Yé€su karuchi
keey. 25 Koong'eet :rubiik Yéésu kule, “Mokoryoontéét, nteé kakéebéku, sarwééch!”
26 Kumwoochi :Yéésu kule, “Ntéé koomuuyé nyéé téé nyi? Akoo -modkoos€énoo keey
kuyem?” Kung'eet ank00buryoong'to wusdo0Onéét akoo beéeko. Yooto, kuteeman :wusoonéét
ak beeko. 27 Koolat :rubiichoo ankuteebee keey kule, “Chii nee :chiito nyi kasyiné mbo
:Wus00néét ak bey?”

8:11 Tyéén. 107:3; Isa. 49:12; Luuka 13:29 8:12 Mat. 13:42, 50; 22:13; 24:51; 25:30; Luuka 13:28 8:13 Mat.

9:22, 29; 15:28; Luuka 7:50 TL 8:17 Isaaya53:4 8:20 2Koor. 8:9 8:22 Mat. 4:20, 22; 9:9; 19:21; Luuka 5:11;
Yoowa. 1:43; 21:19-22 8:26 Tyeéeén. 65:7; 89:9; 107:29; Mat. 14:30-32

Kiisoob :Yeesu chii nyée kiboonto tamirmirook chéé miyootéch
(Maarko 5:1-20; Luuka 8:26-39)

28 Nto yu kawokuyit :-Yéésu biitéét nyiin ake nyébo tooliiléét am roorookéetaab Kataara,
kuchuwunee :biiko alake ayéenku kochonkoosyek chéé /kéémuchiné biiko ankutakyi keey
Yeésu. Kiboonto :bichoo tamirmirook chéeé miyootéch ankikorkoréch miisin nyeé kimamii
:chii nyée kiimuuché kumur yooto. 29 Kubolchi :tamirmiroochoo miyootéch Yéésu kule,
“Imachéenééch nee 00, Lakwataab Yeyiin? Keéchoo cheenyaliileech acheek kutoombo
kuyitu :bésyéét nyoo /kiikeekwey?” 30 Kileekitéé yooto :akwootiitaab t00rodk chéé ky-
ookééte. 31 Kusoom :tamirmiroochoo miyootéch Yéésu kule, “Yoo 'keekweteech, ikoonééch
bokiiwut t00roochuut.” 32 Kumwoochi :Yéésu kule, “Obe.” Kuchuwu :tamirmiroochoo
miyootéch bakeenke ankubokdowuté t00roochoo. Koowuté kuu nyooto, kootuultée keey
:t00ro0choo tukul lekem kusoor tooliil ankubokutoorchi keey ariit ankubek!

33 Kukase :biiko cheé kyookooy t00ro0choo ng'aleechaa, kumweéyé akoy kiriing'
ankwoomchiné biiko ng'aleekaab toorook ak chébo bichoo kiboonto tamirmirook chéé
miyootéch. 34 Kukasé :biikaab kiriinkoonoo ng'aleechaa, kung'eéetdos :tukul bokukas
Yéésu. Kunyooru, kusaaysaay kule kung'eetee saang'waa.

9
Kaamuukéyweekaab Yeeésu kunyoochi biiko kaat
(Maarko 2:1-12; Luuka 5:17-26)

1Yooto kulaany :-Yeesu mweééng' ankwaay ak rubiikyii kooyeey Kaabernaam. 2 Kuyité,
/kiimutyi chiito ake nyée kisonkochoot /kéékalaboonunéé tiirbeet. Nto béré kukas :Yéésu
kule kiikooséé keey :bichooto inee, kumwoochi chiichoo kule, “Weényoo, kimkim, /
kaakeenyoowuung' kaat am choolwookatééng'uung'.”

3 Yooto, kumwoochi keey :kaanéétikaab kiruuték kule, “Kaakoowuuytéé keey :chiichi
Yéyiin.” 4 Koonkét :Yeesu kiyeé kimiité koosooté :hichoo ankumwooy kule, “Am nee yu
0s00té€ moo ng'al cheé miyootéch? 5 Kuskus /kéémwooy kule, /Kaakéényoowuung' kaat
ng'00kiswookikuuk’ nto /keémwooy kule, ‘Ng'eet ankiiwéésyet’? 6 Okasé ra kule aboonté :anii,
*Weritaab Chii, kadmuukéywéek am kdoorooni chéé amuuchéé any0ochi biiko kaat.” Yooto
bakeenke kumwoochi chiichoo kisonkdchoot kule, “Yyoony ankiinam tiirbeeng'uung’,
ankiiwééchi keey kaa.” 7 Kung'eet :chiichooto kisonkdchoot bakeenke ankuwééchi keey
kaa. 8 Yu kakas :biiko chéé kimii yooto ng'aleechaa, kumuuyo ankusilto Yéyiin nyi
kiikoochiné chii kadmuukéy chéé wuu choo.

Chame :Yéeesu mbo choo -/makiiriiku
(Maarké 2:13-17; Luuka 5:27-32)

9 Yu katas taay :Yeesu ak baannyii, kukas chiito ake nyéé /kikéekuuréé Mataayo
kumii kéebuur kéryd kooruruuché *syuuruut. Yooto, kumwoochi :Yéésu chiichoo kule,
“Rubwaa.” Kung'eété bakeenke ankurubé Yéesu.

10Nto yu miité :Yeésu kwoomiisyé am kaab Mataayo, kukwa :kaaruruukikaab syuuruut
chéé chaang' akoo biiko alak chéé -/kimakiiriiku bokwoomiis ak Yeéésu kuboonto keey
rubiikyii. 11 Nto yu kakas *:Farisaayeek kuu nyoo, kuteebee rubiikaab Yeésu kule,
“Ntee amiisyé :kaanéetiintééng'woong' ak kaaruruukikaab syuuruut akoo biich chée -/
makiiriiku?” 12 Kuketyi:Yeésu kule, “Chééng'oot€ :biiko choo imnyoontdos kaanyooyiinteét.
Machééng'ooté :choo sobchootiin. 13 Ibooru nee :ng'aleechu /kikeesir: ‘Akaykooyé cha-
mateet kusiir koroseek.’T Kyaachoonchineé :anii biiko choo choolwookénootiin, améebére
choo isooté kule churtootiin.”

* 8:28 Mwooyé :siruuték alake kule ‘Kerkeesa’ nto ‘Keraasa’.  8:29 Maarko 3:11; 1Koor. 15:24  9:2 Tyéén. 103:3;

Maarko 2:5 9:6 Tan. 7:13-14; Yoowa. 5:36 9:9 Mat. 8:21-22 9:10 Mat. 11:19; Luuka 15:1-2; 19:7 T 9:13
Oseeya 6:6 9:13 Mat. 12:7

Kaaneetiisyéétaab Yeesu nyee leel
(Maarko 2:18-22; Luuka 5:33-39)

14 Kimii :yéé kikwa :rubiikaab Yoowaana ankuteebee Yéésu kule, “Am nee yu
keekire :acheek ak *Farisaayeek amiisyéét amakiré :rubiikuuk?” 15 Kukétyi :Yéésu kule,
“-Meérukuuté keey :ch00roonuutékaab saanteetaab leekwa am saakweetaab kooyééy yoo
boonto keey saanteetaab leekwa. Makuyit :bésyéét nyeé +/makiinfmunéé saantaanaa
woléé mii chooro0onuutékyii, kunyi yooto :yéé makoorukuut keey :cho0oroonuutékyii.”

16 Kitas taay :Yeésu kumwooy kule, “-/Makeéétilé ankeet nyéé takuléél /ankeekineé
sireet nyée yoos. Yoo /kakeeyey kuu nyooto kusirinyakto0s :ankaanaa ankung'éti yooto

kubarayiit :koong'ta miisin. 17 -/ Makééroonkyin€ mbo kibkeetiis choo /katakeéeyeye

yooto kumoome :kiy tukuuchoo :tukwaay.”

Sobé :chii nyoo ikoosée keey Yeesu
(Maarko 5:21-43; Luuka 8:40-56)

18 Kutakung'aloolé :Yeéésu, kuchd :kaantdoyiintéét ake ankukutuny@é taayeenyii
ankumwooy kule, “Kaakume :chéébnyuu! Icho0 chéetiinyéé awung'uung' sukusob.”
19 Yooto, kuweéto keey :Yeésu chiichoo kuboonto keey rubiikyii.

20 Kirubaat lét Yeésu :cheebyoosyeet ake nyéé kikiikunam boorto ake nyéé kisayeé
:korotiik am kényiisy€k taman ak ayééng'. Yu kaakuriikyi Yeésu, kutiiny *maaseekaab
kotootyééetaab sireetaab Yeésu. 21 Kiisootoonu :cheebyoosyaanaa kule, “Yoo kaatiiny buch
sireenyii asobé.” 22 Yooto kuweech keey :Yéésu kukas cheebyoosyeetkéy ankumwoochi
kule, “Chee, kimkim! /Kaakiisoobiing' kuuyu 'itkooséénoo keey.” Kisob :cheebyoosyaanaa
bakeenke.

23 Nto yu kééwut :Yeésu kdootaab kaantdoyiintoonoo kunyoor biiko chéé chaang' chéé
kimeeyse. Kikuute :alake kurééruunék, koonchodytoos :chuut. 24 Kumwoochi bichoo
kule, “Obe saang'. Manaame :chéebi nteenee karuchi keey.” Kuroorichi :bichoo Yéésu.
25 Nto yu kaakuba :bichoo saang', kuwo :Yéesu kiséénkéetaab lakwanaa, kunam awut
ankoong'eet kdooyyo. 26 Kiyestee :ng'aleechaa yéémoonoo tukul.

Kiisoob :Yeésu cheebkoraatiisyek ayééng'

27 Nto yu kang'eetee :Yéésu yooto, kurub lét :cheebkoraatiisyek alake ayéénku. Kiku-
urchinooté :bichoo barak kumwooyeé kule, “Iriireeneech 60, *M0chokoréétaab Tawuti.”
28 Nto yu kawokoowut :Yéésu ko, kuba :nkicheek cheebkoraatiisyechaa ko. Yooto kutee-
bee :Yeésu icheek kule, “Ara Oyénchiné kule amuucheé :anii asoobook?” Kuwalchi kule, “Ki-
iyénchiné 60, Mokoryoontéét.” 29 Kutabtab :Yéésu koonyekwaa ankumwoochi kule, “Kuu
yoo kookooséenoo keey, kuyeyakay kuu nyooto.” 30 Kukas :cheebkoraatiisyechaa. Yooto
nanyuun, kookaloonchi :Yéesu bichoo kule, “-Mabdoomwoochi chii ake tukul ng'aleechu.”
31 Ankoo kuwuu nyooto, kibokumwaaytaat :bichoo ng'aleechaa kiyéyé :Yéésu kuyem
kooroonooto kumukuul.

Kiityaach :Yéésu ng'elyebtaab chii
32 Nto yu miité kubéeéchiné keey :mbo Yéésu, /kiimutyi Yeésu chiito ake nyeé kiboonto
*tamirmiry@€t nyéé miyaat. Kikiyey :tdmirmiryoonoo chiichoo kukwiilakay :ng'elyeb
nyéé -meéémuuché kung'alaal. 33 Nto yu /kakiibébéeto tamirmiryoonoo miyaat kung'eetee
chiichoo, kootyaak :ng'elyebta kung'alaal :chiichooto. Kiilat :bichoo kimiité yooto
kumwooyeé kule, “Yyé! Manaakeekas bésyeet ake ng'alyoo nyée téé nyi am *Israyeel.”

9:15 Mat. 25:10; Yoowa. 3:29; Yeyuut. 13:2-3; 14:23; Ng'oong'. 19:7 9:20 Laawi. 15:25-27; Mat. 14:36; Luuka 6:19
9:22 Mat. 8:13; Luuka 7:50 9:24 Yoowa. 11:11-13 9:25 Maarko 5:41 9:29 Mat. 8:13 9:30 Mat. 20:29-34
9:30 Maarko 5:43 9:31 Maarko 7:36

34 Nteenee kumwooy *:Farisaayeek kule, “Yydoch! Yeyiisyéé :chiichi baytooyiinté&taab
tamirmirook chéé miyootéch sukoobébéeto tamirmirook chuut.”
W00 :késiisyéet, nteenee ng'eri :keésiik

35 Kiweésyétee :Yeésu kiriinkodsyék ak soong'weék tukul. Kiinéétiisyootéé kooriikaab
saayeet kwoomtooté 10ko0ywek chéé karooméch kurubta keey ak baytooyiisyéétaab Yeyiin
anko0soobé biiko cheéé kiboonto bodrwoonik chéé makerkeey ak tankuusyo ake tukul.
36 Nto yu kakas :Yeésu biiko cheé chaang', kukasyi kiisayta kuuyu /kikiisomsoomé
ankunyaliltoos kuu keéeéchiir chéé kabotyi :akiintd. 37 Yooto, kumwoochi rubiikyii kule,
“W00 :késiisyéet, nteenee ng'éri :késiik. 38 Kunyoo, 0soom kutas :Chiitaab yiisyéet késiik

alak.”
10
Kiiyookto :Yeésu lebkéeyikyii taman ak dyéeéng'
(Maarko 3:13-19; Luuka 6:12-16)

1 Kikuur :Yeéésu rubiikyii taman ak ayééng' ankdookoochi kadmuukéywéek koobebééetooy
tamirmirook chée miyootéch ankdosoobé biiko choo tinye boorwoon alak tukul.

2Lebkeéyichooto ku chu: Simooni (nyoo kaayneenyii ake ku Bétérd), ng'eetaabkaamet
Antereeya, Yaakobo araab Sebetaayo kuboonto keey ng'eetaabkaamet Yoowaana.
3 Filibd akoo Baatolomaayo, Toomaas akoo Mataayo kaaruruukiintoonoo kibo *syuuruut,
Yaakobo araab Alfaayo akoo Taataayo, 4 Simooni Kananaayo™ akoo Yuuta Iskaryoot nyoo
kichokuchoomtooy Yéésu.

5 Yooto, kumwoochi kule, “-Moobe woléé miité :biiko choo ma Yuutayeek amoowut
kiriinkeet ake tukul nyébo biikaab *Samaaryaa, ¢ nteenee obe woléé miité :biikaab
Israyéél choo kiikubootyo kuu kééchiir. 7 O-amtooté kule, ‘Kaakuyit :baytooyiisyéétaab
Yéyiin.” 8 Osoobooté choo mnyoontdos, Ong'éétootéé meet choo kiikubék, dsoobé choo
boonto *makereenik, ank0Obébéetooté tamirmirook chéé miyootéch. /Kakéekodonook
kaamuukeéyweéchu buch, kunyi dkooytooy :nkakweek buch. 9 Manamaat :chii *ta-aabuut
mbo kisich, *feetaanik nto ku beesaan alak tukul am mbisinyeenyii. 10 Manam mbo lool
nto ku sira nyee iliiktée keey, kwéyoon nto mbo kirdk, kuuyu yémé chii nyoo kaakubirto
nkuruukyii /keéekweéchi kiy.

11 Yoo koowut kiriing' nto ku saang'ta ake tukul, ocheeng' kaytaab chii nyée sikén
ankoobuur kayaata akoy yoo Obéechiné keey. 12 Yoo kdoowut kaab chii, Osoomchi
bérur. 13 Nto yoo nyoolchiné /kiibéruur, kunyoor kaalyeet. Nto yoo manyoolchiné
/Kiibéruur, kutébi. 14 Yoo kamataachaak :chii nto kumakas ng'aleekwook, olelekte
teertit am kéréénkookwook yoo Ong'éétyeé kayaata nto kiriinkoonooto kddboorchi kule
takoobuurtooy ng'ookisng'waa. 15 Léyyé, ! kaamwoowook, +/ makiing'woonchi bichoo bo
kiriinkoonooto miisin Kkusiir ng'wooninto nyéé nyooru :biikaab Komoora ak Sotom
bésyoonoo itiilchineé :Yéyiin ng'aleek biiko am kooréét.”

Nyaliluuték ak wusiisyeet
(Maarko 13:9-13; Luuka 21:12-17; 12:2-9, 51-53; 14:26-27)

16 Kitas taay :Yeesu kumwooy kule, “Ayooktook :anii booy€yiisyooté okerkeeye kééchiir
chéé miité suuyiik kwéén. Kunyoo 6kasu ankooyibé keey ng'weény. 17 Oriib keey, kuuyu
makooyyoong'téénook :biiko kodk ankubirook am woloo bo kooriikwaa bo saayeet. 18 +/

9:34 Mat. 10:25; 12:24, 27; Yoowa. 8:48 9:35 Mat. 4:23 9:36 Kaayiit. 27:17; 1Bay. 22:17; 2Tét. 18:16; Esék.

34:5; Seka. 10:2; Maarkd 8:2 10:2 Luuka 6:13  10:4 Ibooru :kaaynaani am kuutiitaab Yuutayeek kule ‘nyée
kang'unoot’. 10:4 Yoowa. 1:40-44; Yéyuut. 1:13 10:5 Luuka 10:33 10:6 Cherem. 50:6; Mat. 15:24; Yéyuut.
13:46 10:7 Mat. 4:17 10:10 1Koor. 9:14; 1Tém. 5:18 10:13 Luuka 2:14 10:14 Yeyuut. 13:51 10:15
Luuka 10:4-12 10:15 Toowu. 18:20; 19:1-29; Mat. 11:24; Luuka 10:12 10:16 Luuka 10:3 10:17 Yeyuut. 5:40;
2Koor. 11:24

Makiimutaak taayeetaab baytooyik kubo anii. Okany kuyék :nyooto barooyinto nyee
kdoomwoochinéé bichooto akoo choo ma Yuutayeek kiyéé oyénchiné. 19 -Mookany kooyi-
imaak meéetéwoy :Kiyé€ 0Omwooyé nto woleéé dmwooytooy Kiyooto. +/Makiiboorwook yooto
kiyéé omwooy€ 20 kuuyu méeberé akweek :chéé +moong'aloolé, nteenee Tamirmiry&étaab
Baaba :nyée makung'aloolé kubuntéénook.

21 Makuchaamta :chii ng'eetaabkaamet /keebakach, kuchaamta :chii lakwanyii
ankuwéekyi keey :1éékook sikilkwaa kuyey /keebakach. 22 Makuwéchook :biiko kubo
anii. Nteenee chiito nyoo kamuyta ankookaaseenaa keey akoy tabanta, +/makiiraraach.
23 Yoo /kakeéwuséénook *kiriinkeét ake, omwéchi ake. !Kaamwoowook, -moomuutu Kiri-
inkoosyekaab Israyéeel tukul kumanaayitu *:Weritaab Chii.”

24 Kitas taay :Yeésu kumwooy kule, “Ma woo :rubiintéet kusiir kaanéétiinté€nyii ama
w00 :motwooriintd kusiir mokoryoontéényii. 25 Nyoolchiné /kééyéchi rubiintééet kiyeeé /
keéeyéechiné kaantoOyiintéenyii, anku akoy /keééyechi motwooriin kiyee /keééyechiné mokory-
oontéényii. Yoo /kéekuuréénoo anii *Beélsebuul ankaayeku chiitaab kayta ii, kucham nee
biiko choo mii kanyuu?

26 -M0ooOomuyéé choo wusook. +/Makeeng'aany kiy ake tukul nyéeé iyéeénoot anku +/
makiiboor kiy ake tukul nyéé wunyaat. 27 Obaroostooy ng'aleechu a-amwook kumakasé
:.chii / keekas karoomin. Nto kiyeéé / kééchoomwook, oOkuurté kukas :biiko tukul.
28-M0Omuyéé choo bakaché boorto améémuuché kubakach tamirmiryéét. Nteenee dOmuyéé
nyoo imuuché koo-armuusee bdorto ak tamirmiryéét maataab kibchuulyo. 29 /Kyooltee
oob kootiitiiyéénik ayééng' beesaan chéé mabo laat? Ankoo kuwuu nyooto, -méésuuwu
mbo :akeenke yoo manaacham :Baaba Yeyiin. 30 Ntéé inkété mbo :Yéyiin woleé teé
:buutéék am meétitaab chiito. 31 Kunyoo, -m6dmuuy€, kuuyu chamook akweek :Yéyiin
miisin kusiir kootiitiiyéén cheé chaang'.

32 Chii nyoo kachamta am taayeetaab biiko kule chamoo, +maachamte :nkanii chi-
ichooto am taayeetaab Baaba. 33 Nto nyoo katayeenaa taayeetaab biiko, +maatayee
:nkanii taayeetaab Baaba.”

34 Kitas taay :Yeésu kumwoochi rubiikyii kule, “-Moosoot kule kyaachodntooy :anii
taloosyeét kooreét, nteenee kyaayibu ng'ot, 35 kuuyu kichaawuulyé biiko. Tooytdos
:wééro akoo kwaan, kutooyo :chéébto ak kaamet ankutooyo :koorkéétaab wéeriit akoo
cheebyoosyeetaab biikooy. 36 Makuwéché keey :biich chéé tilydonuut.

37 Chii nyoo chamé kwaan nto kaamet kusiir wolée chamtoo anii, mayémeé :nyoo kuyek
rubiintéényuu. Nto nyoo chamé weérinyii nto ku chéébnyii kusiir woléé chamtoo anii,
mayémé nkinee kuyék rubiintéényuu. 38 Nto chii nyoo kamachamta soboonnyiit kubo
anii sukuruba, mayéme :nkinee kuyék rubiintéényuu. 39 Nyoo kayeétyi keey soboontaab
koorooni, makooboot soboonnyii bo kibchuulyo. Nto nyoo kéékooyto soboonnyii am
koorooni kubo anii, makuny0or *soboontaab kibchuulyo.

40 Chiito nyoo kataachaak kaakutaacha nkanii, nto nyoo kataacha anii kaakutaach
Yeéyiin nyoo kiiyookwoo. 41 Chii nyoo toro0ché *wdorkooyoonté€taab Yéyiin kuuyu
wo00rkooyoo, kunyooru kiyeé /kéetuweénéé woorkooyoontéét. Nto chii nyoo torodché
chiito nyoo churtaat kuuyu churtaat kunyooru kiyeée /keetuwénéeé :chiichooto churtaat.
42 Kaamwoowook, chii nyoo karamchi mbo béy rubiintéényuu ankoo kumatookunoot :rubi-
intoonoo, +/makéétuwén chiichoo.”

10:20 Luuka 12:11-12 10:21 Mat. 10:35; Maarkd 13:12; Luuka 21:16 10:22 Mat. 24:9-14; Yoowa. 16:1-4
10:22 Luuka 6:22; Yoowa. 15:18-19 10:23 Yeyuut. 8:1 10:25 Yoowa. 13:16 10:25 Mat. 9:34 10:26
Maarko 4:22; Luuka 8:17 10:28 Tyéén. 56:4 10:30 Luuka 21:18 10:33 Maarko 8:38; 2Tém. 2:12 10:35
Mat. 10:21; 24:10; Maarko 13:12; Luuka 12:52-53  10:36 Miika7:6  10:37 Mat. 19:29 WL 10:38 Mwooye :yuutéyu
kule ‘kamakalab murtooywoontéényii’ yoo /kakééweéékyiin ng'alyoo ak ng'alyoo. Am bésy60syéchooto, ki yoo kakalabaat
:chiito *murtooywoontéét koobooru kule miité /bokéebakache. 10:39 Mat. 16:24-25; Luuka 17:33; Yoowa. 12:25-26
10:40 Mat. 18:5; Yoowa. 13:20; Kala. 4:14

11

Kiititiir :Yeeésu Yoowaana
(Luuka 7:18-23)

1 Yu keewaany :Yeésu kumwoochi rubiikyii taman ak ayééng' ng'aleechaa,
kung'eetee yooto ankuwok0Onéétiisyoot kwaamtaat 10koOoywék am Kkiriinkoosyékaab
wolooto. 23 Yu kakas :Batisaniintéét Yoowaana nyéé kirataat ng'aleek chéé kimii
kuyéye *:Kaararookiintéeét, kumwoochi rubiikyii ayééng' kule, “Obe woléé mii
:Yeésu ankooteebee yoo inee man :Kaararookiintéét nyoo /kokéebéré makucho, nto
takumii :ake nyéé kéekanyoonu.” 4 Yu /kabokeeteebee Yéésu kuu nyooto, kuwalchi
rubiichoo kule, “Oyeey ankub0Omwoochi Yoowaana kiyeé kookas. 5 Kastooy ra
:cheebkoraatiisyek, béésyéte ra :choo kisonkdchootiin, kdOkusobcho :choo bo makereenik,
kasé ra:cheemiinyiisyek ng'aleek, /kookiing'eetee meet choo kikiikuba *kaabkwoombiich
/ankodkyoomchi mbo nkicheek banoonik 10kodywék chéé karooméch. 6 Kunyi, bookiimchi
Yoowaana kule ibéruuroot :chii ake tukul nyoo manéétuukyoo batay.”

Kiyee kimwooy :Yéésu kurubta keey Yoowaana
(Luuka 7:24-28)
7Yu kaakubééchi keey :rubiichoo kiiyooktooy :Yoowaana, kumwoochi :Yéésu biiko

kule, “Ky00beétii bookase nee am koor nyée suurkweéen? Ara ki tdoywoo nyéé kiilmuuché
koosooyén :yoomat yoo kawus? 8 Ara ki chii nyéé kikiilaach sirooy chéé karooranéch?
Acha, /kéényoorchiné chée ilooché sirooy chébo barak kaab baytooyik. 9 Ara kyoobeéetii
bookaseé ng'oo nanyuun? Ara ki *woorkooyoontéétaab Yeyiin :nyi kiboonyooru? Kubooyiit
man, ky0onyd00ru woorkooyoontéét nyéé woo kusiir woorkooyoo ake tukul. 10 Inee
:nyoo ng'aloolée :Yéyiin am yoo /kikeesir kule, ‘+Maayookté kiiyookiintéényuu koonto
wokuyéytoowuung' kéelto’f 11 I Kaamwoowook, mamii :chii kodrooni nyéé woo Kusiir
Yoowaana, nteenee wo0 :nyoo matookunoot nyébo laat am baytooyiisy€étaab Yeyiin kusiir
inee.”

Kitay :biiko chéé chaang’ Yoowaana ak Yeeésu
(Luuka 7:30-35)

12 Kitas taay :Yeésu kumwooy kule, “Nto kuchakee yoo kitoowu :Batisaniintéét
Yoowaana kwoomtooy 10ko0oywek akoy kura, kiyoot :baytooyiisyé€taab Yeyiin am wusi-
isyéet ankusyéémé :biiko chébo woordoryeét kodsorto. 13 King'alaalee ng'aleechu
*:wo0rkooyik tukul akoo siruutékaab *Muusa akoy mbo nkinee Yoowaana. 14 Nto yoo
Omuuché Oyénchi, inee ku *Eliiya nyoo /kikééng'aloolé kule makuchd. 15 Nyoo yébé yiit
kukas.

16 Kunyoo, +maakerkeeyee nee biich chéé wuu chu? Kerkeey 1éekody chéé mii woléée
chaang' :biich amachameé ng'aleekaab chuut yoo /kéekuurchiné kule,
17%Yoo kakeekuutwaak kuréeruut

-mOootuume,
keele keeriiryé,
otay Omeeyse.

18 Wuu nyooto woléé kiyibto :biiko Yoowaana ak anii. Kimoomé :Yoowaana amit chébo
leles nto kuyyée *tifaayiin. Yooto /kéémwooy kule, ‘Boonto *tamirmiry€ét nyeé miyaat.’
19 Kucho *:Weritaab Chii nyéeé kyoomiis ankuyyéé tifaayiik /kéele, ‘Kimooroong'nyaa,
kibookityoo anku choorweetaab kaaruruukikaab *syuuruut ak biich choo -/makiiriiku.’
Nteenee inkété :chii kiyeé yibu :ng'oomnan yoo karub kaanéétéywéeekyuu.”

11:2-3 Mat. 3:11-12; 8:1—9:34; 14:3; Yoowa. 1:15, 27; 3:31; 11:27 11:5 Isa. 35:4-6; 61:1; Luuka 4:18 T 11:10
Mal. 3:1 11:10 Luuka 1:76 11:14 Mal. 4:5-6; Mat. 17:10-13; Luuka 1:17; Yoowa. 1:21 11:18 Mat. 3:4; Luuka
1:15 11:19 Mat. 9:10-11

Ng'wooninto nyéé makunyoor Kiriinkoosyek choo kitay Yeésu
(Luuka 10:13-15)

20 Yooto kung'alaalee :Yéésu nyéé miyaat kiriinkoosyék choo mééebéré kiweeksee
miyootyéét ankoo kikiikuyeyee :inee wolooto ng'al chébo kwong'uut. 21 Kimwooyé
kule, “Wuusyo, wee, kiriinkoonééb Koorasiin ak Beetsaayta! Tyaa, :ng'woonin nyéé
mii kukanyoonwook akweek choo kyookas ng'al chébo nkoolat choo kyaayéyé. Nto ki
biikaab Tiird nto ku chébo Sitoon chéé kyaayéchiné ng'aleechu bo nkoolat, nto kiilooché
sirookaab mééyso0 ankdoObuuréé aryaanteet kooboor kule kaakuweeksee miyootyéet.
22 Kiriinkoosy€échu, 'kdamwoowook, makuny0or :biikwook ng'wooninto nyéé siiré nyoo
nyooru :biikaab Tiird akoo Sitddn bésyoonoo itiilchiné :Yeyiin biiko ng'aleek. 23 Biikaab
Kaabernaam, obéré :nkakweek +moobe kibkoonkdy? Achicha, obéétii kaabkwoombiich!
Nto /kikikeeyeyee SotOm ng'al chébo nkoolat, choo /kikéeyéwook akweek, nto manaakar-
bus. 24Kaamwoowook, ony00ru :akweek biikaab Kaabernaam ng'woonin nyéé siiré nyoo
makuny00r :biikaab S6tdm bésyoonoo itiilchiné :Yeyiin biiko ng'al.”

Imuunkyiné biich :Yéésu
(Luuka 10:21-22)

25 Nto miité yoo, kumwooy :Yéésu kule, “Asiltiing' inyiing' Baaba Yéyiin, nyoo ibawu
barak ak ng'weény, kuuyu '’kweéeboorchi biiko choo yibé keey ng'weény kiyéé iwunyée biiko
choo isooté kule ng'ooméch. 26 Kodonkoy, Baaba, kuuyu wuu nyooto :woléé imaktooy
Anyling'.

27 Kikoono :Baaba kiy ake tukul nyéé aboonté. Baaba nkit :nyéé inkéeté woleé
awuuyé :anii, ameéebéré mii subak :chii nyéé inkété woleé wuu :Baaba, nteenee
lakwanyii nkit akoo biiko choo kyaakwey aboorchi” 28 Kitas taay :Yéésu kum-
wooy kule, “Okwaa woléé amiité :anii akweek tukul choo 0choosyootiin ankd0ng'irook
tukun saamuung'wook. 29 Ayeku tala ankaayibé keey ng'wény. Kunyi, orookéé keey
muchookiinyuu ankookany aneetaak. Yoo kooyey kuu nyooto, +mo0muung'iisy€.
30 Manyikisyin€ biich :muchdokiinyuu anku kuskus :yiisyéényuu.”

12

Bawu :Yeesu bésyéétaab Sabaato
(Maarko 2:23-28; Luuka 6:1-5)

1 Nto mii bésyéét ake yee ki *Sabaato, kumur :Yéésu akoo rubiikyii mbareet ake nyéé
kibo nkoonuuk. Kyoomootiin rubiikyii :kéméy yooto, kutoow kuswech météwookaab
nkoonuuk ankwaam. 2 Nto béré kukas *:Farisaayeek kuu nyoo, kumwoochi Yéésu
kule, “Kas, ntéé miité :rubiikuuk kwiiryéé kiruuty€ét nyoo machamu /kéekesiis yée
bésyéétaab Sabaato.” 3 Kukétyi :Yéeésu kule, “Manoosuman :akweek, kiyeé kiyey
:Baytooyiintéét Tawuti yoo kyoomeé :kéméwuut akoo lukéényii? 4 Kiwo *Kootaab Yeyiin
| ankiikoochi mukaatiinek choo /kikééchamchiné mbo *kibkoros nkit kwaam. Kyaam
:Tawuti mukaatiinechaa ankddokoochi nkicheek biikaab lukéényii kwaam. > Nto mbo
subak ii, manoosuman :akweek am siruutékaab *Muusa kule iryeé kiruuték :mbo
kibkoros yoo yéyiisyé€é Kootaab Yeyiin am bésyéetaab *Sabaato -/amakéeeéyibé kule kaleel?
6 IKaamwoowook, miité yu :chii nyéé woo kubiir Kootaab Yéyiin.

7Nto onkeéte kiyéee kiibooru :Yeyiin yoo kimwooyé am siruuték kule, ‘Akaykooyé chama-
teet kusiir koroseek, T nto kamoong'alooléé nyeé miyaat biich chéé maboonto 1éélis. 8 Bawu
*:Weritaab Chii bésyéétaab Sabaato.”

11:21 Isa. 23:1-18; Esek. 26:1—28:26; Choow. 3:4; Amoos 1:9; Yoona 3:6-9; Seka. 9:2-4 11:23 Isa. 14:13-15; Toowu.
19:24-28 11:24 Mat. 10:15; Luuka 10:12 11:25 Isa. 29:14; 1Koor. 1:18-29 11:27 Yoowa. 1:18; 3:35; 10:15
11:28 Mat. 23:4; Yoowa. 7:37; Ibu. 4:1-11 11:29 Isa. 28:12; Cherem. 6:16 11:30 1Yoowa. 5:3 12:1 Kiruu.

23:24-25 12:2 Chuy. 20:8-10 12:4 Laawi. 24:5-9; 1Sam. 21:1-6 12:5 Kaayiit. 28:9-10 Jr 12:7 Osee. 6:6
12:7 Mat. 9:13

Kiisoobiis :Yeésu am bésyeétaab Sabaato
(Maarko 3:1-6; Luuka 6:6-11)

9 Kutas taay :Yéésu akoo rubiikyii akoy kooto ake nyébo saayeet. 10 Kimiité kdyooto
:chiito ake nyée kisonkochoot :awut. Yooto kuteebee *:Farisaayeek chée kimii koyooto
Yéésu kule, “Ara chamweééch :kiruutek /kiisoobso ye€é bésyeéétaab *Sabaato?” Kitéébe
:bichoo kuu nyooto kutéché Yeésu subokooyyoong'té€é koodk. 11 Yooto kumwoochi :Yéésu
bichoo kule, “Yoo boonto :chii am akweek kééchiiryé€nyii ankdosuuchi :kééchiiryoonoo
ng'wéeén yée bésyéétaab Sabaato, ichuutu oob bakeenke am ng'wéén? 12 Bo koomanuut
:chii miisin kusiir kééchiir. Kunyoo, chamweééch :kiruutek keeyey kiy nyéé karaam
bésyéétaab Sabaato.”

13Yu keewaany Yeesu kumwooy ng'aleechaa, kumwoochi chiichoo kisonkdchoot :awut
kule, “Chuul awut.” Yu kachuul, kukaramiit kuu nyiin ake. 14 Kukasé :Farisaayeechaa
kuu nyooto, kuchuytooy saang' ankubokuyéchiné Yéésu ruurumuut koowaang'ta. 15 Nto
yu kéenket :Yeésu ng'aleek chéeé kimii :bichoo kuchobg, kung'eetee yooto.

Kiyibchi :Yéésu biiko manta

Kirub :biiko chée chaang' Yeésu ank00sooboot ho0rwoonik chée kiboonto :biiko woleé
w00. 16 Nto yooto kdokaloonchi :Yeéésu bichooto, kumamwoochi chii kiy kurubta keey ak
:dinee. 17 Kiyityiin :yooto ak yoo kimwooyeé :Yéyiin kubununéé woorkooyoontéét *Isaaya
kule,

18 “Chiinyuu nyeébo yiisyéét :nyi nyeéé kyaakwey.
Achamé ankaang'érékyine.
+Maang'oobchi Tamirmiryé€ényuu
anku inee :nyeéé makuyibchi bororyoosyek tukul manta.
19 Meebere makuwookuutyéé chii nto kuboloot,
améebeére /makéeekasyi keeltaab too kubolooté.
20 Makoy kwiiri tddywoo nyée ng'asng'as,
nto kdoomiis nOmOryoo nyéé meeymeeyaat,
akoy kukas kule kéébéliis :manta.
21 Makookooséé keey inee :biiko tukul &m kooréét kumukuul.”t
-Meéentosuur :chit Tamirmiryé€taab Yeyiin
(Maarko 3:20-30; Luuka 11:14-23; 12:10; 6:43-45)

22 Nto mii yoo /kiimutyi Yéésu chiito ake nyéé kiboonto tamirmirook chéé miyootéch
ankukoraat améémuuché kung'alaal. Yooto koosoob :Yeésu chiichoo kukasta ankootyaak
kung'alaal. 23 Yu kakas :biiko tukul chéé kimii yooto kiyée kiyeyakay, kumuuyo miisin
ankumwooy kule, “Ara *Kaararookiintéét :chiichi nyoo kokéékanyoonu?” 24 Nteenee yu
kakas *:Farisaayeek ng'aleechaa, kumwooy kule, “Mawuu nyoo, ntéé yéyiisyéeé :chi-
ichi *Beélsébuul nyoo baytooyiintéétaab tamirmiroochooto yoo ib&béétooy tamirmiroochu
miyootéch.” 25 Kuuyu kiinkété :Yeésu kiyeé kiisooté :bichoo, kumwooy kule, “Yoo
kaakubar keey :lukéetaab booryeét nyebo kooreet ake, kuburyété :kddroonoo. Nto yoo
kaakukwiil keey :nkinee mbo kiriing' nto ku kayta ake, kuburyété. 26 Kunyi, yoo
akoo miite :Kibrokosyoontéét kubooryée keey nkit ii, kDOyyoonyé& man :baytooyiisy€eényii?
27Nto yoo ayéyiisyeé :anii *Béelseébuul abébeetée tamirmirook chéé miyootéch, kuyéyiisyéé
ng'oo :rubiitkwook yoo ibébéetooy tamirmirook chéé miyootéch? Oteebee, baa, akweek
kumwooy chébo man. 28 Nteenee yoo ayéyiisyéé Tamirmiry€étaab Yéyiin abe&béétooy
tamirmirook cheé miyootéch koobooru kule kookuyityook :baytooyiisy@€taab Yeyiin.

29Nto subak ii, imuuchakseé kule nee kutur:chiito ake kaytaab murénéét ake nyeé tinyé
nkuruuk ankooném tukuukaab chiichooto? Yoo kamarat chiitaab kayta, maturé kooto.”

12:11 Luuka 14:5 12:12 Luuka 13:15-16 12:14 Maarko 11:18; Yoowa. 7:1 12:16 Maarko 5:43 12:18
Mat. 3:17 T 12:21 Isaaya42:1-4  12:23 Mat. 20:30-31 12:24 Mat. 9:34  12:29 Isa. 49:24-25

30 Kutas taay :Yeésu kumwoochi biiko kule, “Chii ake tukul nyoo mamii komosnyuu,
ku nyooto :nyéé miité kubaloo. Nto chii ake tukul nyoo mayeétyéechoo kiiruruuki-
isyé, ku nyooto :myeé isereété.” 31 Kitas taay :Yeésu kumwooy kule, “Kaamwoowook,
/keényo0ochiné kaat chiito am ng'ooki ake tukul ak kochoong'nat ake tukul, nteenee -/
makeéény0ochiné kaat nyoo intosuuré Tamirmiry€étaab Yéyiin. 32 Chii ake tukul nyoo
kang'alaalee *Weritaab Chii nyéé miyaat, /kéény00chiné kaat, nteenee chii ake tukul
nyoo koobuch Tamirmiry€étaab Yeyiin, ku -/makéény0ochiné nyoo kaat ra nto mbo am
bésy00syek choo kwoonii.”

33 Kimwooy subak :Yeésu kule, “Yoo karaam :kéétit ku karooméch :nkicheek lokoy-
eekyii nto yoo miyaat :keéétit ku miyootéch :nkicheek lokoyeekyii. Kunyi /kiinkéeteé
karoomnyéétaab kéétit lokoyeekyii. 34 Oyéku s60 ng'oomng'ook nyéé tyaa! Choolwoo-
kichu, 0muuché :akweek omwaay ng'alyoo nyéé karaam bésyo? Kiyee choonéeé kuutiitaab
chii ku nyéé mii métinyii. 35> Yoo karaam :métitaab chii kuyéyé tukuuk chéé karooméch,
nto yoo miyaat :métit kuyeyé tukuuk chéé miyootéch. 36 Kdiamwoowook, makukwaanee
chii kubo ng'alyoo nyé€é mayemaat nyée kiikumwooy, yoo /Kkiitiilchiné biiko ng'aleek.
37Kunyi, makubéér :ng'aleekuuk yoo ibéére keey nto yéme /kiiruustiing'.”

+/Makiing'woonchi biiko choo tayé Yéeésu
(Luuka 11:29-32)

38 Yooto kumwoochi *:Farisaayeek alake akoo kaanéeétikaab kiruuték Yeesu kule,
“Kaaneetiintéeét, keémacheé iyewéech kiy nyebo kwong'uut nyéeé iboorunéénééch kule
iboonté kaamuukéywéek chée kwooneé kibkoonkdy.” 39 Kuwalchi :Yéésu bichoo kule,
“Kibrokosiis ak choo chuunnyéé Yeéyiin :chéé téebée /kiiboorchi kiy nyébo kwong'uut.
Ng'al baateey chébo kwong'uut chéé +/ makiiboorchi ku choo kibo woorkooyoontéét
Yoona. 40 Kuu yoo kibéénnyéé :-Yoona mooyéétaab tyoony bo araaray bésy00syek somok,
makubééni :nkinee *Weritaab Chii ng'weény bésy0odsyék somok. 41 Makooyyoong'iis :biikaab
Ninaawi bésyoonoo /Kiitiilchiné biiko ng'aleek ankooruusta biiko chéé wuu chutéchu,
kuuyu kiweek :icheek yoo kyoomchineé :Yoona 10kooywék. Nteenee mii yu ra :nyée woo
kusiir Yoona. 42 Makooyyo :cheebyoosya nyéé kibaytooy kooréétaab S60y bésyoonoo /
kiitiilchineé biiko ng'aleek. Makooruusta biiko chéé wuu chutéchu, kuuyu kichoonéée
:iinee 100yin chokuyébchiné yiit ng'aleekaab ng'oomnan choo kimwoowu :S0l0mo0on.
Nteenee mii yu ra :nyéé woo kubiir S0l10moon.”

Imuuché kooyeéeéchi :tamirmiryéét nyéé miyaat chiito
(Luuka 11:24-26)

43 Kitas taay :Yeesu kumwooy kule, “Yoo /kaakiibébééto *tamirmiry€ét nyéé miyaat
kuchuwunee chiito, makoombakaatee suurkwééenéét nyée kilay :asiis kucheééng'é wolée
kéémuunyé€. Nto yoo kamanydor woléé kaminy, 44 kumwooyé kule, ‘Kaykay ayeey
woloo kyaaminyé.” Yoo kéeéyéew, kunyooru wolooto kumasaat ankuyeytaat nyee karaam.
45Yooto, kooyééye ankuwokuchdontooy keey tamirmirook alak tisab chéé miyootéch kusiir
inee ankoowut :tukul chiichooto. Kunyi, miyatiitu :chiichoo kusiir yoo kibo taay. Kunyoo
makuwuuyiit nyooto am woléé miité :biiko choo kiikuchuunnyéé Yéyiin.”

Tuubchéet Yeésu nyébo man
(Maarkoé 3:31-35; Luuka 8:19-21)

46 Nto yu takumiité :Yeéésu kung'aloolchiné biiko chéé chaang', chokdoyyoonyéé :kaamet
akoo mbo ng'eetaabkaamet saang' kumaché kung'aloolchi. 47 Kumwoochi :chiito ake
Yeésu kule, “Mii :koomeét saang' akoo mbo ng'eetaabkoomeét kumaché kung'alooluung'.”
48 Kuwal :Yeesu kule, “Ng'oo nyéé moomo anii anku ng'oo :chéé mbo ng'eetaabiya?”

12:30 Maarko 9:40 12:32 Mat. 12:24 12:33 Mat. 7:16-18 12:34 Mat. 3.7 12:37 Yaak. 3:6-10 12:38
Yoowa. 6:30 12:39 Mat. 16:1-4 12:40 Yoona 1:17; Mat. 16:21; 27:63 12:41 Yoona 3:5-10 12:42 1Bay.
10:1-10 12:45 2Bét. 2:20

49 Yooto koong'welyeel rubiikyii ankumwooy kule, “Bichu kééboonté keey :chéé mbo
ng'eetaabiya anku mbo moomo. 39 Chii ake tukul nyoo yéyé ng'aleek choo maché :Baaba
am kibkoonkoy, nyée ng'eetaabiya anii, cheebiya anii anku moomo anii.”

13

Makerkeey :teng'eek
(Maarko 4:1-9; Luuka 8:4-8)

1Nto am bésyoonooto kung'eetee :Yeéésu ko ankuwokutébéé sakaramteetaab Tooliiléétaab
Kalilaaya. 2Yu kééruruukyi keey inee :biiko chée chaang', kulaany mwéénkéét nteenee ki-
iyyoong'iis :biiko chuut tukul sakaramteetaab tooliileét. 3Kooneet:Yeésubichoong'aleek
chée choong'éch am tyoonkoochoy kule, “Kiwokuyis :kaabatiintéét ake nkoonuuk. 4 Yu
kayis nkoonuuchoo, koosuuchi :alake kééltaab too. Nto teé yoo kukwa :tariitek ankuk-
wey. 5 Koosuuchi :alake kitaweet woléé kitewerer :teng'nyaanteet. Kubiityo :choo
areet akeenke. 6 Nteenee yu kalay :asiista koosiis nkoonuuchoo kuuyu kimamii woleé
kikweértoochiné keey :tiikiiték. 7 Ko00suuchi :alake woléé miité :katook. Yu Kkabiityo
:katoochoo koorééwoon nkoonuuk kut kumanaayey amit. 8 Koosuuchi :alake teng'eek cheé
karoomeéch. Kibiityo :choo nyeé karaam. Kiyey :alake amiik chéé ng'eri, kuyey :alake chée
kaykayéch, nto alak kuyey chéé choong'éch. 9 Nyoo yébeé yiit, kukas.”

Kiibdang'boonkyi :Yeesu rubiikyii ng'aleek
(Maarko 4:10-12; Luuka 8:9-10) )

10 Nto mii létuunoo, kukwoonchi :rubiik Yeéeésu ankuteebee kule, “Am nee si-
ing'aloolchinéé :inyiing' biiko tyoonkdochoy?” 11 Kuwalchi :Yéésu kule, “/ Kookeek-
weyaak akweek oOnkét kiyée iyeelaat kurubta keey baytooyiisyéeétaab Yéyiin, nteenee /
manaakiiboorchi alak. 12 Chiito nyoo yéyiisyéé kiyéé inket +/makéeeétasyi ake. Nto nyoo
mayeyiisyee, +/makiibooté€ mbo nyoo kaboonto. 13 Amwoowunéé ng'aleek tyoonkddchoy
kuuyu ankoo kakasee koong', makasé kiy, nto yoo kayébchi yiit, kuméenkéeté Kiy.
14Yityiintoos am bichu :kiyoo kimwooyé€ :wdorkooyoontéétaab Yéyiin Isaaya kule,
“+M00yebchineé yiit,

amoonkeéte kiy.
+Mookasee koong',
amookase kiy.
15 Kuuyu kiyoomcho bichu :météwoy,
kiimiiny :bichoo yiitin
ankiimiis koonyay.
Nto kdomawuu nyoo,
nto kasee koonyekwaa,
kuyébchinée yiit yiitiitkwaa
ankooOnketéeé metéwookwaa ankuweéekiis
ankaasoob icheek.’f

16 Nteenee Obéruurootiin s00, :akweek nyéé tyaa chu kastooy :koonyekwook ankuyébiité
wyiitilkwook. 17 IKaamwoowook, kiikukanyaan *:woorkooyikaab Yéyiin chéé chaang' ak
biiko chéé chaang' choo churtootiin, kule nto kas kiyéé omiité :akweek Okasé nteenee
maneemuuch. Kukanyaan kule kuyébchi yiit kiyée kyookas:akweek nteenee manéenkét
kiyooto.”

Kiibang'boonkyi :Yéesu rubiikyii tyoonkoochoonoo

(Maarko 4:13-20; Luuka 8:11-15)

18 “Kunyi okany baa abang'boong'wook tyoonkodchoonééb kaabatiintooni kiyisé
nkoonu. 19 Kerkeey :biiko alake ak keéltaab too. Kasé ng'alyoontéét nyee

12:50 Mat. 6:10 13:11 Mat. 11:25 13:12 Mat. 25:29 T 13:15 Isaaya 6:9-10 13:17 1Bét. 1:10-12

rubtooy keey Dbaytooyiisy€étaab Ye€yiin améénkét kiyéé mwooyeé :10kooyweéchoo.
Yoo kachdo :Kibrokosyoontéet kusaré. 20 Kukerkeey :alake ak kitaweet. Kasé
ng'alyoontéét ankutorooch areet akeenke kukang'érékyi. 21 Nteenee machutitéé
icheek :ng'alyoontoonoo, ibuurtooy nto nyéé ma tyaa, yoo /kakéeéwech /ankeééwus
kubo ng'alyoontéét, koochuchuuy keey. 22 Kerkeey :biiko alake teng'eek chéé kibiitee
:katook. Kasé ng'alyoontéét, nteenee béng'tée tukuukaab koorooni ak muchastaab baytit.
Irééwooné :tukuuchoo ng'alyoontéétaab Yeyiin kumayey kiy. 23 Kerkeey :biiko alake
teng'eek choo karooméch. Kasé ng'alyoontéét ankukiilchi. Yéyiisyée :alake ng'alyoontéétaab
Yeyiin kuyi keey kisich, kuyi keey am alak kukaykay, nto alak kuyi keey miisin.”

Tyoonkoochéetaab suuswoo am mbar

24 Nto mii yoo kumwoochi :Yéésu biiko tyoonkdochéét ake subak kule, “King'eet
:chiito ake kuchaan kebuswéek chéé karooméch mbareenyii. 25 Nto mii kwéémooy
kukaruuyo :biiko, kucho :buunyoontéét ankuyis suuswoontéét ake nyéé wuu nkoonny-
oontéét wolooto bo mbareen ankuwééchi keey. 26 Kibiityiin :nkoonuuchoo ak suuswéchoo
ankuyey météwook. 27 Nto miité yoo, kumwoochi :motwoorik chiitaab mbareet kule,
‘Mokoryoontéét, 'kiichaan oob :inyiing' kébuswéek chéé karooméch mbareen? So, kok-
waanee ano0 :suuswek? 28 Kuwalchi :chiitaab mbareet kule, ‘Buunyoontéét :mnyooto
koyey ng'aleechaa’” Kumwoochi :motwoorikyii kule, ‘Ara keebe :acheek bokiitutu
suusweéchoo? 29 Kukeétyi motwoorik kule, ‘Acha. Yoo koolé boong'ey, 0muuché ong'eyte
nkoonuuk. 30 Kunyi okany kubiityiin kuu nyooto akoy yoo /kéekésiisyé. Nto yooto
+maamwoochi biiko choo keésiisyé kulekwél suuswék ankurat /sikeebeel, nto yityo
kooruruuch nkoonuuk ankuyib kukwa chooke.” ”

Wolee nértooy :baytooyiisyéetaab Yeéyiin
(Maarko 4:30-32; Luuka 13:18-21)

31 Kumwooy :Yéésu tyoonkoochéét ake kurubta keey ak baytooyiisy@étaab Yeyiin
kule, “Kichaan :chiito ake mbareenyii kébuswoontéét ake nyeé /kikéekuuréé *aritaaliit.
32 Ankoo ku kébuswoo nyéé mining' am kébus alak tukul chéé /kééchooné, biité ku wooyiit
kusiir keetiik chuut ankuyéyé sokonaak chée téekyiné :tariiték kooriikwaa.”

33 Kimwooy subak :Yéésu kule, “Kerkeey :baytooyiisyéétaab Yéyiin tukun choo yoo /
kakeetankwarta bus kuchututéé busyeek tukul kukuut.”

Kiyeyiisyeé :Yeesu tyoonkoochoy am woléé mii :biiko alake
(Maarko 4:33)

34 Kiy@yiisyootéé :Yeéesu tyoonkdodchoy yoo king'aloolchinooté biiko. 35 Kiyityiin yooto

:kiyoo kimwooyé *:wo00rkooyoontéét ake kule,
“Amiité waamwoowunéé ng'aleek tyoonkodchoy,
abooru ng'al chée kiiyeelootiin kung'eetee /kakeeyey kooréet.”T

Kiibanybaany :Yéesu tyoonkoochoonoo kibo suuswoontéet

36 Yooto, kubakaakta :Yeéésu bichoo ki chaang' ankuwo ko. Nto té€ yoo koonookyi :rubi-
ikyil ankuteebee inee kule, “Mwooweééch, ibooru nee :tyoonkddchoonoo bo suuswoon-
teet?” 37 Kuwalchi:Yéésu kule, “Chiichoo kichooneé kébuswééchoo karooméch ku *Weritaab
Chii. 3% Mbareet ku kooréét, nto nkoonuuk ku biikaab baytooyiisyéétaab Yéyiin. Nto
suuswoontéet ku biikaab Kibrokdsyoontéét. 39 Nto :nyéeé kichooné suuswoontoonooto
ku *Kéniinteéét. Kiyée +/makeekes ku biiko chéeé +/makiitiilchi ng'aleek am bésyéétaab ta-
banta. Nto késiik ku malayikaanik. 49 Kuu yoo /kéétilé suuswoontoonoo miité mbareen
/ankeebeelee maata, kuwuuyiitu nyooto am tabantaab kooréét. 41 Makooyook *:Weritaab
Chii malayikaanikyii chokdoOonémto am Baytooyiisy€€nyii :biiko tukul choo téwéchooté

biiko alak ak kibng'00kisiis alak tukul. 42 Makutoorchi bichoo maata nyée irikitiité, woleé
mabokung'woonchi ankuriirunee ng'wény. 43 Makooluuw :choo churtootiin kuu asiista am
Kaab Kwaan. Nyoo yébe yiit kukas.”

Karaaran :Kaab Yeyiin

44 Kitas taay :Yeésu kumwooy kule, “Kerkeey :baytooyiisyéétaab Yéyiin yoo /kakeewun-
yee tukun chébo koomanuut mbareen nto téeé yoo kunyoor :chiito ake ankooyéen subak.
Weetii :chiichoo am ng'erekweek ankuwokwaalta tukuukyii tukul chéé boonto ankwaal
mbaraanaata.”

45 Kimwooy :Yeésu subak kule, “Kerkeey :baytooyiisyé€taab Yeyiin ak yoo chééng'é
:chiito ake sanayeek chéeé karooranéch, 46 nto yoo kany00r sanayaanteet akeenke nyébo
koomanuut wokwaalta kiy ake tukul nyeéé boonto ankwaal sanayaantaanaata.”

Tyoonkodochéetaab lekweleet

47Kimwooy subak :Yéésu kule, “Kerkeey :baytooyiisyéétaab Yeyiin yoo keeluumta :biiko
alake neétiit tooliileét ariit ankunam *burburiinék chée chaang' cheé makerkeey. 48 Yoo
kaakunyiy :burburiinék néeétiit, koochuut :tékiik kucho sakaramteet. Nto yityo koobuur
ng'wény ankulékweél burburiinék choo karooméch ankodokoochi kéréb ankuméto choo miy-
ootéch. 49 Wuu nyooto am bésyéétaab tabantaab koorooni! Makukwa :malayikaanik
ankulekwélunéé biiko choo miyootéch woléé mii :choo churtootiin. 50 +/Makéétoorchi
biiko choo miyootéch woleé bo maat nyéé irikitiité woléé makung'woonchi :soboon
ankuriirunee ng'wény.”

Kaaneetiisyeet nyee leeél ak nyoo kibo kény

51 Yu kééwoong' :Yéésu kumwooy ng'aleechaa, kuteebee rubiikyii kule, “Okasé
ng'aleechuutéchu?” Kukét rubiikey kule, “Eé, kéékasé.” 52 Yooto nanyuun kum-
woochi icheek kule, “Kunyoo, kaanéétiin ake tukul nyeé /kiikiineet kurubta keey
baytooyiisyé€taab Yeyiin, kukerkeey chii nyéé inému am chookéényii tukuuk chéé leelach
ak cheé yooséch.”

Kitay Yeesu :biikaab saang'nyii
(Maarko 6:1-6)

53 Yu keewaany :Yeésu koonéétiisyéé tyoonkddchoochoo, kung'eetee yooto. 354 Nto
letuunoo kuyit Naasaréet woloo kinéréé. Yooto kooOnéeétiis am *kOoOtaab saayeet. Yu
kakas :biiko woleé kiinéétitooy, koolat ankuteebee keey kule, “Woleé kinyoortooy :chiichi
ng'oomnatooni ak kdamuukéywééchu bo kwong'uut ku and? 55 So! Mabo nee :weéeriitényi
kaatoong'iintoonoo? Ma kaamet nyoo /keékuuré€ Maaryaa anku ng'eetaabkaamet oob
Yaakobo, Yooséef, Simooni akoo Yuuta? 56 Kéeboonté keey oob mbo cheebkaamet tukul?
Kunyi ii, konyoorta ano :chiichi ng'aleechu tukul?” 57 Kitay :bichoo Yéésu.

Nto teé yoo kumwoochi :Yéésu bichooto kule, “-/Makeékoonyité *wo0rkooyoo am
saangmnyii nto koong'waa, nteenee koonyite :biikaab saang'ta ake.”

58 Manaayeyee wolooto :Yéésu ng'aleek chéé chaang' chébo kwong'uut kuuyu
kiméekoosée keey :biiko inee.

14
King'oo man :Yéeésu?
(Maarko 6:14-29; Luuka 9:7-9)
1 Kikas :Baytooyiintéét *Erdoté /kyoomtooy Yéésu. 2 Kumwoochi motwoorikyii
kule, “Batisaniintéét Yoowaana :nyooto nyéé kookung'eetee meet! Kiyooto nyi okasé
kuyéyiisyéé kaamuukéyweéchoo bo kwong'uut.”

34 Kimiite yeéé kichoomnyo :Erooté ak Erootyaa koorkéétaab ng'eetaabkaamet
nyéé /kikeeékuuréé Filibo. Kimwoochiné :Yoowaana Erooté kule, “Makaraam 'intii
ng'eetaabkoomét kusobé.” Yooto koowuruur :Erootyaa Erooté kukerta Yoowaana kootaab
kibratiisyek. 5 Kimaché yooto :Ero6té kubakach Yoowaana nteenee kiiywey biiko,
kuuyu kichamtooy :bichoo kule *woorkooyoontéét :Yoowaana.

6 Nto miité yee /kikyoomé saakweet nyéé king'érékyinéé :Er00té bésyéét nyeé /
kikeesichée, chokutuumeéé :chéebtaab Erootyaa taayeetaab biiko. Yooto kung'erech
:Erooté kut 7 koowoolchi keey chéébooto kule ikoochiné kiyeé kateeb. 8 Wokuteebee
:chééboo kaamet nto téé yoo chokumwoochi Erooté kule, “Amaché métitaab Yoowaana
/kéeyibunéénoo kibseesweet!” 9 Yooto kwoorookén :Baytooyiintéét, nteenee kuuyu kiki-
ikoowoolchi keey chééboo am taayeetaab tayeékyii, kumwaayta /keééyéchi kiyooto kitéebe.
10Kunyoo /kibokeechwenta métitaab Yoowaana am kaabratiisyd 11 nto yityo /kééyibchinéé
cheebkey kibseesweet. Kunam :chééboo métooto ankuyibchi kaamet. 12 Létuunoo boku-
muy Yoowaana :rubiikyii nto yityo hokumwoochi Yéésu.

Kibay :Yeeésu biiko chee kikeeytee kisyeerook muut
(Maarko 6:30-44; Luuka 9:10-17; Yoowaana 6:1-13)

13 Yu / kabokyoomchi Yéésu ng'aleechaa, kung'éétyéé wolooto kimii ankwooyyéé
mweeénkeéét kumaché kuba yéé kimaleekit :chii. Nto kukase :biiko kuu nyooto, koosaab
sakaramteetaab tooliileet kwaalach Yéésu. 14 Kurékunéé :Yeésu mwééng', ankukas biiko
chée ki chaang' miisin, kukasyi kiisayta ankd0soobchi boorwek.

15 Nto kwiiméné :kooréét, koonookyi :rubiik ankumwoochi kule, “Ntéé kaakwiimén
:kooréet anku suurkwéeénnyoo :wolil Mwoochi bichu simkuroot subokwaalaat amiik
chée kariibéé moonikwaa.” 16 Kuwal :Yéesu kule, “Méérook kuba. Okoochi :akweek
kiyeé kaam.” 17 Kukeétyi :rubiik Yéésu kule, “Ntéé mukaatiinek muut ak *burburiinek
ayééng' baateey chéé kééboonté!” 18 Kumwoochi :Yéésu kule, “Okdonoo baa amiichooto.”
19 Kumwooy :Yéésu kule kodbuur :biiko yoo bo saatyeet. Nto miité yoo kunam mukaati-
inekéy muut ak burburiinekéy ayeéng' ankukas barak kubirchi Yeyiin koonkdy. Nto yityo
kubcheyaabchey ankdokoochi rubiikyii kubchéchinoot biiko. 20 Kyoomiis :bichoo tukul
kut kubiyoong'iis. Nto béré kooruruuchoot :rubiik amiik chéé /kikiituuchaat, kunyiy
kéréboonik taman ak ayééng'. 21 Biiko chéé kyaam amiichu ku mureénik kisyéérook muut /
kumanaakiiyiitito chéeby00s00k ak 1eekook.

Kiweesyetee :Yeesu béeko barak
(Maarko 6:45-52; Yoowaana 6:15-21)

22 Yooto bakeenke, kookiimchi :Yéésu rubiikyii kulaany mweénkéét simkoonto
kutakumii :inee ko0-amiisé biiko. 23 Nto yu kaakoo-amiis bichoo, kootooch nkityo leke-
meet ake barak wokusaay. Kwiimeéné :kooréét kutakumii :inee wolooto nkityd. 24 Yooto
tukul, kikiikuwo :mwéénkéét tooliil kwéén ankimiité kdoOsooyéné :wusoonéét. 25 Nto
yu kang'ééyén :kKOOréét, kuweeésyeteée :Yeesu béeko barak akoy woleéé kimii :rubiikyii.
26 Nto bére kukas :rubiikyii kuweésyétoonunéé toodliileet, kumuuyo miisin ankumwooy
kule, “Chii €e, nto ayiin!” Kumwooyeé kuu nyooto koonch0Oyt00s bakeenke nyéée
kaakubootoon. 27 Yooto kumwoochi :Yéésu rubiichoo kule, “-M00muuyé! Nto yu anii
nyoo.” 28 Kukasé :Bétérdo kuu nyoo, kumwooyé kule, “Yoo inyiing' ii, Mokoryoontéét,
imwoowoo awéésyétéé béeko barak akoy woloo imiité.” 29 Kuwalchi :Yeésu Bétéro kule,
“Choo naas.” Kurekunéé :Bétérd mweéeng' ankootaar bééko barak ankutakyi keey Yéésu.
30 Yu kakas wusoonéét, kunyokoriit ankutoow kuling'taat. Yooto kutooree kaanchdoyto
kule, “W00y, ankiisarwoo wé, Mokoryoontéét!” 31 Kodyokooyto :Yéesu awut ankunam

Betérd. Nto tée yoo kumwoochi kule, “So, ntée iyabé kuu nyi? -Meé€koos€énoo keey?”
32 Nto yu kaakulaany :tukwaay mweéeéng', kuteeman :wusoonéét. 33 Kukutunkyi :biiko
choo kimiiteé mweeéng' Yeeésu kumwooye kule, “Kubooyiit man, inyiing' Lakwataab
Yeéyiin.”

Kiisoob :Yeesu biikaab Keneesareet

(Maarko 6:53-56)

34 Nto yu kaakwaay, bokooyyoonyéé yéé /kikéekuuréé Keneesareet. 35 Yu kéénkét
:biilkaab wolooto kule ki Yeéésu :nyooto, kukuurootéé biiko soong'wék chéeeé ki laatoos.
Kikiimutyi Yéésu biiko tukul chéé kimnyoontoos. 36 Kusoom :bichooto kimnyoonto0s
Yéésu kule, “Ichamweééch keétiiny buch maaseekaab kotootookaab sireeng'uung'.” Kisob
:chii ake tukul nyeé kitiiny maaseechaa.

15

Tooytoochiintdos :mdakuut€kaab Yeyiin ak kiruutéekaab Farisaayeek
(Maarko 7:1-13)

1 Nto mii bésyéet ake, kukwaanee *:Farisaayeek alake ak kaanéétikaab kiruuték
Yeerusaleém ankuteebee Yéésu kule, 2 “Am nee yu marubé :rubiikuuk ntasimuutékaab
mbo kuuko? Ntéé -méeéntasiimé :icheek awunny€k nto amiisyé?” 3 Kuwalchi :Yéésu kule,
“Ntee okwetyineé akweek makuutékaab Yeyiin ankoorub atébuutékaab mbo kuukoong'
4 Kimwooy oob :Yeyiin kule, Iywey koon ak koomét?T Chii nyoo chubé kwaan nto
kaamet, kunyoolchiné :meet.”’f 5 Nteenee omwooy@ :akweek kule yoo kamwoochi :chii
kaamet nto kwaan kule, ‘Kiito ake tukul nyoo katdakoonook, kukyaasat kubo Yéyiin,’
6 nto yooto méebéré machaktoos kooywey sikiikyii. Omoontooy :akweek kuu nyiitényi
ng'alyoontéétaab Yéyiin ankoorub atébuutékwook nkit. 7 Oyéyé keey so0 kutyaa kule
Ochurtootiin! Kibéeér :wodrkooyoontd bo Yeyiin *Isaaya yoo kimwooyé kule:

8 ‘Koonyitéénoo :bichoo kuutuw,
amaboonté&noo Moo.

9 Ankoo kasaaya :bichoo, -maakasyiné,
kuuyu choonéé :kaanéétiisyéeéng'waa woléé mii :biich buch.’1”
Nee :nyée yeye chiito kumatililiit am woléé mii :Yeéyiin?
(Maarko 7:14-23)

10Nto miité yoo, kumwoochi :Yéésu biiko kuyisyi keey inee nto yityo kumwoochi kule,
“Okas baa ng'alyoontooni: 11 Méébéré kiyee iwuté kuutiitaab chii :nyéé yéye chiichoo
kumatililiit, nteenee nyée yéye kumatililiit ku kiyoo choonéé kuutiinyii.”

12 Yu keewaany :Yéésu kumwooy kuu nyooto, koonookyi :rubiikyii, ankumwoochi
kule, “'Keénkét :inyiing' kule kang'woonchi *Farisaayeek :ng'aleechaa 'kéémwooy€?”
13 Kuwalchi :Yeésu kule, “+/Makeeng'eeyta keet ake tukul nyéé kimachooné :Baaba nyoo
mii kibkoonkdy. 14 Kunyi -mooyiimee keey :akweek Farisaayeechaa. Koryootiin :bichoo.
Nto yoo kééntoochi :cheebkoraatyaanteet ake ake, koosuuchiné :tukwaay ng'wéén.”

15 Yooto kumwooy :Bétéro kule, “Iboorwééch ng'aleechaa bo tiliilinto.” 16 Kuwalchi
:Yeesu kule, “So, akoo manoonkéet kura? 17 -Moonket :akweek kule kiy ake tukul nyoo
weéetée kuut kuweétii moo ankuwokuwo saang'? 18 Nto ng'aleek choo kwoonéé kuut
kukwoonéé :choo mét anku chooto chéé yéyé chiito kumatililiit. 19 Kiyéé choonéé
meéet ku kaasootéywéek chéé miyootéch kuu chébo rumiisyeét, martaayeet, sikorna-
teet, choorséét, mololchinooyéétaab ng'al ak ng'oomséét. 20 Tukuuk chooto chéé yéyé

chiito kumatililiit. Nteenee yoo koomiis :chiito kumaneentasiim awut, mayéyé :yooto
kumatililiit :chiichoo am woléeé mii :Yéyiin.”

Kiyeétyeechi:Yeesu cheebyoosya nyée kima Cheebyuutayaa

(Madarko 7:24-30)

21 Yu kang'eetee :Yé€su yooto akoo rubiikyii, kuwo akoy kooOréétaab kiriinkéetaab
Tiiro ak Sitoon. 22 Yooto kuchdonchi :cheebyoosyeet ake nyéé kima Cheebyuutayaa.
Kiboloobol kumwooyé kule, “Mokoryoontéét, *Mochokoréétaab Tawuti, ankiiriireenaa!
Mii koOyiimé chéébnyuu :tamirmiryéét nyeéé miyaat.”

23 Manaawalchi :Yeesu cheebyoosyaanaa ng'alyoo am baanaa. Yooto kubééchi :rubiik
Yeésu ankusaaysaay kule, “Mwoochi, naas, kuwééchi keey ntée kaboloobodloot kuu nyi.”

24 Kuwalchi :Yeésu cheebyoosyaanaa kule, “Cheebyoos, /kikiiyookwoo anii baa-
teey woléé miité :biikaab *Israyeéél choo kééchiir chéé kiikubootyo.” 25 Kdonookyi
:cheebyoosyeet Yéésu, kukutunyéé taayeenyii ankumwoochi kule, “Ankiiyéétyééchoo 60,
Mokoryoontéét!” 26 Kuléénchi :Yeésu, “Makaraam /kiiném amnyoontéétaab 18ékook /
ankéémetyi ng'ookin.” 27 Kuwalchi :cheebyoosyaanaa kule, “Wuu nyooto sinee 00,
Mokoryoontéét, ntéé amé mbo :ng'00kin seeserik yoo amiisye :biikwaa.” 28 Yu kamwooy
:cheebyoosyaanaa kuu nyooto, kuwalchi :Yéésu kule, “Cheebyoos, kuuyu 'ikooséénoo
keey miisin, /kaakééchamuung' kuu woloo 'kéémaktooy.” Kumwooye :Yéésu kuu nyooto
kusobé bakeenke :chéébtaab cheebyoosyaanaa.

Kiisoob :Yéésu biich chéé chaang’' chéé kima Yuutayeek
(Madarko 7:31-37)

29 Nto tee yoo kung'eetee :Yéésu yooto kumur sakaramteetaab To0liiléétaab Kalilaaya,
kiitooch yéé toroor ankodbuur ng'weény sukoonéétiis. 30 /Kikiimutyi biiko chéeé chunku-
tootiin, chée koryootiin, chéé sonkdchootiin, chéé kiratakiis :ng'élyéebik ak alak chée
chaang' /ankiikoochi taayeetaab Yeésu. Ko0soob :Yéésu bichooto tukul. 31 Yu kakas :biiko
kung'aloole :choo kikiratakiis :ng'élyeébik, kasobcho :choo kisonkdchootiin, kubeesyet:choo
kichunkutootiin ankukasta :choo kikoryootiin, koolat ankusilto Yeyiinté€taab *Israyéel.

Kibay :Yeesu biiko chéé kikeeytee kisyeerook ang'wan
(Maarko 8:1-10)

32 Nto miité yoo kukuur :Yéésu rubiikyii ankumwoochi kule, “Ntéé kaariiree bichu.
Kookiibuurté keey bésyo0syek sOmOk amamii :kiyéé ame! Meéebéré +maamwoochi kuba
kumanaa-am kiy kuuyu imuuché koomiistoochi :kéméwuut kééltaab too.”

33Kuwal :rubiikyii kule, “Nto woleé sikeenyoorte amit chéé yémé biich chée téé chu am
suurkweéeénooni ku ano?” 34 Kuteebee :Yéésu kule, “Oboonté mukaatiinek ata?” Kuwalchi
:rubiik kule, “Keéboonté tisab ak *burburiinek chéé ng'éri.”

35 Yooto, kumwoochi biiko kdoobuur ng'wény nyéé katet keey. 36 Nto téé yoo
kunam mukaatiinechaa tisab ak burburiinék, nto yu kaakubirchi Yéyiin koOnkoy,
kubcheyaabchey ankookoochi rubiik kubchéchinoot biiko. 37 Kwoomiis :biiko tukul
kut kubiyoong'iis. Nto yu kééruruuchoot :rubiik amiik chéé king'et, koonyiit kéréboonik
tisab. 38 Nto laatitaab biiko chéé kyoomiis, ki kisyeéérook ang'wan /kumanaakiiyiitito
chéeby00s00k ak 1eekook.

39 Nto mii yoo nanyuun, koo0-amiis :Yé€su biiko kubééchi keey ankulaany :inee
mweeénkéét akoo rubiikyii ankuwo akoy saang'ta ake nyée /kikeekuuréé Makataan.

16
Kitay :Farisaayeek kooyénchi Yéésu
(Maarko 8:11-13; Luuka 12:54-56; 11:29)

1 Nto miite bésyeet ake, kukwoonchi *:Farisaayeek akoo *Satukaayeek Yéésu kumacheé
kutyem. Kimwoochi kuyéchi icheek kiy nyébo kwong'uut sukoonketéé kule boonto
qiinee kadmuukéywéek chéé kwoonéé kibkoonkdy. 2 Nteenee kuwalchi :Yeésu kule, “Yoo
iméneé, Omwooyé :akweek kule, ‘Makumusés tuun :kooréét, kuuyu arraa :woliin bo barak.’
3 Nto yoo bo korrdoon, omwooyé kule, ‘Yiiwoot ra, kuuyu kaarraniit :woliin bo barak
ankutuuluunkénoot.”  Onkété :akweek kiyéé ibooru :woliin bo barak yoo kaarraniit
-amoonkete kiyée ibooru :ng'aleek chu okasé kuyeyaktdos. 4 Biich chéé miyootéch choo
kiikutéwechakiis :chee teebé /keeyechi kiy nyébo kwong'uut. Ng'aleek baateey chébo
kwong'uut chéé +/makiiboorchi ku choo kibo Yoona.”

Yooto kubakaakta :Yéésu bichooto ankuwéetéé mweéenkéeet ak rubiikyii.

Oriibeé keey kiyée bayéenook :Farisaayeek ak *Satukaayeek
(Maarko 8:14-21)

5 Nto yu kayit tooliileét biitooniin, koosoot :rubiik kule kikiikuwuutyéé mukaatiinek.
6 Kumwoochi :Yéésu kule, “Oriibéé keey kiyéé bayéénook :Farisaayeek ak *Satukaayeek.”
7 Kung'alaalee :rubiichoo ng'aleechaa ankumwooy kule, “Kamwooy kuu nyooto kuuyu
manaakeenamaanu mukaatiinek.” 8 Nto yu kéénkét :Yeésu kiyeé king'alooléé :rubi-
ikyii, kuteebee kule, “-M0o0koosé€énoo keey karoomin? Am nee yu 0miité Gmwooyé kule
manoonamaanu mukaatiinek? 9 Manoonkét kiy akoy kura? -M060s00té mukaatiinechaa
ki muut choo kyoomeé :biiko kisyéérook muutu ak kaatuukanik choo kydoruruuché
kunyiy kéréboonichoo? 10 Nto mbo naas mukaatiinechaa ko tisab choo kwoomeé :biiko
kisyeerook ang'wanu ak kaatuukanik choo kwooruruuché kunyiy kéréboonichoo? 11 Am
nee simoonkét kule kamaang'aloolwook kurubta keey amiik? !Kaamwoowook, Oriibée
keey kiyéé bayeénook :Farisaayeechaa ak Satukaayeechaa!” 12 Yooto nanyuun, koonkét
:rubiichoo kule meébéré kimwoochiné icheek :Yeésu kuriibéé keey amiik nteenee kim-
woochineé kuriibéé keey kaanéetuutekaab Farisaayeek ak chébo *Satukaayeek.

King'oonkyi :Yeyiin Bétero kule ki ng'oo :Yéeeésu
(Maarko 8:27-30; Luuka 9:18-21)

13 Yu kawokuyit :Yeesu akoo rubiik roorookéétaab *kiriinkéétaab Kayisareeya Filiibi,
kuteebee rubiikyii kule, “Mwooyeé :biiko kule *Weritaab Chii, ku ng'oo?” 14 Kuwalchi
:rubiik kule, “Mwooyeé :alake kule inyiing' Batisaniintéét Yoowaana, kubéré :alake *Eli-
iya, nto alak kumwooyé kule Cheremnyaa nto ku ake am *woorkooyikaab Yéyiin nyéée
kaakung'eetee *kaabkwoombiich.” 15 Kuléénchi Yeésu, “Nto akweek, obéré anii ku ng'oo?”
16 Kumwooy :Simd0ni Bétéro kule, “Inyiing' *Kaararookiintéét, Lakwataab Yéyiin.”

17 Yooto kumwooy :Yéésu kule, “Sim00ni araab Yoona, ibéruuroot. Ma chii :nyéé
kang'oong'uung' ng'aleechu, nteenee Baaba anii nyoo miité kibkdoonkoy. 18 Kunyi,
+maakuuriing' kule Bétéro™ anku +maatéékyi kitawaani koonyuu nyéé -méebélé :Buuny-
oontéét. 19 +Maakooniing' kadmuukéywéek chébo Baytooyiisyéétaab Yéyiin. Kiy ake tukul
makeeyaat am kibkoonkoy.” 20 Yu keewaany :Yeéésu kumwooy kuu nyooto, kookiimchi
rubiikyii masimkumwaaytaat kule inee :Kaararookiintéét.

King'alaalee :Yeésu meenyii ak ng'eeteenyii bo meet
(Maarko 8:31-33; Luuka 9:22)
21 Kuchakee yooto kuwo taay kutoow :Yeéésu kumwoochiné rubiikyii kule akoy kuwo
:iinee Yéerusaléém ankubuntéé nyaliluuteék chéé chaang' am awunny€kaab booyik, mbo

16:4 Mat. 12:38; Luuka 11:16; Yoowa. 6:30 16:6 Luuka 12:1 16:8 Mat. 14:31 16:9 Maarko 6:52 16:9
Mat. 14:20 16:10 Mat. 15:37 16:14 Mat. 14:2;17:10-13; 21:11 16:16 Mat. 4:3; 14:33; Yoowa. 6:69; Yeyuut.

14:15 * 16:18 Ibooru:kaaynaani kule kitaweet. 16:18 Luuka 22:32; Yoowa. 1:42; 21:15-17; Kala. 2:6-9; Efeés.
2:20 16:19 Mat. 18:18; Luuka 11:52; Yoowa. 20:23 16:20 Maarko 8:30; 9:9

*kibkoros chée wooyéch ak kaanéetikaab kiruutek. Kimwooy mbo subak kule akoy /
keebakach inee nto miité bésyéetaab somok /kiing'eetee meet.

22 Yooto kuweéeéto :Bétérd Yeesu komos ankumwoochi kule, “Acha 66, Mokoryoontéét!
Meéérook kuyéyakiis :ng'ala chéé wuu choo am wolée imiite!”

23 Yooto kootuukyi Bétérd batay ankumwoochi kule, “Sateenaa keey weé, Syeetaani!
-Meééyeku kaanakuut am woléé amiité. 'Isooté kuu wolée isootitooy :biiko, améeébéré kuu
woloo maktooy :Yeyiin.”

Wuuyinto nyee buntee :rubiintéétaab Yeeésu
(Madarko 8:34—9:1; Luuka 9:23-27)

24 Nto tee yoo kumwoochi :Yéésu rubiikyii kule, “Chii ake tukul nyoo maché kurub
ng'aleekyuu, kutay kiyéé maché :mooyéényii amanyokoriit meet.f Yoo kaakucham
kuyey kuu nyooto, kuruba. 25 Nyoo kayeétyi keey soboontaab kdorooni, makddboot
soboonnyii bo kibchuulyo. Nto nyoo kéekooyto soboonnyii am koOrooni kubo
anii, makuny0oor *soboontaab kibchuulyo. 26 Karoomnyo nee nyéé nyooru :chii yoo
keétukuulchi keey tukuukaab kdorooni ankdoboot soboonnyii bo kibchuulyo? Nto kiy nee
nyéé imuucheé :chii kuwalee soboonooto? 27 Amiité :anii, *Weéritaab Chii waachoonii am
Léebkeéeyyeetaab Baaba ak malayikaanikyii, ankuchaayéchi chii ake tukul kurubta keey
kiyeé kiikuyey. 28 IKaamwoowook, mii :biiko alake yu cheéé mabeku kumanaakas Weéritaab
Chii kuyibu baytooyiisyéényii.”

17

Kiweek :eertaab Yéesu
(Maarko 9:2-8; Luuka 9:28-36)

1 Nto yu kakeeyta :bésy00sy€k lo, kulaang'ta :-Yéésu akoy tulwéét ake barak, kuboon-
tooté keey Bétéro, Yaakobo ak Yoowaana ng'eetaabkaametiitaab Yaakobo. 2 Kumiité
wolooto, kuweek :eertaab Yeésu kukase rubiik, koolekecheech kuu asiista. Kileelakiitu
mnkicheek sirookyii kule mang'! 3 Yooto kukas :rubiichoo *Muusa ak *Eliiya kwoomé
10kooy ak Yeesu. 4 Kuléénchi :Bétéro Yeesu, “Mokoryoontéét, karaam nyéé tyaa kéémiité
yuutéyu. Kany ateech kéryoonik somok, nyeeng'uung', nyébo Muusa akoo nyébo *Eliiya.”

5 Kutakung'aloolé :Bétérd, kucho :boolteet nyee ki lebkeey miisin ankoolaambuuch
icheek ankuchoonéé :kuutiit booltaanaata kumwooyé kule, “Lakwanyuu :mnyi nyéé
achame ankaang'erékyiné. Kunyoo, okasyiné kiyéé mwooye.”

6Yu kakas :rubiichoo kuutiinaa, kumuuyo ankdobutyi ng'wény kukubuy kuut. 7 Kuwo
:Yeésu yooto ankutabtab icheek kumwoochiné kule, “-M00muuy€, Ong'éétyé.” 8 Nto yu
keetoroor :rubiichoo météwook, mamiité :chii ake tukul nteenee Yéésu nkit.

9Yu kimii kurekunéé lekem, kookiimchi :Yeésu rubiichoo kule, “-Moomwoochi chii kiyéeé
kookas, akoy yoo /kaakiing'eetee *Weritaab Chii meet.”

Kiineet :Yeesu wolee kiwuu :choonéétaab *Eliiya
(Maarko 9:11-13) )

10Kuteebee :mbo Bétérd Yeéesu kule, “Am nee naas, sukumwooyeé :kaanéétikaab kiruuték
kule machaktoos kooyeéw *:Elilya kurook, nto choonii *:Kaararookiintéét?”

11 Kuwalchi :Yéesu kule, “Mwooyé :bichoo man. Intodowu :Elilya sukukaramiit :kiy
ake tukul. 12 1Kaamwoowook, kiikuchd Eliiya ankiméénkété :bichoo, nteenee kiyeyee kiy
ake tukul nyéé kimacheé. Nto am kéelto nyéé wuu nyooto, makunyalil *:Weéritaab Chii

T 16:24 Yoo /kakeeweéekyiin yuutéyu ng'alyoo ak ng'alyoo kumwooyé kule ‘ankunam murtooywoontéényii’. Am
bésy60syechooto, ki yoo kanamaat :chiito murtooywoontéét koobooru kule miité /bokéeébakache. 16:24 Mat.
10:38-39; Luuka 14:27; 1Bét. 2:21 16:25 Luuka 17:33; Yoowa. 12:25 16:27 Tyeén. 62:12; Cherem. 17:10;
Mat. 13:41-42; 25:31-46; Yoowa. 5:29; Room. 2:6; Ng'oong'. 22:12 17:1 Mat. 26:37; Maarko 5:37; 13:3 17:5
Kiruu. 18:15; Mat. 3:17 17:8 2Bet. 1:16-18; Ng'oong'. 1:16 17:11 Mal. 4:5-6; Mat. 16:14

am awunnyékaab bichooto.” 13 Yooto nanyuun koonkeét :rubiichoo kule kimiité :Yé&su
kung'alooléé Batisaniintéét Yoowaana.

Imuuchaktoos :kiy ake tukul am chii nyoo ikooséé keey Yeyiin

(Maarko 9:14-29; Luuka 9:37-43a)

14Yu kaakurek :Yeésu ak rubiichoo, kuba akoy yoo kimiité :rubiik chuut alake kuboonto
keey biiko chéé kichoong'éch chéé kikiikooruruuch keey. Yooto, kucho :chiito ake
ankukutuny€é taayeetaab Yeéésu 15 ankumwoochi kule, “Mokoryoontéét, riiree wérinyuu
nyéé boonto méwuunkook. Iyiime :b00roo miisin kutoorchiné kwaak ma nto ku bééko.
16 Kaamutyi rubiikuuk nteenee manaakoomuuch.”

17 Yooto kumwooy :Yéésu kule, “Kunuuréch so0, :biiko alake nyeéé tyaa. Nto yu
manookaaseenaa keey! +Maabuurtook akoy ayu? +Maamuytoochook akoy ayu? Omutwaa
anii wééroo.” 18 Koobebééto :Yeésu tamirmiryoonoo miyaat kung'eetee wééroo. Yooto,
kusob :weééroo bakeenke.

19 Nto miité yoo kuboonto keey Yéésu ak rubiikyii, kuteebee :rubiik kule, “So, am
nee simakiimuuch :acheek tamirmiryoonoo miyaat?” 20 Kuwalchi :Yéésu kule, “Kuuyu
-moO0Okoosé€noo keey karoomin. Kaamwoowook, nto oboonté kaakaaseet nyé€é mining'
nyee teé kebuswoontéétaab *aritaaliit, nto Omuuché d0mwoochi tulwooni kule, ‘Ng'eetee yu
ankiiwé yuun’ kung'eété. Mamii :kiy nyée ibélook. 21 Méémuuchaktd0s :tamirmiry&ét nyéee
Wwuu nyooto, yoo manoosaay ankookir amiisy&ét.””

King'alaalee :Yeesu subak meenyii ak ng'eeteetaab meet
(Maarko 9:30-32; Luuka 9:43b-45)

22 Nto yeeé kimiité kubéésyéte :tukul am Kalilaaya, kumwoochi :Yéésu rubiikyii kule,
“Mii /bokiiyokoochiné *Weéritaab Chii awunnyé€kaab biikaab koorooni. 23 +/ Makee-
bakachaa nto miité bésyéetaab somok /kiing'eeteenaa meet.” Kiyey:yooto kwoorookeéniis
:rubiik miisin.

Kikweyta :Yéésu syuuruutaab Kootaab Yéyiin

24 Yu kayit :Yéesu ak rubiikyii Kaabernaam, kukwa :kaaruruukikaab *syuuruutaab
*K0Otaab Yeyiin ankuteebee Bétérd kule, “Makweéyé :kaaneéétiintééng'woong' syuuruut
nyébo Kootaab Yéyiin?” 25 Kuwalchi :Bétéro kule, “Kweyé.” Kuwo :Bétérd ko, nto
baanta nyooto maché kung'alaal, kumwoochi :Yéésu kule, “Ikasé :inyiing' kule nee 00,
Simooni? Ng'oo :nyéé kweéchiné baytooyikaab kdoOrooni syuuruut? Lokokwaa nto biiko
alak?” 26 Kuwalchi :Bétéro kule, “Kwéchiné :biiko alake.” Kumwoochi :Yéésu kule,
“Akoo tookunoot kule makweyé kiy :1eekody. 27 Nteenee yoo simakéekustoochi bichu,
iwe akoy tooliil ankiiwiirchi ntawaaniit béeko. Nto *burburyoontéét nyoo bo taayta
inam, ing'aany kuutiinyii. +Meenyoorte ariit beesyaanteet nyéé yémé kukweytee :biiko
ayeéénku syuuruut. Iyibchi bichoo kubo syuuruut nyeenyuu akoo nyeeng'uung'.”

18
Ng'oo :nyée woo?
(Madarko 9:33-37; Luuka 9:46-48)

1 Nto mii bésyéet ake, kuteebee :rubiik Yeésu kule, “Ng'oo myéé w00 am
baytooyiisyéétaab Yéyiin?” 2 Kukuur :Yéésu leekwa nyéé mining' kodyyoong'to keey
rubiik 3 ankulé, “!Kaamwoowook, yoo kamooweekse dbuur kuu woloo wuunto :186ekooy
chéé minkéeech, makoy koowut :chii am akweek baytooyiisy€étaab Yéyiin. 4 Kunyi, nyoo
yibé keey ng'weény kuu leekwa, ku woo :mnyooto miisin am baytooyiisyé€taab Yeyiin. 5 Nto
nyoo torooché chii nyéé wuu lakwani am kaayneenyuu, kukaakutoroochaa anii.

17:13 Mat. 11:14  17:20 Mat. 13:31;14:31; 21:21 * 17:21 Matinyé :siruutek alake kéréywoontéétaab 21.  17:23
Mat. 28:6; Maarko 8:31 17:24 Chuy. 30:13-14 18:1 Luuka 22:24 18:3 Mat. 19:14 18:4 Mat. 23:12 18:5
Mat. 10:40

Oriibeé keey kentaayeet
(Maarko 9:42-48; Luuka 17:1-2)

6 Chii nyoo kaken ake nyéé takukuskus am kaayenéeét, kumisyiné /kéératyi rwaa nyée
w00 kaat /ankéetoorchi araaray kuling'ta. 7 Tyaa s00 :ng'wooninto nyéé makuny00r :biiko
choo kéntooy biich. Mii :biiko chéé makuken biiko alak kutaya, nteenee makung'woonchi
so00 kule nee chiichoo kéné ake.

8 Yoo keésakyiing' :awung'uung' nto kereenkeeng'uung' itayaa, itilte! Kaykay inyoo0ru
*soboontaab kibchuulyo iboonte awut akeenke nto ku kereeng' akeenke kusiir iboonté
awunny€k tukwaay nto ku keréénkook tukwaay /ankeetdoorchiing' woléé bo maataab
kibchuulyo. 9 Yoo keésakyiing' koong'uung' itayaa, ilootu! Kaykay inyo0ru *soboontaab
kibchuulyo iyuu kimekoongmnyaa kusiir iboonté koonyek tukwaay /ankéétdorchiing'
woléé bo maataab kibchuulyo.”

Mamache :Yeyiin kubot :chii ake tukul
(Luuka 15:3-7) )

10 Kitas taay :Yeésu kumwoochi rubiikyii kule, “Oriibé keey! -M00m00ntooy ake tukul
am chu takung'arng'ar. Kubooyiit man, tinyé :icheek malayikaanikwaa chéé boonto
keey Baaba am kibkoonkoy akookoy. 12 Yoo boonto :chii kééchiirékyii bokol ankubot
:akeenke ii, kuyeyé kule nee? Bakooktooy oob chuut tamanwookik sokool ak sokool
ankuwokucheeng'aat nyoo kaboté? 13 Kubooyiit man, ng'éréché miisin kubo nyooto
akeenke kusiir chuut alak. 14 Am kéélto nyéé wuu nyooto, machameé :koon nyoo mii
kibkoonkoy kubot mbo :akeenke am bichooto takung'arng'ar.”

Choolwookateéet akoo nyooyeetaab kaat
(Luuka 17:3-4; Mataayo 16:19)
15Kitas taay :Yeesu kumwooy kule, “Yoo kachoolwookénchiing' ng'eetaabkoomét iwéété
komos ankuwééboorchi 1é€luutyéényii. Nto yoo kakasuung', 'kukééyisu inee. 16 Nteenee
yoo kamakasuung', iwééte keey chiito ake nto ku biich ayéeng', sukumiité :biiko ayéénku
nto somoku :chéé chamchiintdos kule wuu nyooto /sikiitiil ng'alyoo. 17 Nto yoo kamakasyi
bichoo, dmwoochi booyikaab kanisa ng'aleek tukul. Nto yoo kamakasyi booyichoo,
Oyib inee kuu woloo /kééyibtooy chii nyoo -méénkéeté Yéyiin nto kuu kaaruruukiintéétaab
*syuuruut.”
18 Kitas taay :Yeesu kumwooy kule, “Kiy ake tukul nyéé okéré am kdorooni, +/makeeker
am kibkoonkoy. Nto kiyéé 0yooté am koOrooni, +/makeeyaat am kibkoonkoy.
19 Amwoowook subak kule, yoo kakasyiin :biiko ayéénku am koorooni yoo sooye kumaché
kiito ake, kuyéchiné :Baaba nyoo mii kibkdoonkoy kuu woléé kamaktooy. 20 Yoo katuuyo
:biiko ayéénku nto ku somok kuyéyiisyéé kaayneenyuu, aboonté keey ak icheek.”

/Keéenyoochiné keey kaat

21 Nto miité yoo kuteebee :Bétéro Yeésu kule, “Mokoryoontéét, machaktods any00chi
kaat ng'eetaabiya areet ata yoo kachoolwookénchoo? Ara, akoy areet tisab?” 22 Kukétyi
:Yeesu kule, “-Méeny00chin€ kaat areet tisab baateey, nteenee kunyil tamanwookik tisab
ak tisab.”

23 Yooto kumwooy :Yeéeésu kule, “Wuu nyi :baytooyiisyé€taab Yeyiin: Kimwoochi
:baytooyiinté€t wootwookikyii kukwa /bokeeng'alaalee woléé kiwuu :yiisyo0onuut€kwaa.
24 Kiboonto :wootwookiintéét nyéé kibo taay bésénto nyéé woo miisin.T 25 Nto kuuyu
ki w00 :bésénoo nyee kimeemuuché kuyaakta, kumwooy :mokoryoonteét kule /kyaalta

18:9 Mat. 5:29-30  18:10 Tinyé :siruutek alake kéréywoontéétaab 11: Kichdonii :Weritaab Chii chokoorarooché
choo kiikubootyo. 18:14 Yoowa. 10:11-15 18:14 Luuka 3:6; Room. 15:16; Ibu. 5:9; 2Bét. 3:9 18:15 Laawi.
19:17; Kala. 6:1 18:16 Kiruu. 19:15; Yoowa. 8:17; 2Ko0r. 13:1; 1Tém. 5:19; Ibu. 10:28 18:17 Room. 16:17; 1K0Or.
6:1-6; 2Koor. 6:17; Tiitd 3:9-11 18:18 Mat. 16:19; Yoowa. 20:23 18:19 Mat. 7:7 18:22 Toowu. 4:24 18:23

Mat. 25:19 T 18:24 Kiyémé :beesaanichu kwaal tuuka kisyéerdook konom.

wootwookiintoonoo ak kanyii tukul kunam woléé mii :cheebyoosyeenyii, 10kokyii ak kiy
ake tukul nyeé kiboonto /keeyaaktee bésénooto. 26 Kukutunyéé :wootwookiintoonoo
taayeetaab mokoryoontééenyii ankuriiree keey kule, ‘L.éyyé, mokoryoontéeét, téekoonoo
s00 barooyinto sadyookuung' bésénng'uung' tukul.” 27 Kuriiree :mokoryoontoonoo chi-
ichoo ankdooOmiisyi bésénooto kootyaaktaayakay.

28 Nto yu chuytooy :wootwookiintoonoo saang' kutuuyéé wootwookiintéét nyiin
ake. Kiboonto :nyoo béséntaab nyiitényi nyéé mabo laat.f Yooto kutéryékyiné nyiin
kumache kookeet ankubéré, ‘Yookwoo bésénnyuu!’ 29 Kukutuny :nyiin ankusaaysaay
muréétkey kule, ‘Murooni, téekodonoo barooyinto €€, weé, saayookuung' bésénng'uung'’
30 Nteenee kitayiis :chiichoo ankukweér nyiin akoy kook wokurat akoy bésyéet nyee kayaak-
tee bésénoo! 31 Nto yu kakas :wootwookik chuut alake kiyéé kayeyakay, kunéréekiis
miisin ankubokumwoochi mokoryoontééng'waa kiyeé kiyeyakay.

32 Yu kakas :mokoryoontéét ng'aleechaa, kukuur wootwookiintoonoo ankumwoochi
kule, ‘Iyeku sikoran. Yu kweéeriiréé keey :inyiing' amiisuung' anii bésénoo kwéeboonté
tukul. 33 So, kwaaming' :nee simeeriiree :nkinyiing' wootwookiintéét nyiin ake?’
34 Kinyeér :mokoryoontoonoo ankunam chiichoo kukerta ko kung'woonchi akoy
kuyaakta béséntaab biich tukul.

35 Kunyi, makuyéwook :Baaba nyoo mii kibkoonkoy kuu nyooto yoo -mo0ny00chiné
keey kaat.”

19

Kiineet :Yeesu kule miyaat :bareetaab kooyéey
(Maarko 10:1-12)

1Yu keewaany :Yeesu kumwooy ng'aleechaa, kung'eetee Kalilaaya ankutakyi keey
yééméetaab Yuuteeya. Kisyébunéé biitéétaab koong'asiis nyeébo aynéétaab Yoortaan.
2Kurub am wolooto :biiko chéé chaang' ankddsoob choo kimnyoontdos.

3 Nto tee yoo, kukwoonchi *:Farisaayeek alake Yeéésu kumaché kutyem, ankutee-
bee kule, “Chamweéch :kiruutek kukwet :chii koorkéényii kubo ng'alyoo ake tukul?”
4 Kuwalchi :Yeesu kule, “Manoosuman :akweek siruuték yoo mwooyé kule, yu kitoowu
:Yeyiin kuyéyé kooréét, ‘Kiyey murén ak koorko,’f 5 ankumwooy kule, ‘Kiyooto nyée
yéyé mureén kung'eetee kootaab kwaan ak kaamet ankoomut koorkéényii ankunoomnyo
tukwaay kuyek kiy akeenke.’f 6 Méébéré taku biich ayéeéng', nteenee kaakuyék kiy
akeenke. Kunyoo -mééebeésyo :chii kiyéé kiikoonoomnyo :Yéyiin.”

7Kuteeb subak :Farisaayeechaa kule, “Am nee sukumwooy *:Muusa kule, kusirchiné
:saanteet koorkeét barweet nyéé baréé kooyeééyto nto kweété koorkeet?” & Kuketyi
:Yeésu kule, “Kichamwook akweek :Muusa okwété kooruukwook kuuyu wuuyéch :muku-
uléywékwook. Nteenee kimawuu nyoo yu kibo taay. 9 !Kaamwoowook, chii nyoo kwété
koorkeényii am ng'aleek chéé maname keey ak martaayeet, ankulé keemut koorkéeét ake,
kukaakumarta :chiichoo.”

10 Yooto kumwoochi :rubiik Yeésu kule, “Yoo akoo wuu chu :ng'aleek am woléé miité
:muréno ak koorkéenyii kukaykay kumeémutiis :chii.” 11 Kuwalchi :Ye€su rubiikyii kule,
“-Meéémuuche :chii ake tukul kucham ng'aleechu, nteenee choo kiikung'oonkyi :Yéyiin.
12 Choong'ech :ng'aleek chée yeyeé biiko kumakéeesyo. Miité :alake chéée /kikeeésiche
kumeéémuucheé kusich, kukilaté alak :biiko nto alak, kitay kéésyeét kubo baytooyiisyéetaab
Yéyiin. Nyoo imuuché kucham, kucham.”

Biiko chéé iwute baytooyiisyé€taab Yeyiin?
(Maarko 10:13-16; Luuka 18:15-17)

13 Nto miité yoo, /kiimutyi Yeésu 1éekook kule kutiinyéeé awunnyek kooberuur. Nteenee
kiiburyoong'to :rubiikaab Yéésu bichoo. 14 Kumwoochi:Yeésu kule, “-Mooraany, nteenee
Obaroochi 10kdochu minkééch kukwa wolée amiite, kuuyu biiko chéé wuu chuutéchu :chee
iwuteé baytooyiisyéétaab Yeyiin.” 15 Yooto, koobéruur 10kdchoo, nto yityo kuweééchi keey.

Wuuy koowut :chii nyéé boonto baytit Kaab Yeyiin
(Maarko 10:17-27; Luuka 18:18-27)

16 Nto miité besyeét ake kucho :chiito ake ankuteebee Yéésu kule, “Kaanéétiintéét, nee
mnyéé karaam nyée machakto0s ayey saany0oru *soboontaab kibchuulyo?” 17 Kuwalchi
:Yéésu kule, “Am nee yu 'keeteebeenaa kurubta keey kiy nyéé karaam? Yéyiin baa-
teey :nyeéé karaam. Nto yoo imaché siiminy nyéé karaam, iriib kiruutékaab Yeyiin.”
18 Kuteebee :chiichoo Yéeésu kule, “Imwooyé kiruuték nkochdo?” Kuléénchi :Yéésu,
“-Meebakach chii, -meemarte, -mééchoorsé, -méératyi chii ng'wiiynan, 19 iywey kdoon ak
koomét ankiicham laatyeeng'uung' kuu woloo ichdmtooy keey.”T 20 Kumwooy :chiichoo
kule, “Ntéé arubé kiruutéchu tukul. Ara nee nyéé taakustaat?” 21 Kuwalchi :Yéésu kule,
“Yoo imache siichurte, wee-alte kiy ake tukul nyéé iboonté ankiikoochi banoonik kiyee
'keéényooru. Yoo 'keeyey kuu nyooto, irubwaa. +Méény0oru baytit nyébo man am Kaab
Yeyiin.” 22 Yu kakas :chiichoo kuu nyoo, kusimikta nyéé kang'woonchi, kuuyu ki woo
:baytit nyée kiboonto.

23 Nto téé yoo kumwoochi :Yeésu rubiikyii kule, “Wuuy so0 kule nee kucham :chiito
nyéé boonto baytit baytooyiisyé€taab Yeyiin. 24 IKadmwoowook, nyumnyum koowut *:tem-
bes koong'taab sintaaniit kusiir koowut :chii nyée boonto baytit Kaab Yéyiin.” 25 Yu kakas
:rubiik ng'aleechaa, kumuuyo miisin ankumwooy kule, “Ara ng'oo, naas, :nyéé imuuché
/Kkiiraraach?” 26 Yooto kooro0toot :Yé€su rubiichoo ankumwooy kule, “Méémuuchaktdos
:ng'aleechu am woléeé mii :chiito, nteenee imuuchaktoos :kiy tukul am wolée mii :Yéyiin.”

Kiyéé nyooru :biitko choo kaakurub Yeeésu
(Maarko 10:28-31; Luuka 18:28-30)

27 Yooto, kumwooy :Bétéro kule, “Kéényooru nee :acheek chu kookeebakaakte kiy
ake tukul ankeerubiing'?” 28 Kumwoochi :Yéésu kule, “!Kaamwoowook, yoo baytooyiisye
*:Weritaab Chii ak Yéyiin am kooréét nyoo 1€él, +moobaytooyiisyé :akweek rubiikyuu
tamanu ak ayééng'. +Mootiilchiné ng'aleek arootunwéék taman ak ayééng' chébo Israyeel.
29 Nto chii ake tukul nyeéé kaakubakaakta koorin nto mbo ng'eetaabkaamet nto
mbo cheebkaamet nto kwaan nto kaamet nto 1éékook nto ku mbareenik kubo anii,
makuny00r tukuuchoo kunyil bokol nto miisin, makuny00r *soboontaab kibchuulyo.
30 Nteenee biiko choo yibé keey barak am koorooni makubooyiit 16t am Kaab Yéyiin, nto
choo yibé keey ng'wény am koorooni makubooyiit taayta am Kaab Yéyiin.”

20
Biikaab yiisyeet am mbareetaab musabiibuunék
1 Kitas taay :Yeéésu kumwooy tyoonkoochéét ake kule, “Wuu nyi :baytooyiisyéétaab
Yeyiin. Kimii :chiito ake nyeé kiboonto mbareenyii nyébo *musabiibuunék. Kimusta
:chiichoo bésyéet ake korroon wokucheeng' biiko chée kayéchi yiisyéét am mbaraanaa.
2Yooto kukasyiin :chiichoo ak biikaab yiisyeét kule makukwéchi bichooto beesaanik chéé
/kikeeyeyiisyeéeé am bésyeet akeenke. Yooto nanyuun kukweér bichoo mbareen.

3 Nto yéeé ki asiiswék somok chébo korroon, kuwo :chiichoo woléé kiiruruukyiné keey
:biiko kumache yiisyeét. ¢ Kumwoochi chiichoo bichoo kule, ‘Obe :nkakweek booyéyiisye
mbareeng'waanii, saakwéwook kiyée yemaat.” > Kuba :bichoo.

Kiiyeey :chiichoo yooto asiiswék chée kimaché kuyité lo ak yee kimii asiiswék sokool
wokukweér biiko alak. ¢ Chokuwo subak y&é kimaché kumii :asiista taman ak akeenke.
Kunyoor subak biiko alak chéé kimii kééyyoong'iis. Kuteebee choo kule, ‘Am nee yu
s00yyoonyéé :akweek yu kwiimén?’ 7Yooto kuwal :bichoo kule, ‘Kéémiité yu kuuyu mamii
:chii nyeé kaakusireech kééyéchi yiisyeet.” Kumwoochi :chiichoo bichoo kule, ‘Okwaa
mnkakweek booyeyiisyeé am mbareeng'waanii.’

8 Nto yu kararakta :asiista, kumwoochi :chiichoo kibo mbaraanaa chiinyii nyéé
kiiyyoonkyiné yiisyéet kule, ‘Kuur biikaab yiisyéét tukul ankiikwéchi beesaanikwaa
choo kayeyiisyeé. [toowunéé choo /kakéesire 1et ankiitas taay akoy choo /kakéeésiré taay.’
9 Yooto nanyuun, kukwa :biikaab yiisyéét choo /kikéésiré asiistaab taman ak akeenke
/ankéékweéchi beesaanik chée /kikeéyeyiisyeé bésyeét akeenke. 10 Nto yu kakwa :choo /
kikéényooyee /Kkeésire, kubéré toos +/makéekweéchi cheé chaang' kusiir chuut, nteenee
/kikeekwéchi icheek tukul beesaanik chéé /kikeéyeyiisyeé beésyeét akeenke. 11 Kutoow
:akeenke kuwookuutyeé chiitaab mbareet 12 kumwoochiné kule, ‘So, ntéé kayéyiis
keey yiisyéét ankéey0otu asiistaab beét?

13 Kuwalchi :chiitaab mbareet chiichooto kule, ‘Léyyé¢, tilyaani, nee :nyéé miyaat?
Kakeekasyiiné oob kule +/makéekwéwuung' beesaanik chébo bésyeét akeenke? 14 Weéchi
keey! Kaacham akwéchi chiito nyoo kachoonii 1ét beesaanik chéé téeé cheekuuk. 15 Akoo
-maaboonté :anii kadmuukéywéek ayeyee beesaanikyuu kiyéé amaché ayeyee? Nto
katuuyiitiing' keey :moo kubo mooyéényuu nyee 1éel 66?7’ ”

16 Yooto kooteryeech :Yéésu kule, “Nteenee biiko choo yibé keey ng'wény makubooyiit
taayta, nto choo yibé keey barak makubooyiit 18t.”

Nyébo somok kung'alooléé :Yéésu meenyii ak ng'eeteenyii
(Maarko 10:32-34; Luuka 18:31-34)

17 Nto yu kimiite :Yeésu kootooché Yeerusaleem kuweéeto rubiikyii taman ak ayééng'
komos ankumwoochi kule, 18 ! Kookas, kéémiité keebeétii akoy Yeerusaléeém. +/
Mabokiiyokoochi *Weéritaab Chii mbo kibkoros chéé woodyech akoo kaanéetikaab kiruuték.
Makooruustaa /keebakachaa 19 ankddyokoochoo biikaab Rooma. Makdontosuuroo :choo
ankubirsé€too kulalchoo ankukweértoochoo *murtooywoontéét. Nto miité bésyeétaab somok
+/makiing'eeteenaa meet.”

W00 :ng'oo am biikaab Kiriisto
(Maarko 10:35-45; Luuka 22:24-27)

20 Nto miité yoo, kuchodnto :cheebyoosyeetaab Sebetaayo werikyii ankukutunyéé taay-
eetaab Yéesu kumacheé kusoomso. 21 Kuteebee :Yéésu kule, “Imaché nee?” Kuwal :chee-
byoosyaanaa kule, “Chamwoo koObuurunééniing' :wérinyuu ake awutaab taay koobuurunéé
:ake awutaab kaataam am Baytooyiisyééng'uung' nyoo choonii.” 22 Kumwoochi :Yéésu
kule, “-M00Onkété kiyéé osoomé. Omuuché :akweek ocham oObuntéé nyaliluuték chée
+maany00ru :anii?” Kuwalchi :bichoo Yéésu kule, “Kiimuuché.” 23 Kumwoochi :Yéésu
kule, “+M0o0nyaliilché sinee kuu anii, ankoo kuwuu nyooto, -maaboonté kddmuukéyweéek
akoonook atébto nyeébo awutaab taay nto ku nyébo kaataam. Baaba Yéyiin :nyéé yéytoochiné
biiko barooyinwéchoo.”

24Yu kakas :rubiik chuut alake tamanu ng'aleechaa, kunyéérchi muréchooto ayééng'.
25 Yooto kukuur :Yeésu rubiichoo tukul ankumwoochi kule, “Onkété kule baytooyik chée

mii koorooni kumaché kooboorchi biiko alak kule icheek :chéé baytooyiisyé ankuboonto
kaamuukéyweéék kubiir chuut. 26 Nteenee -mookany kuwuuyiit nyooto am waoléé
Omiité :akweek. Kunyoo yoo mache :chii am akweek kuyek nyée woo, kumachaktoos
kuyééetyeechiné chuut. 27 Nto nyoo maché kubaytooyiis, kumachaktdoos kuyéchiné chuut
yiisyéeét. 28 Kyaachoonii *Weritaab Chii sichaayéchi biiko yiisyééet, améébéré kyaachoonii /
subokéeyewoo. Kichaakooyté soboonnyuu sukusobcho :biiko chéé chaang'.”

Kiisoob :Yeéésu cheebkoraatiisyek ayééng'

(Maarko 10:46-52; Luuka 18:35-43)

29Nto yu ng'eéetée :Yeesu Yeeriko akoo rubiikyii, kurub 1&t :biiko chéé chaang'. 30 Kimii

:biiko alake aye€énku chée kikoryootiin kéebuuréé kéelto komos. Yu kéénkeét kule ki Yeésu
nyi kimii kukeééytooy, kukuurchi barak kule, “*Mochokoréétaab Tawuti, iriireeneech,
ankiiriireeneech!” 31 Kooburyoong'to :biiko kule, “Osiisyé!” Nteenee kukuurchi barak
:bichoo miisin kule, “Mochokoréétaab Tawuti, ankiiriireeneech!” 32 Kdodyyo :Yéésu anku-
teebee cheebkoraatiisyechaa kule, “Omaché ayéwook nee?” 33 Kuwalchi kule, “Mokory-
oontéét, keémacheé keekaste.” 34 Kukasyi :Yeesu bichoo kiisayta ankutiiny koonyekwaa.
Kukasta :bichoo areet akeenke ankurub Yéésu.

21

/Kikeetorooch Yeesu am Yeeérusaléém kuu Bdytooyiin
(Maarko 11:1-11; Luuka 19:28-38; Yoowaana 12:12-19)

1 Nto yu kariikta :Yeeésu ak rubiikyii saang'ta ake nyéé /kikéekuuréé Beetfaaka am
Lekemeetaab *Muséytuuniinék, 2kumwoochi rubiikyii ayééng' kule, “Obe akoy saang'iin.
+Mab0oOny00ru sikiryo nyée siirwaak nyéeé boonto keey kaamet. Otyaach tukwaay
ankdookwérwoo. 3 Nto yoo kateebeenaak :chii ng'alyoo, 0léénchi maché :Mokoryoontéét
ankumakukeét areet akeenke.”

4 Kiityiich :ng'aleechu kiyoo kimwooye *:wd0rkooyoontéét ake kule,

5 “Omwoochi biikaab Yéérusaléém kule.
Ong'nyoo baytooyiintééng'woong'.

Miiteé kuchoonii woleé Omiité.
Yiboot keey ng'wény

ankuch00néé sikiryo nyéé siirwaak.”t

6Yooto nanyuun kuba :rubiichoo ayéénku ankubokuyey kuu yoo kimwoochiné :Yeésu.
7Kibokootyaach ankukwér siirwaakaanaa bo sikiryo ak kaamet. Yu kayit, kwaalyaktee
sikiroochoo tukwaay sirookwaa chée /kiiliiktée keey, nto té€ yoo kutebée :Yéeésu nyoo
ki siirwaak. & Yooto kooyiitoochinoot :biiko chéé chaang' sirookwaa kééltaab too, nto
alak kubutoot sokéékaab so0sik kodkoochinoot ké€looto kodboor koonyit. 9 Kityéénchinooté
barak :biiko chée kimii taay ak chéé kimii 1et kumwooye kule,

“Kutororiit *:MochOkoréétaab Tawuti!
Ibéruuroot :nyi choonii am kaayneetaab Yéyiin!
Kutororiit :Yeyiin am kibkoonkoy!”T

10 Kuyitu Yéérusaleéem, kodwaywooytdos :biiko tukul ankutéebe kule, “So, ng'oo :nyi?”
11 Kuwal :bichoo kikwoontooy keey Yéésu kule, “Wo0orkooyoontéét Yeéésu :myi, nyoo bo
Naasaréeet am Kalilaaya.”

Nyébo ayeeng' kukwetéeé :Yeeésu biiko biiwuutaab Kootaab Yéyiin
(Maarko 11:15-19; Luuka 19:45-46; Yoowaana 2:13-22)

12 Nto teé yoo, koowut :Yeésu biiwuutaab *KooOtaab Yéyiin. Kimii yooto :biiko
chée kiwalang'tooy beesaanik ak alak chéé kyooltooy chéébtuukéénikaab koroséek ak
cheemung'aariisyek alak. Kuwunukto :Yeéé&su meesoosyekaab bichoo kiwalang'tooy
beesaanik kootyeélakiis.  Kiityeel mbo nkicheek ng'@chérdookaab choo Kkyooltooy
cheébtuukéenik ankukwet bichoo tukul kuba saang'. 13 Kimwoochiné :Yéésu bichoo kule,
“Mwooyé :siruuték kule, ‘Bo :Koonyuu saayeet,’f nteenee kyooweech :akweek ‘kuyék
kébénnyoo nyébo sasiik.’f”

14 Yooto /kiimutyi Yéésu cheebkoraatiisyek ak chéé kichunkutootiin. Kodsoob :Yéésu
bichoo. 15 Kinyéeér :mbo *kibkords chéé wodyéch ak kaanéétikaab kiruutek miisin yu
kakas ng'aleek chébo kwong'uut chéé kiyey :Yéésu ak woléé kityééntooy :166k00k am
biiwuutaab *Ko0taab Yéyiin k0Okoostooy Yéyiin kule, “/Kiikaasta *Mochokoréétaab Tawuti!”
16 Yooto, kumwoochi :bichoo Yéésu kule, “Imiité ikasé kiyéé mwooyé :10kdchu &&?”
Kuléénchi :Yeésu, “E€, akasé. Manoosuman :akweek yéét ake am siruuték yoo mwooyeé
kule, ‘Kiiyey :inyiing' Yéyiin kookaastiing' :1ééko0y ak chéérérook? t”

17Kung'eetee :Yeesu Yeérusaleém ankuwokurwoowunéeé *kiriinkéetaab Beetannyaa.

Mutiiniit nyee kimaayey amit
(Maarko 11:12-14, 20-24)

18 Nto yu kayyéeekunéé kumiité :Yeésu kooyeeye Yeerusaleeém, kwaam :kéméy. 19 Kukas
keéetit ake nyée /kéekuurée *mutiiniit nyee kimii keelto komos, kuwo yooto. Kimanaayey
:keetoo lokoyeek nteenee kitinyé sokéek cheé kituumtuumeén kityd. Kuchub :Yéésu
kéetooto kule, “-Mataweeyey lokoyeek yeét ake!” Kumwooyé kuu nyooto kuyoomé
:kéetoo bakeenke.

20 Kukase :rubiik ng'aleechu kumuuyo ankuteebee keey kule, “So, keeyaam mee
mutiiniini areet akeenke?”

21 Kumwoochi :Yéésu rubiichoo kule, “! Kadmwoowook, yoo Okooséé keey Yéyiin am
mooyéeeéet akeenke, 0muuché oyey kiyeé kaadyechi :anii mutiiniini, améebéreé nyooto so0,
baateey, nteenee 0muuché mbo 0mwoochi lekemeet kule, ‘Ng'eet ankuwééwiirchi keey
araaray,’ kuyéyé :lekemaanaa kuu nyooto. 22 Yoo dkoos€&noo keey, onyooru kiy ake tukul
nyoo 0sooyé€.”

Kaantooyikaab Yuutayeek chéee ki kawoot
(Maarko 11:27-33; Luuka 20:1-8)

23 Nto yu keéeyeew :Yeesu biiwuutaab *Kootaab Yeyiin, kutoow kdonéetiis. Yooto kukwa
:mbo *kibkoros chéé wooyéch ak booyik ankuteebee kule, “Kaamuukéy nee chée iyeyee
dinyiing' ng'aleechu? Anku ng'oo :nyéé kooniing' kaamuukéywéechooto?”

24 Kuwalchi :Yéésu bichoo kule, “+Maateebeenaak :mkanii téeébuutyéét akeenke.
Yoo koowalwoo, +maamwoowook chiichéé kikodonoo kaamuukéywéek ayey ng'aleechu.
25 Atéébe kule ii, kikwoonéé ano :kaamuukéywéék choo kiibatisaniisyéé :Yoowaana? Ara
kikwoonéé wolée mii :Yeyiin nto woléé mii :biich?” Kuléénchi keey :bichoo nkitydoniin,
“Yoo kakeemwaay kule kikwoonéé :kaamuukeéywéekyii woleé miité :Yeyiin kutéébeénééch
kule, ‘Ntéé simoOyénchi?” 26 Nteenee kéeényoOkooréch keemwaay kule kikwoonée
woléé mii :biiko, kuuyu chamchiinto0s :biiko tukul kule ki *wo00rkooyoont€étaab Yéyiin
:Yoowaana.”

27 Yooto kuwalchi :bichoo Yéésu kule, “-Makiinkété.” Kumwoochi :Yéésu bichoo kule,
“-Maamwoowook :nkanii chiichée kikoonoo kaamuukéywéek ayey ng'aleechu.”

Tyoonkoochéetaab weerin dyééng'

28 Kumwoochi :Yéésu bichoo kule, “Mii yu :ng'alyoo. Kimii yéet ake :chiito ake nyéé
kiboonto weérikyii ayééng'. Nto téé yoo, kumwoochi :kwaan weéeriit nyéé woo kule,
‘Weényoo, iwé ra mbareetaab *musabiibuunék weééyeyiisyé.” 29 Kuléénchi :wééroo kwaan,
“Maamaché.’ Nto nyée ma tyaa, kuweech kaasootéyweekyii ankuwo.

30 Kuweéeéchi :boontoonoo weériit nyéé mining' ankumwoochi nkinee kuu yoo
kamwoochiné nyiin. Kumwooy :nyoo kule, ‘Awéétii 60, aboonyuu,” amawo. 3! NKono
am werichoo :nyéeé kiyey kiyeé kimaché :kwaan?”

Yu kateeb :Yeesu kuu nyooto, kuwalchi :bichoo kule, “Nyoo ki wo0.” Kumwoochi:Yéésu
bichoo kule, “IKaamwoowook, imuuchaktoos kuba Kaab Yeéyiin :kaaruruukikaab *syuuruut
akoo chéémuréniisy€k toomiité :akweek. 32 Amwooyé kuu nyooto kuuyu kichokooboorwook
:Batisaniinté€t Yoowaana kéeelto nyebo churtaayeet ankootay :akweek 0yénchi, nteenee
Kkiiyénchi :kaaruruukikaab syuuruut akoo chéémuréniisyék. Ankoo mbo yu kabookas
kéeyénchi :bichoo, manooweeksee ng'ookiswookikwook ankddyénchi.”

Kiisyoor :Yeésu miyootyéétaab kaant00yikaab Yuutayeek
(Maarko 12:1-12; Luuka 20:9-19)

33 Kimwoochi subak :Yéésu bichoo kule, “Oyébchi yiit subak tyoonkddchooni: King'eet
:chiito ake kuchaan *musabiibuunék mbareenyii ankuker. Nto yityo kubal ng'wéénéét
nyéé sukurootyiné :muuméekaab lokoyeekaab kéétoo yoo /kakiireem. Kiteech mbo
kéryeét nyee sukuriibéeé :chiito mbaraanaa. Nto tée yoo, kumwoochi biiko alak bokuri-
ibchi mbaraanaa si yoo kaakururyo :musabiibuunéchoo kubchéchiin. Nto kaakuyityo,
kuruuto :chiitaab mbareet. 34 Yu kabokururyo :lokoyeechaa, kdoyook :chiitaab mbareet
motwoorikyii bokuyibchi inee kereeryaanteet nyeenyii nyébo musabiibuunék. 35 Yu
kayit, kunam :bichoo kiriibé mbaraanaa motwooriintéet akeenke ankubirséét. Kibakach
ake nto nyiin ake, kuwiiraatee rwoontdook. 36 Kdooyookto subak :chiichoo motwoorik
alak chee keeytée choo kibo taay. Nteenee /kibokeééyéechi nkicheek ng'aleek cheée wuu
choo /kikééyéchiné chuut. 37 Nto nyébo 1ét kutukul kodyookto :chiichoo wérinyii kuwo
mbaraanaa kubéré toos makooywey :bichooto. 38 Nteenee kukasé :bichoo weéritaab
chiichoo, kukuure keey bakeenke kule, ‘Muréchu, ong'nyi lakwataab chiichiito! Okany
keebakach sikéeyibchi keey mbaraani.’ 39 Kunam :bichoo wéeéroo ankukwéryoot kuwo
tuuyta saang' ankubakach!

40 Kunyoo, yoo choonii :chiitaab mbareet ii, chokuyéyée nee bichooto kiriibé mba-
reenyii?” 41 Kuwal :biiko kule, “Bakaché kibng'00kisiisyéchoo ankdokoochi mbaraanaa
biiko alak cheéé imuuche kuriibchi sukdokoochiné inee kereeryaanteet nyeenyii.”

42 Yooto kumwoochi :Yéésu bichoo kule, “Kyoosuman oob am siruutékaab Yéyiin yoo
mwooye kule,

‘Rwaanteet nyoo Kkitaye :biiko kuteekta

nyée kookuyek tilyéywoont€étaab kooto.
Kokoonu :Yéyiin tiilyéywoontooni

ankubo kwong'uut $00 nyeé tyaa yoo keekase!’t

43 Kunyoo amwoowook kule +/makiinémunéénook baytooyiisyé€taab Yeyiin /ankiikoochi
biiko choo makuyey ng'aleek chéé chamé :Yéyiin. 44 Chii ake tukul nyéé karyaach
rwaantaanaa, makutirtir. Nto nyoo kéésuuchi :rwaantaanaata, kuruurume.”*

45 Nto yu kakas :mbo kibkords chéé wooyéch akoo *Farisaayeek tyoonkdochoonoo,
koonkét kule king'alooléé :Yéésu icheek. 46 Yooto kucheeng' kéélto nyéé kanamee Yéésu,
nteenee kinyokoriitu biiko chéé ki chaang' am yooto kuuyu kiiyénchiintdos :bichooto kule
*wo0Orkooyoontéetaab Yéyiin :YEésu.

Tyoonkoochéetaab saakweetaab kooyééyto
(Luuka 14:15-24)

1 Kitas taay :Yéesu kumwoochi biiko tyoonkodchéet ake subak kule, 2 “Woléé wuu
:baytooyiisy€€taab Yeyiin kumii kule: Kimii :baytooyiintéét ake nyéé kiyéytoochi weérinyii
saakweetaab kooyééyto. 3 Nto téé yoo, kdooyookto motwoorikyii bokukuuroot tayéek
cheé kimachaktoos kukwa saakweet. Nteenee kutay :tayééchoo kukwa. 4 Kodyookto
subak motwoorikyii alak kule, ‘Bo0mwoochinooté tayééchooto kule kaayeeny yeeyiik ak
wuunook chéé lumlumeéch. Okwoonchi keey kyaam saakweenyoo kuuyu kaachob :anii
kiy ake tukul’ 5 Nteenee kitay :bichoo ng'aleechaa ankubééchi keey. Kiwokuyéyiis
:ake am mbareenyii nto ake kuwo mung'aareenyii. % Kunam :choo king'étu mot-
woorikaab chiichoo, koonyaliilset ankubakach alak. 7 Yooto kunyéeér :baytooyiintoonoo
anko0yookto biikyii bo lukéet bokwaaraanta rumiichoo ankubeel kiriinkééng'waa. 8 Nto
teéé yoo kumwoochi motwoorikyii kule, ‘Kaakuchobakoy :saakwaanéeb kooy€eéy. Nteenee
kameéetakunyoolunoot kukwa :biiko choo kwaakuuré. 9 Kunyoo, obe wodloo bo sachaaraan
bodmwoochi chii ake tukul nyéé koonydoru kucho saakwaani.” 10 Kubeetaat :motwoori-
choo bokooruruuch biiko tukul chéé kiimuuch kunyoor nyéé matiny kule ng'oo :ng'oo.
Kiwool keey :tayeek kut kunyiy :kootaab saakwa.

11 Nteenee yu kawokucho :baytooyiintéét chokukas tayeék, kukas chiito ake nyéé
kimaneelaach sirook chébo saakweetaab kooyééyto choo /kikiikiikoochi. 12 Kuteebee
:boontéetaab saakwa chiichoo kule, ‘Nto ii, tilyeenyuu, 'kééchoo :inyiing' kule nee
ko ama sirookaab saakweetaab kooyééyto?” Kusiis :chiichoo ama ng'alyoo. 13 Nto
teé yoo kumwoochi :baytooyiintéét motwoorikyii kule, ‘Orat chiichi awunny€k akoo
keéréeénkook ankoowiirchi saang' woliin bo méeénanéét wokung'woonchi :soboon ankuri-
irunee ng'wény.’ ” 14 Kiiwoong' :Yé€su tyoonkdochoonoo kumwooyé kule, “Chaang' :biiko
chée kuurootiin nteenee churtooy :chéé ng'éri.”

Kibokutech :kaantooyik alake Yéésu
(Maarko 12:13-17; Luuka 20:20-26)

15 Kikwaany keey :moonikaab *Farisaayeek nto yooto, bokung'alaalee Kkiyéé
makutechee Yéésu sukunam. 16 Yooto, kdGyookto :hichoo biikwaa ak chébo *Erooté
kubééchi Yeesu. Kuyité kumwoochine Yeésu kule, “Kaanéetiintéét, kiinkété kule 'ibooyé
manta ankiinéété biiko am kéélto nyébo man koonkét kiyéeé mache :Yeyiin. Maweéechiing'
:chii ankoo ku inee kung'oo. 17 Kunyi ii, mwooweééch, baa, kaasootéywéeekuuk, ara karaam
keekwechiné baytooyiintéétaab Rooma *syuuruut nto miyaat?” 18 Nto kuuyu kiinkété
:'Yéésu ruurumuung'waa, kumwoochi kule, “Oyéku s00, kiblembechiis nyéé tyaa!
Kabootékyoo nee? 19 Obooru baa, :akweek beesyaantaanaata /kéékwéytéé syuuruut.”
/Kiiboorchi beesyaanteetkeéy. 20 Kuteebee bichoo kule, “Bo ng'oo :méti ak kaaynaani mii
beesyaantaani?” 21 Kuwal :biikéy kule, “Bo baytooyiintéétaab Rooma.” Yooto nanyuun,
kumwoochi :Yeesu bichoo kule, “Machaktods 0koochi baytooyiintoonoo Kiinyii, nto Yéyiin,
Okoochi nyée nyeenyii.”

22Yu kakas :bichoo ng'aleechaa, koolat, nto té€ yoo kubééchi keey.

Ng'eeteetaab meet
(Maarko 12:18-27; Luuka 20:27-40)
23 Nteenee kukwoonchi subak Yéésu *:Satukaayeek alake bésyoonooto. Kiiyénchiné
:bichoo kule yoo kaakume :chiito, kukaakume kutukul nyéé méebéré wokung'éeteé
meet bésyeét ake.

24 Yooto, kuteebee :bichooto Yeesu kule, “Kaanéétiintéét, mwooye :Kiruutékaab Yeyiin
choo kikoonu *:Muusa kule yoo kame :chiito amanaasikyiin leekwa akoo koorkéényii,
koontiiye :ng'eetaabkaametiitaab chiichooto koorkoonoo, sukusikyi nyiin 1eéekook chée
/sikéékuurté€. 25 Kunyoo ii, ntéé kimii :chiito ake kény nyeé kiboonto werikyii tisab.
Nto yu kawokuwOO0yiit :wéeriit kibooreetyeet, kukéésyo. Nto mii yoo, kumeéchi keey
nyéé manaasikyi :koorkoonoo leekwa. 26 Koontiiyiis :wéériit nyéé kirubu nyooto kimée.
Kiibuurchiin :nkinee akoo koorkoonoo ankume amanaasikyiin ak koorkoonoo leekwa.
KooOntiiyiis :wéeériit nyeé kibo somok. Kodbuurto keey :nyoo nkinee koorkoonoo, nto mii
yoo, kume :nkinee nyée manaanyoor leekwa. Kiyeyakay kuu nyooto kut kubék :weérichoo
tukul ama 1éekooy. 27 Nto mii 1étuunoo, kume :nkinee koorkoonoo. 28 Kunyoo, kéémaché
imwooweeéch: Makubooyiit ng'oo :koorkoonoo kdoyyiin kang'éétyée :bichooto tukul meet,
kuuyu kubooyiit man, kitkoomut :bichoo tukul koorkoonoo?”

29 Kuwalchi :Yeésu kule, “Okustootiin kuuyu -moonkété :akweek kiyeéé ibooru :siru-
utékaab Yéyiin ak woleé wuu :kdamuukeéyweéekyii. 30 Yoo kaakung'éétyéé :biiko meet,
meéebéré takoomuté keey subak. Ibuuré kuu :malayikaanikaab Yéyiin. 31 Nteenee
kurubta keey ng'eeteetaab meet nyébo biiko choo kiikubék ii, mwoowook nee :Yéyiin
32 yoo mwooy® kule, ‘Anii Yeyiintéétaab *Abraam, Isaka akoo Yaakobo’?T Yoo /kakeemwa
kule bo :Yéyiin anum, koobooru :yooto kule takusoboot :chiichooto ankoo kiitkume kény.”

33Yu kakas :bichoo ng'aleechaa, koolat wolée kiinéétitooy :Yeésu.

Kiruutyééet nkono :nyeéeé woo?
(Maarko 12:28-34)

34 Nto yu kakas *:Farisaayeek kule kaakoomuukta :Yéésu *Satukaayeek, kooruruuch
keey. 35 Nto téé yoo, kutyem :kaanéétiintéét ake nyébo kiruutek Yeesu, kuteebee
kule, 36 “Nto ii, kaanéétiintéet, kiruutyéét nkond :nyéé wood am Kkiruutékaab *Muusa?”
37 Kuwalchi :-Yeésu kule, “Mwooye :siruutéek kule,

‘Icham Yéyiintééng'uung'

am mooyééng'uung' tukul,

soboonng'uung' tukul,

ak kaasooteyweekuuk tukul.’
38 Kiruutyéeét myiitényi nyébo koomanuut anku wod am tukul. 39 Nto nyébo ayééng'
kooroobéré nyiin kumwooyé kule, ‘Icham laatyeeng'uung' kuu woloo ichamtooy
keey.’T 40 Iyumé :Kiruutéchuutéchu ayéénku kiruutékaab Muusa tukul dkoo siruutékaab
*wo0rkooyik.”

Ng'oo :Kaararookiintéet?
(Maarko 12:35-37; Luuka 20:41-44)

41 Kumiité *:Farisaayeek kukéeruruuch keey, kuteebee :Yéésu kule, 42 “Os00té nee :ak-
week kurubta keey *Kaararookiintéét nyoo okanyoonu? Choonéé kootaab ng'oo?” Kuwal
:bichoo kule, “Kootaab *Tawuti.” 43 Kukétyi :Yéésu kule, “Am nee, naas, sukumwoochi
:Tamirmiry@etaab Yeyiin Tawuti kukuur Kaararookiintéet kule ‘Mokoryoontéét’? Kimwooy
oob :Tawuti kule,

44 ‘Kimwoochi :Yéyiin Mokoryoontéényuu kule:
Ibuurunée awunyuu nyébo taay
akoy yoo kaayeyiing' itébeéé buunikuuk.’t
45 Kunyi, yoo kuureé :Tawuti Kaararookiintéét kule ‘Mokoryoontéényuu’ koomuuchaktdos
kule nee kuchoonéeé :Kaararookiintéeét kootaab Tawuti?” 46 Manaakeét :chii ake tukul

22:24 Toowu. 38:8; Kiruu. 25:5-6 T 22:32 Chuy. 3:6 TL 22:37 Kiruu. 6:5 T 22:39 Laawi. 19:18 22:40 Mat.

ng'alyoo amanaatakukany :bichoo kuteebee Yeésu téebuut ake tukul kung'eetee yooto
kuwo taay.

23

Kiikiimchi:Yéésu biiko kumarub atébuutekaadb Farisaayeek
(Maarko 12:38-40; Luuka 20:45-47)

1 Nto miité yoo, kumwoochi :Yéésu rubiikyii akoo biiko chéé kimii yooto kule, 2 “Yibé
keey *:Farisaayeek ak kaanéétikaab kiruutek kule icheek chéé inkété koobanybaany
siruutékaab *Muusa. 3 Okasé sinee kiy ake tukul nyéé mwoowook, nteenee -moorub
yeéyuutékwaa kuuyu mayéyée :icheek kiyéé inéété. 4 Ing'iréé biich :bichu tukuuk cheé
nyikiiséch amamache :icheek mbo kut kutiiny tukuuchooto.

5 Yeye kiy ake tukul kumaché kule sukukas :biiko kule kiikdonémchi keey :icheek
Yéyiin. Iwo0yiité tukuuk chée mii :siruutékaab Yéyiin ankuryookyi keey tokoch ak woléeb
awuun. IkoOyiité mbo maaseekaab sirookwaa kusiir chébo biiko alak /sikéebéré t00s
sooyé :icheek miisin! 6 Kicham :bichoo kutébéé woloo /ké€koonyité am sookwoonuut ak
ng'echerodk choo bo taay am kooriikaab saayeet. 7 Kicham /kiisubooyooté nyébo koonyit
am woleé chaang' :biich ankicham /kéekuuré am koonyit kule ‘Mokoryoontéét’.

8-Mookany kukuurook :chii kule ‘Mokoryoontéét’ kuuyu Mokoryoontéét ku akeenke
baateey ankootuubché :akweek tukul. 9 AmOo6toroor chii am koorooni kule ‘Baaba,’
kuuyu oboonté Koon akeenke ankumiité kibkdoonkdy. 10-Moocham kukuurook :chii kule
‘KaantoOyiin nyeéé woo’ kuuyu oboonté Kaantooyiintéét nyée woo akeenke nto nyooto ku
*Kaararookiintéet. 11 Nyee wood miisin am akweek ku nyoo yéeétyééchiné chuut. 12 Chii
nyoo yibé keey barak +/makiichuchuuk nto nyoo yibé keey ng'wény, +/makiitoroor.”

Kiiburyoong'to :Yéésu kiblembechiis
(Luuka 11:42-52)

13 Kitas taay :Yeésu kumwooy kule, “Omiité s60, nyéé miyaat kule nee :akweek
kaanéétikaab kiruuték akoo *Farisaayeek, kiblembechiisyechu! Okéréé keey kurkeet
nyéé weetii Kaab Yéyiin nyée -moobaroochiné biiko alak koowut améebere owuté :akweek
mbo nkityo.*

15 Omiité s60, nyéé miyaat kule nee :akweek kaanéétikaab kiruuték ak Farisaay-
eek, kiblembechiisyechu! Ombakooté€é todliiloon ak roorodkiis dmaché onyodoru chiito
akeenke nyeé karubaak. Nto yoo koony0oru, oyey bichoo koolaambuuch :ng'o0kistaab
Kibrokosyoontéét kusiirook.

16 Omiité s00, nyéé miyaat kule nee :akweek cheebkoraatiis choo 0réétooté
alak! Onéété kule, ‘Yoo keewaalee keey :chii *K00taab Yéyiin, mamii :mng'alyoo,
nteenee yoo keewaalee keey *ta-aabuutaab KoOtaab Yeyiin kunamé muumeekyii.’
17 Cheebkoraatiisyechu, obérbéréch s00, nyéé tyaa. NKkond nyeébo koomanuut kubiir
ake: ta-aabuut nto Kootaab Yéyiin nyoo itiliilé ta-aabuut? 18 Omwooyé mbo subak kule,
‘Yoo keewaalee keey :chii *kaabkordos am Kootaab Yéyiin, kumamii :ng'alyoo, nteenee yoo
keewaalee keey kiyéé tuwéntooy kubo koroséek, kunamé :muumeekyii.” 19 Okoryootiin
s00, nyeé tyaa. NKkono nyébo koomanuut kusiir ake: koroséék nto kaabkords nyoo
itiliile koroseek? 20 Kunyoo, yoo keewaalee keey :chii kaabkoros, kaakoowaalee keey
nkinee Kkiito nyoo /kakéésooytooy am kaabkords. 21 Nto nyoo iwooléé keey Kdotaab

Yeyiin, kaakoowaalee keey Koyooto akoo nyoo minyé ariit. 22 Nto nyoo iwooléé keey
kibkoonkoy, kaakoowaalee keey ng'echereetaab baytooyiisyéét bo Yeyiin akoo nyoo
ibuureé ng'echeraanaata.”

23 Kitas taay :Yeésu kumwooy kule, “Omiité s60, nyéé miyaat kule nee :akweek
kaaneéétikaab kiruuték akoo *Farisaayeek, kiblembechiisyechu! Okoochiné Yéyiin akeenke
am taman nyébo tukuuchoo /Kkiitooyéeé amiik. Nteenee kyookweeste ng'aleekaab
koomanuut am Makuutékaab Yéyiin. Chooto ku manta, kiisayta akoo kaakaaseet. Karaam
Okoochiné Yeéyiin ng'ooluutyééng'woong' nteenee karaam miisin Oyéyé ng'aleechaa
alak. 24 Cheebkoraatiisyechu iréétooté biich! Oyiiméé keey tukun chéé minkééch
ankoobakaakte tukun chébo koomanuut. 25 Omiité s00, nyeé miyaat kule nee :akweek
kaanéetikaab kiruutek akoo Farisaayeek! Kiblembechiisyechu! Okerkeeye térekody chée
/kiiwuuné woléeb saang' nto woliin bo ariit kutuuryootiin. 26 Okoryootiin :Farisaayeek!
Owuuné kurook terekyeet ariit nto kaakuyityo makutililiit :nkinee wolééb saang'.

27 Omiité s00, nyéé miyaat kule nee :akweek kaanéétikaab kiruuték ak Farisaayeek,
kiblembechiisyechu! Okerkeeye mbééroos chée /kikeemas kuleelakiitu wolééb barak
nto woliin bo ariit kunyiyaat :koyikaab muusweék ak kiy ake tukul nyéé ma tiliil.T
28 Okerkeeye :akweek mbéérdoosyéchoo kuuyu dboorunéé woléeb saang' kule dchurtootiin
nteenee am ariit, kyoowung'te keey ng'ooki ankooyéeku kiblembechiis miisin.”

29 Kitas taay :Yeésu kumwooy kule, “Omiité s60, nyéé miyaat kule nee :akweek
kaanéétikaab kiruuték ak Farisaayeek, kiblembechiisyechu! Otéékyiné *wodrkooyikaab
kény tukuuk chee /kiis00téé ankookaroorané mbéerdosyekaab biiko choo churtootiin,
30 soomwooy€é kule, ‘Nto kikéémiité koOOréét am beésy00syékaab mbo kuuko, nto
kimakéewastooy korotiikaab wo0rkooyichu kuu woloo kiyéytooy :biikyoo chébo kény.
31 Nto kuuyu okuuré bichu kule mbo kuuko, 6chamchiint00sii nkityd kule okerkeeye
mbo kuukoong'. 32 Kunyi, otas taay naas, Oyéyé ng'O0kistaab mbo kuukoong'!
33 Ng'oomng'ookichu! ~ Omuuché kule nee ochilil -/ makiiruusteenaak maataab
kibchuulyo? 34 Amiité ayookwook wddrkooyik, biiko chée boonto kiirnatéét ak kaanéétik.
+MooOkwertoochi alak murtooywo0syék obakach, nto alak +moobir am kooriikwook
bo saayeet ankookwetaatee kiriinkodsyék. 35 Kunyoo +/makiing'woonchook kubo biiko
tukul choo /kikeebakach buch, koonaamee Abél akoy Sekaryaa Araab Berekyaa nyoo
kyodbakakyiné kwéenuutaab KOotaab Yeyiin akoo *kaabkoros. 36 IKaamwoowook, biiko cheé
wuu chuutéchu :chéé nyooru ng'wooninoo tukul.”

Kawootyoontiitaab Yéérusdaléém
(Luuka 13:34-35)

37 Kibolchi :Yeésu Yeérusaleém kumwoochiné kule, “Wo0y, wée, Yeéérusaléém, we,
Yééerusaléém! Irumeé woorkooyik ankiiwiiréé rwoontdok biiko choo iyooku :Yeyiin kule
kuyisuung'! Kyaasyeem kunyil areet chéé chaang' kule ayisu bitkuuk kuu woloo
yisuntooy :nkokya kinyiinyiiyéénik koowut kebebaakyii, nteenee manéekoonoo kut ayey
kuu nyooto. 38 Kunyi makuyoochiin :Ko0taab Yéyiin. 39 IKadmwoowook kuchakee raat kuwo
taay matabookasoo subak, akoy omwaay kule, ‘Ibéruuroot :nyoo choonii am kaayneetaab

Yéyiin.'

24

+/Makiiturbuub KoOtaab Yéyiin
(Maarko 13:1-2; Luuka 21:5-6)

1 Nto yu miiteé :Yeésu kuwéechiné keey kukang'eetee *Kootaab Yéyiin, kOOnookyi :rubi-
ikyii ankdoboorchi inee woléé /kikeeteekta Kootaab Yeyiin. 2 Yooto kumwoochi :Yéésu
rubiichoo kule, “-M00béng'téé 0chorokyiné tukuuk tukul chéé wuu chu. Kaamwoowook, +/
makiiturbuub tukuuchu tukul nyéé mamii :rwaa mbo akeenke nyéé ng'étu kookemeeraat
keey ake.”

Nyaliluutek ak wusiisyeet
(Maarko 13:3-13; Luuka 21:7-19)

3Nto yumii:Yéésu keebuurée Lekemeetaab *Muséytuuniin€k ak rubiikyii nkit, kuteebee
:rubiik kule, “Mwooweééch, ayu yée yeyaktoos :ng'aleechaa 'keémwooye? Kiy nee :nyeeé
+makeekasee yéé iyééwunée :inyiing' ak yeeé yitu :tabantaab kooreét?”

4 Kumwoochi :Yeesu kule, “Oriib keey! -Mookany /kiiberbeeraak. 5 Choong'éch
:biilko chée makukwaanaat ankuyey keey :ake tukul kule inee ku kaararookiintéét.
Makodbotbootoot :bichoo biiko chéé chaang'. 6 +Mookas kubaré keey :biiko am kooréét
/ankyoomu ng'al chébo booryoot, nteenee -moomuuy€. Masimkuyitu :tabantaab kooréét
ankoo kayeyakiis :tukuuchoo. 7 Makubooryo :bororyéét ake ak ake, kubooryo :kooréét
ake ak ake. Makucho :kéméwuut ankutookunootée :Kibring'ring'nyéét komoswookik chee
chaang'. 8 Ng'wooninto nyéé kaamunéé moroontoon :nyoo nto yitu :kooréét nyee l1eel.

9 +/Makeechaamtaak, /kééwusook, /keebakachaak /ankééwéchook am kooroosyéek tukul
kuuyu 0yénwoo. 10 Makoochuchuuyee keey :biich chée chaang' kaakaaseet ankuchaam-
taat keey améekooriiku keey. 11 Makuyey keey :biiko chéé chaang' kuyék *wodrkooyikaab
Yéyiin ankutéweéch biiko chéé chaang'. 12 Makuwd0yiit :ng'00kisto kut kubot :chama-
teet. 13 Nteenee +/makiiraraach chiito nyoo kamuyta akoy tabanta. 14 Nto subak, +/
makyaamtee Lokooywéchu Karooméch bo Kaab Yéyiin kooréét kumukuul kukas :biikaab
yéeémoo0syek tukul, nto yitu :tabanta.”

Wolee +/makiiserweetita Yeerusaléem
(Maarko 13:14-20; Luuka 21:20-24)

15-16 Kimwooy :Yéésu subak kule, “Yoo kookas kiyoo -méériiku :Yéyiin’f nyoo
king'alooléé :wd0rkooyoontéét Tannye€él kukéeyyoonyéé KoOOtaab Yeyiin, machakt00s
kumweéchi :biiko choo miité Yuuteeya lekem. (Kuyeb yiit :chii nyoo sumané ng'aleechu.)
17Nto yoo kanyoorta :ng'aleechu chii kumii koonyii barak, -mééwut ko kule kooném kiy
ake tukul nyeé sukumweyto, 18 ameeyeey :chii nyoo miité mbareen kaa kule wokunam
sireet nyeé iliiktee keey. 19 Léyye, makuwuuyiityi s00 kule nee am beésy00syéchooto
kooruuk choo kooyootiin ak choo iréériisyé! 20 Osaay Yéyiin kule mayeéyakiis :ng'aleechu
yoo yiiwoot nto ku bésyéétaab *Sabaato. 21 Makuw00yiit :ng'woonintaab bésydosyéchooto
kusiir ng'woonin ake tukul nyée kiikutook kuchakee kayey :Yéyiin kooréét, amakoy
kutook :ng'woonin ake nyéeé téé nyoo bésyeet ake. 22 Nteenee kiikoonwaakiit :Yeyiin
bésy00syéchooto kuuyu mii :biikyii chéeé kiitkukwey nyéé nto kimanaakoonwaakiit, nto
mamii :chii nyéé katawokusobeé.

Kaararookik chéeé mabo man
(Madarko 13:21-23; Luuka 17:23-24)

23 Yoo kamwoowook :chii ake tukul kule ong'nyi *Kaararookiintéét nto ong'nyiin,

-moO0yénchi, 24 kuuyu makukwa :biiko chéé makuyey keey kuyéek kaararookik ak

*woorkooyikaab Yeyiin. Makuyey :bichu ng'al chébo kwong'uut sukung'eet, yoo
imuuchaktoos, kutéwéch biikaab Kiriistd choo kwéyootiin. 25 Kasimasdoowook, kookas?

26 Kunyoo, yoo kamwoowook :chiito ake kule, ‘Ong'nyiin Kaararookiintéét miité su-
urkweéeén,” -moobe wolooto, nto kumwoowook kule, ‘Ong'nyi kawunyee keey kiséénke’,
-moocham. 27 Kuu yoo iwéchéé koong'asiis /bokeekasee tinkeey, kukérkéyiitu nyooto
:‘woléé chodntooy *:Weritaab Chii. 28 Woloo mii :motdong'wék, kumii yooto :muuswek.”

Kiyéé ibooru choonéétaab Yéesu
(Maarko 13:24-27; Luuka 21:25-28)
29 Kitas taay :Yeésu kumwooy kule, “Yoo béku :nyaliluutéchoo bo bésyddsyéchooto,
‘Makumis :asiista,
ameetakooluuwu :araaweet.
Makootimtiimakoy :woliin bo barak
ankoosuuw :kookeelik.’f

30 Yooto +maabooru keey *:Weritaab Chii am barak. Makuriiryo :biikaab kdorooni tukul
yoo kakasa achoonéé boolik barak am kaamuukéywéek ak lebkeeyyeetaab Yeyiin. 31 Yoo
/ keekuuté koontiit kuchéchi barak, +maayookté malayikaanikyuu kuba komosta ake
tukul nyebo kooréét bokooruruukoot biiko choo kweéyootiin.”

Bésyéet nyoo iyééwu :Yeesu
(Maarko 13:28-32; Luuka 21:29-33)

32Kumwooy subak:Yéésu kule, “Yoo inkatu:kéétoo /ké€kuuréé *mutiiniit, koobooru kule
kaakuriik kumuseés. 33 Am kéélto nyéé wuu nyooto, yoo okasé kuyéyaktoos :tukuuchoo
tukul, onkét kule kaakuriik :bésyéét nyoo ayéeéwunéé. 34 !Kaamwoowook, mabootd0s :bi-
ikyuu choo kyaakwey ankoo kayéyakiis :tukuuchoo tukul. 35 Makubot :barak ak ng'wény,
nteenee mabot€ :ng'alyoonté€nyuu. 36 Mamii :chii nyéé inkéeté bésyéét nyee ayeééwunée.
-Méenkete :malayikaanik amaankéeté mbo :nkanii, nteenee Baaba nkit :nyéé inkéte.

Ochob keey
(Maarko 13:35; Luuka 17:26-36; 12:39-40)

37 Kerkeyiitu :yoo kariik ayééwunéé :anii *Weritaab Chii ak bésydosyeéchoo kibo Noowa.
38 Kutoombo kuchoonii yooto :taambiliilyeet, kyoomiisyé :biiko, kuyyéésy€, koomutiisy€
/ankiimuté chuut akoy bésyoonoo kiiwuté :Noowa mweéeéng'. 39 Kiméénkét :bichoo kiyeé
kimii wokuyéyaktoos akoy yoo kichoonii :taambiliilyeet ankubakach bichoo tukul.
Makukerkeyiit nyooto bésyoonoo ch60nii :Weéritaab Chii. 40 Yoo mii:murénik ayéénku mba-
reen, +/makééyib akeenke /keebakaakta ake. 41 Nto yoo mii :kooru ayéénku kung'ooyseé
rwaanteet, +/makééyib akeenke /keebakaakta ake. 42 Kunyi, oriib keey kuuyu -moonkété
bésyéét nyéé choonéé :Mokoryoontééng'woong'. 43 Orootooté ng'dlyoontooni: Nto inkété
:.chiitaab kayta asiisweék chéé choonéé :chooriintéét, nto riibsé -/ makéebut kanyii.
44 Kunyoo machaktdos 0chdbootiin :nkakweek, kuuyu makuchd *:Weéritaab Chii am asiiswek
chéeé -moomoonkyiné.

Motwoortiin nyeée /kiikooséee keey
(Luuka 12:41-46)
45 Ara ng'oo nanyuun nyéé motwooriin nyéé /kiikooséé keey anku ng'oom? Nyeé
kiikooséeé keey ku nyoo itoorchiné :mokoryoontéét biikaab kanyii kubayé nyéé mamii
‘wuuyin. 46 Ibéruuroot :chiichoo yoo kany0or :mokoryoontéényii kuyéyé yiisyoonoo

nyéé karaam! 47 |Kadmwoowook, mako0koochi :mokoryoontoonoo motwooriintoonoo
kooyyoonkyi tukuukyii tukul chéé boonto.

48 Nteenee yoo miyaat :motwooriintoonoo, makumwooy kule, ‘L.00 y€é choonii
:mokoryoontéényuu.” 49 Yooto makubirséét motwoorik chuut ankung'asyanchi keey
kwoomiis ankuyy@ésyo akoo kibookitiis. 50 Nto yoo kachd :mokoryoontéényii am bésyeét
nyéé -méémoonkyiné :motwooriintoonoo, 5! machokddng'woonchi motwooriintoonoo
ankut0Orchi woléé mii :kiblembechiisyek chuut, wokuriirunee ng'wény.”

25

Tyoonkodochéetaab tiibiik taman

1 Kitas taay :Yeésu kumwooy kule, “Okany amwoowook woléé wuu :ch00Onéétaab
baytooyiisyé€taab Yeyiin nyee 1eél. King'eet :tiibiik alake tamanu kunam taariinekwaa
bokutorooch saanteet nyéé makiisyé. 2 Kibérbéréch :muutu kung'ooméch :chuut muutu.
3 Kinam :choo kibérbéréch taariinek cheekwaa amanaanamtaat keey mwaaniinek.
4 Nteenee kinamtaat keey :choo king'ooméch mwaaniinek. > Yooto wokooliiny :saan-
teetkey. Kukas :tibichoo kut koonuukiis ankuruuyo.

6 Nto miitée kwéémooy kweén, /kéékuur kule, ‘Kaakuyit :saanteet! Nyoo, okwaa baa,
otorooch!” 7 Kung'éétyo :tibichoo tukul ankuyeyta taariinekwaa. & Yooto kumwoochi
:chu kibérbéréch chu king'oomeéch kule, ‘Ntéé miité kumistoos :taariinekyoo acheek,
Oroong'wééch mwaaniinek.” 9 Kukeétyi :choo king'ooméch kule, ‘Acha. Nto nyuun
kurarchéech acheek. Boo-al chéekwook.” 10 Kung'éétyo bokwooliis. Nto kumiité keéltaab
too kubeéétii, kuyitu :saanteet. Yooto koowuté :choo kichobootiin kdotaab saakweet ak
saanteet /ankeéekere kurkeet.

11 Nto teé yoo kuyit :nkicheek chu kibéetii mwaanik ankdong'éétiis kule, ‘Iyootweéch!
Iyootweéch! Yootweéch kurkeet!” 12 Nteenee kuwalchi:chiichoo kule, -Maankétook :anii.’

13Kiiwoong' :Yéésu tyoonkdochoonoo kule, “Kunyoo, oriib keey naas, kuuyu -moonkété

bésyéét nto ku asiiswék chée ayééwunée anii.”
Ikaaman kiyeée /kakeéekooning'
(Luuka 19:11-27)

14 Kitas taay :Yeesu kumwooy tyoonkoocheét ake kurubta keey baytooyiisyéétaab Yeyiin
kule, “Kimii :chii nyéé kimaché kuwo ruutooy, kukuur motwoorikyii ankoot0oorchi
chii tukuuk cheé kiimuuché kuriib. 15 Kiitoorchi nyébo taay beesaanik kisy&érook
konom, kootoorchi ake kisyeéerook tibtém nto ake kootdorchi nyoo kisyéerook taman.
Nto kaakuyityo, kuruuto. 16 Kiwokuyéyiisyéé :nyoo /kikiitoorchiné kisyéérook konom
beesaanichaa areet akeenke kubasunéé alak kisyeerook konom. 17 Kuny0or :nkinee
nyoo /kikiitoorchiné kisyéerook tibtém kisyeerdook alak tibtém. 18 Nteenee kiwokubal
:nyoo /kikiitoorchiné kisyéerook taman ng'wéenéét ankukonor beesaanikaab mokory-
oontéenyii.

19 Nto kaakukeeyta bésy0osyék chéé chaang', kooyééwunéé :mokoryoontoonoo ruu-
tooy. Kikuur ake tukul am motwoorichoo chokumwooy woléé kibeeta :ng'aleekaab
beesaanichaa. 20 Kucho :myoo /kikiikoochiné kisyéérook konom ankumwooy kule,
‘Mokoryoontéeét, 'kikiitoorwoo beesaanik kisyéérook konom, kunyi kas, baa, mii
:kisyeerook alake konomu barak.’ 21 Kuwalchi :mokoryoontéényii motwooriintoonoo
kule, ‘Kweeyey nyeé karaam /ankiikoos€éniing' keey! Kuu yoo 'kweemuuch ikaaman
tukuuk cheé ng'éri kut kubas keey, +maakooniing' ibawu tukuuk chéé choong'éch.
Choonchi keey keetankas :tukwaay!” 22 Nto téé yoo kucho :nkinee nyoo /kikiikoochiné

kisyeerook tibtém, ankumwooy kule, ‘Mokoryoontéét, 'kikiitoorwoo beesaanik kisyéerook
tibtém, kunyi kas, baa, kookutasyi keey :kisyeérook tibtému.” 23 Kuwalchi :mokoryoontéét
kule, ‘Kweeyey nyéé karaam, /ankiikoos€éniing' keey! Kuu yoo 'kweemuuch ikaaman
tukuuk chéé ng'éri kut kubas keey, +maakooniing' ibawu tukuuk chéé choong'éch.
Choonchi keey keetankas :tukwaay!’

24 Nto mii yoo, kucho :nyoo /kikiikoochiné kisyéérook taman, ankumwoochi mokory-
oontéeet kule, ‘Mokoryoontéet, kwaanketé kule iyeku chii nyée koroom nyée 'kiicham
ikéseé kiyeé kimeééchooné ankiiruruuchéé woléé maneééyis kébus. 25 Kwaanyokoriitu,
kunyoo kiwaabalchi beesaanikuuk ng'wény akonor. Neennyi, onkyu beesaanikuuk.’
26 Kuwalchi :mokoryoontéét kule, ‘Imiyaat ankiiburén! Akoo kiinkété :inyiing' kule akéséé
:anii amiik woléé manaachaan ankaaruruuchéé woléé manaayis ee? 27 Karaam, nto
kiikonoree lénkuunék woloo basu keey, nto kachaany6oru kookutasyi keey. 28 Onémunéé
nyibeesaanichaa ankdokoochi chiito nyoo kaboonto beesaanik kisyéérdook bokol. 29 Chiito
nyoo kayeéyiisyé kiyee /kakiikoochi, +/makeetasyi. Nto nyoo kadmayeéyiisyé /Kiinémunéé
mbo nyooto /kakiikoochiné. 30 Nto motwooriintooni kéweéyiin, dwiirchi saang' woliin bo
meééenanéét wokung'woonchi :soboon ankuriirunee ng'weény.” ”

Makootiilchi :Yéésu biiko ng'aleek

31 Kitas taay :Yeésu kumwooy kule, “Yoo cho0nii *:Weritaab Chii am wo0yinnyii kuu
baytooyiin kuboontoonu keey malayikaanik tukul, makoobuuréé ng'echereenyii bo
baytooyiisyéét. 32 +/Makiiruruukyi biiko tukul taayeenyii. Yooto, makodbéeésyo biiko kuu
yoo ibeést00s :akiintéét kéechiirek akoo ng'oroorik. 33 Makutébunéeé :kééchiirék awutaab
taay kutébunéé :ng'oroorik awutaab kaataam. 34 Makumwoochi yooto choo miité awutaab
taay kule, ‘Okwaa :choo kiikdoobéruurook :Baaba. Onam barooyinng'woong' am Kaab Yéyiin
nyoo /kisimkéeéchobwook kuchakee /kakeeyey kooréét. 35 Ki yoo kaama :kéméy, dbayoo,
nto yoo kaama :melel, 0kdoonoo béy chéé kaayyee nto yoo kaaruutoochook, 0toochoo.
36 Ki yoo maatinyé sira, 0loochoo, nto yoo kaamnyaan, 6rwoomoo, nto yoo /kikéératoo,
bookasaa.’

37 Yooto makukeétyi :choo churtootiin kule, ‘Ayu yéé kyoomiing' inyiing' :kéméy an-
keebayiing' :acheek 00, Mokoryoontéét, ku ayu yéé kyoomiing' :melel ankéekdoniing'
béy chée 'keeyyee? 38 Ki ayu yée 'kiiruutoochééch ankeetaachiing' :acheek, ku ayu yée
kimeéeétinyé sira ankiilaachiing'? 39 Ayu yéé 'kiimnyooneé :inyiing' ku ayu yéé 'kiirataat
ankubokiirwaamiing' :acheek?’ 40 Makukét yooto kule, ‘Kadmwoowook, kiyéé kydoyéchi
ake tukul am mbo ng'eetaabiya choo kuskus, kyo0yéwoo anii.’

41 Nto téé yoo kumwoochi choo miité awutaab kaataam kule, ‘Ong'éétyéé yu :chu
Oruustooyootiin bookarbusyi woléé bo maataab kibchuulyo nyoo /kikééyéytoochi Ki-
brokosyoontéét akoo tamirmirookyii bo rokds. 42 Kyaama :kéméy, -amoobayaa, kwaama
amelel, -am60kdonoo beéy. 43 Aruutoochook, -amootaachaa. Awé ama sira, amanoolaachaa,
amnyaan, amaboorwaamaa /ankeerata amabookasaa.’” 4 Makumwoochi yooto
mnKkicheek bichooto kule, ‘Ayu yéé kyaaming' :kéméy, melel, nto iruutoochééch, nto yéé
kimeétiny€ sira, nto yeé kiimnyooné, nto kiirataat, amakeéeéyeetyeéchiing' 00, Moko-
ryoontéét?” 45 Nto yooto makukét kule, ‘Kaamwoowook, yoo mand0oyéchi kiy biikyuu
choo kuskus, meébéré kydooyéwoo anii kiy” 46 Yooto nanyuun +/makiimut bichooto
woléé wokung'woonchine :soboon akookoy /ankiimut choo churtootiin kuba wolée bo
*soboontaab kibchuulyo.”

26

Kicheeng' :buunikaab Yeésu wolee makunamta inee
(Maarko 14:1-2; Luuka 22:1-2)

1Yu keéwoong' :Yeesu kumwooy ng'aleechu tukul, kumwoochi rubiikyii kule, 2 “Kuu
yoo Onkeété, kaakung'ét :bésy00syek ayeénku /kyaam *Saakweetaab Keeytaayeet, nto
yooto +/makiiyokooytoo anii, *Weritaab Chii, /bokéekweértoochoo murtooywoontéeet.”

3 Kiiruruukyi keey :mbo *kibkordos chéé wodyéch akoo booyikaab Yuutayeek kaytaab
*kibkoros nyée woo nyéeé /kikéékuuréé Kayaafa. 4 Yooto kuchob woléé makunamta Yéésu
/subokeebakach. 5 Kimwooy kule, “-Mookany keenam chiichi /kyoomé Saakweetaab
Keeytaayeet, kuuyu imuuché :biiko kuyey woor0ooryéét.”

Kiraang'tee :koorkeet ake Yeesu mwaayta met
(Maarko 14:3-9)

6 Nto yu miité :Yeésu Beetannyaa am kaab Simo60ni chiichoo kikiikunamé *:mak-
ereenik, 7 kucho :koorkéét ake nyéé kiboontoonu mwaay nyéé kiboong'u nyéé anyiny
nyébo beesaan chéé chaang' miisin. Nto kumiite :-Yéésu kdmureé keey yeé /kyoomiisyee,
chokuraang'tee :koorkoonoo meétinyii mwaayaa. & Béré kukas :rubiikaab Yéésu kuu
nyoo, kung'woonchi ankumwooy kule, “Ntéé sukunyarta :koorkooni mwaay kuu nyi? 9/
Katakyoolté€ mwaayi beesaan chéé chaang' /ankiikoochi banoonik.”

10 Kiinket :Yeésu kiyee kimii kumwooyeé :icheek. Yooto, kumwoochi rubiikyii kule,
“Omachéé nee :akweek koorkooni? Ntéé kaakuyéwoo anii ng'alyoo nyéé karaam.
11 Kookas, oboonté keey :akweek banoonik akookoy, nteenee méeberé doboonté keey anii
akookoy. 12 Yoo karoong'téé :koorkoonoo mwaayi mét, kamiité kuyéytoo /subokeemuya.
13 I Kaamwoowook, -/ makéeéwuutyéé koorkooni am kiyéé kaakuyey yoo /kyoomtooy
1okooywek cheé karooméch am kooréet tukul.”

Kiiném keey :Yuuta kuchaamta Yéeésu
(Maarko 14:10-11; Luuka 22:3-6)

14 Nto miité yoo kung'eet :Yuuta Iskaryoot nyoo ki akeenke am rubiikaab Yéésu taman
ak ayééng' ankuwo woléeé kimiité :mbo kibkoros chéé wooyéch. 15 Kiwokuteebee bichoo
kule, “Kiy nee :ny€é 0koOnoo yoo kaachdobwook kée€lto onam chiichi?” /Kééchamchi
*feetaanik sosom.™ 16 Nto kuchakee yooto kuwo taay kucheeng' :Yuuta barooyinto nyée
kachaamtee Yéésu.

/Kikeeyeyta woleé /kyoomee Saakweetaab Keeytaayeet
(Maarko 14:12-16; Luuka 22:7-13)

17 Nto yeeé ki bésyéetaab taayta nyébo Saakweetaab mukaatiin chéé makuutunootiin,
koonookyi :rubiik yéé kimii :Yeésu ankuteebee kule, “And woléé imaché keeyeyte /
sikyaamee *Saakweetaab Keeytaayeet?” 18 Kuwalchi :Yeésu kule, “Boocheeng'aate chii
am kiriing' ankoomwoochi kule, ‘Kamwooy :Kaanéétiintéét kule: Kaakuyit :bésy00syekyuu.
Kunyi, amiité ak rubiikyuu, chaa-améé Saakweetaab Keeytaayeet koong'uung'’ 7~
19 Bokuyeyta :rubiichoo saakwaanaa kuu woloo kamwooytoochin€ :Yéésu.

Kiiboor :Yéeeésu chiito nyée kimii wokuchoomtooy
(Maarko 14:17-21; Luuka 22:21-23; Yoowaana 13:21-30)
20 Nto kumii kuratooraté :kooréét, koobuur ng'wény :Yeéésu akoo rubiikyii taman ak
ayeéng' kwoomiis. 21 Kumii kwoomiisye, kumwooy :Yéésu kule, “! Kaamwoowook, mii
:akeenke am akweek nyéé makuchaamtaa.” 22 Kung'woonchi :rubiichoo ankutoow

26:2 Maarko8:31  26:3 Luuka 3:2; Yoowa. 11:49; 18:13, 24; Yéyuut. 4:6 ~ 26:5 Mat. 21:46  26:11 Kiruu. 15:11
* 26:15 Ki laatitaab beesaanik :chu chéé kinydoru :wootwookiintd nyéé kayéyiis yiisyéétaab arook ang'wan. Ki tée
nyooto mbo :laatit nyeé /kikyooltéé motwooriin nto /keekweyee mét. 26:15 Chuy. 21:32; Seka. 11:12 26:16
Yoowa. 11:57;13:2

:ake tukul kuteeb kule, “Ara anii 60, Mokoryoontéét?” 23 Kuwal :Yéésu kule, “Nyoo
kiilabloobtooy :tukwaay mukaatiit terekyeet akeenke :nyéé makuchaamtaa. 2¢ Makume
*:Weritaab Chii kuu yoo siraat. Nteenee makung'woonchi s00 kule nee :chiito nyoo
makuchaamtaa! Kaykay nto /kimakéeésich chiichoo.” 25 Kumwooy :Yuuta kule, “Anii
mbonod oob 66, Mokoryoontéét?” Kuwalchi :Yéésu kule, “E€, inyiing'.”

Kitoow :Yeésu saakweet nyee léeel
(Maarko 14:22-26; Luuka 22:19-20; 1 Kooriintéek 11:23-25)
26 Nto mii yoo, kunam :Yeésu mukaatiit ankubirchi Yeyiin koonkoy ankubetes nto yityo
kookoochi rubiikyii kumwoochineé kule, “Bo0rnyuu :nyi, o-am.”
27Kunam terekyeet nyéé kimiité *:tifaayiik ankubirchi Yeyiin koonkdy ankookoochi rubi-
ikyii kumwooyé kule, “Oyyee :akweek tukul. 28 Korotiikyuu :chu chébo *kiirootyeet nyéé
leelT chee +/makiitaata /sikéeényoochi kaat biiko chéé chaang' kubo ng'ookiswookik. 29!
Kaamwoowook, -mawaayyeé subak tifaayiichu akoy bésyoonoo ayyéeé ak akweek tifaayiik
chée leelach am Kaab Baaba.”
30 Nto téé yoo, kutyéén kookoostooy Yéyiin, ankung'éétyo kutakyi keey Lekemeetaab
*Museéytuuniinék.

Kiiboor :Yéésu kule makutuuch keey :Beétéro
(Maarko 14:27-31; Luuka 22:31-34; Yoowaana 13:36-38) )

31 Kumiité kééltaab too, kumwoochi :Yéésu rubiikyii kule, “Omiité :akweek tukul
boOmweéyeéénoo kwéémowuuniitényi, kuu yoo mwooyé :siruuték kule, ‘“+Maabakach
akiintéet kuseréét :keéchiirek.’t 32 Nto yoo kaang'eetee meet, +maantooy Kalilaaya.”
33 Kuwalchi :Bétéro kule, “Ankoo kamweéyééniing' :chuut tukul makoy abakaaktiing' :anii.”

34 Kukeétyi :Yeesu Beétérdo kule, “Kaamwoowuung', am kweéémowuuni, kutoombo
kooturkuuché :kirkoonkiit, +meetuuch keey :inyiing' areet somok kule -méénkétoo.”
35 Kuwal :Betéro kule, “Makoy atuuch keey kule -maankeétiing'. Yoo kabo meet kéebéku
stukwaay.” Kooruumchi :nkicheek rubiik chuut tukul kuu nyooto.

Kiwokusaayee :Yéésu Ketesemaane
(Maarko 14:32-42; Luuka 22:39-46)

36 Yu kayit :Yeeésu akoo rubiikyii yee /keekuureéé Ketesemaane, kumwoochi kule,
“Okanyaa yuutéyu, awé :anii yuun waasaay.” 37 Kuwééto keey Bétérd akoo weérichoo
ayééng' bo Sebetaayo. Kyaam :ng'uusng'uus Yeésu kut kulooklookén. 38 Nto tée
yoo, kumwoochi mbo Bétérd kule, “Kaamuy :anii kut wuu nyéé +maameey. Kunyi,
Ong'8tunéé yuutéyu ankookasu.” 39 Yooto koonaakta taay kisich ankukutuny ankuyim
kutiiny tokochta ng'wény kusaay kule, “Baaba, yoo imuuchaktoos, inémtoowoo nyalili.
Nteenee kuyeyakay kuu woloo imaktooy, méebéré woloo amaktooy :anii.”

40 Nto yu keeyeey woloo kimii :rubiikyii somoku kunydor kuruuytoos. Kumwoochi
Bétéro kule, “Kamoomuuché kéekasu tukul mbo asiista akeenke? 41 Machaktoos okasu
ank00sooy€ simoo-asyi keey tyémiisyéét. Obéré nto oyey, amamii :nkuruuk.” 42 Yooto
kooyeey subak ankusaay kule, “Léyy€, Baaba, yoo méémuuchaktdoos /kiinémtoowoo
nyalili, kuyeyakay kuu woloo imaktooy.”

43 Yu kéeyeew :Yeesu nyebo ayééng', kunydoor mbo Bétérd karuuyo subak, kuuyu
kiboonto rwoonik chéé nyikiiséch. 44 Kubakaakta rubiichoo ankuwokusaay nyébo
som0k kumwooyé kuu yoo kabo taay. 45 Nto téé yoo kooyeey woloo kimiité :rubiik

26:23 Tyeen. 41:9 26:24 Isa. 53:8-9; Mat. 18:7; Luuka 24:26-27 26:25 Yoowa. 13:2, 21-30 T 26:28 Matinye
:siruuték alake ng'alyoontéét ‘nyéee leel’. 26:28 1KoOr. 10:16; 11:23-26 26:28 Chuy. 24:6-8; Seka. 9:11; Maarkd
14:24;Tbu. 9:20; 10:29;13:20  26:30 Luuka 22:39 Jr 26:31 Seka. 13:7  26:31 Mat. 26:56; Yoowa. 16:32  26:32
Mat. 28:7, 10, 16 26:35 Luuka 22:34-35; Yoowa. 13:36-38 26:39 Mat. 6:10; 20:22; Yoowa. 18:11; Ibu. 10:9

ankumwoochi kule, “Akoo to0béng'téé rwoonik? Okas, kaakuyit :asiiswek /kiiyokoochi
*Weéritaab Chii awunnyékaab kibng'00kisiis! 46 Ong'nyiin choomtooyiintéét kaakucho!
Ong'éétyé bokeetuuyée.”

/Kikeenam Yeésu nteenee kitay /kéésar

(Maarko 14:43-50; Luuka 22:47-53; Yoowaana 18:3-11)

47 Kutakumii :Yeésu kung'aloolé, kuyitu :Yuuta nyoo ki akeenke am rubiikaab
Yéésu taman ak ayeééng'. Kiboontoonu keey biiko chéé chaang' chéé kitinye
chookiinek akoo syaariinek chéé kiiyooku :mbo kibkordos chéé wooyéch akoo booyik.
49 Kutakyiné keey :Yuuta Yéeésu bakeenke ankutdorodché kumwooyé kule, “Aase,
Mokoryoontéét.” 50 Kukétyi :Yeeésu kule, “Kachéétdrodchoo man 00, murooni?”
Kuteryeékyiné :bichoo Yéésu bakeenke.

51Kukase :rubiintéét ake nyebo Yeésu kuu nyoo, kung'usu chookiit nto béré kuyeb mot-
wooriintéétaab *kibkoros nyéé woo, kuchwenta yiitit kodsuuyto. 52 Kumwoochi :Yéésu
rubiintoonoonyii kule, “Kétyi chookiing'uung' kiraaru, kuuyu iwoong'tooy :chookiit chii
nyoo kicham chooki. >3 -Moonkété kule amuuché :anii akuur Baaba kuyéétyéechoo areet
akeenke ankoOmuuché kooyookwoo lukoosyék taman ak ayééng' chébo malayikaanik?
54 Kayityiin :ng'aleechu ak siruutékaab Yéyiin.”

55 Kuweéekyi keey :Yéésu bichoo ankumwoochi kule, “Obéré antoochiné :anii lukeet
nyéé maché kuweech kooréét sookwaante chookiineék ak syaariinek boonamaa? Ntée
kwaaboonté keey :anii akweek kwaak am biiwuutaab *K0o0taab Yéyiin anéétiisyé. Kwaa-
maak :nee simoonamaa yooto? 36 Nteenee ityiiché :ng'aleechu tukul siruutékaab
*woorkooyik.” Kimweéyee :rubiik Yeesu!

Kumii :Yeesu taayeetaab kookweet nyée woo nyeébo Yuutayeek
(Maarko 14:53-65; Luuka 22:54-55, 63-71; Yoowaana 18:13-14, 19-24)

57 Nto mii yoo kukweryoot :bichooto Yeésu kaab Kayaafa, kibkords nyoo woo. Kiki-
ikdooruruukyi keey wolooto :kaanéétikaab kiruuték akoo booyik. 58 Kiinaamaat :Bétéro
Yéésu akoy kiyeénkuutaab kaytaab chiichoo bo kords ankoobuur ak riibiikaab kayaata
sukukas kiyéé makuyeyakay.

59 Kimach *:kookweéétaab Yuutayeek tukul koOyyoonkyiné :mbo *kibkordos chéé
wo0Oyéch, kule kunyoor ng'alyoo nyéé miyaat nyéé nameé Yéesu /sikiitiilchi meet.
60 Nteenee manaany0or ng'alyoo ankoo kisyeem :biich chéé chaang' kumoldlchi Yéésu
ng'al. Nto yityo kooném keey :biiko alake ayéénku 61 ankumwooy kule, “Kimwooyé :chiichi
kule imuuché kooturbuub Kootaab Yeyiin ankuteechee bésy0osyek somok.” 62 Kddyyo
*:kibkoros nyeé woo ankuteebee Yéesu kule, “Itinye wolée ituuktooy keey am ng'aleechu
mwooyeé :bichu?” 63 Kusiisyi keey :Yeésu. Kumwoochi subak :kibkordos nyoo wodo
Yeesu kule, “Atéebeeéniing' am taayeetaab Yeyiin kule ii, ‘Inyiing' man *Kaararookiintéét,
Lakwataab Yeyiin? ” 64 Kuwal :Yeésu kule, “E€, wuu nyooto, 'keemwaay. Nteenee
amwoowook akweek tukul kule: +Mookas *Weritaab Chii koobuurunéé awutaab taay nyebo
Nyoo bo Kaamuukeéy ankookas kuchoonéé boolik.”

65 Kikwaany keey :moo chiichoo woo bo koros kut kubaach sirookyii ankumwooy kule,
“IKookas, kaakookerkeeyee keey:chiichi Yeyiin! Nee ake :nyéee /takeémwoowééch kurubta
keey ak chiichi? Kookas oob wolée kaakoontosuurto Yeyiin? 66 Obéré nee :akweek?”

/Kéeleénchi, “Misyiné :meet.” 67 King'utyiné :alake koonyek ankootuluuché, kusyééché
:alake 68 sukumwoochineé kule, “Kaararookiintooni, ng'oo :nyoo kabiring'?”

26:45 Yoowa. 12:23;13:1;17:1 26:46 Luuka 5:16; Ibu. 5:7-8 26:56 Mat. 26:31; Luuka 24:44 26:61 Yoowa.

Kituuch keey :Bétero
(Maarko 14:66-72; Luuka 22:56-62; Yoowaana 18:15-18, 25-27)

69 Yooto kumiité :Bétérdo yoo kibo biiy, kuchd :chéebto ake nyéé ki motwooriin
ankumwoochi kule, “Kwééboontooté keey :nkinyiing' Yéésu nyébo Kalilaaya.” 70 Nteenee
kutuuch keey :Bétéro am taayeetaab biiko tukul kule, “~-Maankeéte kiyée imiité imwooye.”
71 Nto teé yoo kdonookyi :Béteérd yébo oreet nyéé weéetii kayaata. Beré kukas :chéébto ake,
kumwoochi biiko kule, “Kiboontooté keey :chiichi Yéeésu nyébo Naasaréét.” 72 Kutuuch
keey subak :Bétéro kut kuchubchiné keey kule, “-Maankeéte :anii chiichi!” 73 Nto nyéé
ma tyaa koonookyi Beétéro :biiko chée kikiiyyoonyée yooto ankumwoochi kule, “Kubooyiit
man, inyiing' :ake. Kerkeey mg'elyebng'uung' nyébo chiichi.” 74 Kuchubchi keey
:Betero kule, “-Maankete :anii chiichi!” Kubékunée :ng'aleechaa kuutiinyii, kooturkuuché
:kirkoonkiit bakeenke.

75Yooto nanyuun koosoot :Bétérd yoo kimwooyé :Yeésu kule, “Kutoombo kooturkuuché
:kirkoonkiit, +meetuuch keey :inyiing' areet somok kule -méénkétoo.” Yooto kuwo saang'
ankuwokuriir ny€é ng'waa miisin.

27

/Kikeekwerchi Yeeésu Bilaato
(Maarko 15:1; Luuka 23:1; Yoowaana 18:28)
1 Nto yu kamwook :asiista, kootiil mbo kibkordos chéé wooyéch tukul ak booyikaab
Yuutayeek kule /keebakach Yéésu. 2 Yooto, /keerat :Yéésu /ankéekwerchi *:Bilaato nyoo
kaayyoong'iinté€taab Rooma.

Kiriirunee :Yuuta ng'weény
(Yeyuuték 1:18-19)

3 Nto yu kakas :Yuuta nyoo kichoomtooy Yéesu kule /kaakiiruusta Yéésu, kuri-
irunee ng'weny. Kikétyi feetaanichaa ki sosom mbo kibkords choo wodyéch ak booyik.
4 Kimwoochi kule, “Kwaayey ng'00ki achaamte chii nyée béeré keey.” Yooto kuketyi
:bichoo kule, “Kukwaaneeniing'!”

5 Yooto nanyuun kuwiirchi :Yuuta feetaanichaa *Kootaab Yeyiin ankuwokookeet keey.
6 Yu kanyoor :mbo kibkor0os chéé wooyéch feetaanichaa kumwooy kule, “Salootiin
:beesaanichu koroti, kunyi méérook /kiikoochi lénkuutaab Kootaab Yéyiin.” 7 Kung'alaal
:bichoo nto mii yoo, kootiil kule /bokyaalee mbareet nyéé /sikéémuchiné biich chee
sobooy. /Kikéekuuréé mbaraanaa Mbaraab Kibtéréén. 8 Kiyooto nyeé kiyey /kéekuuré
wolooto akoy kura kule, “Mbaraab Koroti”.

9 Kuyityiin :yooto ak kiyée kimwooyé *:woorkooyoontéét Cheremnyaa kule, “/Keenam
betekik sosom chébo feeteet choo kyooltéé inee *:Israyéeliik 10 ankwaalee mbaraab
kibtéreén kuu woloo kimwooytoowoo :Yéyiin.”f

Kumii:Yéeesu taayeetaab Bilaato
(Maarko 15:2-5; Luuka 23:3-5; Yoowaana 18:33-38)

11 Nto kumii :Yeésu taayeetaab *Bilaato, kuteebee :baytooyiintoonoo kule, “Inyiing'
:baytooyiinté€taab Yuutayeek?” Kuketyi :Yeésu kule, “Wuu nyooto sinee.”

12 Nto yu keeteeyee keey :mbo kibkords chéé wooyéch ak booyikaab Yuutayeek ku-
rubta keey Yéésu, kusiisyi keey. 13 Kuteebee :Bilaato kule, “-Méekaseé wolée teé :ng'aleek
cheé mwooye :bichu kule !kiiyey?” 14 Manaakeét :Yéésu ng'alyoo mbo kisich. Kubotyi
:tonkoy baytooyiintoonoo.

26:75 Mat. 26:34  27:3 Mat. 26:15 27:8 Yeyuut. 1:18-19 T 27:10 Sekaryaa 11:12-13; Cheremnyaa 19:1-13;

Kiisimchi :kaantooyikaab Yuutayeek Bilaato kubakach Yéésu
(Maarké 15:6-15; Luuka 23:13-25; Yoowaana 18:39—19:16)

15 Kiityooktooy :baytooyiintéét am kényiit ake tukul kibratyaanteet akeenke nyoo
kaakutool :biiko. /Kikeééyeéyeé kuu nyooto yoo /kyoomeé *Saakweetaab Keeytaayeet.
16 Kimii am bésy00syéchooto chiito ake nyéé kikiikuchiis miisin kut /kikiikeerat. /
Kikéékuuréé chiichoo Baraaba. 17 Kunyoo, kuteebee :Bilaato biiko chéé kikiiruruukyi
keey yooto kule, “Ng'oo :nyeé dmaché :akweek atyooktoowook, Baraaba nto Yéésu nyoo
/kéébére *Kaararookiintéét?” 18 Kimwooyé :baytooyiintoonoo kuu nyooto koonkété kule
kiituuyiityi :icheek Yéésu moo.

19 Kutakumiité :Bilaato kéebuuréé ng'echereenyii bo baytooyiisyéét, kodyookyi
:koorkeényii ng'alyoo kule, “Kweeyiimaa :kiirwootik kuyyeech kubo chiichoo. Kunyi,
-meeyeyee kiy kuuyu beéré keey.” 20 Kutéé yooto tukul, kitas taay :mbo kibkoros
chéé wooyéch ak booyikaab Yuutayeek koowuruur bichoo kumwaayta / kiityaakta
Baraaba /ankeebakach Yéésu. 21 Kuteeb subak :baytooyiintoonoo kule, “Nkond am bichu
ayeéng' nyéé omacheé :akweek atyooktoowook :anii?” Kulg, “Baraaba.” 22 Kuteeb subak
:Bilaato kule, “Ayeyee nee Yéésu nyoo /kéébéré *Kaararookiinté€t?” Kooruumchi :bichoo
tukul kule, “/Keebakach!” 23 Kumwooy :baytooyiintoonoo kule, “Rokds nee :nyeé koyey
:chiichi?” Kuboloobol :bichoo kumwooye kule, “/Keebakach! /Keebakach!”

24 Yu kakas :Bilaato kule kaméeétakdoomuuché bichoo ankiimuuché koong'etng'eet
wo0O0rooryéet, kuram béeko ankdowuunéé awunnyék taayeetaab bichoo kumwooyé kule,
“Kukwaaneenaak :korotiikaab chiichi, abééré keey :anii.” 25 Yooto, kuwal :bichoo tukul
kule, “Kany kwaameech acheek :korotiikaab chiichi ak 10kokyoo!”

26 Yooto kootyooktoochi :Bilaato bichoo Baraaba ankdokoochi /kiity00lsét YE&su nto téée
y00 koOyokooyto /bokéékwertoochi murtooywoonteét.

Kiintosuur :biikaab lukeet Yéeésu
(Maarko 15:16-20, Yoowaana 19:2-3)

27 Kukweéryoot :biikaab lukeet Yeésu kaytaab baytooyiintéét *Bilaato nto téé yoo,
kooruruukyi keey :lukéétaab booryéét tukul Yeésu. 28 Kubuutéé Yéésu sirook ankoolookyi
sireet nyéé arraa, 29 kutaay kuutweéétaab katook ankookéméerchi mét kuyey wuu
nyéé baytooyiin. /Kikiikoochi kunamee Kkirokto awunyii nyébo taay ankubokukutunyéé
:bichoo taayeenyii kuyey keey wuu nyéé Kkakoonyit Yéésu kumwoochiné kule,
“Kimkim! Baytooyiintéetaab Yuutayeek!” 30 Kunghutyi anko0sOrunéé Kirokoo kimii
awut ankookorydOnyéé mét. 31 Yu /kaakiintosuur, /kiiréekunéeé siraanaa arraa /ankiilookyi
sirookyii choo kobo kwaak nto tée yoo, /keebeeta /subokéekweértoochi murtooywoontéeét.

/Kikéekwertoochi Yeésu murtooywoontéeét /ankiinchuruur
(Maarko 15:21-32; Luuka 23:26-43; Yoowaana 19:17-27)

32 Kumii /keébéetooy, /keétuuyeé chiito ake nyée kibo Kuréén nyéé /kikéekuuréé
Simo0ni. /Kéekerchiné nyoo koong' bakeenke kukalab murtooywoontéétaab Yéésu. 33 Nto
yu /kakeeyit yee /kikeekuureé Kolkoota (kaayneet nyéé ibooru kule ‘Roky€étaab Mét’)
34 [kiikoochi Yéesu *tifaayiik chée /kikiikeetasee saakityeek™ alak kule kuyye. Nto bérée
kuchamcham, kutay kuyye.

35 Nto yu kaakukwertoochi :bichoo Yéésu murtooywoontéét, kubar *sékéeryéét
sukoonkétée kule ng'oo :nyéé makuyib sireet nkond. 36 Nto kaakuyityo, kutébéé :bi-
choo yooto kuriib Yeesu. 37 /Kikiikéesirchi kiito ake ng'aleek chéeé kiyey /sikiitiilchi
Yeesu meet chéé kimwooyé kule: YEESU :NYI NYOO BAYTOOYIINTEETAAB YUUTAY-
EEK. /Kikeékwertoochi kiyooto yoo bo métitaab Yeéésu barak am murtooywoontéeét.

38 | Kikeekweértoochi nkicheek kibng'ookisiis ayééng' murtooyw00syékwaa. / Kikiiyy-
oong'to ake kutaban awutaab Yéésu nyébo taay /ankiiyyoong'to ake komostaab kaataam.
39Kiinchuruure :biiko chée kimuré yooto Yéésu ankukwértooy météwook 40kumwoochiné
kule, “Ntée kweeberé +meéturbuub *KOOtaab Yeyiin ankiiteechee bésyoosyék somok?
Iraraach keey, naas. Yoo inyiing' :Lakwataab Yeyiin, irékunéé murtooywoontoonoo!”

41 Kiinchuruur Yéésu :nkicheek mbo kibkords chéé woodyech, kaanéétikaab kiruuték
akoo booyik. 42 Kimwooyé kule, “Kiisoobé :chiichi biiko alak, ntéé -meésoob keey
naas. Ma inee :baytooyiinté€taab *Israyeel? Yoo keemuuch kurékunéé murtooywoon-
tooni, +makiiyénchi. 43 Kwéekooséé keey oob :chiichi Yéyiin ankumwooyé kule, ‘Ayéku
Lakwataab Yéyiin?” Kany kusar naas :Yéyiin yoo chamé.” 44 Kiinchuruur :nkicheek
kibng'00kisiisyéchoo /kikéékwertoochiné murtooywoonteét ak inee.

Kime :Yeéesu
(Maarko 15:33-41; Luuka 23:44-49; Yoowaana 19:28-30)

45Kicho :méénanéét beet nyee kiker kooréet tukul, kung'eetee asiiswek 1o akoy asiiswék
sokool. 46 Yu kayit asiiswék sokool, kooncho :Yéesu kule, “Yéyiinté€nyuu, Yéyiinté€nyuu,
ntéé 'keebakaaktaa anii!”t (Kimwooyé yooto am kuutiinyii kule, “Eli, €li, lema sabak-
tani?”)

47Yu kakas :biikaab lukeét cheé kimii yooto, kulé, “Miité kukuuré *Eliiya.” 48 Yooto
kulabatee :akeenke am icheek kiroonkuryéét ankooluumta *tifaayiik chée ki taytay
ankurutyi kiroonkuryoonoo kéétit nto yityo kodyokoochi kuutiitaab Yéésu. 49 Kimwooyé
:alake kule, “Okany keekas yoo makucho :Eliiya chokooraraach!”

50Kiincho :Yeeésu ankung'et.

51Yooto bakeenke, kukéréerunéé keey ayééng' kuchakee barak akoy ng'wény :ankeet
nyéé ki rikimim nyoo /kikiiyeélee Kitookiitaab *K00taab Yéyiin. Kiitimtiimakoy :k00réét
ankOOtéésiis :rwoontdook. 52 Kiitéésiis :kochonkoosyek kuyootakiis ankung'éétyo :biiko
cheé chaang' choo kikiikubék anki churtootiin. 33 King'éétyée :bichoo kochonkoosyek,
nto yu /kaakiing'eetee Yeésu meet, kuba Yéérusaléém ankooboorchi keey biiko chéeé
chaang'.

54Yu kakas :nyéé woo nyebo lukéeet ak biikyii choo kiriibeé Yeésu kibring'ring'nyoonoo
akoo ng'aleek tukul chée kiyéyakiis, kumuuyo ankumwooy kule, “Kubooyiit man, akoo
Lakwataab Yeéyiin :chiichi!”

>5 Kikiiyyoong'iis :chééby00so0k alake chéé chaang' yeée 100 kutoobéné Kkiyée
kiyeyaktdoos. Chéeebyd0s00chooto :choo kiboontooté keey Yeéésu kuchakee Kalilaaya
kuyeetyééchinooté. 56 Alak am chooto ku Maaryaa nyébo Maktaala, Maaryaa
kaametiitaab Yaakobo ak Yooseéef akoo kaametiitaab weérichoo kibo Sebetaayo.

Wolee /kikeemuyta Yéesu
(Madarko 15:42-47; Luuka 23:50-56; Yoowaana 19:38-42)

57 Nto yu keemén :kooréet, kucho :chiito ake nyéé ki rubiintéétaab Yéésu ankiboonto
baytit nyéé woo. Kibo *kiriinkeéét ake nyéé /kikeéekuuré€é Arimataaya nto kaayneenyii
ku Yooseef. 58 Kiwo :chiichoo woléé kimii :Bilaato ankusoom /kiikoochi boortaab Yeésu.
Kuchamchi :Bilaato /kiikoochi. 59 Kimwaayta :Y0Osééf /kiiréékunéé boortaab Yeésu mur-
tooywoontéet /ankeeratee ankeet nyée tiliil. 60 Nto tée yoo, wokddkoochi kochonkeenyii
nyéeé kitakooworé /ankimanaakéémuchi chii. Yooto kuwunukyi rwaanteet nyéé woo
kuker kurkeetaab kochonkaanaa ankuwééchi keey. 61 Kikiibuuréé :Maaryaa nyébo
Maktaala akoo Maaryaa nyiin ake yooto kukas kochonkaanaa.

/Kikéeriib woloo /kikéeémuchiné Yeeésu
27:38 Isa. 53:12 27:39 Tyeéen. 22:7;109:25 27:40 Maarko 15:39; Yoowa. 2:19 27:42 Mat. 27:11 27:43

Tyéén. 22:8; Maarko 15:39  27:45 Amd0s 8:9 T 27:46 Tyeen. 22:1  27:48 Tyéén. 69:21  27:51 Chuy. 26:31-33;
Ibu. 10:19-20 27:54 Mat. 14:33; 26:63 27:56 Luuka 8:2-3 27:58 Kiruu. 21:22-23




Mataayo 27:62 52 Mataayo 28:19

62 Nto yu kayyeekuneé, yeé ki bésyeéetaab *Sabaato, kubéechi :mbo kibkords akoo
*Farisaayeek *Bilaato ankumwoochi kule, 63 “Mokoryoontéét, kimwooyé :ng'wiintoonoo
bo chii yooto kitakusoboot kule, ‘+Maang'eetee meet yoo kaakukeeyta :besy00syek
somOku,” ¢4 kunyi mwaayte /kéériib kochonkaanaa akoy bésyoonoo bo somok. Nto
buch, imuuché :rubiikyii bokuchoor muusto nto téé yoo kumwoochi biiko kule /kooki-
ing'eetee meet. Makumiyatiit yooto :ng'wiiynaneet nyiitényi bo 1ét kusiir nyoo kibo
taay.” 65 Kuwalchi :Bilaato kule, “Obeete riibiik alak booriib kochonkaanaa kuriibakoy
kuu woloo dmuuktooy.”

66 Kuba :bichoo ankubokootiiny kurkeetaab kochonkaanaa karoomin kumoolchi rwaan-
taanaa yooto ankdd0koochi riibiichoo kuriib.

28
King'eetee :Yeesu meet
(Maarko 16:1-8; Luuka 24:1-12; Yoowaana 20:1)

1 Yu keerir :kooreet kukookukeeyta :bhésyéétaab *Sabaato, kuwo :Maaryaa nyébo
Maktaala akoo Maaryaa nyiin ake bokoorwaam kochonkaanaa. 2 Yooto, kooring'riing'
:kooreét miisin kuuyu kikiikurékunéé *:malayikeetaab Yéyiin barak, kiwo akoy ko-
chonkaanaa ankuwunukto rwaanteet ankdobuuréé barak. 3Kiilekéchééché :malayikaanaa
kuu yoo keewech :kooréét anki leelach :sirookyii kuu kweyaanteet. 4 Yooto kumuuyo
:riibiichoo kimii yooto ankubdotoon kut wuu nyeé makubéek.

> Kumwoochi :malayikeet chééby00s00choo kule, “-M0Omuuy€, ankété :anii kule
Ochééng'e :akweek Yéésu nyoo /kokéekwertoochiné murtooywoontéét. 6 Mamiité yu ntee-
nee kaakung'eetee meet kuu yoo kimwooye. Okwaa bookas woloo komiité 7 ankoobe
areet akeenke boomwoochi rubiikyii kule, ‘Kaakung'eetee :Yeéé&su meet ankumakoonto
Kalilaaya wol€éé boony0orchiné.” Kookas oob?”

8 Yooto kung'éétyo :chéebydosddchoo areet akeenke ankulabat bokumwoochi rubi-
ikaab Yeesung'aleechaa. Kitinyé bootoonik chée katasta keey ng'erekweek chée chaang'.
9 Kumii takulabate, kutuuyéee Yeesu. Kootaakwees icheek :Yéésu nto yityo kukutuny
kukoob kéréénkookaab Yeéesu nyéé kakutunkyi. 10 Nto té€ yoo, kumwoochi :Yeésu kule,
“-M00muuy€. BoOmwoochi mbo ng'eetaabiya kuba Kalilaaya bokéény00ryé wolooto.”

Kiyee kimwooy :riibiik

11 Kumiité :cheéby0ds00choo kubeétii, kikiikung'eétyo :riibiik alake ankuba kiriing'
bokumwoochi mbo kibkordos chéé wooyech kiy ake tukul nyéé kaakuyeyakay. 12 Nto
yu kaakutuuyo :mbo kibkoros chéé woodyech akoo booyik kuchob ng'aleek. Kiikoochi
riibiichoo beesaanik chéé chaang' 13 ankumwoochi kule, “Omwaay kule, ‘Kokwa :rubi-
ikaab Yeesu kwéémooy ankuchoor muustaab Yéésu kukakeéruuye!” 14 Nto yoo kayityi
:ng'aleechu baytooyiintéét, +makeéémwoochi :acheek karoomin ameéébéré makunamaak
akweek :ng'ala.” 15 Kunam :riibiichoo beesaanichaa ankuyey kuu yoo /kakéémwoochiné.
/Kikyaamtaatee ng'aleechaa kimwooyeé :riibiichoo wolée miité :Yuutayeek akoy kura.

Ng'aleekaab letuut cheeé kiikiimchi :Yeeésu rubiikyii
(Maarko 16:15-18)

16 Kiba :rubiichoo ki taman ak akeenke lekem am Kalilaaya woloo kimwoochiné :Yéésu
kule kuba. 17 Nto yu kakas :rubiichoo Yéésu, kukutunkyi. Nteenee manaacham :alake
kule ki Yeésu :nyooto. 18 Yooto kumwoochi :Yéesu rubiichoo kule, “/Kookéékoono anii
kaamuukeyweék tukul chéé miité kibkoonkoy ak chéé miité ng'wény. 19 Kunyoo obeetaate

27:63 Mat. 12:40 27:64 Mat. 28:13 27:66 Tan. 6:17 28:6 Mat. 12:40; 16:21; 17:23; 20:19 28:7 Mat.
26:32; Maarko 14:28 28:10 Mat. 12:50; Yoowa. 20:17 28:13 Mat. 27:64 28:16 Mat. 26:32 28:17 Mat.
14:31 28:18 Tan. 7:13-14; Yoowa. 3:35

nyébo Leekweet akoo nyébo Tamirmiry€€taab Yeyiin. 20 Onéété bichooto kooywey kiy ake
tukul nyeé kaamwoowook. Nto kubooyiit man, aboonté keey akweek akoy tabantaab
kooreet.”

28:19 Mat. 24:14; Maarko 16:15-16; Luuka 24:47; Yeyuut. 1:8; 2:38; 8:16; Room. 6:3-4; 1K0or. 1:13-16; 10:2; 2K00r.
1:13; Kala. 3:27; Efeés. 4:5 28:20 Yoowa. 14:26; Yeyuut. 2:42; 18:10

Maarko

Taayta

Siriintéét, yéé /kikéésiré ak woléé /kikéésiréé: /Kiisootyiné kule kisiré :Maarko
1okooyweéchu bo soboontaab Yeésu ak yiisyéényii. Ku aybééryoo :Maarko, Kinyoor
barooyinto nyée kikas Yéésu ankuyébchi yiit ng'aleekyii am Yeéerusaléém ankooyénchi. Nto
létuunoo, chokunoomnyo :Maarkd ak Bawulo akoo Barnaaba am baanta nyée kyoomtooté
ng'alyoontéétaab Yéyiin. Kiyeéétyéechinoot :inee Bétérdo am bésyoosyek chéé chaang' nyéee
/ kiisootyiné kule ng'aleek chéé chaang' chée Kkisir kurubta keey ak Yeesu ku chée
kirarchiné :Bétéro.

/ Kikéesirchiné kitaabuuni biikaab Kiriistd choo kima Yuutayeek. Méénkéetaktoos
:keényiit nyée /kikéeesireéé nteenee /kiisootyiné kule imuuché ku kwéénuutaab kényiitaab
45 akoy 55 KK. -/Makiinkété mbo kubooyiit man yoo /kikéésiré kitaabuuni bo Maarko
/kumanaakeesir nyébo Mataayo nto /kikiikeesir. /Kéebéré Kitinyé man :booyik choo
kisimkunam ng'alyoontéétaab Yéyiin yoo kimwoowééch kule kitaabuutaab Mataayo
mnyébo taay /keesir. Yoo /kakiikuykuuchiin kitaabuunechu tukwaay, tookunoot kule
kiinketée :Maarko kiyeé mii kitaabuutaab Mataayo ankiyéyiisyéé ng'aleek alak chébo
kitaabuunaata. Manaatwech :Maarko komoswookik choo manamé keey ak biiko choo
ma Yuutayeek. Ibanyboonyé komoswookik choo namé keey ak atébuutékaab Yuutayeek
choo kitdsosyiné bichoo koonket.

Kiyeéé mii ariit ak nyéé amu: Ng'alooleé :Maarko miisin kiyée kiyey :Yeé€su kusiir
kiyée kimwa. Ikiimeé kurubta keey ak kadmuukéywéekaab Yéesu kooraraach, kootyaakta
ank00soob biich. Ikweényé miisin kule Yeéésu ku Motwooriintéétaab Yeyiin anku Lak-
wanyii. Ibooru :tukuukaab kwong'uut, kaasoobséét, kaatyaaktaayeetaab biiko am
wo0léé mii :tamirmirook chéé miyootéch, kdamuukéyweekyii kunyoochi biiko kaat chool-
wookatééng'waa, kule inee ku lakwataab Yéyiin.

Toowunéé :kitaabuuni 10ko0ywékaab yiisyéetaab Yéesu am wolée mii:biiko yoo kyoomu
kule kaakucho :baytooyiisyé€taab Yéyiin kooreét. Tweéche :Maarko kunyil chéé chaang'
kule /kikéekwértoochi Yeésu *murtooywoontééet kuyek kéelto nyee kééchoomnyo Yeyiin ak
biiko. /Kikiing'woonchi Yeéésu kubo ng'aokiswookikyoo (kas kur. 8:31; 9:31; 10:33-34, 45).
/Kikiibanybaany miisin ng'aleekaab wiikiit nyébo létuut nyoo /kikéekwértoochiné Yéésu
murtooywoontéét /ankiiteryeechee ng'eeteenyii bo meet ak yoo /kikééyibeé kuwo barak.

Karooméch :10koOywéchu am woléé mii :biiko tukul am kooréét améebéré Yuutay-
eek baateey. Ibooru :ng'alyoontéét ‘Kiriistoos’ am kuutiitaab Kirikiik ak ng'alyoontéét
‘Maasyaak’ (Meesaaya) am kuutiitaab Iburaneek kule ‘nyéé ng'aabaat’, ankwoor00ru
chiito nyeé kiikuchob :Yeyiintéét ankookoochi yiisyéét nyée kiikutoolchi. /Keéyeyiisyeé
kaaynaani kurubta keey ak nyoo ityooktooy biich ak baytooyiintéét nyoo kitkkukanyaan
:Yuutayeek am kényiis chéé chaang' anku nyoo twekaat miisin am kiyee kimwoowu
:wo0Orkooyikaab Yéyiin am Kiirootyeet nyoo bo Kény. Ibooru :komoswookik chee
chaang' choo twécheé :Kiirootyeet nyoo Léél nyoo bo Kény kule méebéré kimuru buch
:chOOn€étaab Kiriistd, nteenee kimiité chobuutékaab Yeyiintéét kung'eetee Kkényiis ak
kenyiis. /Keeyéyiisyéé ng'alyoontéét ‘weritaab’ am kuutiitaab Iburaneek am keélto nyee
baraay ama baateey lakwataab anum am yyootéét. [-ardooru kérkéeyinto am atébuutek
am kweeénuutaab ‘weéériit’ ak ‘kwaan’. Mil mbo :kérkééyinto nyéé wuu nyooto yoo /
kakeele leekweet’ kuuyu kéeyeku :tukul 10kokaab Yeyiin kubo kule inee :nyeé kiyeéyéech
ankeekerkeeye ak inee am kéeélto ake. Yéku :biiko tukul 10kokaab Yeyiin am tamirmiryéet
yoo kéeyeénchi Yeesu, ng'alyoo nyee ibooru kule /kiikéény00ochi kaat choolwookatééng'waa
ankookoOwut baytooyiisy€étaab Yeyiin.

Kiyeyta :-Yoowaana keééltaab Yéesu
(Mataayo 3:1-12; Luuka 3:1-18; Yoowaana 1:19-28)

1 Lokooywek :chu chéé karooméch chébo Lakwataab Yeyiin, Yéésu *Kiriisto.
2 Kikiikumwooy :Yéyiin kény kubununéé woorkooyoontéét Isaaya™ kule,

“+Maayookte kiiyookiintéényuu
koonto wokuyéytoowuung' kéélto.”T
3 /Kikeesir subak kule,
“Miite :kuut nyée kuuru am suurkweéen kule,
‘Ochob keey,
anko0chuulchi Mokoryoontéét keélto.” T

4Kiiyookiintoonoo ku Batisaniintéét Yoowaana. Kyoomtooy am koor nyéé suurkwéén
kule machaktoos :bilko kuweek am miyootyéét /ankeebatisan, sukunyoochi :Yéyiin
kaat. S5 King'éetyeé :biiko chéé chaang' Yeéérusaléém akoo komoswookik tukul chébo
Yéémeetaab Yuuteeya bokukas 10kooywéchoo bo Yoowaana. Nto yu kabokumwooy chool-
wookatééng'waa /keebatisanee aynéétaab Yoortaan.

6 Kikiilaach :Yoowaana sireet nyéé /kikiikwoorunéé sabureekaab *tembes, anku-
mootee keey anweetaab suwe. Kyoomé taalamik akoo kimnyeteet. 7 Kimwoochinooté
biiko kule, “Yoo kaawaany kaaneeétiisyé€nyuu, makuch0 :chiito ake nyeéé boonto
kaamuukéyweék kubiira nyeé -maayemaat aréékyi kwéyoonik. 8 Kaabatisaneenaak :anii
béeko, nteenee makubatisaneenaak :inee Tamirmiry&étaab Yéyiin.”

/Kikeebatisan Yeeésu
(Mataayo 3:13-17; Luuka 3:21-22)

9 Nto mii bésyeet ake, kuchoonéé :Yeésu Naadsaréét am Yeéméetaab Kalilaaya anku-
batisanee :Yoowaana aynéétaab Yoortaan. 10 Yu kaloong'unéé bééko, kukas barak kuy-
ootaktd0s ankurékyi :Tamirmiry€€taab Yeyiin nyéé wuu chéebtuuke. 11 Yooto, kumwooy
:Yeyiin am barak kule, “Inyiing' lakwanyuu nyéeé achame, ankaang'érekyiné.”

/Kikeetyem Yeésu am suurkweéen
(Mataayo 4:1-11; Luuka 4:1-13)

12-13 Kukwéryoot bakeenke :Tamirmiryéétaab Yeyiin Ye€su akoy suurkweén, woléé kimii
:nkicheek tyoong'iikaab wuuyéét. Kiibuur :Yéé&su wolooto bésyd0syek artam amamii :kiy
nyéeeé kyoomeé. Kutyem *:Keéniintéét, kumii wolooto. Yu kawééchi keey :Kéniintéét, kukwa
:malayikaanikaab Yéyiin ankuyéetyéechi.

Kitoow :Yeesu kwaamtaat lokoOywekaab Yéyiin
(Mataayo 4:12-17; Luuka 4:14-15)

14 Nto mii besyéeét ake yu /kabokeerat Yoowaana, kooyeey :Yéésu Yeéméétaab Kalilaaya
kwaamtaat 10kooywek chéé karooméch chéé kikwoonéé woléé mii :Yéyiin. 15 Kimwooyé
kule, “Kaakuyit :bésyeét! Kaakuyityook :baytooyiisy€étaab Yéyiinl Oweeksee chool-
wookatééng'woong' ankooyénchi LokoO0ywechu Karooméch.”

Rubiikaab Yeeésu chébo taay
(Mataayo 4:18-22; Luuka 5:1-11)
16 Nto mii bésyéét ake, kumii :Yeesu kuweeésyetootéé sakaramteetaab Tooliiléétaab
Kalilaaya, kukas biiko ayééng' chéé kimii kuwiirchiné néétiinék bééko kuname *burburi-
inek. Bichooto ku Simo0ni akoo ng'eetaabkaamet Antereeya. 17 Kukuur :Yeésu icheek

1:1 Maarko 3:11; 14:61; 15:39; Yeyuut. 10:37-40; Ibu. 2:3 * 1:2 Mwooye :siruuték alake kule ‘wdorkooyik’. T 1:2
Mal. 3:1 1:2 Luuka 1:76 T 1:3 Isa. 40:3 1:6 2Bay. 1:8 1:8 Tyeén. 51:7,10-12 1:11 Toowu. 22:2; Tyeén.
2:7;Isa. 42:1; Maarkd 9:7; 12:6; 2Bét. 1:17 1:12-13 Chuy. 24:18; Tyéén. 91:11-13; Ibu. 4:15 1:14 Maarko 6:17-18



Maarko 1:18 56 Maarko 1:41

kule, “Orubwaa! +Maaneetaak woléé Oyisuntooy biiko.” 18 Kubakooktooy bakeenke
néetiinékwaa bo burburiinék ankurubé Yeésu.

19 Yu keenaata :Yeésu taay kisich, kukas biiko alak ayééng' kumii mweéénkééng'waa
kuyéytooy néetiinekwaa. Bichooto ku Yaakobo akoo ng'eetaabkaamet, Yoowaana weérichoo
bo Sebetaayo. 20 Kukuur :Yéésu nkicheek. Kukasé kuu nyooto, kubakookyiné kwaan
mweéng' ak biiko chéé kimii kuyéchiné yiisyéet ankurub Yeésu.

Kaamuukéyweéekaab Yéeésu
(Luuka 4:31-37)

21 Kiwo :Yéésu akoo rubiikyii Kaabernaam. Nto mii bésyéétaab *Sabaato, koowut :tukul
*koOtaab saayeet ankooneet :Yéésu biiko ng'alyoontéétaab Yéyiin. 22 Kiilat :biiko woléé
kiinéeétitooy :Yéésu. Kiméeneété kuu woloo kiinéétitooy :kaanéétikaab kiruutek, nteenee
kiineété am kaamuukéyweek.

23 Kimii koOyooto bo saayeet :chiito ake nyéé Kkiiyiimé *:tamirmiry€ét nyeée
miyaat. 24 Kubdlchi :tamirmiryoonoo Yéésu kule, “Imachéénééch nee 00, Yéésu nyébo
Naasareét? Imaché ibakacheech? Ntéeé ankeétiing'! Inyiing' :nyoo ichurtaat ankiiboonté
kaamuukéyweékaab Yéyiin.” 25 Kdoburyoong'to :Yeésu kule, “Siis, ankiichuwunee chiichi!”
26 Yu kamwooy kuu nyooto, koOsimsiim :tamirmiryoonoo miyaat chiichoo. Kodncho
ankuchuwunee chiichoo. 27 Kiilat :biiko tukul /ankeeteebee keey kule, “Ng'al nee
:chu? Boonto :Yéesu kadmuukéywééek chée imuuché koonéétiisyée am kéelto nyeeé 1eel, ak
chee ibébééeteé tamirmirook chéé miyootéch ankukasyi!”

28 [Kikyaamtaatee ng'aleechaa Yéeéméetaab Kalilaaya kumukuul.

Kiisoob :Yéeeésu biiko chée chaang'
(Mataayo 8:14-17; Luuka 4:38-41)

29 Yu kang'eetee :Yéésu akoo rubiikyii *kootaab saayeet, kuba kaab Simooni.
30 Kimnyooné :cheebyoosyeetaab biikooy bo Simooni. Yu /kakéémwoochi Yéésu kule
mnyooné :cheebyoosyaanaa, 31 kuwo ankunam awut kooyyo. Kusob :cheebyoosyeet
ankubayiis.

32 Yu kararakta :asiista, kukaakubék :asiiswékaab *Sabaato, koOmutyi :biiko Yéésu
biiko tukul chéé kimnyoontdods ak cheeé Kkiiyiimé :tamirmirook chéé miyootéch.
33 Kibokooruruukyi keey :biiko chéé chaang' kurkat saang' am kdyooto kimii :Yé&su.
34 Kiisoob :Yeésu biiko chéé chaang' chéé kiboonto bodrwoonik chéé kimakerkeey
ankooObébééto tamirmirook chéeé chaang' chéé miyootéch. Kiker koong' :Yeésu
tamirmiroochoo kuuyu kiinkeété :icheek wolée wuu :inee.

Kyaamtaatee :Yéésu lokooywek Kalilaaya tukul
(Mataayo 4:23-25; Luuka 4:42-44)

35 Yu kang'eéeyén :kooréét, kung'eet :-Yéésu ankuwo woléé kimaléekitéé :chii wokusaay
Yeyiin. 36 Nto béré kuséw mbo :Simo6oni kule méekumii :Yéésu, kucheeng'aat. 37 Yu
kuny00or, kumwoochi kule, “Mii kuchééng'iing' :biiko.” 38 Kulé :Yeésu, “Machaktoos keebe
komosta ake waa-amte 10k00ywekaab Yeyiin, kuuyu chooto :chéé kyaachoonchiné.”

39 Kyaamtaatee :Yéésu 1lokooywék kooriikaab saayeet am Kalilaaya tukul,
ank00bébéétoote tamirmirook chéé miyootéch kung'eétyée biiko.

Kiisoob :Yéeésu chii nyéeeé kiboonto makereen
(Mataayo 8:1-4; Luuka 5:12-16)

40 Kichoonchi :chiito ake Yeésu bésyééet ake :nyeé kiboonto *makereenik. Kukutunyeé
taayeetaab Yéésu ankumwoochi kule, “Mokoryoontéét, yoo ichamé, isooboo saatililiitu
kuuyu ankété kule imuuché.” 41 Kuriiree :Yéésu. Yooto, koOyokooyto awut kutiiny

kasob, kdokaloonchi :Yeesu kule, 44 “-Mé&émwoochi chii ake tukul ng'aleechu. Nteenee iwé
ankuweéeboorchi keey *kibkoros kukasing', siitooku kule 'kéétililiitu. Iyib tukuuk chee
ibirchinéé Yeyiin koonkoy /sikééyéwuung' koroséek kuu woloo kimwooytooy *:Muusa am
kiruutek.”

45 Ankoo kuwuu nyooto, kiwo :chiichoo ankwaamtaat 16kodywéchoo. Ki yoo kééwut
:Yeésu kiriing' ake tukul, kooruruukyiné keey :biiko, kumache /kiisoob. Kiyey:ng'aleechaa
kut méekoowuté :Yeésu Kiriinkoosyéchoo kukaseé :biiko. Ankoo kiibuurchiné keey :Yéésu
taban wolee maleekitée :chii, kitakukwoonchineé :biiko am komoswookik tukul.

2

Tinyé :Yeeésu kaamuukéy kunyoochi biiko kaat
(Mataayo 9:1-8; Luuka 5:17-26)

1 Nto mii bésyeet ake, kooyeey :Yeesu Kaabernaam. Nyéé ma tyaa, kukas :biiko kule
kaakuchd. 2 Kukwa :biiko chéeé chaang' ankdoruruukyi keey ko akoy saang' kut kimamii
wolée kiisiiré :chii kereeng'. Kwoomchi :Yéésu biiko ng'alyoontéeétaab Yeyiin.

3 Kutakwoomtooy :Yéésu 10kdooywechoo, koomut :biiko alake ang'wanu chiito ake nyéé
kichunkutoot. 4 Nto kuuyu kimamii :barooyinto nyéé kiimuuché :bichoo kukasee
Yéésu, kubeeta chiichoo akoy kooto barak ankubut késy€kuut kutook yéé kiimuuché
kooyokooytéé chiichooto. Kddyokooyto chiichoo kumii tiirbeet akoy yéé kimii :Yéésu. > Yu
kakas :Yeésu kule kiikoosée keey :bichoo inee, kumwoochi chiichoo kichunkutoot kule,
“Wenyoo, /kaakéeénydoowuung' kaat am choolwookatééng'uung'.”

6 Kimii yooto :kaanéétikaab kiruuték alake chéé kiing'unynguung'toos kumwooyé
kule, 7 “Am nee yu ng'aloolé :chiichi kuu nyi? Kayib keey kule inee ku Yeyiin s06? Ng'oo
:nyée imuuché kunyodchi biiko kaat am choolwookatééng'waa, yoo ma Yeyiin nkit?”

8 Nteenee kooOnkeét :Yé€su am tamirmiry€ényii kiyée kimii ko0soote :kaanéétichoo. Kum-
woochi kule, “Am nee soosoot :akweek kuu nyooto? 9 Kuskus nkon6? Amwoochi chiichi
chunkutoot kule, /KakeéényoOowuung' kaat,” nto kule, ‘Ng'eet, ankiinam tiirbeeng'uung’,
ankiiwéésyet’? 10 +Mookas raat kule aboonté :anii, *Weritaab Chii, kdamuukéywééek am
kooOrooni chéé amuuchéé anyoochi biiko kaat am choolwookatéét.” 11 Yooto bakeenke
kumwoochi :Yéésu chiichoo kule, “Yyoony, ankiinam tiirbeeng'uung', ankiiwééchi keey
kaa.”

12 | Keémwoochiné chiichooto kichunkutoot kuu nyooto, kung'éété ankunameé tiir-
beenyii ankuwéeéchiné keey, kukase :biiko tukul. Kiilat :biiko ankookaasta Yeyiin, kuuyu
ki ng'al :choo chée kimanaayeéyakiis bésyeét ake.

Chame :Yeeésu mbo biiko chée -/makiiriiku
(Mataayo 9:9-13; Luuka 5:27-32)

13 Nto mii bésyeét ake, kuwo :Yéeésu subak sakaramteetaab Tooliiléétaab Kalilaaya.
Kirub :biiko chée chaang' ankooneet :inee ng'alyoontéétaab Yéyiin.

14 Kutakumii kuweeésyétooté, kukas chiito ake nyeé kimii kéébuur kéryd kooruruuché
*syuuruut. /Kikéekuuréé chiichoo Laawi araab Alfaayo. Kumwoochi :Yéésu kule,
“Rubwaa!” Kung'eet :Laawi ankurub.

15 Kuweéto keey :Yéesu létuunoo rubiikyii, kaaruruukikaab syuuruut chéé chaang' akoo
mbo biiko chée /kikeetay choo kiboontooté keey tukul ankubokwoomiis kaab Laawai.
16 Yu kakas *:Farisaayeek alake chéeé ki kaaneéétikaab kiruuték kuu nyooto, kumwoochi
rubiikaab Yéésu kule, “Am nee yu amiisyé :chiichi akoo kaaruruukichu bo syuuruut akoo
mbo alak chéeé -/makiiriiku?”

1:44 Laawi. 14:2-32; Maarko 5:43; Luuka 17:14 1:45 Maarko 7:36 2:5 Luuka 5:20; 7:48 2:10 Tan. 7:13-14;

17 Kumwoochi :Yeésu kaanéétichoo bo kiruuték kule, “Chééng'ooté :biiko choo imny-
oonto0s kadnyooyiintéét. Nteenee machééng'ooté :choo sobchootiin. Kyaachoonii :anii
chaakuureé biiko choo choolwookénootiin, méébéré choo isooté kule churtootiin.”

Kaaneetiisyéétaab Yeesu nyee leél
(Mataayo 9:14-17; Luuka 5:33-39)

18 Kikire am bésy00syéchooto :rubiikaab Batisaniintéét Yoowaana akoo Farisaayeek
amiisyéét. Nto mii yoo, kukwoonchi :biiko Yéésu ankuteebee kule, “Am nee yu Kkiré
:rubiikaab Yoowaana akoo choo bo Farisaayeek amiisyéét, ameéebére kire :cheekuuk?”

19 Kuketyinée :Yeésu bichoo tyoonkoochéet kule, “-Méérukuuté keey :chooroonuutékaab
saanteetaab leekwa am saakweetaab kooyééy yoo mii :saanteetaab leekwa. 20 Makuyit
:bésyéet nyeé +/makiinemunéé saantaanaa woléé mii chooroonuutékyii. Ku yooto :yeé
makoorukuut keey :choordoonuutékyii.” 21 Kumwoochi subak tyoonkoochéét ake kule, “-/
Makéetile ankeet nyée takuléel /ankéekinée sireet nyeeé yoos. Yoo /kakeeyey kuu nyooto,
kusirinyakto0s :ankaanaa ankung'éti yooto kubarayiit :koong'ta miisin. 22 Nto subak

Bawu :Yeesu bésyéétaab Sabaato
(Mataayo 12:1-8; Luuka 6:1-5)

23 Nto mii bésyéét nyéé ki *Sabaato, kumur :Yeéeésu akoo rubiikyii mbareetaab
nkoonuuk. Kumii kumure yooto, kuswech :rubiikyii météwookaab nkoonuuk, kubiiriir
ankwaam. 24 Yu kakas *:Farisaayeek alake chéé kimiité yooto kiyéé kayey :rubiichoo,
kumwoochi Yéésu kule, “Kas! Am nee yu mii :rubiikuuk kwiiryée kiruutyéét nyoo yeété
/kéekesiis am bésyeééetaab Sabaato.”

25 Kuketyi :Yeesu Farisaayeechaa kule, “Manoosuman :akweek, yoo Kki-iryéé
:Baytooyiintéét *Tawuti kiruuték, yoo kyoomeé :kémeéwuut akoo biiko choo kiboonto
keey? 26 Yoo ki *kibkoros nyéé woo :Abyataar, kuwo :Tawuti *Kootaab Yeyiin /ankiikoochi
mukaatiinek choo /kikééchamchiné mbo *kibkoros nkit. Kyaam :Tawuti mukaatiinechaa
ankookoochi nkicheek biiko choo kiboonto keey.

27 Kunyoo, bawu :chiito Sabaato améébéré bawu :Sabaato chiito. 28 Kunyi, bawu
*:Weritaab Chii bésyéetaab Sabaato.”

3
Kiisoobiis :Yéesu am bésyéétaab Sabaato
(Mataayo 12:9-14; Luuka 6:6-11)

1 Nto mii bésyeet ake, koowut subak :Yéeésu *kootaab saayeet. Kimii :chiito ake kdyooto
nyéé kisonkochoot :awut. 2 Kimii yooto :nkicheek *Farisaayeek cheéé kimaché kukas
y00 kéésoobiis :YE&su am bésyéetaab *Sabaato subokooyyoong'téé kook. 3 Yu kakas :Yeesu
chiichoo kisonkdchoot :awut, kukuur kucho taay. Nto yityo, 4 kuteebee bichoo kule,
“Chamweéch :kiruutékyoo /keeyey kiy nyeé karaam am bésyéétaab Sabaato, nto nyeé
miyaat? /Kiisoobiis, nto /kéébakakiis?” Kisiisyo :bichoo. 5 Koordootoot :Yeésu bichoo nyéé
kang'woonchi, kuuyu kimatinyé :icheek kiisayta. Kumwoochi chiichoo kisonkdchoot :awut
kule, “Chuul awut.” Kuchuulé kuu nyooto, kukaramiitu :awut. ¢ Kukase :Farisaayeechaa
kuu nyooto, kung'éétoos, bokutuuytdos akoo biikaab *Erooté kusat koowaang'ta Yéésu.

Kikwoonchi :biiko chéé chaang’ Yeeésu

2:17 Luuka 19:10; 1Tém. 1:15  2:18 Mat. 6:16-17; 11:18-19; Yeyuut. 13:2  2:19 Mat. 9:15  2:23 Kiruu. 23:24-25

7Nto mii yoo, kuwo :Yéésu akoo rubiikyii akoy Tooliile€taab Kalilaaya. Kirub :biiko chéé
chaang' chéé kikwoonéé komoswookik alak chébo yééméetaab Kalilaaya. 8 Kibo :alake
chee chaang' *kiriinkeétaab Yeérusaléém am yéémeeétaab Yuuteeya akoo komoswookik
alak chébo yéémoonooto. Kikwooneé :alake yéémééetaab [tumeeya, kukwoonéé :alake
yéeémoosyek chée kimii biitéétaab aynéétaab Yoortaan. Nto alak kibo yééméetaab Tiird
akoo Sitoon. Kikwoonii :bichoo bokukase kiyée kimii :-Yeeésu kuyeéye.

9 Nto kuuyu kikiikuchaang'iit :biiko ankimii kawunuk keey kut kaakuriikyi :Yé€su
sakaramteetaab tooliileét, kooyookto :Ye&su rubiikyii bokuyib mweéénkéeet sukung'eet
kooneeétiis kumii keebuur mweéng' am tooliil. 10 Kiwunuk keey :biiko chéé kimnyoontods
sukutiiny Yeésu, kuuyu kikiikoosoob :inee biiko chéé chaang'. 1! Kimii :biiko chéee
kiiyiimeé :tamirmirook chéé miyootéch. Ki yoo kakas :tamirmiroochoo Yéésu, kuyéyé
bichoo kukutuny am taayeetaab Yéésu ank00nch00yiis kule, “Inyiing' Lakwataab Yeéyiin!”
12 Kiker koong' :Yéésu tamirmiroochoo miyootéch -mééboor woléé kiwuu :inee.

Kikwey :Yeeésu lebkeeéyik taman ak ayééng'
(Mataayo 10:1-4; Luuka 6:12-16)

13 Nto mii bésyeét ake, kukwey :Yeesu biikyii ankuweééto lekem. 14 Bichooto ku taman
ak ayeeng' ankukuuréeé chooto *1ébkéeyik. Kimaché kule koobuurtooy keey sukddyooktooy
bokwoomtooté 10kodoywék chéé karooméch 15 ankdokoochi mbo kaamuukéyweék cheé
ibebéetee tamirmirook chéé miyootéch kung'eétyée biiko.

16 .ebkeeyichoo taman ak ayééng' choo kikweéyeé :Yéesu ku: Simooni nyeé kitoochi :Yéésu
kaayneet ake kule Bétéro, 17 Yaakobo araab Sebetaayo akoo ng'eetaabkaamet Yoowaana.
Kikuur :Yéésu bichoo tukwaay kule ‘Bonéérke’. (Kaayna nyée ibooru kule murénéétaab
iileet.) 18 Chuut alak ku Antereeya, Filibo, Baatolomaayo, Mataayo, Toomaas, Yaakobo
araab Alfaayo, Taataayo, Simooni Kananaayo, (kiibooru kaaynaani bo Kananaayo
kule ki murén nyébo booryéét) 19 akoo Yuuta Iskaryoot nyoo kichokuchoomtooy Yéésu
1etuunoo.

/Kikiisoote kule kitkubun :mét Yéésu
(Mataayo 12:24-32; Luuka 11:15-23; 12:10)

20 Yu kang'eetee :Yeéésu lekem, kooyeey Kaabernaam. Kirub :biiko chéé chaang'
subak kut kiméémuuché :inee akoo rubiikyii kwoomiis. 21 Yu kayityi kaamet akoo
mbo ng'eetaabkaamet :ng'aleechaa, kuba kumaché bokukweéryoon kucho kaa, kuuyu /
kikéémwooyé€ kule kiikubun :mét.

22 Kimii :kaanéetikaab kiruuték alake chéé kikwoonéé Yeérusaleém bokukasé kiyeé
kiinééete :Yeésu. Kimwooyé :kadanéétichoo kule, “Kookunam chiichi :Béélseébuul nyoo
kaayyoong'iinté€taab tamirmirook chéé miyootéch. Nyooto :nyéé miité kookoochiné nku-
ruuk chee kwétéé tamirmirook chéé miyootéch.” 23 Yu kakas :Yéésu kuu nyooto,
kukuur kaaneetichoo ankooboorchinéé ng'al tyoonkoochoy. Kiteebee kule, “Imuuché
:Kibrokosyoontéét kukwet tamirmirookyii? 24 Yoo kaakubchey keey :lukéétaab booryeét
nyébo kooreét ake, ankubar keey nkit, ibuurtooy ano :kd0roonoo? Maburyété? 25 Nto
kubo kwaak yoo kaakutooytoochiin :kayta ake, maboté :kayaa? 26 Kunyoo, yoo kaakukddno
:Kibrokosyoontéét kaamuukéyweek cheeé akwetéé lukeéényii, maboté :baytooyiisy€enyii?
27 Mii :ng'oo nyéé imuuché koowut kaytaab chii nyébo nkur ankodnémunéé tukuukyii?
Yoo kamarat chiichoo, makoy koonémunéé tukuukyii. 28 Kaamwoowook, imuuchaktdos
kunyo0chi :Yéyiin kaat chii am choolwookatéényii tukul ak mbo kochoong'nat ake tukul.
29 Nteenee -/makeéény00chiné kaat chii nyoo kochonkyiné Tamirmiry&étaab Yéyiin. Kunyoo,
kiikurat chiichoo :choolwookatéet akookoy.” 30 Kimwooyé :Yéésu ng'aleechu, kuuyu

3:11 Maarko 1:1, 24; 5:7; Luuka 4:41 3:12 Maarko 1:34 3:15 Maarko 6:12-13; 16:17 3:19 Yoowa. 1:40-44;
Yéyuut. 1:13 3:21 Yoowa. 7:5; 8:48 3:22 Mat. 9:34 3:27 Isa. 49:24-25 3:29 Luuka 12:10



Maarko 3:31-32 60 Maarko 4:13

kiintosuur :bichoo Tamirmiryéétaab Yeyiin kumwooye kule boonto :Yéésu *tamirmiryéet
nyee miyaat.

Ng'oo man :nyée tuubchée Yéeésu?
(Mataayo 12:46-50; Luuka 8:19-21)

31-32 Kimii :biiko chéeé chaang' kéeruruukyi keey Yéesu. Yooto, kuyit :kaamet akoo mbo
ng'eetaabkaamet ankooyookto /kéekuurchi Yeésu kucho saang', kuuyu kimamii :barooyinto
wolée kiilmuucheé kukasee inee. /Kéémwoochi Yeésu kule, “Mii kukuuriing' :koomeét akoo
mbo ng'eetaabkoomét am saang'.” 33 Kuketyi :Yéésu kule, “Moomo anii :ng'oo anku mbo
ng'eetaabiya anii :ng'oo?” 34 Kukasaakasta ankulé, “Bichu kééboonté keey :chéé mbo
ng'eetaabiya anku moomo. 35 Chii ake tukul nyoo yéyé ng'aleek choo mache :Yeyiin, ku
nyooto :nyéé ng'eetaabiya anii, cheebiya anii anku moomo anii.”

4

Makerkeey :teng'eek
(Mataayo 13:1-9; Luuka 8:4-8)

1 Nto mii bésyéét ake, kuwo :Yéésu subak sakaramteetaab Todliiléétaab Kalilaaya.
Kiiruruukyi keey :biiko chéeé chaang'. Kunyoo, koowut mweéenkeét ake ankoobuur
ng'weény nto yityo, kooneet bichoo kikiiyyoong'iis am sakaramteetaab tooliiléét. 2Kiineet
biiko ng'aleek chée chaang' kubuntée tyoonkoochoy.

3 Kimwooy kule, “King'eet :kaabatiintéeét ake kuyis nkoonuuk. 4 Yu kayis, kdoosuuchi
:alake kééltaab too. Yooto kukwa :tariiték ankukwéchi keey. 5 Ko0suuchi :alake kitaweet
woléee kitewerer :teng'nyaanteet. Kubiityo :choo areet akeenke, ¢ nteenee yu kalay
:asiista kubeel kusisyo kuuyu kimamii woléé Kkinérchiné :tiikiiteék. 7 KooOsuuchi :alake
woléé miite :katook. Kubiityiin :choo ak katoochoo kookiich keey kut kumayey :nkoonuuk
amit. 8 Nteenee koosuuchi :alake teng'eek chéé karooméch. Kibiityo :choo ankuyey amiik.
Kiyeyaatee amiik chéé ng'éri, chéé kaykayéch, ak chéé choong'eéch.” 9 Yu keewaany :Yéésu
tyoonkddchoonoo, kumwooy kule, “Nyoo yébeé yiit, kukas.”

Kiiboorchineé :Yeesu rubiikyii ng'aleek choo iyéelootiin
(Mataayo 13:10-17; Luuka 8:9-10)

10 Kuboonto keey :Yeésu rubiikyii taman ak ayééng' akoo rubiik chuut alak, kuteebee
rubiichoo Yéésu kooboorchi tyoonkdodchoonoo. 11 Kumwoochi :Yéesu kule, “/Kookeek-
weyaak akweek onkét kiyee iyeelaat kurubta keey ak woléé wuu :baytooyiisy€étaab Yeyiin.
Nteenee makukasée :alake ng'aleek tukul tyoonkddchoy. 12 Kuu yoo siraat kule,

‘Nto yoo kakasee koong',
makase kiy.
Nto yoo kayebchi yiit,
-meéenkeéteé kiy.
Nto kikas :icheek ankoonkeét,
nto kitkuweek am miyootyééng'waa,
sukung'eet :Yéyiin,
kunyodchi kaat.””

Kirarchi :Yeesu rubiikyii kiyéé ibooru :tyoonkodchoonoo bo teng'eek
(Mataayo 13:18-23; Luuka 8:11-15)
13 Nto kurubta keey ak tyoonkddchéétaab nkoonuuchoo, kumwoochi :Yéésu rubiichoo
kule, “Akoo man6onkét kiyéé mwooye :tyoonkodchooni? Yoo mandonkét mbo nyiitényi ii,
+mo0Onkétéé nee, naas, chuut tukul?

14 Okany aboorwook. /Kikiikerkeeyee ng'alyoontéétaab Yeyiin kébuswééchoo /kikééyisé.
15 Kerkeey :biiko alake kéeltaab too. Kasé ng'alyoontéét, nteenee choonii :Syeetaani
areet akeenke ankusaree ng'alyoontoonoo. 16 Kukerkeey :alake kitaweet. Tooché
ng'alyoontéét am ng'erekweek, 17 nteenee chutitéé :ng'alyoontoonoo kisich. Nto yoo /
kakeéwech /ankééwus, kubo ng'alyoontéétaab Yéyiin, koochuchuuy keey. 18 Kerkeey
:alake teng'eek chée kibiityée :katook. Kasé ng'alyoontéét, 19 nteenee béng'téeé tukuukaab
koorooni ak muchastaab baytit. Irééwooné :tukuuchoo ng'alyoontéétaab Yéyiin kumayey
kiy. 20 Kukerkeey :biiko alake teng'eek chéé karooméch. Kasé ng'alyoontéét ankukiilchi.
Yeyiisyeé :alake ng'alyoontéetaab Yeyiin kuyi keey kisich, kuyi keey am alak kukaykay, nto
am alak kuyi keey miisin.”

Okany kutook :lebkéeyyééng'woong'
(Luuka 8:16-18)

21 Kutas taay :Yeesu kumwoochi rubiikyii kule, “Mamii :chii nyéé tabé taariit
ankookubuuyé€ kérébeét, nto kookoochi kurére, nteenee /kiikoochineé taariit yéé itdorooroot
sukoolebkeey kooto. 22 Kunyoo, kiyéé wunyaat, makutook. Nto kiyéé iyéenoot, +/
makeeng'aany. 23 Yoo yébeé yiit :chii, kukas.”

24 Kumwoochi :Yeesu subak kule, “Maché 0Oyébé yiit, ank0orooOtooté Kkiyeé /
keémwoowook. Yoo kooOkoochi biiko alak leébkéeyyéétaab ng'alyoonté€taab Yeéyiin,
makuk00Onook :Yeyiin 18bkééyyeet nyéé wuu nyooto, ankumakutaswook ake. 25 Nyoo
yéyiisyéé kiyéeé boonto, +/makéeétasyi ake, nto nyoo mayeyiisye€, +/makiinemunéé mbo
kiyée boonto.”

Waleeé nértooy :baytooyiisyéetaab Yeyiin
(Mataayo 13:31-32; Luuka 13:18-21)

26 Kitas taay :Yeésu kumwoochi biiko tyoonkoocheéét ake subak nyéé kiikerkeeyee
baytooyiisyé€taab Yéyiin. Kimwoochi kule, “Yisé :kaabatiintéét nkoonuuk mbareen.
27Rweé kweémooy ankukasu béét. Nteenee kumii :keébuswéek kubiitoos kutéé yooto tukul
ameéenketé :inee wolée biititooy. 28 Barbaru :kébuswééchoo ankuyey kiriintook nto mii yoo
kuyey météwook chéé am létuunoo kuyéchi amiik. Teng'eek nkit:chée inééré kebusweéek kut
kuyey amiik. 29 Nto yoo kaakururyo :nkoonuuchoo, wokukésiis :chiitaab mbareet.”

30 Kumwoochi:Yéésubichoo subak kule, “+Maakerkeeyee nee baytooyiisyéétaab Yeyiin?
Nto tyoonkooch nee :nyée saaboorunée?

31 Qyébchi yiit, baa. Miité :kébuswoontéét ake nyéé /kéekuuréé *aritaaliit. Mining'
:kébuswoontooni am kébus alak tukul choo /kééchooné. 32 Nteenee yoo kabiit, kukeéyteé
keet alak tukul choo /kééchooné mbareen. Yéyé sokonaak chéé wooyéch chéé téekyiné
;tariitek kiyoonchookwaa kuuyu iyeéle :sokonaachaa ankuyéchiné wuurweéet.”

Kiinéetee :Yéésu biiko chuut alak tyoonkoochoy
(Mataayo 13:34)

33 Kyoomchi Yeésu biiko ng'alyoontéétaab Yeyiin kubuntéé tyoonkodchook chéé wuu
chuutéchu kurubta keey ak woléé kitéénto :ng'oomnatééng'waa. 34 Kimwoochinéé choo
kima rubiikyii ng'aleek tyoonkoochéet. Nto yoo kiboonto keey :inee rubiikyii nKkit,
kooboorchiné choo ng'aleek tukul.

Kiyey :Yéesu kuteeman :wusoonéet ak béeko
(Mataayo 8:23-27; Luuka 8:22-25)

35 Nto mii bésyoonooto kosolény, yu kaakoowaany :Yéésu koonéétiis, kumwoochi ru-
biikyii kule, “Okany kyaay tooliiléét kebe biitooniin.” 36 Kiweéteé :Yeésu mweéenkéét
ak rubiikyii ankurub :nkicheek mweéenkoosyek alake chéé kimii yooto. 37 Kumiité

4:19 1Tém. 6:9-10  4:21 Mat. 5:15  4:22 Mat. 10:26 ~ 4:24 Mat. 7:2  4:25 Mat. 25:29  4:29 Choow. 3:13;
Ng'oong'. 14:14-15

tooliil kweéén, kucho :wusdonéét nyéé woo ankd0sooyén mweenkeéét kusyoolchi :héeko
mweéeéng' kut kitanyiy. 38 Yooto tukul, kimii :Yéésu rwoo am mweéeng' 1ét. Bokoong'eet
rubiikyii kule, “Kaanéétiintéét! -Meékasé :inyiing' kule kakeéebéku?” 39 Kung'eet
:Yeesu ank00buryoong'to wusoonéét ak béeko. Yu kayey kuu nyooto, kusiis :wusdoonéét
ankuté€émoon :béeko. )

40 Yooto, kumwoochi :Yéésu rubiikyii kule, “Ntéé koomuuyé nyéé téé nyi? Akoo
-mo0kooséeénoo keey?” 41 Kiiywey :icheek Yéésu miisin, ankulé, “Chii nee :chiito nyi
kasyiné mbo :wusoonéét ak béeko?”

%)

Kiisoob :Yéésu chii nyébo tamirmiroy chéé miyootéch
(Mataayo 8:28-34; Luuka 8:26-39)

1 Nto mii yoo, kuyit :Yeésu akoo rubiikyii saang'taab Keraasa am biitéét ake nyébo
tooliileet. 2-3 Yu kaloong'unéé :Yeesu mwéeéng', kuchuwunee :chiito ake nyéé kiboonto
*tamirmirook cheéé miyootéch kochonkoosyek woléé /kikéémuchiné biiko. Kimamii
:chii nyéeé kitakoOmuuché chiichoo ankoo /kakeeratee nyordoor0onik. 4 Ki yoo /ka-
keeratee biinkoonik awunny€k /ankeeratee nyorooroonik kéréénkook kung'étyéé choo.
5 Kiinchooyootéé woloo bo kochonkoosyek akoo woloo bo lekemoosyek kwiimén ak
kuyyeech ankuboochéé keey rwoontook.

6 Yu kakasyi :chiichoo Yeésu yée 100, kulabatyi ankukutunkyi. 7-8 Kumwoochi :Yéésu
tamirmiryoonoo miyaat nyi kiilyiimé chiichoo kule, “Chuwu!” Kuboloobdl :chiichoo
kumwooyeé kule, “Imachéénoo nee 60, Yeésu Lakwataab Yéyiin, nyoo Iyweyaat. Asooyiing'
am kaayneetaab Yéeyiin kule -'meenyaliilaa.” 9 Kuteebee :Yéésu kule, “/Kéekuurééniing'
ng'oo?”  Kulé, “/ Keékuuréénoo ‘Lukeét’ kuuyu keéchoong'éch.” 10 Kisaaysaay
:tamirmiroochoo Yeéesu kut kukétyin€é keey kumakeekwetee icheek saang'aata.

11 Kimiité :akwootiitaab t00ro0k kwookééetée yébo lekemeet nyeé kiléekitéé yooto.
12 Kusoom :tamirmiroochoo Yéésu kule, “Ichamwééch kiiwut t06roochuut.” 13 Kuchamchi
:Yeésu. Kuchuwu bakeenke ank0Owuté t00rdodchoo. Kiitiroomiis :t00rdodchoo Kiyité
kisyeerook ayeéng' bokootuultéé keey lekem ankoosuuchi tooliil kubek.

14 Kimii :biiko alake chéeé kiriibé tooroochoo. Yu kakas kiyéé kiyeyakay, kula-
bat bokwoomchi biikaab saang'aa tukul. Kukwa :biiko bokukas kiyeé kayeyakay.
15-16 Beré kuyit yéé kimii :Yeésu, /kéémwoochi kiyéé kiyeyakay am woléé mii :chiichoo
kiboonto tamirmirook chéé miyootéch akoo kiyéé kyaam to0rook. Yooto, kukas chiichoo
kukaakukaramiit ankéebuur ng'wény koolaakaat. Kiiywey :bichoo Yéésu, 17 ankumwoochi
kule, “Ng'eetee kooréényoo.”

18 Kumii :Yeésu kuloonye mwééng', kusoom :chiichoo /kikiisoobé kule, “Kany keebeete
keey tukwaay.” 19 Kumwoochi :Yéésu kule, “Iwé kaa ankuwéémwoochi biikwook kiyee
kaakuyéwuung' :Yeyiin kubo kiisaynyii.” 20 Kunyoo, kyaamtaatee :chiichoo yéémoonoo bo
Teekabooli kiyee kiyéchi :Yeésu. Kiilat :biiko tukul ng'aleechaa.

Sobé :chii nyoo ikoosée keey Yeesu
(Mataayo 9:18-26; Luuka 8:40-56)

21 Kiiyeeyee :Yeesu mweéénkééet akoo rubiikyii akoy biitoonoo kikwooneé. Yu Kkayit,
kukwa :biiko chéeé chaang' ankooruruukyi keey. Kutakumii sakaramteetaab tooliiléét,
22 kucho :kaantooyiintéét ake nyébo *kootaab saayeet nyéé /kikeéékuuréé Chayird. Yu
kayit yée kimii :Yeésu, kukutuny. 23 Yooto, kuriirchi Yeésu kule, “Atinyé chéébnyuu nyéé
imnyooné ankaakulalakay miisin. Choo, baa, chéétiinyéé awung'uung' nto anyuun kusob
:Jlakwanyuu.” 24 Kucham :Yéésu ankuwééto keey.

4:39 Tyeen. 89:9; Maarko 6:51 5:7-8 Maarko 3:11

Kirub :biiko chéé chaang' miisin kut kookiichooté keey. 25 Kimii yooto :koorkéét ake
nyéé kikilkumnyaan kényiisyek taman ak ayééng' kusayé :korotiik. 26 Kikiikdoobootyi
tukuuk tukul chéé kiboonto cheebsaakitiis chéé chaang' amasobé. Kitasé taay :boorto
kumiyatiitu miisin. 27-28 Kikiikukas /kyoomtooy Yeésu. Yooto kumwoochi keey kule, “Yoo
kaatiiny mbo sireenyii baateey, kaasob.” Yu keesoot kuu nyooto, kucho am lét ankutiiny
sireetaab Yeesu. 29 Kodyyoong'iis :korotiik. Kukas am bdornyii kule kaakusob.

30 Yu keénket :-Yeésu am tamirmiryéét kule kaakoodsoobiis :kadmuukeéyweékyii, kuweech
keey ankuteeb kule, “Ng'oo :nyeé kaakutiiny sireenyuu?” 31 Kumwoochi :rubiikyii kule,
“-Meéekase kule chaang':biiko yoo imiité ankiitéébé kule ng'oo :nyi katiinying'?” 32 Kukasta
:Yeeésu kumacheé koonkét chiichooto katiinyé sireenyii. 33 Kuuyu kiinkét :koorkoonoo
kiyée kaakuyeyakay am bo00rnyii, kucho nyéé kaakubootan ankukutuny€é taayeetaab
Yeesu ankumwoochi kiyéé kaakuyeyakay am soboonnyii. 34 Kumwoochi :Yéésu kule,
“Chee, 'keésob kuuyu 'kéékooséenoo keey! Makoy tawokooyiimiing':booroo subak. Iweété
baybooyyéét.”

35 Kutakumii :Ye@su kung'aloolé, kukwaanee :biiko alake kaab kaantdoyiintoonoo bo
*koOtaab saayeet ankumwoochi kule, “Kaakume :lakwang'uung'. -Mateemakee kiy
kaaneetiintéét.” 36 Kisiil yiit Yeesu :ng'aleechaa. Yooto kuléénchi kaantdoyiintoonoo,
“-Méemuy, ikaaseenaa keey.” 37 Manaaweééto :Yeésu biiko tukul nteenee kichamchi
baateey Bétéro, Yaakobo ak Yoowaana nyoo ki ng'eetaabkaametiitaab Yaakobo.

38 Yu kayit kukas kaanch00ytaab biiko chée kibirtooy keey, kuriirtoos ankwoomé mbuy.
39 Kuwo ko ankulé, “Kiy nee nyéeé Obirtoochiné keey? Onchoochiné nee? So, Obéré
kaakume :leekweet? Ntéé mii karuchi keey baateey.” 40 Yu kamwa :Yéésu kuu nyooto,
kuroorchi :biiko. Kukwet :Yeéesu biiko tukul kuba saang' ankukuur sikiikaab leekweet
akoo rubiichoo ki somok ankuba :tukul yeé kimii :leekweet. 41 Kunam :Yéésu lakwanaa
awut ankulé, “Ng'eet, baa 00, chée!” 42Kung'eet bakeenke :chééboo ankuwéésyét. Kiboonto
lakwanaa keényiisyek taman ak ayééng'. Kinam biich kuut. 43 Kiikiimchi :Yeésu bichoo
mabokwaamtaat ng'aleechaa ankumwoochi sikiik kubay leekweet.

6

Kitay Yeesu :biitkaab saang'nyii
(Mataayo 13:53-58)

1 Nto letuunoo, kung'eetee :Yéésu yooto akoo rubiikyii ankooyeey Naasaréet woloo
kineéréé. 2 Yu ki bésyéétaab *Sabaato, kuwo *ko0Otaab saayeet ank0oOnéétiis. Kiilat
:biiko tukul chée kiyébchi yiit ng'aleechaa ankulé, “Kinyoorta ano :chiichi ng'aleechu?
Ng'oomnan nee :nyée /kikiikoochi chiichi? Kaamuukéy nee :chée boonto :inee sukuyéyeé
ng'al cheébo kwong'uut? 3 Ntéé kiinkété chiichi! Ma kaatoong'iinté€t weéroo bo
Maaryaa? Mbo ng'eetaabkaamet oob :Yaakobo, YOOs€, Yuuta akoo Simdoni? Ma
mbo cheebkaamet chu kéeéboonté keey am yu?” Kunyoo, kitay :bichoo ng'aleekaab
Yeésu. 4 Kumwoochi :Yeésu kule, “/Kéekoonyité *wd0rkooyoontéetaab Yeyiin, nteenee -/
makéeéekoonyité€ saang'nyii amakoonyite :tilydonuutékyii akoo mbo biikaab koong'waa.”

5-6 Kiilat :Yeéesu, kuuyu kitay :bichoo kdooyénchi ng'aleekyii. Manaayey ng'al chée tyaa
chébo kwong'uut. Kitiinyée biiko chéé ng'eri cheé kimnyoontdoos awunnyék ankodsoob.
Yooto, kuwo soong'wéek alak wokoonéétiis.

Kiiyookto :Yeesu rubiikyii taman ak ayééng'
(Mataayo 10:5-15; Luuka 9:1-6)

5:25 Laawi. 15:25-27 5:34 Luuka 7:50 5:39 Yoowa. 11:11-13 5:41 Maarko 1:31; 9:27; Yeyuut. 9:41 5:43

7Nto mii bésyéét ake, kukuur :Yéésu rubiichoo ki taman ak ayééng' kumaché kodyookto
kubeetaatee ayééng' ayéeng', bokwaamtaat ng'alyoontéétaab Yeyiin. Kumanaaba, kum-
woochi :Yéésu kule, “Kaakoonook kdamuukéyweéek obebéeté tamirmirook chéé miyootéch
kung'aétyéé biiko.” 89 Kumwoochi subak kule, “Kunam :chii kiroknyii. -Moonam
amnyoo, lool, beesyaa, sira nto mbo kwéyoon. 10 Yoo kataachaak :chiito ake am kanyii,
obuur kayaata akoy Ong'éétyéé saang'aata. 11 Nto yoo koobe saang'ta ake amataachaak
:biiko ankutay kukas kiyeée omwooy€, olelekte téértit am kweéyoonikwook kddboorchi kule
takoobuurto ng'00kisng'waa, nto yityo, obééchi keey.”

12 Kibokwoomchinoot :rubiichoo biiko kuweeksee miyootyéét. 13 Kiibébééto
tamirmirook chéé miyootéch chéé chaang', ankooyiilee mwaayta biiko chéé chaang'
choo kimnyoontoos anko0soob.

Kyaam meét :Erooté kule ki ng'oo :Yéésu
(Mataayo 14:1-12; Luuka 9:7-9)

14 King'alaalee :biiko chéé chaang' Yeéésu kut kuyityi Baytooyiintéét *Erooté
:ng'aleechaa. Kimwooyeé :biiko alake kule, “Kaakung'eetee :Batisaniintéét Yoowaana
meet, suku inee :nyi mii kuyéyé ng'aleechu / kiilaté tukul.” 15 Kulé :alake,
“Acha! Woorkooyoontéét *Eliiya :nyi nyeéeé kaakooyééw.” Nto alak kumwooyé kule,
“Wo0rkooyoontéétaab Yeyiin :nyi nyeé kerkeey ak *woorkooyik choo kibo kény.”

16 Yu kakas :Erooté kuu nyooto, kumwooy kule, “Akoo kookung'eetee :Yoowaana
meet, chiichoo kyaachwéntooy métit!” 17-18 Kimwooy :Er66té kuu nyooto, kuuyu ki
inee :nyi kibakaché Yoowaana. Nto woleé kichoonto :meetaab Yoowaana kimii kule:
Kiboonto :Erooté ng'eetaabkaamet nyéé /kikeekuuréé Filibo. Kitinyé :Filibo koorkeeét
nyéé /kikéékuuréé Erootyaa. Kung'eet :Erooté koomut koorkoonoo kutakusobé :Fil-
ibo. Yu kakas :Yoowaana kiyéé kiyey :Erooté, kutuukyi kule, “Makaraam Kkoonti :chii
koorkéetaab ng'eetaabkaamet, yoo takusobé :myiin.” Yu kamwooy :Yoowaana kuu nyooto,
kunam :Erooté ankukerta ko. 19 Kiwéch :Erootyaa Yoowaana kut kumach mbo kule /
keebakach nteenee kiméémuuchaktoos. 20 Kiiyweéye :Erooté Yoowaana, kuuyu ki chii
:‘Yoowaana nyébo man, anki churtaat. Ankoo kiiyiimé mét Erooté :ng'aleekaab Yoowaana,
kitakuyébchiné yiit kiyee kimwooye.

21 Nto mii bésyeét ake, kunyakyi Erootyaa :barooyinto. Kiyey :Er00té saakweet nyée
king'érékyinéé bésyeét nyee /kikéesichéé. Kikuur :Erooté biikyii chéé wooyech. Kikuur
mbo kaantdoyikaab lukéétaab booryéeét akoo biiko alak chée kitookunootiin am Kalilaaya.

22-23 Kicho :chéébtaab Erootyaa ankutuuméé yooto koong'ereech Erooté ak tayéekyii.
Koowoolchi keey :Erooté kule, “Atuwénééniing' kiy ake tukul nyéé imaché kubo
ng'erekweekyuu am woléé keéeétuumté! Ankoo yoo imaché kereeryaanteetaab tukuuk
tukul chée aboonte, akooOniing'!”

24 Yu kakas :chééboo kuu nyoo, kuwo woléeé mii :kaamet ankuteebee kule, “Moomo,
waamwaayte /keetuwénéénoo nee?” Kuketyi :kaamet kule, “/ Ké€koOning' meétitaab
Batisaniintéét Yoowaana.” 25 Kooyeey:chéébi areet akeenke woléé mii:Erooté ankumwooy
kule, “Amaché ikoonoo métitaab Yoowaana /kééyibunéé kibseesweet areet akeenke!”
26 Kuteryekta -mukuuléytaab Erooté. Nteenee kuuyu kikiikoowaal keey am taayeetaab
tayeekyii, kuchamchiin. 27 Kooyookto :Erooté riibiintéényii kuwo woloo /kikeekerta
Yoowaana wokuchwen kaatit ankuyib métit. 28 Kuyibunéé :nyoo métoo kibseesweet
anko0koochi chéébi. Kunam :chééboo ankuyibchi kaamet.

29Yu kakas :rubiikaab Yoowaana kule kaakume, bokumuy.

Kibay :Yéesu biiko chéé kikeeytee kisyeerook muut
(Mataayo 14:13-21; Luuka 9:10-17; Yoowaana 6:1-13)

30 Yu keeyeéw :1ebkééyichoo ki taman ak ayééng' choo kiiyooktooy :Yéésu, kumwoochi
inee kiyéé kibokuyey ak nyee kiineet.

31Yooto tukul kiiliichiné keey biiko chéé chaang' Yeéésu kut kimamii :barooyinto nyéé
kyoomiisyeé ak rubiikyii. Kumwoochi rubiikyii kule, “Keebe woleée maléeekitée :chii,
suboomuuny kisich.” 32 Kung'éétyo ankubeetee mweéeénkééng'waa kutakyiné keey wolee
kimaleekitee :chii.

33 Nto yu kakas :biiko kuwéétii :Yeesu, kulabat koosaab sakaramteetaab tooliileét
kwoolak taay. Kumii :bichoo kubeéétii, kutuuytoos akoo biiko alak chéé kiminyé kiri-
inkoosyek choo kimureé :icheek. Kulumchiné :nkicheek baanaa.

34 Nto yu kawokuyit :Yeésu akoo rubiikyii komosta nyi kimaché bokodmuunyég,
kurekunéé mweeng'. Béré kukas :Yéésu bichoo kééruruuch keey kumii kukanyiisyé,
kuriiree, kuuyu kikerkeey kééchiir chéé maboonto akiin. Kooneet bichooto ng'aleek chéée
chaang'.

35 Kumii kwiiméné :kooréét, kubééchi Yeesu :rubiikyii, ankumwoochi kule, “Nto yu
kaakwiimén, ankéeémiité suurkwéen. 36 Mwoochi bichu kuroot bokucheeng'aat kiyeé
kaal sukwaam.” 37 Kuketyi :Yeesu kule, “Okoochi :akweek kiyéé kaam.” Kuweéekyi
:rubiikyii kule, “Imwooyé kule bokyaal mukaatiinek chéé yéme bichu tukul? Chaang'
:beesaanik choo miisin!” 38 Kuteebee :Yéésu kule, “Ata mukaatiinek chéé dboonté?
Obe bookas.” Beéré bokukas :rubiichoo, kunyoor mukaatiinek muut ak *burburiinék
ayééng' baateey. 39 Kumwoochi :Yéésu rubiikyii kumwoochi biiko kutetaatee keey
lukodsyek ankutébéé ng'wény yebo saatyeet. 40 Kutetaatee keey konom konom am
tétuuték bokol. 41 Kunam :Yéésu mukaatiinechaa ki muut akoo burburiinék ayééng',
kukas barak, ankubirchi Yéyiin koonkOy. Nto yityo, kubcheyaabchey mukaatiinechaa
ankookoochi rubiikyii kookoochinoot biiko. Kubcheyaabchey nkicheek burburiinéchoo
ayeééng' anko0koochi biiko. 42 Kyoomiis :biiko tukul kut kubiyoong'iis. 43 Nto mii yoo,
kooruruuch :rubiik kaatuukanik koonyiit kéréboonik taman ak ayéeng'. 44 Biiko chéeé
kyaam amiichu ku :murénik kisyéerook muut.

Kiweesyetee :Yeesu béeko barak
(Mataayo 14:22-33; Yoowaana 6:15-21)

45 Yu keewaany :rubiik koOruruuch kaatuukanik, kumwoochi :Yé&su kulaany
mwéénkéét koonto Beetsaayta, kutakdo-amiisé :inee biiko. 46 Yu kaakuba :biiko, kuwo
:Yeésu lekem ankuwokusaay Yéyiin.

47 Kutuuyiitu :kooréeét, kitakumii :mweénkéét baan, nteenee kimii :Yéésu nkit lekem.
48 Kiwuse :yoomeet nyéé nyikiis kuchoonée taay. Kiinkéete :Yeeésu kule kimii kawuuyiityi
rubiikyii kukwaany béeko. Nto yu kang'éeyén :kooréét, kuweesyeteé beéeko barak kutakyi
keey rubiik. 4° Kukaakuriik :Yeésu, kukas :rubiik. Yooto kulé, “Chii €€, nto ayiin?”
50 Kumuuyo :tukul. Yooto, bakeenke kumwoochi :Yéésu rubiichoo kule, “-Md0muuyé!
Okang'u! Nto yu anii nyoo.” 5! Kulaany :nkinee mwéénkéét. Yu kalaany, kuteeman
:yoomeet. Kiilat :rubiik miisin, 52 kooboor kule ankoo kikiikukas :icheek bayiisyoonoo bo
biiko kisyéeérook muut, manaakoomuuch kubéér Yéésu, ng'alyoo nyeé tookunoot kule
kiwuuyéch :meétéwookwaa.

Kiisoob :Yéésu biiko am Keneesareet
(Mataayo 14:34-36)

53 Kumii :Yeesu akoo rubiikyii mweéenkéeét, kutakyi keey Keneesareet. Yu kayit wolooto,

/kiiyyoong'to mweéenkéet /ankeerat simeenaata. 54 Yu karékuné€ mwéénkoonoo, koonket

:biikaab kooroonooto Yéésu areet akeenke. 55 Kulabataatee kdoroonooto tukul kumwaay-
taat kule kaakucho :Yéeésu. Yu kakas :biiko ng'aleechu, /keekalabaan biiko choo kim-
nyoonto0s am tiirboosyek kukwa woléé kimii :Yéésu. 56 /Kikiimut choo kimnyoontdos
kukwa s0k00Oniinék am soong'wéchoo ak kiriinkoosyéchoo kiweésyetee :Yeéesu. Kisaay
:biiko Yeéésu kutiiny :bichoo kimnyoontoos *maaseek chébo kotootookaab sireenyii
sukusobcho. Kisob :chii ake tukul nyée€ kitiiny maaseechaa.

7

Tooytoochiintdos :Makuut€kaab Yéyiin akoo Kiruutékaab Farisaayeek
(Mataayo 15:1-9)

1 Nto mii bésyeéet ake, kooruruukyi keey Yeéeésu *:Farisaayeek alake akoo kaanéétik
alak chébo kiruutek. Kikwooneéé :bichu Yeérusaleem bokukasé kiyéeé kiyéye :Yeesu.
2 Nyeé ma tyaa, kukas :bichoo rubiik alak chébo Yéésu kwoomiisyéé awunnyék chée /
kimanaakiintasiim kuu yoo mwooyeé :kiruutékwaa. 3 Am Farisaayeek ak Yuutayeek alak,
kimaamiisye :chii ake tukul yoo manaakootiliil awunny€k kuu yoo kimwooye :booyikaab
kény. 4 Ki yoo kakwaanee :bichu kookweet ake, kimaamiisyé yoo manaakootiliil keey.
Kirube kiruutek alak chée chaang' chébo booyikaab kény chéeé /kiintasiime térékookwaa.

5 Kubolchi :Farisaayeechaa akoo kaanéétichoo bo kiruuték Yeesu kule, “Nto yu amiisyé
rrubiikuuk, améeberé itiliile awunnyék kuu yoo mwooyé :kiruutek?” 6 Kumwoochi
:Yeéesu kule, “Kibéeér *:Isaaya yoo king'aloolé kurubta keey akweek choo oyéye keey kule
Ochurtootiin &m yoo siraat kule:

‘Koonyitéénoo :bichoo kuutuw,
_amaboont€énoo moo.
7 Ankoo kasaaya, -maakasyiné,
kuuyu choonéé :kaanéétiisyéeéng'waa woléé mii :biich buch.’1”

8 Kutas taay :Yeésu kumwoochi kule, “Akoo karaam akweek so00, yu kyoobakaakte
makuutékaab Yeyiin ankooriib kiruutékaab biiko? 9 Oboonté ng'oomnatéét ake nyée
Osatyiné Makuutekaab Yeyiin komos soorub kiruutékwook. 19 Kimwooy :siruutékaab Muusa
kule, Tywey koon ak koomét’f Kumwooy subak kule, ‘Chii nyoo chubé kwaan nto
kaamet, kunyoolchiné :meet.’f 11 Nto akweek 6mwooy€ kule, ‘Karaam yoo kéekoochi :chii
Yéyiin kiinyii kubo koroséek am *Kootaab Yéyiin, kusiir yoo katayeétyeéechinéé kiyooto
kwaan nto kaamet.” 12 Kiy :nyoo nyéé kyooyeetee chiichoo kuyéétyééchi kwaan nto
kaamet. 13 Kéelto ake :nyi nyéé kyootub kiyéé kimwooyé :Yeéyiin ankookeeree kiru-
utekwook ankootase oyéye ng'aleek alak chée chaang' chée wuu chooto.”

Tukun nee chée yeéyé chiito kumatililiit am taayeetaab Yeyiin?
(Mataayo 15:10-20)

14 Nto mii yoo, kukuur :Yéésu biiko chéé chaang' ankumwoochi kule, “Oyébchi yiit
ank00s0Otyeéchi kiyéeé amwooyé: 15 Mayéeyé chii :tukuuk choo iwuté moo kumatililiit,
nteenee yéyé :choo kwoonéé moo.””

17Yooto kubakaakta :Yeéésu bichoo ankubeeta keey rubiikyii kayta nyée kitébunéé. Yu
kayit wolooto, kuteebee :rubiikyii Yéésu kooboorchi kiyéé kamwoochiné biiko. 18 Kuwalchi
:Yéésu kule, “Akoo manookas :nkakweek kiyeée kaamwooyé! -Moonkeété :akweek kule kiyéee
kééwut mooyéétaab chiito kuch6onéé saang', amayéyé chii kumatililiit? 19 Amiik choo amé
:chiito méeebéré iwuté metinyii, nteenee iwuté mooyeényii nyéé makuwasta tukuuchooto
kuba saang'.” (Kumwooyeé :Yeésu kuu nyooto, kiibooru kule tiliiléch :amiik tukul.)

6:56 Mat. 9:20 7:4 Mat. 23:25; Luuka 11:38-39; Kolos. 2:21-22 T 7:7 Isa. 29:13 T 7:10 Chuy. 20:12; Kiruu.

5:16 T 7:10 Chuy. 21:17; Laawi. 20:9  7:15 Tasyiné :siruuték alake kéréywoontooni 16: Yoo yébé yiit :chii, kukas.
7:15 Yeyuut. 10:15; 1Tém. 4:4; Tiito 1:15

20 Kumwooy subak kule, “Tukuuk chéé kwoonéé ariinyii :chéé yéye kumatililiit.
21 Kwoonéé :kaasooteywéek cheéé miyootéch métitaab chiito. Yeyé chiito kumarta,
kuchoorso, kurumiis, 22 kumooroong'nan, kusikorakay, kooObérbéériis, kuyek
kimuchasyaa, kuyey tuuyintaab moo, kuyeyaat seemseemnyeet, kukase keey ak ng'al
alak tukul chébo béérbééryo. 23 Kunyoo, yéyuutéchu miyootéch tukul chéé yéyeé chiito
kumatililiit am taayeetaab Yeyiin.”

Kiyeetyeechi:Yéésu cheebyoosya nyée kima Cheebyuutayaa
(Mataayo 15:21-28)
24Nto mii yoo, kung'eetee :Yeésu Kalilaaya ankuwo akoy saang'taab Tiird am kooréetaab

Foyiniké ankoowut kooto ake. Kimacheé kule nto -méénket :chii ake tukul kule kaakucho
qinee. Nteenee kiméémuuché kut kuwuny keey. 25-26 Kimii :cheebyoosyeet ake nyéé
kibo kodroonooto bo Foyiniké nyée kima Cheebyuutayaa. Kiboonto :cheebyoosyaani
chéebnyii nyeeé kilylimé *:tamirmiry€ét nyeé miyaat. Yu kéénkeét :cheebyoosyaanaa kule
kaakucho :Yéesu, kuwo ankukutuny@é taayeenyii ankusoom wokooObébeéto tamirmiry€ét
nyéé miyaat kung'eetee chéébnyii. 27 Kukétyi :Yeésu kule, “Kany kwoomiis :10kdkyuu
kurook. Makaraam /kiiném amnyoontéétaab 16€kook /ankéémeétyi ng'ookin.” 28 Kulé
:cheebyoosyeet, “Wuu nyooto 00, Mokoryoontéét. Nteéé imuuché mbo :ng'ookiik kukwey
amiik choo isuuytooy, yoo mii kwoomiisyé :1éékook.” 29 Kumwoochi :Yeésu kule, “Kuuyu
'kéékooséenoo keey, kadyéwuung' kuu woloo 'kéémaktooy. Kunyi, wééchi keey, wéény0oru
chéebng'uung' kukaakung'eetee :tamirmiryoonoo miyaat.” 30 Kuwo :cheebyoosyaanaa
kaa. Kiwokunyoor lakwanyii kukaakukaramiit ankimii karu am kitiintiriit.

Kiisoob :Yéesu chiito ake nyée kimiing'aat ankubalyaat

31 Yu kang'eetee :Yé@su saang'taab Tiird, kumur *kiriinkéétaab Sitoon ankuwo akoy
Yeémeeétaab Teekabooli koong'asiis yébo Tooliiléétaab Kalilaaya. 32 Yu kawokuyit wolooto,
koomutyi :biiko cheemiinyaanteet ake nyéé kibalyaat. Kisoom :bichoo Yéésu kuti-
iny chiichoo sukusob. 33 Kunam :Yéésu cheemiinyaantaanaa ankootabaanee woleé
kimii :biiko. Nto yityo, koowutéé mooriik yiitiikaab chiichoo ankung'utyi moorineenyii
ankutiinyéé ng'elyebtaab chiichoo. 34 Kukas barak ankuléénchi chiichoo, “Iyaatakse
ankiityaakse!” 35 Yu kamwooy kuu nyooto, kuyootakiis :yiitiik, kootyaak :ng'elyebta
koochuurta ng'aleek.

36-37 Ankoo Kkiikiimchi :Yeésu biiko kule mamwaaytaat ng'aleechaa, kiilat :bichoo
miisin ankwaamtaat kiyeé kikas. Kimwooyé kule, “Nto yu kaakuyey :Yeéésu kiy ake
tukul kukaramiit. Yeyé biiko choo miinkyootiin kukas ng'aleek akoo choo balyootéch
kung'alaal nyéé karaam.”

8
Kibay :Yeesu biiko chée kikeeytee kisyeerook ang'wan
(Mataayo 15:32-39)

1 Kimii :bésyéét ake subak yeéé kiiruruukyi keey :biiko chéé chaang' Yeésu. Yu
kaakoowaany :Yeéésu kwoomchi bichoo 16kooywek, kukuur rubiikyii ankuléénchi, 2 “Ntée
kaariiree bichu. Kookiibuurté keey bésydosyék somok, amamii :kiyeéé ameé. 3 Kwoonéé
:bichu alake 100yin. Yoo kadamwoochi kuba améébéré kaachéenkyi kiyéé kaam, akoy
koomiistoot alak :kéméwuut am kééltaab too.” ¢ Kumwooy :rubiikyii kule, “Ara nyoorchiné
ano :chii mukaatiin am suurkwéénooni chéé /kakeebayee bichu téé chu?” > Kuteebee
:Yeésu rubiichoo kule, “Oboonté mukaatiinek ata?” Kulé :rubiik, “Tisab.”

6 Kumwoochi :Yéésu biiko koobuur ng'wény. Kunam mukaatiinechaa tisab, kubirchi
Yeyiin koonkoy ankubcheyaabchey ankdokoochi rubiikyii kdokoochinoot biiko. 7 Kiboonto

7:22 Kala. 5:19-21 7:33 Maarko 8:23 7:36-37 Mat. 9:31; Maarko 5:43; 1:45; Isa. 35:5-6 8:2 Mat. 9:36;
Maarko6 6:34

*burburiinek chéé ng'éri. Kunam :Yéeésu burburiinéchoo, kubirchi Yéyiin koonkoy
ankookoochi rubiikyii kubcheytaat.

8-9 Kyoomiis :biiko chée kiyité woloo bo kisyéerook ang'wan kut kubiyoong'iis. Yu /
kaakyoomiis kubek, kooruruuch :rubiik kaatuukanik koonyiit kéréboonik tisab. Létuunoo,
kumwoochi:Yéésubiiko kubééchi keey 10ankulaany:inee mwéeéng' akoo rubiikyii kutakyi
keey saang'taab Talmanuuta.

Kitay :Farisaayeek kooyénchi Yéésu
(Mataayo 16:1-4; Luuka 12:54-56; 11:29)

11 Nto miité bésyééet ake, kukwoonchi Yéésu *:Farisaayeek alake chéé kimaché kuk-
wiil ankumwoochi kuyéchi kiy nyébo kwong'uut nyée kééboorchinéé kule boonto :inee
kaamuukeéyweéek chéé kwooneé kibkdoonkoy. Kimiité yooto kutyémé. 12 King'woonchi
Yéésu, ankulé, “Léyye! Am nee yu maché :biiko alake kiy nyébo kwong'uut? 'Kadmwoowook,
mamii :kiy nyeéé +/makiiboorchi biiko chéé wuu chooto.” 13 Kubakaakta :Yeésu bichoo
ankooyeey woléé kimii :mweéénkéét kumaché kuba akoo rubiikyii komosta ake.

Oriibée keey kiyéee bayéenook :Farisaayeek ak Eroote
(Mataayo 16:5-12)
14Kikiwuutyéeé :rubiik kunam mukaatiinek am woloo kikwoonée nteenee ki mukaatiit

akeenke baateey nyéé kimii mweééng'. 15 Yooto kdokaloonchi :Yéésu rubiikyii kule,
“Oriibéé keey kiyéé bay&énook *:Farisaayeek ak *Er0oté.” 16 Kiisooté :rubiichoo
kule king'alooléé :Yéésu mukaatiinek. Kuteebee keey kule, “Kamwaaytee nee :Yéésu
ng'aleechaa? Kuuyu -makééboonté mukaatiinek?” 17 Kiinkeét :Yeésu kiyéé kimwooyé
rubiik. Yooto kuteebee kule, “Am nee yu dmwooyé kule -m6oboonté mukaatiinek? So,
manodoséwu kura? Akoo takuwuuyéch :météwookwook. 18 Bo nee :koonyek chu dboonté?
Anku bo nee :yiitiik? 19 Kyoowuutyé€ mbo yoo kyaabayéé mukaatiinechaa muut biiko
kisyeérook muut? Kiinyiit :kaatuukanik kéréboonik ata?” Kulé :rubiik, “Taman ak
ayeeng'.” 20 Kuteebee :Yeésu subak kule, “Nto yoo kwaabayéé mukaatiinechaa tisab
biiko kisyéérook ang'wan, konyiy :kaatuukanik kéréboonik ata?” Kulé :rubiik, “Tisab.”
21 Kumwoochi :Yéésu rubiikyii kule, “~-Mookaséé mbo chooto?”

Kiyey :Yeesu kukasta :chii nyée kikoraat
22 Nto mii yoo, kuyit :Yeésu akoo rubiikyii Beetsaayta. Yooto, koomutyi :biiko alake
cheebkoraatyaanteet ake. Kisoom :bichoo Yéésu kutiiny chiichoo sukusob. 23 Kunam
:Yeéésu awutaab cheebkoraatyaantaanaa ankukweéryoot akoy woléé kimaléekitéé :chii.
King'utyi koonyekaab chiichoo ankutabtab. Yu kééném awunny€k, kuteebee kule, “Ikase
kiy?” 24 Kukasta :chiichoo ankulé, “Akasé biiko, nteenee wuu keet chéé beésyéte.”
25 Kutabtab subak koonyekaab chiichoo. Yooto, kukas :koonyekaab chiichoo nyéé
karaam. 26 Kumwoochi :Yeeésu kule, “Iwé kaa, nteenee -maweemwaaytaate kiyee
kaayéwuung'.”
King'oonkyi :Yéyiin Betéro koonket wolée kiwuu :Yeesu
(Mataayo 16:13-20; Luuka 9:18-21)
27Nto mii yoo, kuweééto keey :Yé€su rubiikyii soong'wék chée kileéekitée *kiriinkéetaab
Kayisareeya Filiibi. Kumii kééltaab too, kuteebee rubiikyii kule, “Mwooyé :biiko kule
anii ng'oo?” 28 Kuketyi :rubiik kule, “Mwooyé :biiko alake kule inyiing' Batisaniintéét
Yoowaana, kubére :alake *Eliiya, nto alak kumwooyé kule akeenke am *woorkooyikaab
Yeyiin.” 29 Yooto kuteebee :Yé&su icheek kule, “Nto akweek obéré anii ng'oo?” Kulé

8:10 Maarko 6:32-44 8:11 Yoowa. 6:30 8:12 Mat. 12:38-40 8:15 Luuka12:1 8:18 Maarko 6:52 8:19
Maarko 6:43 8:20 Maarko 8:8 8:23 Maarko 7:33; Yoowa. 9:6 8:28 Maarko 6:14-15; 9:11-12; Luuka 7:16

:Bétéro, “Inyiing' *Kaararookiintéét nyoo kikeéekanyeé kuchdoonéé Kaab Yeyiin.” 30 Kulé
:Yeésu, “Wuu nyooto! Nteenee masimomwaaytaate.”

King'alaalee :Yeésu meenyii akoo bésyéet nyee makung'eetee meet

(Mataayo 16:21-23; Luuka 9:22)

31 Nto mii yoo, kutoow :Yé&su kumwoochi rubiikyii kule, “Akoy kubuntéé *:Weritaab
Chii nyaliluuték chée chaang'. Makutay :booyik, mbo *kibkoros chéé wodyéch akoo
kaaneetikaab kiruutek. +/Makeebakach nto miité bésyéétaab somok /kiing'eetee meet.”
32 Kimwooy :Yeésu ng'aleechaa kutook. Yu kakas :Bétérdo kuu nyoo, kuwééto Yéésu
komos ankootaayee ng'aleechaata kamwooyé. 33 Nteenee kootuukyi :Yeésu Bétéro batay
ankoOburyoong'to Bétéro kule, “Sateenaa keey, Syeetaani! Bo :kaasootéyweékuuk biich
buch nyée -meenkété woleé maktooy :Yeyiin.”

Wuuyinto nyée buntée :rubiintéétaab Yeésu
(Mataayo 16:24-28; Luuka 9:23-27)

34 Kukuur :Yeésu biiko choo kiboontooté keey rubiikyii ankumwoochi kule, “Chii ake
tukul nyoo maché kurub ng'aleekyuu, manyokoriit meet™ ankusaanee keey kiyée maché
:mooyéeényii. Yoo kaakucham kuyey kuu nyooto, kuruba. 35 Nyoo kayéétyi keey soboon-
taab kooOrooni, makodboot soboonnyii bo kibchuulyo. Nto nyoo kéékooyto soboonnyii
am koorooni kubo anii akoo kaanéeteéyweéekyuu, makunyoor *soboontaab kibchuulyo.
36 Karoomnyo nee :nyéé nyooru :chii yoo kéétukuulchi keey tukuukaab kdorooni ankdoboot
soboonnyii bo kibchuulyo? 37 Nto kiy nee :nyé€ imuuché :chii kuwalee soboonooto?
38 Chii ake tukul nyoo kataya ak ng'aleekyuu am kdoroonééb kibng'dokisiisyéchu, +maatay
mnkanii, *Weritaab Chii, bésyoonoo achoontooy keey malayikaanik am lébkééyyéétaab
Baaba.”

1Kimwoochi :Yéésu subak kule, “!Kaamwoowook, kumanaabék :biiko alake chéé mii yu,

makukas baytooyiisyé€taab Yeyiin nyéé choontooy kdamuukeyweek.”
Kiweek :eertaab Yéeésu
(Mataayo 17:1-8; Luuka 9:28-36)

2 Yu kakeeyta :beésydosyék lo, kuweéto keey :Yéésu Bétéro, Yaakobo akoo Yoowaana
tulwéet ake nyéé ki suurkweénnyoo. Kumii wolooto kukas :rubiik kukaakuweek :eertaab
Yeésu. 3 Kiweek :nkicheek sirookyii kuleelakiitu kut koolekéchééchtdoos. Ki leelach
leelinto ake nyeé -méeémuuché :chii bésyéet ake kooleéliit sira nyée 1éel kuu nyooto!
4 Kukas :rubiik *Eliiya akoo *Muusa kung'aloolé akoo Yéésu. > Yooto, kumwoochi :Bétéro
Yéésu kule, “Kaaneéetiintéét, karaam kule nee kéémiité yu. Kany keeyeyte kéry00syek
somOk, nyeenguung', nyébo Muusa akoo nyébo Eliiya.” 6 Kiméeénkét :Bétérd kiyee
kimwooyé. Kiiyweéyiis :rubiichoo miisin am kiyéé kiyeyakay.

7Nyéé ma tyaa, kooyuung' :boolteet, ankoolaambuuch icheek tukul choo kimii yooto.
Kumwooy :Yéyiin am booltaanaa ariit kule, “Lakwanyuu :nyi nyéé achamé. Kunyoo,
okasyi kiyéé mwooye.” 8 Kukasta :rubiichoo nto béré kulé, kumakasé chii, nteenee ki
Yéesu nkit.

9Yu kimii kuréekunée lekem, kookiimchi :Yéésu rubiichoo kule, “-Moomwoochi chii ake
tukul kiyee kookas akoy bésyeéét nyee kaakung'eetee *:Weritaab Chii meet.” 10 Kisiista :ru-
biichoo ng'aleechaa ankuteebee keey kule, “Ibooru nee :ng'alyoontooni bo ng'eeteetaab
meet?”

8:29 Mat. 14:33; Yoowa. 1:49; 10:24-25; 11:27 8:30 Maarkd 9:9 8:31 Mat. 12:40; Maarko 9:30-32; 10:32-34
* 8:34 Yoo /kakeééweéekyiin ng'alyoo ak ng'alyoo kumwooyé kule ‘ankunam murtooywoontéényii’. Am bésyodsyéchooto,
ki yoo kanamaat :chiito murtooywoontéét koobooru kule miité /bokeebakache.  8:34 Mat. 10:38; 1Bet. 2:21  8:35
Mat. 10:39; Yoowa. 12:25 8:38 Mat. 10:33 9:7 Kiruu. 18:15; Maarko 1:11 9:9 Maarko 8:30; 5:43

Kiineet :Yeesu wolée kiwuu :choonéétaab Eliiya
(Mataayo 17:10-13)

11 Nto mii yoo, kuteebee :rubiichoo Yeésu kule, “Ntéé mwooyée :kaanéétikaab kiruuték
kule machaktdoos koontdoow :Eliiya am Kaararookiintéét?” 12-13 Kukeétyi :Yeésu kule, “Man,
sinee intoowu :Eliiya sukukaramiit :kiy ake tukul. Kadmwoowook, kisimkucho :Eliiya /
ankiikéeyechi kiy ake tukul nyéé kimaché :biich kuu woloo mwooytooy :siruuték. Yoo akoo
kiikukaramiit :kiy ake tukul, am nee /sikeesir am kitaabuutaab Yéyiin kule makunyalilee
:Weéritaab Chii tukuuk chée chaang' anku +/makiintosuur?”

Imuuchaktoos :kiy ake tukul am chii nyoo ikooséé keey Yeyiin
(Mataayo 17:14-21; Luuka 9:37-43a)

14 Yu karekunéé :Yeésu lekem akoo rubiichoo ki somoOk, kunyodr rubiik choo
kibakooktooy kukéeéruruukyi keey :biiko chéeé chaang'. Kimii :nkicheek kaanéétikaab
kiruutek alake kukwiilé keey akoo rubiichoo. 15 Yu kakas :biiko Yéésu, kung'érékyi anku-
torooch bokoosubaay. 16 Kuteeb :Yéésu kule, “Omiité okwiileé keey nee?” 17 Kumwooy
:.chiito ake am kweéénuutaab bichoo kule, “Kaanéétiintéét, katdamutu lakwanyuu nyee
boonto *tamirmiry@ét nyéé miyaat nyeé kiikuyey kuratakay :ng'elyebta. 18 Yoo katéryékyi
;tamirmiryoonoo leekweet, koOryookyin€ ng'weény kukabus, nyiyé keelek, ankukwiilakay
:p0o0rto tukul. Kaamwoochi rubiikuuk koobébéeto tamirmiryooni miyaat, nteenee ma-
neemuuch.” 19 Kumwooy :Yéésu kule, “Wuu nee :météwookwook 8! Manookaaseenaa
keey! Saabuurtook akoy ayu? Nto +maamuytoochook akoy ayu? Omutwaa wéeéroo.” 20/
Kiimutyi. Yu kakas :tdmirmiryoonoo Yé€su, koOsimsiim We€eroo ankd0ryookyi ng'weény.
Koomilmiil kut kukabus. 21 Kuteebee :Yeéésu kwaaniitaab wééroo kule, “Kung'eetee ayu
:yéé kiwuu nyiitényi :wéeéri?” Kulé :kwaan, “Kung'eetee leekwaanti. 22 Kiikusyeem
;tamirmiryoonoo am bésy00syek chéé chaang' kule kubakach weeri. Kiwunukyiné ma,
nto kutoorchiné bééko. Wuusyod! Iriireeneech, ankiisarwééch ée, wé, yoo 'imuuché!”
23 Kumwoochi :Yéésu kule, “’Keemwaayte ano kule yoo amuuché&? Imuuchaktdos :kiy ake
tukul am chii nyoo ikooséé keey Yéyiin.” 24 Kuriiree keey :kwaaniitaab wééroo kule,
“Akoos€é keey sinee :anii Yéyiin, nteenee akuskus am kaakaaseet. Ititiiroo saakaasee
keey Yéyiin miisin.”

25Yu kakas :Yéesu biiko kalabat ankooruruukyi keey yooto, koobébeéto tamirmiryoonoo
miyaat nyeéé kiyey weéri kumiiny ankuratakay :mng'elyeb kule, “Chuwunee weéeéri
amaweeketyi keey subak.” 26 Kodncho :tamirmiryoonoo ankddsimsiim wééroo ankuchuyta!
Kulyelta :wééroo wuu nyéé kame. Kulé :biiko, “Kaakume!” 27 Kunam :Yéésu awutaab
weéerooto ankoong'eet koOyyo. Kukaramiit :wééroo.

28 Yu kiboonto keey :Yéésu rubiikyii am ko, kuteebee :rubiik Yéésu kule, “Am nee
yu kamakiimuuché :acheek kiibébéété tamirmiryoonoo?” 29 Kumwoochi :Yeesu kule,
“Méémuuchakto0s :tdmirmiry&ét nyéé wuu nyoo yoo manoosaay amanookir amiisyéet.”™

King'alaalee :Yeesu subak meenyii ak ng'eeteetaab meet
(Mataayo 17:22-23; Luuka 9:43b-45)
30-31King'eetee :Ye&su yooto akoo rubiikyii ankubééchi keey. Kibeesyetaatee Yeéméetaab

Kalilaaya nto kuuyu kimii kdoonéétooté rubiikyii, manaamach kule koonkét :chii ake
tukul woleé kimii :icheek. Kimwoochi rubiichoo kule, “+/Makiiyokoochi *Weritaab Chii
biiko. +/Makeebakach, nto mii bésyéétaab somok, +/makiing'eetee meet.” 32 Kiméenkeét
:rubiik kiyee kimwooyé :Yéesu nteenee kiiywey kuteebee.

Ng'oo :nyée woo?

(Mataayo 18:1-5; Luuka 9:46-48)

9:12-13 Mal. 4:5; Maarko 8:28 9:12-13 Mat. 11:14; Luuka 1:17 9:23 Ayub 42:2 9:27 Maarko 5:41 * 9:29
Mamiiteé :ng'aleek ‘amanookir amiisy€eét’ am siruutek alak.  9:32 Maarko 8:31

33 Nto mii yoo, kuyit :Yéésu akoo rubiikyii Kaabernaam. Kumii ko, kuteebee :Yéésu
rubiikyii kule, “Kiy nee nyi kookwiiloonunéé keey am kéeéltaab too?” 34 Manaawal kiy
rubiik, kuuyu kimii kukwiileé keey kule ng'oo :nyéé woo. 35 Kodbuurto :Yéésu rubi-
ikyii ankumwoochi kule, “Nyoo maché koontoochi alak, kuyib keey ng'wény, ankuchamée
kuyeétyeéchiné chuut.” 36 Yooto, kukuur :Yeesuleekweet ake ankdOyyoong'té€ taayeetaab
rubiik ankoomuuryéé lakwanaa awunyii ankulé, 37 “Chii ake tukul nyéé tooché chii nyeé
wuu lakwani am kaayneenyuu, kaakutaacha, nto nyoo kataacha, kaakutaach Yeéyiin
nyoo kilyookwoo.”

Nyoo makwiilééch ku nyéényoo
(Luuka 9:49-50)

38 Yu keewaany :Yéesu kumwooy kuu nyooto, kumwoochi :Yoowaana kule,
“Kaaneetiintéet, kikeekas chiito ake nyeé kiibébéetooy tamirmirook chéé miyootéch
kuyéyiisyéé kaayneeng'uung'. Kikeeyeetee, kuuyu kima rubiintééng'uung' ake.”
39 Kumwooy :Yéésu kule, “-Mooyeetee. Yoo mii :chiito nyéé yéyé ng'aleek chéeé /kiilaté
am kaayneenyuu, méébéré makung'alaaleenaa nyéé miyaat. 49 Nyoo makwiileéch ku
nyeenyoo.

41 | Kaamwoowook kule, chii nyoo kayéétyéechook béeko chéé kooyyee, kuuyu oyeku
cheechuu, ku akoy /kéétuwen.

Oriibeé keey kentaayeet
(Mataayo 18:6-9; Luuka 17:1-2)

42 Chiito nyoo kaken chii nyéé takung'arng'ar am choo iyénwoo kutaya, kumisyiné
nyoo /keéératyi kaat rwaa nyée /kééng'ooyseé /ankéetdorchi araaray kuling'ta.

43 Yoo keeésakyiing' :awung'uung' itayaa, itilte, kuuyu kaykay inyooru *soboontaab
kibchuulyo iboonté awut akeenke kusiir iboonté awunnyék tukwaay /ankeéetoorchiing'
woléé bo maataab kibchuulyo.t

45Yoo keésakyiing' :kereenkeeng'uung' itayaa, itilte, kuuyu kaykay ing'waalee kereen-
keet akeenke ankiiny00ru soboontaab kibchuulyo kusiir iboonté kéréénkook tukwaay /
ank@&étoorchiing' woléé bo maataab kibchuulyo.t

47 Nto yoo kéésakyiing' :koong'uung' itayaa, ilootu. Kaykay iwé Kaab Yéyiin iyeku
kimekoong'nyaa, kusiir iboonté koonyek tukwaay anku /bokéetdorchiing' 48 wolee
‘Mabéku :mokiik, amamisé :ma keényiis.”t

49 Chii nyoo rubiintéényuu makubuntée ng'wooninto sukutililiit.

50 Karaam yoo 'kéénémchi keey yiisyéetaab Yeyiin. Nto yoo 'keechuchuyee keey yiisy-
oonoo, +'meeyey kule nee sitééyéchi Yeyiin yiisyeét. Kunyoo, dnémchiné keey yiisyéétaab
Yéeyiin ank00choomt00sii.”

10

Kiineet :Yeesu kule miyaat :bareetaab kooyéey
(Mataayo 19:1-12; Luuka 16:18)

1 Nto mii yoo, kung'eetee :Yé€su yooto, kwaay aynéétaab Yoortaan ankutakyi keey
Yéémeéetaab Yuuteeya. Kiiruruukyinooté keey :biiko chéé chaang' kutéé yooto tukul.
Kooneet :Yéésu biiko ng'alyoontéétaab Yeyiin kuu yoo kwééneété kwaak.

2Yooto, kukwoonchi *:Farisaayeek alake chéé kimaché kutyem, ankuteebee kule, «/
Kééchamé am kiruutékyoo kukwet :chii koorkeényii?” 3 Kukeétyi :Yéésu am téebuutyeét

9:34 Luuka 22:24 9:35 Maarko 10:43-44 9:37 Mat. 10:40; Luuka 10:16; Yoowa. 13:20 9:40 Mat. 12:30;
Luuka11:23 T 9:43 Tasyineé :siruuték alake kéreywoont€etaab 44: Mabéeku :mokiik, amamisé :ma Keényiis.  9:43 Mat.
530 1§ 9:45 Tasyiné :siruuték alake kéréywoontooni 46: Mabéku :mokiik, amamisé :ma Kkényiis. 9:47 Mat. 5:29
Jf 9:48 Isa. 66:24  9:49 Laawi. 2:13; Esék. 43:24  9:50 Mat. 5:13; Luuka 14:34, 35; 1K00r. 7:15; Kolos. 3:15; 1Teés.

kule, “Kimwoochi nee *:Muusa mbo kuukoong'?” 4 Kumwooy :bichoo kule, “Kichamchi
:Muusa saanteet kusirchi barweet nyée barée kooyééyto.” > Kumwoochi:Yeesu Farisaay-
eechaa kule, “Kicham :Muusa barwaanaa, kuuyu wuuyéch :mukuuléyweékaab biiko. 6 Yu
kitoowu :Yéyiin kuyeyé kooréét, ‘Kiyey murén ak koorko.T 7 ‘Kunyoo, kiyooto nyée
yéyeé murén kung'eetee kootaab kwaan ak kaamet ankoomut koorkéeényii 8 ankunoomnyo
tukwaay kuyek kiy akeenke.’f Méébéré taku biich ayéeéng', nteenee kaakuyek kiy
akeenke. 9 Kunyi, méébéésyo :chii kiyee kiikoonoomcho :Yeyiin.”

10 Kumii ko, kuteebee :rubiik Yeéésu kodboorchi ng'dlyoontoonoo. 11 Kumwoochi
kule, “Chii nyoo kakwet koorkéényii ankoomut ake, kaakuchoolwookénchi koorkoonoo
kakwéte. 12 Nto nkinee koorkéét nyoo katay saanteenyii ankoomut keey akoo chiito ake,
kaakuchoolwookénchi saantaanaa katayée.”

Biiko chéé iwute baytooyiisyé€taab Yeyiin
(Mataayo 19:13-15; Luuka 18:15-17)

13 Kimii :biiko alake chéé kiimutyi Yeésu leekook sukutiinyéé awunnyek koobéruur,
nteenee kiiburyoong'to :rubiik bichoo.

14Yu kakas :Yeesu kiyée kiyey :rubiik kukoromchi kule, “Obaroochi 16kdchoo minkééch
kukwa woléé amiite! -Mooraany kuuyu biiko chéé wuu chuutéchu :cheé iwute
baytooyiisyé€taab Yéyiin. 15 |Kaamwoowook, chii nyoo -méekoosé€ keey Yéyiin kuu woloo
yéytooy :10kdchoo, -mééwuté :mnyoo Kaab Yéyiin.” 16 Kutorooch :Yéesu 16kdchoo ankutiiny
awunnyék ankusaay Yeyiin koobéruur.

Wuuy koowut Kaab Yeyiin :chii nyéé boonto baytit
(Mataayo 19:16-26; Luuka 18:18-27)

17 Yu katas taay :Yéésu akoo baannyii, kulabat :chiito ake ankukutuny€é taayeenyii
ankule, “Kaaneeétiintéet! Ikaraam :inyiing'. +Maayey nee saany00ru *soboontaab kibchu-
ulyo?” 18 Kukeétyi :Yeéésu kule, “Am nee siikuuroo kule awuu karaam? Yéyiin nkit :nyee
karaam. 19 Abéré 'inkété kiruutékaab Yeyiin choo kimwooyé *:Muusa kuu: ‘-Meebakach
chii, -meemarte, -méeéchoors€, -meératyi chii ng'wiiynan, -meéélatu chii, iywey koon ak
koomét.’t” 20 Kumwooy :chiichoo kule, “Kaanéétiintéét, kyaakir ng'aleechaa kung'eetee
amining'.” 21 K6orootoot :Yeésu chiichoo. Kung'érékyi ankumwoochi kule, “Botuung’ :kiito
akeenke. Wee-alte kiy ake tukul nyee iboonté, 'ankiisarunéé banoonik. Yoo 'keeyey
kuu nyooto, irubwaa. +Meény0oru baytit nyébo man am Kaab Yéyiin.” 22 Kuteryekta
:mukuuléynyii ankusimikta nyée kang'woonchi, kuuyu kiboonto baytit nyée woo.

23 Koorootoot :Yeésu rubiikyii ankumwooy kule, “Wuuy s60 nyéé tyaa kucham :biich
chee mokoréén baytooyiisyéétaab Yeyiin.” 24 Kiilat :rubiik ng'aleechaa. Kiikiimchi :Yeésu
subak kule, “Biikyuu, wuuy s00 kule nee koowut :chii nyéé wuu nyoo Kaab Yéyiin.
25 Nyumnyum mbo kdowut :tembes koong'taab sintaaniit kusiir koowut :chii nyée boonto
baytit Kaab Yéyiin.” 26 Kiilat :rubiik subak miisin ankuteebee keey kule, “Ara ng'oo, naas,
mnyéeé imuucheé /kiiraraach?” 27 Koorootoot :Yeesu rubiichoo, ankulé, “Méémuuchaktdos
sinee am woleéé mii :chiito, nteenee, imuuchaktodos am woléé mii :Yeyiin, kuuyu mamii
:kly nyeée biire Yeyiin.”

Kiyee nyooru :biiko choo karub Yeeésu
(Mataayo 19:27-30; Luuka 18:28-30)

28 Nto mii yoo, kuteebee :Bétérd Yeésu kule, “Kas kookeebakaakte :acheek kiy ake
tukul ankeerubiing'?” 29-30 Kukeétyi :Yéésu kule, “! Kaamwoowook, chii ake tukul nyéé
kaakubakaakta tukuukyii tukul sukuruba kwoomtooté ng'aleekaab Yéyiin, +/makéeeketyi

10:4 Kiruu. 24:1-4 T 10:6 Toowu. 1:27 T 10:8 Toowu. 2:24 10:12 Mat. 5:32; 1Koor. 7:10-11 10:15 Mat.

tukuuchoo am bésy00syéchu kusiir choo kiboonto. Yoo ki mbareet nto kooriik chée
kibakaakta, makuny0oor. Nto yoo ki tuubchoosyek chée kibakaakta, makunyoor. Yoo ki
kwaan nto kaamet nto 1€ékook chéé kibakaakta, makuny0or nkicheek. Nto subak, +/
makéeéwus am koorooni nteenee makuny0oor *soboontaab kibchuulyo am kooréét nyoo
choonii. 31 Biiko chéé chaang' choo tookunootiin am soboontaab kdorooni, makubooyiit
let am Kaab Yeyiin. Nto biiko chéé chaang' choo matookunootiin am soboontaab koorooni,
makubooyiit taay am Kaab Yéeyiin.”

King'alaalee :Yeesu areet nyébo somok meenyii dkoo ng'eeteenyii
(Mataayo 20:17-19; Luuka 18:31-34)

32 Kutaseé taay Yeésu ak rubiikyii am baanaa bo Yéérusaléém, kimii :-Yeésu kukeentooy
ankurubu :rubiik am lét muut kwoomoonu meét :kiyéé kimwooy :Yéésu. Kikimuuyo
mbo :biiko alake choo kimii :nkicheek kurubé Yéésu. Yooto, kukuur :Yé€su rubiichoo
taman ak ayéeéng', ankumwoochi kule, 33 “I Kookas, kéémiité keebéeétii akoy Yeerusaleéém.
+/Mabokiiyokoochi *Weritaab Chii mbo *kibkoros chéé wooyéch akoo kadanéétikaab Kiru-
uték. Makooruusta :bichoo Weritaab Chii /keebakach ankodyokoochi biikaab Rooma.
34 Makoontosuur :choo, kung'utyi, kubirséét kulalchi ankubakach. Nto mii bésyéétaab
somok, makung'eetee meet.”

W00 :ng'oo am biikaab Kiriisto
(Mataayo 20:20-28; Luuka 22:24-27)

35 Nto mii yoo, kuwééchi :Yoowaana akoo Yaakobo, choo ki :wérikaab Sebetaayo, Yéésu
ankuteebee kule, “Kaanéétiintéét, mii :kiito ake nyee keémacheé iyéwéech.” 36 Kuteebee
:Yeesu kule, “Nee :nyooto?” 37 Kukétyi :rubiichoo kule, “Kakeéémache :acheek ichamwéech
kooObuurunééniing' :ake awutaab taay, koobuurunééniing' :ake nyébo kaataam bésyoonoo
ibaytooyiisyé am lebkeéeyyeétaab Yeyiin.” 38 Kumwoochi :Yeésu kule, “-Moonkété kiyeé
0soomé&. Omuuché :akweek okalab nyaliluuték chéé +maakalab :anii nto dmuuché obuntéé
nyaliluuték chéé +maabuntéé :anii?” 39 Kumwooy :rubiichoo kule, “Kiimuuché.” Kum-
woochi :Yéésu kule, “+M00ny00ru nyaliluuték chéé +maany00ru :anii, anku +moobuntéé
nyaliluuték chéé +maabuntéé :anii. 40 Ankoo kuwuu nyooto, -maaboonté kaamuukéywéek
chée amuuché akoochi chii koobuuruné€noo dwunyuu nyébo taay nto nyébo kaataam. Yeyiin
nkit :nyéeé kitkkukwey chéé makoodkoochi barooyinooto.”

41 Yu keénkét :rubiik chuut tamanu kiyéé kimaché :Yaakobo akoo Yoowaana, kun-
yéérchi muréchooto. 42 Kukuur :Yéésu rubiik tukul, ankumwoochi kule, “Tookunoot kule
maché :baytooyik chée mii koorooni kdoboorchi biiko alak kule icheek :chéé baytooyiisye
ankuboonto kaamuukéywéek kubiir chuut. 43 Nteenee -mamachaktddos kuwuuyiit nyoo
am woléé omiité :akweek. Yoo maché :chii am akweek kuyek nyéé woo, kumisyiné
kuyibé keey ng'wény. 44 Nto nyoo maché kubaytooyiis, kumachaktoos kuyéetyééchiné
chuut. 45 Kyaachoo :anii *Weritaab Chii, sichaayeétyeéchi biiko, améébéré kyaachoonii /
subokeéeyeetyééchoo. Chaakooytooy soboonnyuu sukusobcho :biiko chée chaang'.”

Kiisoob :Yeésu Bartimaayo nyéé kikoraat
(Mataayo 20:29-34; Luuka 18:35-43)

46 Nto mii yoo, kuyit :Yeésu akoo rubiikyii *kiriinkéétaab Yeerikd. Nto kumii
kung'eetoos, kurub :biiko cheéé chaang'. Kimii :cheebkoraatyaanteet ake nyéé kiki-
ibuur keelto komos kusoomsé. /Kikéekuuréé chiichoo Bartimaayo (Araab Timaayo).
47 Yu kakas :chiichoo kule Yéésu nyébo Naasaréét :nyée kimii kukééytooy, kukuurso
kule, “Yéeésu, inyiing' *M0OchOkOréétaab Tawuti, iriireenaa!” 48 Kooburyoong'to :biiko
chee chaang' kule, “Siis!” Nteenee kikuurchi :chiichoo barak kule, “Mochokoréétaab

10:29-30 Mat. 10:37 10:31 Mat. 20:16; Luuka 13:30 10:34 Maarko 8:31 10:34 Maarko 15:15-20 10:38

Tawuti, ankiiriireenaa!” 49 Ko0yyo :Yéésu, ankumwoochi biiko kule, “Omwoochi kucho.”
/| Kéémwoochi kule, “Ing'erech, ankiiyyoony, kuuriing' :Yéésu.” 59 Kukasé kuu nyooto,
kung'eeté bakeenke ankumétooy sireet nyée kikiiliikteé keey, /ankiiré€toot akoy yée
kimii :Yéésu. 51 Kuteebee :Yéésu kule, “Imaché ayéwuung' nee?” Kukeétyi :chiichoo kule,
“Mokoryoontéét, amaché akaste.” 52 Kumwoochi :Yeésu kule, “/Kaakeéyéwuung' kiyéée
'kéémaché, kuuyu 'kéekooseéénoo keey.” Yu kamwooy :Yé€su kuu nyooto, kukasta :chiichoo
ankuwéeto keey Yéésu.

11
/Kikeetorooch Yeéésu am Yeerusaléém kuu Bdytooyiin
(Mataayo 21:1-11; Luuka 19:28-38; Yoowaana 12:12-19)

1Yu kikiikuriik :Yéésu akoo rubiikyii Yeérusaleém, kumur *kiriinkéétaab Beetannyaa
yée kiléekitee Lekemeetaab *Muséytuuniin€k. Nto mii kééltaab too, kukée-ayeechee keey
saang'taab Beetfaaka, 2 kumwoochi rubiikyii ayééng' kule, “Obe akoy saang'iin. Yoo
kooyit wolooto, +m0o0ny00ru sikiryo nyée siirwaak kurataat amanaakesen chii bésyéeét
ake. Otyaach ankookweéru. 3Nto yoo kateebeenaak:chii kule dmachéé nee, 61€énchi maché
:Mokoryoontéét ankumakuket areet akeenke.”

4 Kuba :rubiichoo ankubokuny0or sikiryoonoo /kakéératyi kurkat saang' ankootyaach.
5 Nto béré kukas :biiko alake chéé kimii yooto, kuteebee rubiichoo kule, “Otyookyiné
nee sikiryééet?” 6 Kukétyi :rubiichoo kuu woloo kimwooytoochiné :Yéésu. /Kééchamchi
kubeeta sikiryéet. 7 Kukweér :rubiichoo sikiryoonoo akoy yéeé kimii :Yéésu.

Yu kayit yooto, kooréék kaaliikoonikwaa ankwaalyaktee bataytaab sikiryoonooto
sukoobuurée :Yeésu. Koobuurée :Yeésu bataytaab sikiryoonoo ankutas taay ak baanta.
8 Kiiréek :biiko chéé chaang' chéé kimii yooto kaaliikoonikwaa ank00yiito kééltaab too.
Kubut :alake sokéek anko0yiito nkicheek. 9 Kityéénchinooté barak :biiko chébo taay akoo
chébo et kumwooyé kule,

“KutOroriit :Yeyiin!

Ibéruuroot :nyi chdonii am kaayneetaab Yéyiin!f
10 Ibéruuroot *:Mdchokoréétaab Tawuti!

Kutororiit :Yeyiin am kibkoonkoy!”

11 Nto mii yoo, kuyit :Yéésu Yeérusaleém ankoOowut biiwuutaab *Kootaab Yéyiin. Ku-
marar woleé kiwuu :kiy ake tukul. Nto mii yoo, kooyeey akoo rubiikyii tukul choo ki
taman ak ayééng' akoy Beetannyaa, kuuyu kimii kwiiméneé :kooréeét.

Tiliil, amamii :kiy ariit
(Mataayo 21:18-19)

12 Nto yu kayyeekunéé, kung'eetee :Ye&su akoo rubiikyii Beetannyaa ankooyeey
Yeérusaleém. Kwaam Yéésu :kéméwuut. 13 Nto yu kimii kubéétii, kutoobénchi keétit ake
nyéé /keekuuréé *mutiiniit woléé 100. Kiboonto :kéétoo sokéek cheé nyaliilech nyée
kibére :chii toos kiikuyey lokoy. Nto béré kuyit yooto, koosyaach kéétoo kubéré nto
nyoor lokoyeek. Nteenee kuuyu kima bésyoosyék :chooto cheé kiyéyeé :kéeétoo lokoyeek,
manaany00r :inee lokoyaa ake tukul. 14 Yooto, kuchub :Yeésu kéétoo kukase :rubiik kule,
“Meérook /kyaameeniing' kiy bésyeet ake.”

Nyébo ayeeng' kukwetéé :Yeesu biiko biiwuutaab Kootaab Yéyiin
(Mataayo 21:12-17; Luuka 19:45-46)

15 Yu kayit :Yeesu akoo rubiikyii Yéérusaléém, koowut biiwuutaab *Kootaab Yeéyiin.
Kimii yooto :biiko chéé kiwalang'tooy beesaanik ak alak chéé kyooltooy chéébtuukéénik
chee /sikeebeelee koroséek. Kimiite :nkicheek cheemung'aariisyek alake yooto. Yooto,

kootyeelaat :Yeésu meesoosyekaab bichoo kiwalang'tooy beesaanik ak ng'échérookaab
choo kyooltooy chéébtuukéénik ankukwet bichoo tukul kuba saang'. 16 Manaachamchi
mbo chii nyéé kiboontoote kiy ake tukul nyéé kyooltooy kubuntéeé biiwuutaab *Kootaab
Yeyiin. 17 Kimwooy kule, “Mwooyé :Yéyiin am siruuték kule, ‘Bo :Kdoonyuu saayeet woleé
makusooyéé :biikaab kooroosyek tukul.”f Nteenee kyooweech :akweek kuyéek kébénnyoo
nyeé wunyéé keey :sasiik!T”

18 Yu kakas :mbo kibkords chéé wooyéch akoo kaaneéétikaab kiruuték kiyeeé kiyey :Yéésu,
kung'woonchi. Yooto, bokusat woléé sukubakakta inee kuuyu kiilaté :biiko kubo
kaamuukéyweek chee kiboonto.

19 Yu kaakwiimén :kooréét, kung'eetee :Yeéésu akoo rubiikyii kiriinkoonoo ankubééchi
keey wolto ake.

Macheé ikooseéé keey Yeéyiin yoo isooyé
(Mataayo 21:20-22)

20 Yu kayyeekunée, kooyeey :Yeesu akoo rubiikyii Yeéérusaleém. Kumii kubéétii, kukas
:icheek kéétoo kochubé :Yéésu. 21 Kumwoochi :Bétérdo Yeésu kule, “Mokoryoontéét,
kas, ntéé kookuyaam :kéeétitkoonye kweééchubé!” 22 Kumwoochi :Yéésu kule, “Maché
Okoosée keey Yéyiin. 23 Kaamwoowook yoo ikooséé keey :chii Yeyiin am mooyéét akeenke,
koomuuché kumwoochi lekemeet wokdosuuchi araaray ankuyeyakay. 24 Kunyi, yoo
otéebé kiito ake am saayeet ankdoochamtooy kule kaakukas :Yéyiin, ony00ru. 25 Nto yoo
isooyé Yéyiin ankumii :kiyéeé miyaat nyee kiikuyéwuung' :chiito ake, inydochi chiichoo
kaatkurook sukung'eet kunyoowuung' nkinyiing':Yéyiin kaat am choolwookatééng'uung'.
26 Nto yoo -mo0y€yé kuu nyooto kumanydowook :Yéyiin kaat.”™

Kaantooyikaab Yuutayeek chéé ki kawoot
(Mataayo 21:23-27; Luuka 20:1-8)

27Yu kayit :Yeésu akoo rubiikyii subak Yéérusaléém, koowut biiwuutaab *Kootaab Yéyiin.
Kumii kuweéésyeteé wolooto, kukwoonchi :mbo *kibkoros chéé wooyéch ak kaanéétikaab
kiruutek ak booyik 28 ankuteebee kule, “Ng'oo :nyéé kikooniing' kadmuukéyweék iyey
ng'aleechu?” 29 Kuwalchi :Yéésu bichoo kule, “Kany ateebeenaak :mkanii téebuutyéét
nto yoo kooketwoo, +maamwoowook chiichéé kikdonoo kdamuukéyweéek ayey ng'aleechu.
30 Ateéebeenook kule ii, yoo kiibatisaniisyé :Yoowaana, kikwoonéé :kaamuukéywéekyii
woOléé mii :Yeyiin, nto wolée mii :biiko?”

31 Kwaam mét bichoo ankumwoochi keey kule, “Yoo kakeemwaay kule kikwoonéé
:kdamuukéyweekyii wolée mii :Yéyiin, makuteebeeneech kule am nee simakiiyénchi. 32Nto
yoo kakeele, ‘Wolée mii :biitko.” Achicha!” Kiiywey kumwooy, kuuyu kiinkété kule
kichamchiint00s :biiko tukul kule ki *wo0rkooyoontéétaab Yeyiin :Yoowaana.

33 Yooto kuwalchi Yéésu kule, “-Makiinkété.” Kumwoochi nkinee :Yéésu kule, “Yoo wuu
nyooto, -maamwoowook :nkanii chiichéé kikdoonoo kadmuukéywééek ayey ng'aleechu.”

12
Kiisyoor :Yeeésu miyootyéétaab kaantooyikaab Yuutayeek
(Mataayo 21:33-46; Luuka 20:9-19)

1 Kumwoochinée :Yeesu kaantddyichoo bo Yuutayeek tyoonkodch kule, “King'eet :chi-
ito ake kény kuchaan *musabiibuunék mbareenyii ankuker. Kibal ng'wéénéét nyée
sukurootyiné :béékaab lokoyeekaab kéétoo yoo /kakiiruruuny ankuteech kéryéét nyee
/ sikeeériibéé mbaraanaa. Nto yityo, kumwoochi biiko alak bokuriibchi mbaraanaa
sukubchéchiin lokoyeek. Yooto, kuwo ruutooy. 2 Yu karuryo :lokoyeechaa, kodyookto

:chiichoo motwooriintéényii wokuyibchi kereeryaanteet nyeenyii. 3 Yu kayit:motwoori-
intoonoo wolooto, kunam :bichoo ankubir ankukwet améekoochi kiy. 4 Kodyookto subak
:chiichoo motwooriintéényii ake. /Keéebir nkinee nyoo /Kkeelal /kiitaatee /ankiintosuur.
5 KdOyookto subak motwooriintéét nyébo somok. Yu kayit :nyoo, /keebakach. Kodyookto
subak alak kurub keey. Kuyité :nkicheek choo wolooto, /kéébiré alak /kiinyaliilé, nto alak
/keébakacheé. 6 Nteenee kiboonto :chiichoo kibo mbareet wérinyii akeenke nyée kichamé
miisin. Ko0yookto wéérootonyii kubeéré toos makooywey :bichoo. 7Kuyite :nyoo, kukuure
keey :bichoo kule, ‘Muréchu, ong'nyi lakwataab murooniito! Okany keebakach sukuyéek
:mbaraani nyéényoo.” 8 Kunam :bichoo wééroo ankubakach nto yityo bokumétyi tuuyta
saang'.

9 Yoo koosoot ii, kiy nee :myéé kichokuyéchi :chiitaab mbareet bichoo? Okany
amwoowook, machokubakach bichoo tukul ankookoochi biiko alak kuriib mbaraanaa.”
10 Kumwoochi :Yéésu subak kule, “Abéré kyoosuman siruutékaab Yéyiin yoo mwooyé
kule,

‘Rwaanteet nyoo kitayé :biiko kuteekta
nyée kookuy€k tilyéywoont€étaab kOoto.
11 Kokoonu :Yéyiin tily@ywoontooni
ankubo kwong'uut $00 nyéé tyaa yoo keekase!’t”

12 Yooto, kumach :kaantdodyichoo bo Yuutayeek kule kunam Yeésu ankukerta ko,
kuuyu kiinkété kule kimii kung'alooléé icheek am tyoonkoochoonoo. Nteenee kibakaakta
:bichoo Yéeésu ankubééchi keey kuuyu ki chaang' :biiko yooto.

Kibokutech :kaantooyik alake Yéésu sukunam
(Mataayo 22:15-22; Luuka 20:20-26)

13 Kibokooyook :kaantddyichoo bo Yuutayeek létuunoo *Farisaayeek alak ak biikaab
*Erooté bokutech Yéésu /sikeenam.

14 Yu kayit :bichoo woléé mii :Yeésu, kumwoochi kule, “Kaanéétiintéét! Kiinkéetée
kule ibooyé manta amaweééchiing' :chii kuuyu am inyiing', matiny kule ng'oo :ng'oo.
Inééete biiko am keéélto nyébo man koonket kiyéé mache :Yeyiin. Kunyoo ii, ara karaam
keéekwechiné *syuuruut baytooyiintéétaab Rooma 15 nto méérook kéeékweye?”

Yooto koonket :Yeésu miyootyééet nyée kiisoote :bichoo ankumwoochi kule, “Kookwoonii
bootéchoo? Kddbooru baa :chii beesyaanteet nyéé boonto.” 16 Yu /kakiiboorchi, kuteebee
bichoo kule, “Bo ng'oo :méti ak kaaynaani mii beesyaantaani?” Kuketyi:bichoo kule, “Bo
baytooyiintéét nyée woo nyébo Rooma.”

17 Kumwoochi :Yeésu kule, “Okoochi baytooyiintoonoo kiinyii, nto Yéyiin, 0koochi ny-
eenyii.” Kiilat :bichoo am kiyée kimwooy :Yéésu.

Ng'eeteetaab meet
(Mataayo 22:23-33; Luuka 20:27-40)

18 Nto mii yoo, kukwoonchi subak Yéésu :biiko alake chée /kikéékuuréé *Satukaayeek.
Kiiyénchiné :bichoo kule yoo kaakume :chiito, kaakume kutukul nyéé mawokung'éetéé
meet bésyéet ake. Kuteebee :bichooto Yéesu kule, 19 “Kaanéétiintéet, kisirweech
*:Muusa kiruutyéét nyéé mwooyé kule yoo keemut :chii koorkéényii ankume :chi-
ichoo amanaasikyi :koorkoonoo leekwa, koontiiyé :ng'eetaabkaametiitaab chiichoo
koorkoonoo sukusikyi nyiin 1éekook chéeé /sikéekuurtéeé. 20 Kimii :biiko alake chéé
tisabu cheé kituubcho mooyéét akeenke. Kiimutiis :nyéé ki woo ankusimkume
kumanaasikyi :koorkoonoo leekwa. 21 Koontiiyiis :nyéé kirubé chiichoo. Kume :nkinee
nyoo, amanaasikyi :koorkoonoo leekwa. Koontiiyiis subak :nyéé kibo somok ankume
mnkinee amanaasikyiin ak koorkoonoo leekwa. 22 Kiyeyakay kuu nyooto akoy chiito nyéé

kibo tisab. Kibeék :bichoo tukul ama leekwa. Nto mii yoo, kume nkinee :koorkoonoo.
23 Kunyoo, kéémaché imwooweéeéch, makubooyiit ng'oo :koorkoonoo koodyyiin kang'éétyeé
:bichoo tukul meet ak koorkoonoo?”

24 Kuketyi :Yeesu kule, “Os00tyé€chiné nyéé miyaat, kuuyu -moonkété :akweek kiyéé
ibooru :siruutékaab Yéyiin ak woléé wuu :kadmuukéywéeékyii. 25 Yoo kaakung'éétyée :biiko
meet, méébéré takoomuté keey subak. Ibuuré kuu :malayikaanik am barak. 26 Nto ku-
rubta keey ng'eeteetaab meet, abéré kyoosuman siruutékaab *Muusa yoo kimwoochiné
:Yeyiin am sOntiinoo kilayé kule, ‘Anii Yéyiintéétaab *Abraam ak Isaka akoo Yaakobo.'t
27Yoo /kakeemwa kule bo :Yeéyiin anum, kdobooru :yooto kule takusoboot :chiichooto ankoo
kiikume kény. Os00té bebe!”

Kiruutyéeét :nkono nyée woo?
(Mataayo 22:34-40)

28 Kimii yooto :kaanéetiintéét ake nyébo kiruutek nyeé kimii kuyébchiné yiit kiyéé
king'alooléé :Yeesu akoo Satukaayeechaa. Kikas:kaanéétiintoonoo bo kiruutek kule kikeétyi
:Yéésu bichoo kiyeé kiteebee am kéelto nyeé karaam.

Yooto, kuteebee Yéésu kule, “Am kiruuték tukul choo kikoonu :Yéyiin, nkono myée
w007?” 29 Kuketyi :Yeésu kule, “Siraat kule,

‘Oyeb yiit 00, biikaab Israyeél:

Yeyiin nkit :nyée /kéékutunkyin€ anku Yéyiin ku akeenke.
30Icham Yéyiintééng'uung'

am mooyééng'uung' tukul

soboonng'uung' tukul,

kaasooteéyweekuuk tukul,

ak nkuruukuuk tukul.’f
Kiruutyéet :nyooto nyée woo. 31 Nto ake kumwooyé kule:
‘Icham laatyeenguung'

kuu woloo ichamtooy keey.’t
Mamii subak :kiruuték alake chée siiré chu.”

32 Yu keewaany :Yéésu kumwooy kuu nyooto, kuléénchi :chiichoo, “Ko0nkoy,
Kaaneéetiintéét, 'keemwaay man kule Yéyiin ku akeenke, mamiité :ake. 33 Kunyi, karaam
yoo kacham :chii Yéyiin am mooyéeényii tukul ankumaché mbo koosooté Yeyiin kwaak
ankuyéyé yiisyéetaab Yeéyiin am nkuruukyii tukul ankucham laatyeenyii kuu woloo
chamtooy keey. Karaam /keerub ng'aleechu kusiir yoo /katakééyéyooté kordos choo /
keebeele kutukul ak alak tukul.”

34Yu kakas :Yeésu kule kaket :chiichoo nyéé karaam, kumwoochi kule, “'Kaméelod am
baytooyiisyé€taab Yeyiin.”

Kung'eetee yooto, mamii :chii nyéé kitakukang' kuteebee Yéésu ng'alyoo kumache
kutech.

Ng'oo :Kaararookiintéet?
(Mataayo 22:41-46; Luuka 20:41-44)

35 Nto téé yoo, kumii :Yéésu koonéété biiko am biiwuutaab *Ko0Otaab Yeyiin,
kumwooy kule, “Imuuché kule nee kumwooy :kaanéétikaab kiruuték kule choonéé
*:Kaararookiintéét kootaab Tawuti? 36 Nto yu kiyey :Tamirmiryé€taab Yéyiin Tawuti
kumwooy kule,

‘Kimwoochi :Yeyiin Mokoryoontéényuu kule:
Ibuurunéé awunyuu nyébo taay

akoy yoo kaayeyiing' itébeéé buunikuuk.’t

37 Kunyi, yoo kuuré :Tawuti Kaararookiintéét kule ‘Mokoryoontéényuu’ ii,
koomuuchaktoos kule nee kuchoonée :Kaararookiintéét kootaab Tawuti?”

Kiyebchi yiit :biiko ng'aleechaa bo Yeésu am ng'erekweek.

Kichuur :Yéesu kiblembechiisyek
(Mataayo 23:1-12; Luuka 20:45-47)

38 Kutas taay :Yeésu kumwoochi bichoo kule, “Oriibéé keey :kaanéétichoo bo kiru-
uték, amoorubé atébuutékwaa. Kicham :bichu koodlooché sirook chéé yoo /kakeekas /
simkiinkéte kule icheek kiirwookik. Béésyetooté€ woleé chaang' :biiko /sikiisubooyooté
nyéé /kakéekoonyit. 39 Lekweélooté ng'échérook chéé mii taay yoo /kéémii kooriikaab
saayeet. Mbo yoo /kéémii saakwa ake tukul, kDOmoymooye :bichu ng'échérodk chébo taay.
40 Latunooté koor chéé musuuk kuyibéé tukuukwaa ankusooyé miisin kuyéyé keey kule
churtootiin. +/Makiing'woonchi miisin biich chéé wuu chuutéchu kusiir chii ake tukul
nyée kiikukusta.”

Ng'oo :nyeée kiiném cheeé chaang'?
(Luuka 21:1-4)

41 Kumii :Yeeésu kéebuur ng'wény am *KooOtaab Yeyiin yéé kiléekitéé :1ooloonik chée /
kikiiruruukyiné beesaanik chébo yiisyéétaab Yéyiin, kukas wolée kiikoochintooy :biiko
beesaanik looloonichoo. Kiikoochineé :biiko chéé ki mokoréénik beesaanik chée chaang'
looloonichoo. 42 Nto mii yoo, kucho :cheebyoosyeet ake nyéé ki musuk ankubanan.
Kiiném :nyoo beesaanikyii chéé ng'éri anku tukul chée kiboonto.

43 Kukuur :Yéésu rubiikyii ankumwoochi kule, “!Kaamwoowook, cheebyoosyaani musuk
mnyeé kééném beesaanik laatit nyéé woo kusiir chuut tukul. 44 Kang'0moOrunéé :moko-
réénik laatit nyoo kéékooytooy woléé bo chéé boonto, nteenee kabar :cheebyoosyaanaa
looléényii tukul.”

13
+/Makiiturbuub KOOtaab Yéyiin
(Mataayo 24:1-2; Luuka 21:5-6)

1Kumii :Yeésu akoo rubiikyii kung'éétyée yooto kibo biiwuutaab *Ko0taab Yeyiin, kum-
woochi :rubiintéényii ake kule, “Kaanéétiintéét, wodyeéch :rwoontddochu /Kkikeeteechee
Koyi bo Yéyiin anku karooranéch nyeé tyaa!” 2 Kukétyi :Yeésu kule, “Kookas, karooranéch
:kooriichu, nteenee +/makiiturbuub tukuuchu tukul nyéé mamii :rwvaa mbo akeenke nyeé
ng'étu kookemeeraat keey ake.”

Nyaliluuték ak wusiisyéet
(Mataayo 24:3-14; Luuka 21:7-19)

3 Nto mii yoo, kuyit :Yeéésu akoo rubiikyii biitéét nyéé kibo Lekemeetaab
*Museéytuuniin€k yéé kitoobéné keey akoo KOOtaab Yéyiin ank00buur ng'weny.

4 Kuteebee :Bétérd, Yaakobo, Yoowaana ak Antereeya Yeésu kule, “Ayu yée
yéyakt0o0os :ng'aleechaa katéémwooyeé anku kiy nee :nyéé +makeekasee yoo yityiint00s
:ng'aleechaa?”

5 Kumwoochi :Yeésu kule, “Oriib keey! -Mookany /kiiberbeeraak. ¢ Choong'éch
:biilko chéeé makukwaanaat ankuyey keey :ake tukul kule inee ku kaararookiintéét.
Makoobotbootoot :bichoo biiko chéé chaang'.

7 +Mookas kubaré keey :biiko am kooréét /ankyoomu booryoot, nteenee -modmuuyé.
Akoy kuyeéyakiis :tukuuchoo, nto yitu :tabanta. 8 Makubooryo :bororyéét ake ak ake,

kubooryo :kooréet ake ak ake. MakoOring'riing'oot :komoswookik chée chaang' am
kooreéet ankucho :kéméwuut. Ng'wooninto nyéé kadmunéé moroontoon :nyoo nto yitu
:kooreet nyee leel.”

9 Kumwoochi :Yéésu kule, “Oriib keey. +/Makeenamaak /ankiiyyoong'té&nook kook am
kooriikaab saayeet /ankéebirook am wolooto. +/Makiimutaak taayeetaab baytooyik kubo
anii. Barooyinto :nyooto nyéé +modmwoochinéé bichooto kiyée dyénchiné. 10 /Kyoomtooy
kurook lokooywek chéé karooméch kukas :biiko tukul am kooréeét kumukuul nto yitu
;tabantaab kooreet.

11 Yoo /kaakeenamaak /ankiiyyoong'té€nook kook, -mookany kooyiimaak mét :kiyéé
+moomwaay. +/Makiiboorwook yooto kiyéé Omwooy€ kuuyu meéebéreé akweek chéeeé
+mo0ng'aloolé nteenee :Tamirmiry@étaab Yéyiin nyéé makung'aloolé. 12 Makung'dmto :chii
ng'eetaabkaamet /keebakach ankung'omto :kwaan lakwanyii /keebakach. Makutay
:1eekook mbo kwaan ak mbo kaamet ankung'omto /keebakach.

13 Kunyi, makuwéchook :biiko, kuuyu oyénwoo. Nteenee chiito nyéé kamuyta akoy
tabanta :nyéé makooraraach :Yéyiin.”

Wolee +/makiiserweetita Yeerusaleem
(Mataayo 24:15-25; Luuka 21:20-24)

14 Kumwoochi :Yeésu rubiikyii kule, “Yoo kookas ‘%kiyoo -méeériiku :Yéyiin’t
kukeéyyoony€é yeé -/ makéémakyiné, Omwey :biikaab Yuuteeya akoy lekem barak.
(Kuyébchi yiit :chii nyoo sumané ng'aleechu.) 15 Yoo kanyoorta :ng'aleechu chii kumii
koonyii barak, -mééwut ko kule kooném kiy ake tukul nyéé sukumweyto, 16 ameeyeey
:chii nyoo miité mbareen kaa kule wokunam sireet nyéé iliiktéé keey. 17 Layyeé,
makuwuuyiityi $00 kule nee am bésy00sy€échooto kooruuk choo koodyootiin ak choo
iréériisyé! 18 Osaay Yeyiin kule mayéyakiis :ng'aleechu yoo yiiwoot. 19 Makuwd0yiit
:ng'woonintaab bésyd0syéchooto kusiir ng'woonin ake tukul nyéé kiikutook kuchakee
kayey :Yeyiin kOOréét, ameéébéré makutook :ng'wooninto ake nyée téé nyoo hésyeét ake.
20 Nteenee kiikoonwaakiit :Yeyiin bésydosyéchooto kuuyu mii :biikyii cheé kiikukwey
nyéé nto kimanaakoonwaakiit, nto mamii :chii nyée katawokusobé.

Kaararookik chéé mabo man
(Mataayo 24:23-28; Luuka 17:23-24)

21 Yoo kamwoowook :chii ake tukul kule ong'nyi *Kaararookiinté€t nto ongmyiin,
-mo0yénchi, 22 kuuyu makukwa :biiko chéé makuyey keey kuyék kaararookik ak
*woorkooyikaab Yeyiin.  Makuyey :bichu ng'al chébo kwong'uut sukung'eet, yoo
imuuchaktoos, kutéwech biikaab Kiriistd choo kweéyootiin.

23 Kunyoo, 0riib keey. !Kaasim amwoowook tukul kumanaayit :hésyéét.”

Kiyee ibooru choonéeétaab Yéesu
(Mataayo 24:29-31; Luuka 21:25-28)

24 Kutas taay :Yeésu kumwoochi rubiikyii kule, “Yoo béku :myaliluutéchoo bo
bésy00syéchooto
‘Makumis :asiista amééetakooluuwu :araaweet.

25 Makootimtiimakoy :woliin bo barak koosuuw :kookeelik.’
26 +/ Makeekasa anii, *Weritaab Chii, achoonéé boolik am kaamuukéyweéek ak
lebkeeyyeétaab Yeyiin. 27 +Maayookté malayikaanikyuu kooruruukoot biiko choo
kweéyootiin kung'eetee kooréet komosta ake akoy ake.”

Beésyéeet nyoo iyéewu :Yéesu
(Mataayo 24:32-36; Luuka 21:29-33)

28 Kumwoochi subak kule, “Yoo kéénkat :ké€too /kéekuuré€ *mutiiniit, koobooru kule
kaakuriik kumuses. 29 Am kéélto nyéé wuu nyooto, yoo okasé kuyéyaktdos :tukuuchoo,
onkeét kule kaakuriik :bésyéét nyoo ayééwunée.

30 I Kaamwoowook, mabootdds :biikyuu choo kyaakwey ankoo kayéyakiis :tukuuchoo
tukul. 31 Makubot :barak ak ng'wény, nteenee maboté :ng'alyoontéényuu.

32 Mamii :chii nyéé inkéeté bésyéét nyeéé ayeéwunéé. -Meénketé :malayikaanik
amaankéeté mbo nkanii, nteenee inkété :Baaba.

Ochob keey
(Mataayo 24:42-44; Luuka 12:35-40)

33 Oriib keey ankooyeyte keey, kuuyu -moonkété yéé yitu :bésyoonooto.

34 Kerkeey yoo macheé :chii nyébo kanyii kuwo ruutooy. Bakookyiné motwoorikyii
yiisyeét nyéé makuyey ankutool ake kuriib kayta. 35 Oriib keey, kuuyu -moonkété
yéeé rootunéé :chiitaab kayta. Imuuché kuyit kukararakta :asiista, kwéémooy kweéen,
kumaneéérir :kooréet nto kumanaamwook :asiista. 36 Yoo kacho, machaktoos kunydoorwook
okasu.

37 Okas ng'aleechu! Ma akweek nkit chéé amiité amwoowook ng'aleechu, nteenee
machaktoos kuyeyta keey :biiko tukul.”

14

Kicheeng':buunikaab Yéésu woléeé makunamta inee
(Mataayo 26:1-5; Luuka 22:1-2)
1Kikiikung'et :beésy00sy€ek ayeenku kuyit :hésyeét nyeé kyoomee :Yuutayeek *Saakwee-
taab Keeytaayeet akoo Saakweetaab mukaatiin chéé makuutunootiin. Kimii kuchééng'e
:mbo_*kibkoros akoo kaanéeétikaab kiruuték woléé makunamta Yeéeésu kumakasé :chii
sukubakach. 2 Kimwooy kule, “-Mookany keeyey ng'aleechu yoo bo *Saakweetaab
Keeytaayeet, kuuyu imuuche :biiko kuyey woorooryéét.”

Kiraang'tee :koorkeet ake Yeesu mwaayta met
(Mataayo 26:6-13)

3 Kimii :yéeé kyoomiisyé :Yeéésu am Beetannyaa kumiité kaab Simdoni, chiichoo kiki-
ikunamé *:makereenik. Yooto, kucho :koorkeét ake ko nyée kiboonto mwaay nyéé
kiboong'u nyéé anyiny /ankikyooltéé beesaan cheéé chaang' miisin. Yooto, kuraang'tee
:koorkoonoo Yeesu mwaayaa met.

45 Yu kakas :biiko alake cheé kimii yooto kiyee kayey :koorkoonoo, kumwooy nyeé
kang'woonchi kule, “Nto yu sukunyarta :koorkooni mwaay nyée alé beesaan chéé chaang'
miisin kuu nyi! Nto yu /katakyooltooy /ankiikoochi banoonik beesaanik.” Kiny€&érchi
:bichoo koorkoonoo miisin.

6 Kumwoochi :Yeésu bichoo kule, “-Moomakee kiy koorkoonoo. Ntéé kaakuyéwoo anii
ng'alyoo nyée karaam. 7 Oboonté keey :akweek banoonik akookoy anku +maooyéétyééchiné
kuu woléé dchamtooy. Nteenee -mdoboonté keey anii akookoy. 8 Kaakuyey :koorkooni kuu
woleé keemuuktooy kuroonkyi mwaayaa métinyuu kuyeytaa nto yitu :yéé /keémuyéénoo.
9 I Kaamwoowook, -/ makeéwuutyéé koorkooni am kiyéé kaakuyey yoo /kyoomtooy
1okooywek cheé karooméch am kooreét tukul.”

Kiinem keey :Yuuta kuchaamta Yéésu
(Mataayo 26:14-16; Luuka 22:3-6)

10 Nto mii yoo, kuwo :Yuuta Iskaryoot nyoo ki akeenke am rubiikaab Yéésu choo
ki taman ak ayééng', wolee kimii :mbo *kibkords chéé wodyech wokuchaamta Yéésu.
11 Yu kayit wolooto /kééng'érékyi. /Kikéémwoochi kule, “Yoo kééyeéweéch keelto wolée
+makeenamte Yéésu, ké€kooniing' beesaanik.” Kuwo :Yuuta wokucheeng' woleé /
sikeenamta Yéésu.

/Kikeeyeyta wolee /kyoomee Saakweetaab Keeytaayeet
(Mataayo 26:17-19; Luuka 22:7-13)

12 Am bésyéétaab taayta nyébo Saakweetaab mukaatiin chéé makuutunootiin, kiyéényé
:Yuutayeek méénkit nyée sukwaam bésyoonooto.

Yu kayit :bésyooni, kuteebee :rubiik Yéésu kule, “And woléé +mawee-amee *Saakwee-
taab Keeytaayeet bokééyeytoowuung'?” 13 Kumwoochi :Yéésu rubiikyii ayééng' kule,
“Obe akoy Yéérusaleém. +MOOtuuy€€ murén nyeeé boontoonu téréétaab bééko. Orub
chiichoo lét akoy kdooto nyeé kéewut. 14 Yoo kooyit kdyooto, dmwoochi chiitaab kdoto kule
mache :Kaanéétiintéet woléé sukwoomiisyeé akoo rubiikyii am Saakweetaab Keeytaay-
eet. 15 Makooboorwook :chiichoo kiséénkéét nyéé woo nyébo koroofa nyéé mii :tukuuk
tukul chébo atébto. Oyéytooweech amiik.”

16 Yu keewaany :Yéésu kumwoochi rubiichoo kuu nyooto, kuba akoy Yéérusaléém
ankubokuny00Or ng'aleek tukul kuu woloo kamwooytooy :Yé€su. Kuyeyta amiikaab saak-
waanaa.

Kiiboor :Yéeésu chiito nyée kimii wokuchoomtooy
(Mataayo 26:20-25; Luuka 22:21-23; Yoowaana 13:21-30)

17Kumii kuratooraté :kooréét, kuwo :-Yeesu akoo rubiikyii taman ak ayééng' akoy kdyooto
ankutoow kwaam saakweet.

18 Kumii kwoomiisy€, kumwooy :Yeésu kule, “!Kaamwoowook, mii :akeenke am akweek
nyéé keémiité kyoomiisyé :tukul nyéé makuchaamtaa.” 19 Kung'woonchi rubiik anku-
teebee :ake tukul Yeésu kule, “Ara anii?” 20 Kukétyi :Yéésu kule, “Nyoo kiilabloobtooy
tukwaay mukaatiit terekyeet akeenke nyéé makuchaamtaa. 21 Makume *:Weritaab Chii
kuu yoo /kikeesir kurubta keey ak inee. Nteenee makung'woonchi s00 kule nee :chiito
nyoo makuchaamtaa. Kaykay nto /kimakeéesich chiichoo.”

Kitoow :Yeesu saakweet nyee leel
(Mataayo 26:26-30; Luuka 22:19-20; 1 Kooriintéek 11:23-25)
22Yu kimii kwoomiisy€, kunam :Yéésu mukaatiit ankubirchi Yéyiin koonkoy. Nto té€ yoo
kubetes mukaatiinaa ankoodkoochi rubiikyii koonémunoot. Kimwoochi kule, “Boornyuu
nyi. Kunyi, o-am.” 23 Kunam subak terekyeet nyéé kimii *:tifaayiik ankubirchi Yeyiin
koonkoy ankookoochi rubiichoo kumodsoot. 24 Kimwoochi kule, “Korotiikyuu :chu chébo
*Kkiirootyeet nyéé 16él.* +/Makiitaata sukusobcho :biiko chéé chaang'. 25 !Kaamwoowook,
-mawaayyee subak tifaayiik akoy bésyoonoo waayyee chee leelach am Kaab Yéyiin.”
26 Nto téé yoo, kutyéén :bichoo kdokoostooy Yéyiin ankung'éetyo kutakyi keey Lekemee-
taab *Muséytuuniinék.

Kiiboor :Yeéésu kule makutuuch keey :Beétéro
(Mataayo 26:31-35; Luuka 22:31-34; Yoowaana 13:36-38)

27 Kumii kéeeltaab too, kumwoochi :Yeésu rubiikyii kule, “+M00mwéyéénoo :akweek
tukul kuu yoo mwooyé siruuték kule, “*Maabakach akiintéét kuséréét :kééchiirek.’T
28 Nteenee yoo kaang'eetee meet, +maantooy Kalilaaya.” 29 Kumwoochi :Bétéro
Yeesu kule, “Ankoo kamweéyééniing' :chuut tukul, -maabakooktiing' :anii.” 30 Kumwoochi

:Yeésu kule, “Betérdo! Kaamwoowuung', kumanééturkuuché :kirkoonkiit nyeébo ayeéng'
kweéémowuuni, +meetuuch keey :inyiing' areet somok kule -méénkétoo.” 31 Kumwoochi
:Betérdo Yeesu subak kule, “Makoy atuuch keey! Yoo kabo meet kéebeku :tukwaay.”
Kooruumchi :nkicheek rubiik chuut kuu nyooto.

Kiwokusaayee :Yeésu Ketesemaane
(Mataayo 26:36-46; Luuka 22:39-46)

32 Yu kayit :Yeeésu akoo rubiikyii yée /keekuuréé Ketesemaane, kumwoochi kule,
“Obuuréé yu, waasaay :anii.” 33 Koonaata kisich akoo Bétérd, Yaakobo akoo Yoowaana.
Kwaam :ng'uusng'uus Yéeésu kut kulooklookén. 3¢ Kumwoochi rubiichooto somok kule,
“Kaamuy :anii kut wuu nyéé +maameey. Ong'étunéé yuutéyu ankookasu!”

35-36 Yooto koonaata :inee kisich kukutuny ankuyim kutiiny :tokochta ng'wény
ankusaay kule, “Baaba! Imuuchaktoos :tukuuk tukul am woléé imiité. Inémtoowoo
nyalili. Nteenee kuyeyakay kuu woloo imaktooy :inyiing' méébéré kuu woloo amaktooy
:anil.”

37 Yu keéyeewunéé :Yeésu woloo kawokusooy€eé, kunyoor rubiik choo somok kuru-
uytods. Kumwoochi Bétérdo kule, “Simooni, akoo kééru? 'Kaméémuuché mbo ikasu
am asiista akeenke? 38 Okasu ankoosaay simo00-asyi keey tyémiisyéét. Obéré nto
oyey, amamii :nkuruuk.” 39 Kooyeey :Yéésu subak ankuwokusaay kuu yoo kabo
taay. 40 Nto iyééwu nyébo ayééng', kunydor mbo Bétérdo kuruuytdds subak, kuuyu
kichoosyootiin miisin. Kuchusyo :rubiichoo. 4! Kiiyeey :Yéésu subak ankuwokusaay
nyébo somok, nto yu kaweech keey, kumwoochi rubiichoo kule, “Akoo to0béng'tée
rwoonik? Kaakuyem. Okas kaakuyit :asiiswék /kiiyokoochi *Weéritaab Chii awunny€kaab
kibng'00kisiis. 42 Ong'nyiin choomtooyiintéét kaakucho! Ong'eétyé bokeetuuyee.”

/Kikeenam Yéésu nteenee Kitay /keesar
(Mataayo 26:47-56, Luuka 22:47-53; Yoowaana 18:3-11)

43 Kutakumii :Yeéésu kung'aloolé, kuyitu :Yuuta nyoo ki akeenke am rubiichoo ki taman
ak ayeeng'. Kiboontoonu keey biiko chéé chaang' chée kitiny€ chookiin€k akoo syaariinek
cheeé kiiyooku :mbo kibkoros chéé wooyech akoo booyik. 44 Kikiisimkumwoochiné :Yuuta
bichoo kule, “Nyoo 0kasé atdoro0ché, Onamé nyooto ankooriibooté simamwey.” 45 Kuyitu
:'Yuuta, kutdoroocheé Yeesu kule, “Aase, Mokoryoontéét!” 46 Kutéryekyiné :bichoo Yéésu
bakeenke.

47 Kukase :rubiintéet ake kuu nyooto, kung'usu chookiit, nto béré kuyeb motwooriin-

téétaab kibkords nyée woo, kuchwenta yiitit koosuuyto.

48 Yooto, kumwoochi :Yéésu bichoo kinameé inee kule, “Obéré antoochiné :anii lukéet
nyéé maché kuweech kooréét sookwaante chookiinék ak syaariinek hoonamaa? 49 Ntee
kwaaboonté keey :anii akweek kwaak am biiwuutaab *Ko0o0taab Yéyiin anéétiisyé. Kwaa-
maak :nee simoonamaa yooto? Nteenee ityiiché :ng'aleechu tukul siruutékaab Yéyiin.”

50 Yu kamwooy :Yeéésu kuu nyooto, kumweéchi keey :rubiikyii. 51 Kimii :muréno nyéé
kiinoomooté Yéesu nyéeeé kikyaalyaktee keey ankeet baateey. Nto yu kibéré /keenam,
52kuchiwit kuchururchi ankaanaa yooto ankumweéchi keey kibchuraat.

Kumii:Yeesu taayeetaab kookweet nyeée woo nyébo Yuutayeek
(Mataayo 26:57-68; Luuka 22:54-55, 63-71; Yoowaana 18:13-14, 19-24)

53 [Kikeekweryoot Yeésu akoy kaytaab *kibkoros nyeé woo. Kikiiruruukyi keey wolooto
:mbo kibkoros chéé wodyéch, booyik akoo kaaneéétikaab kiruuték. >4 Kiinaamaat :Bétéro
Yéésu akoy kuyit kiyénkuutaab kaytaab bichoo bo kordos. Kumii wolooto koobuur :nkinee
ng'wény kuyu maata nyéeé kimii kuyweée :biiko chée kiriibe kayaa.

55 Kimach *:kookweéétaab Yuutayeek tukul kdoyyoonkyiné :mbo kibkords chéeé wodyeéch,
kule kunyoor ng'alyoo nyéé miyaat nyéé namé Yeésu /sikiitiilchi meet. Nteenee
manaanyoor ng'alyoo. 56 Ankoo kimololchi :biiko chéé chaang' Yéésu ng'al, kichu-
unchuun :ng'aleekwaa. 57 Kimwooy :alake subak kule, 58 “Kikeekas :acheek kumwooyé
:chiichi kule makooturbuub *Kootaab Yéyiin nyoo kitééche :biiko ankuteech ake nyeeé
meéebeére teééche :biiko. Kalé makuteechee nyooto bésydds somok.” 39 Kichuunchuun
mnkicheek ng'aleekaab bichoo. 60 Yooto kodyyo :chiichoo woo bo kords ankuteebee
Yeésu kule, “Itinyé woléé ituuktooy keey am ng'aleechu mwooyeé :bichu?” 61 Kusiisyi
keey :Yeésu. Kumwoochi subak :chiichooto woo bo koroséek Yeesu kule, “Inyiing' man
*Kaararookiintéét, Lakwataab Nyoo Toroor?” 62 Kumwoochi :Yéésu kule: “Anii :nyooto
anku +mookas *Weritaab Chii koobuurunéé awutaab taay nyébo Nyoo bo Kaamuukéy
ankookas kuchoonéé boolik.” 63 Kikwaany keey :moo chiichoo woo bo kords kut
kubaach sirookyii ankumwooy kule, “Nee ake :nyeé /takéémwoowé€ech kurubta keey
ak chiichi? 64 Kookas oob woléé kaakoontosuurto Yéyiin? Kunyi, Obéré nee ak-
week?” Kooruumchi :kiirwookik tukul kule, “Misyiné kume.” 65 Kung'utyi :kiirwookik
alake Yeesu ankurat koonyek. Kuratootiin :koonyek, /kiituluuksét /ankeeteebee kule,
“Mwoowu, baa, ng'oo :nyi kéetuluuchiing'!” Yooto, koorabaakset :bichoo kiriibé kayaata.

Kituuch keey :Bétéro
(Mataayo 26:69-75; Luuka 22:56-62; Yoowaana 18:15-18, 25-27)

66 Kumii :Bétéro kéebuur biiy, chokumur yooto :chéébto ake nyeé kiyechiné kibkoros
nyéé woo yiisyéét. 67 Koorootoot :chéébooto Bétérd ankulé, “Kwéeboontooté keey :nkinyi-
ing' oob chiichi bo Naasareét!” 68 Kutuuch keey :Bétérd. Kimwooy kule, “-Maankeété
kiyee imwooyé.” Koonookyi :BEtérd yébo oreet nyeé weetii kayaata. Yooto, kooturkuuch
kirkoonkiit. 69 Kutakumiité :Bétérd yooto bo oreet, kukas :chéébkéy subak, ankumwoochi
biiko cheé kimii yooto kule, “Léyyeé! Rubiintéétaab Yéésu :chiichi!” 70 Kutuuch keey
:Bétérd subak. Nyeéé ma tyaa, kumwoochi :biiko chéé kimii yooto kule, “Kubooyiit
man! Inyiing' rubiintéétaab Yeésu kuuyu isalu Kalilaaya.” 71 Kuchubchi keey :Bétérd
kule, “-Maankété chiichi omiité Ong'alooléé.” 72 Yooto, kooturkuuch :kirkdonkiit nyébo
ayééng'. Koosoot :Bétérd yoo kamwoochiné :Yeésu kule, “Kumaneeturkuuch :kirkdonkiit
nyébo ayééng', +meetuuch keey :inyiing' areet somok kule -'méénkétoo.”

Kuriir :Bétérd nyée ng'waa.

15
Kumii:Yéeesu taayeetaab Bilaato
(Mataayo 27:1-2, 11-14; Luuka 23:1-5; Yoowaana 18:28-38)

1 Nto yu kamwook :asiista, kootiil *:kookwéétaab Yuutayeek tukul kunam woléé mii
:mbo *kibkoros cheéé wooyéch, booyik ak kaanéétikaab kiruuték kurat Yeésu ankukweéryoot
akoy kaab *Bilaato.

2Yu /kakiiyiitita kaab Bilaato, kuteebee :nyoo Yéésu kule, “Inyiing' :baytooyiinté&taab
Yuutayeek?” Kumwoochi :Yeésu kule: “Wuu nyooto, sinee.” 3 Kiiteeyee keey :mbo
kibkoros chéé wooyéech kule kiikuyey :Yéesu ng'al chée chaang'. 4 Kuteebee :Bilaato
Yéésu kule, “Mamii :kiyee 'ikétu kurubta keey ng'aleechu mwooye :bichu kule !kiiyey?”
> Manaaket :Yéésu ng'alyoo. Kubotyi :tonkoy Bilaato.

Kiisimchi :kadantooyikaab Yuutayeek Bilaato kubakach Yeeésu
(Mataayo 27:15-26; Luuka 23:13-25; Yoowaana 18:39—19:16)

6 Kiityooktooy :baytooyiintéet am kényiit ake tukul kibratyaanteet akeenke nyoo kaaku-
tool :biiko. /Kikeééyeye kuu nyooto yoo /kyoomé *Saakweetaab Keeytaayeet. 7 Kimii am
beésy00syéchooto :biiko alake chéé kikwiilé baytooyiisy@€taab Bilaato ankikiikubakakiis kut
/kikiikeerat. Akeenke am bichooto ku nyée /kikéékuuréé Baraaba. 8 Yooto kooruruukyi
keey :biiko chée chaang' kaytaab Bilaato. Kusoom :bichoo Bilaato kdootyooktoochi chiito
akeenke nyée rataat kuu yoo kweéétyooktoochiné kwaak yoo mii :saakwaanaa. 9 Kuteeb
:Bilaato kule, “Omaché atyooktoowook baytooyiinté&taab Yuutayeek?” 10 Kitéebeé :Bilaato
bichoo kuu nyooto koonkété kule kéetuuyiityi :mbo kibkords Yeésu moo. 11 Nteenee
koowuruur :mbo kibkords biiko tukul kumwoochi Bilaato kootyaakta Baraaba yoo
kateéétyooktooy Yeésu. 12 Kuteeb :Bilaato kule, “Kunyi, 0maché ayeyee nee naas chi-
ichi Obéré baytooyiintéétaab Yuutayeek?” 13 KooOruumchi :biiko tukul kule, “Ibakach!”
14 Kumwoochi :Bilaato biiko kule, “Ara koleel nee :chiichi?” Kuboloobol :biiko kule,
“Obakach! Obakach!” 15 Nto kuuyu kimamache :Bilaato kunyéér :biiko, kootyooktoochi
Baraaba. /Kikiity00lsét Yeé€su, nto tée yoo kooyokooyto /bokeéekweértoochi *murtooywoon-
teet.

Kiintosuur :biikaab lukeet Yéésu
(Mataayo 27:27-31; Yoowaana 19:2-3)

16 Kubeeta :biikaab lukééet Yeesu akoy kaytaab *Bilaato ariit ankukuur lukéetaab
booryeét tukul.

17 Koolookyi sireet nyéé arraa ankutaay kuutwéétaab katook ankookemeer métinyii
wuu nyéé kayek baytooyiintéét. 18 Yu /kaakiilookyi tukuuchoo, /kéétoow /keeyey
keey kule /kakeéesilto Yeéesu /kéémwooyé kule, “Kimkim! Baytooyiinté€taab Yuutayeek!”
19 Kiikoryoonyée :bichoo Yéésu kirokto mét ankung'utyiné kibtaman ankukutunyéé taay-
eenyii kuyeye keey kule kakoonyit.

20 Yu /kaakiintosuur, /kiiréekunéé siraanaa arraa /ankiilookyi sirookyii choo bo kwaak
nto téé yoo, /keéekweryoot /bokéekwertoochi murtooywoonteet.

/Kikeekwertoochi Yeésu murtooywoonteéeét /ankiinchuruur
(Mataayo 27:32-44; Luuka 23:26-43; Yoowaana 19:17-27)

21 /Keemii /kéébeétooy /kéétuuyeé chiito ake nyeé kibo kooréétaab Kuréén. /Kikéekuuréé
chiichoo Simooni nyée ki kwaaniitaab Alekisaanta akoo Ruufo. /Keétuuyee kuu nyooto,
/kéekerchiné koong' kukalab murtooywoontéétaab Yeésu.

22 Kikweryoot :bichoo Yeéésu akoy yeé /keekuuréé Kolkoota, (kaayneet nyéé ibooru
kule ‘Rokyéetaab Meét’). 23 Nto béré kodkoochi :bichoo Yeesu *tifaayiik chée /kikeetasee
saakityeek™ alak, kutay kuyye.

24 Kukwertoochi :hichoo Yeéésu murtooywoontéét. Nto yu makubchéchi keey sirookyii,
kubar *sekéeeryeet sukoonketée kule ng'oo :nyéé makuyib sireet nkono.

25 Ki asiistaab somok nyébo korrdon, yu /kikéekweértoochiné Ye€su murtooywoontéét. 26/
Kikiikeesirchi kiito ake ng'aleek chéé kiyey /sikiitiilchi Yeésu meet chée kimwooyé kule:
BAYTOOYIINTEETAAB YUUTAYEEK.

27 [ Kikeekwertoochi nkicheek kibng'ookisiis ayééng' murtooywo0syékwaa. /Kikiiyy-
oong'téé ake awutaab taay nyébo Yéésu /ankiiyyoong'to ake nyébo kaataam.t

29 Kiinchuruuré :biiko chéé kimuré yooto Yéésu ankukwértooy meétéwook kum-
woochiné kule, “Nteeé kweéebére :inyiing' +mééturbuub *Kootaab Yéyiin ankiiteechee
subak bésyoosyék somok? 30 Iraraach keey naas. Irékunéé murtooywoontoonoo!”

31 Kiinchuruur mkicheek mbo kibkords chéé wodyéch akoo kaanéetikaab kiruutek
Yéésu kumwoochiné keey kule, “Kiisoobé :chiichi biiko alak, ntéé -méeésoob keey naas.
32 Keemacheé keekas ra kaararookiintooni kuuré keey kule baytooyiintéétaab *Israyéeéliik.
Yoo keemuuch kurekunéé murtooywoontooni, +makiiyénchi.” Kiinchuruur :nkicheek
kibng'00kisiisyéchoo kimii murtooywo0syékwaa.

Meetaab Yeeésu
(Mataayo 27:45-56; Luuka 23:44-49; Yoowaana 19:28-30)

33Kicho :méenanééet beét nyéee kiker kooréet tukul, kung'eetee asiiswek lo akoy asiiswék
sokool. 34Yu kayit asiiswék sokool koonchd :Yeésu kule, “Yéyiinté&nyuu, Yeyiinté€nyuu, ntéé
'keebakaaktaa!”T (Kimwooyé yooto am kuutiinyii kule, “Elooy, E100y, lema sabaktani?”)

35 Yu kakas :biikaab lukeet cheéé kimii yooto, kulgé, “Okas, miité kukuure *Eliiya.”
36 Kulabatee :chiito ake kiroonkuryéét ankooluumta *tifaayiik chéé taytay. Kurutyi
kiroonkuryoonoo keéétit ankodyokoochi kuutiitaab Yéésu ankuleé, “Okany keekas yoo
makucho :Eliiya chokdoréekunéé murtooywoontooni!”

37Kiincho :Yeesu ankung'et.

38 Yooto bakeenke, kukéréerunéeé keey ayeéeng' kuchakee barak akoy ng'weény :ankeet
nyéeé ki rikimim nyoo /kikiiyéelee Kitookiitaab *KOOtaab Yéyiin.

39 Yu kakas :chiito nyéé woo nyébo lukéétaab booryéeétt wolee kameeta :Yeésu, kum-
wooy kule, “Kubooyiit man, akoo Lakwataab Yéyiin :chiichi.”

40 Kikiiyyoong'iis :chéeby0oso0k alake yéé 100 kutoobéné kiyéé kiyeyaktdos.
Cheeby00s00choo alak ku Maaryaa nyébo Maktaala, Saloomé akoo Maaryaa kaametiitaab
Y00sé ak Yaakobo nyoo mining'. 41 Kirubooté ankiyéétyéechinooté :cheéébyddsd0choo
Yéesu, yoo kimii Kalilaaya. Kimii :nkicheek chéeby00s00k alake yooto chée chaang' chée
kiinaam Yeésu akoy Yeérusaléem.

Wolee /kikeemuyta Yéesu
(Mataayo 27:57-61; Luuka 23:50-56; Yoowaana 19:38-42)

42-43 Ki bésyeét :nyooto nyéé kichobéé keey :Yuutayeek kukanyoonu bhésy&étaab
*Sabaato. Kimii :boontéét ake nyéee /kikeekuuréé Y0Oseéf nyébo *kiriinkéétaab Ari-
mataaya nyéé ki kiirwookiin nyéé kitookunoot am *kooOkwéétaab Yuutayeek. Kiki-
ikooyénchi :boontoonoo kule kichoonéé :Yeésu Kaab Yéyiin chokuyék Baytooyiintéét
nyoo /kikéémii /kéekanyé. Yu kakas :boontoonoo kule kaakuriik :asiiswék chée toowu
:besyéetaab *Sabaato ankutdkumii :-Yeésu murtooywoontéét, kukang' ankuwo kaab *Bi-
laato wokusoom /kééchamchi kooném muustaab Yéeésu sukumuy, kumanaarataarat
:kooréet. 44 Kiilat :Bilaato yu kakas kule kaakume :Yéésu. Kikuur chiito nyéé woo
nyébo lukeet ankuteebee kule, “Kaakume :Yéésu, man?” 45> Kumwoochi :nyoo kule,
“Kaakume.” Kuchamchi Yooséef wokuyib muustaab Yeesu. 46 Kiwokwaal :YoOseef
ankeet ankuwok00réék muustaab Yéésu am murtooywoontéét ankuratee ankaanaata.
Kunam muusto ankuwok00toor kochonkeet ake nyéeé /kikiikiiwor. Nto yityo, kuwunukyi
rwaanteet nyéé woo kuker kochonkaanaa.

47 Kikasé :Maaryaa nyébo Maktaala akoo Maaryaa, kaametiitaab Y00sé, yée /ki-
keekonoree Yéésu.

16
King'eetee :Yeésu meet
(Mataayo 28:1-8; Luuka 24:1-12; Yoowaana 20:1)

15:32 Tyeeén. 22:7; 109:25 15:33 Amdos 8:9 T 15:34 Tyeén. 22:1 15:36 Tyeeén. 69:21 15:38 Chuy.

26:31-33; 2Tet. 3:14; Ibu. 10:19-20 i 15:39 Tasyiné :siruuték alake kule ‘woléé kiinchooyto ak’. 15:39 Mat. 27:11;
Maarko 1:1, 11 15:41 Luuka 8:2-3



Maarko 16:1 86 Maarko 16:19

1Yu kaakubek :bésyéétaab *Sabaato kukararakta :asiista, kuwo :Maaryaa nyebo Mak-
taala, Saloome, akoo Maaryaa kaametiitaab Yaakobo, wokwaal mwaanik chéé boong'u
nyée anyiny subokooyiilee muustaab Yéésu.

2Yu keerir :kooréet, kubeeta mwaanichaa akoy woloo /kikéémuchiné Yéésu. 3-4 Kumii
keéelto, kutéebootéé keey kule, “Ng'oo :nyéé wokuwunuktoowééch rwaantaanaa tée
nyoo ée?” Yu kayit, kukasta, nto beéré kule, /kiikééwunukto rwaanteet kuyaatakay
:kochonkeet. > Koowut kochong'. Yooto, kukas murén nyéé kikiibuur awutaab taay am
kochong'. Kikiilaach sireet nyéeé 1eel anku kooy nyée kiilekéchééché miisin. Kumuuyo
:chéeby00s00choo miisin yu kakas chiichoo. 6§ Kumwoochi :chiichoo kule, “-M0d0muuyé!
Ankeété kule koomaché Yéésu nyébo Naasaréét nyoo /kokéekwertoochiné murtooywoon-
teet. Kaakung'eetee meet, neennyi mamii yu. -Mookasé yu /kikiitoore! 7 Boomwoochi
Bétéro akoo rubiik chuut kule, ‘Makoonto :Yéesu Kalilaaya woléé +maboony00rchi kuu
woloo kimwooytoowook.” ” 8 Kichuwunee :cheébyd0sddchoo kochonkaanaa nyéé
kabootoon. Kilabat amanaang'aloolchi chii ake tukul am kééltaab too.

Kiiboorchi keey :Yeesu Maaryaa nyébo Maktaala
(Mataayo 28:9-10; Yoowaana 20:11-18)

[ 9 King'eétée :Yeéesu meet kukang'ééyén :kooréét am bésyéét nyeé kirubé bésyéetaab
*Sabaato. Nto chiito nyébo taay kooboorchi keey :inee ku Maaryaa nyébo Maktaala, nyoo
kiib&béétoochiné tamirmirook chéé miyootéch tisab. 10-11 Kuwo :Maaryaa nyi bo Maktaala
akoy wolee kimii kuriiryée :rubiikaab Yéésu ankumwoochi kule, “IKaakas Yéésu! Soboot!”
Kuchweesta :rubiichoo ng'aleekyii.

Kiiboorchi keey :Yéésu rubiikyii ayéeng'
(Luuka 24:13-35)

12 Kikiikuwalak :eertaab Yéésu kodboorchiné keey rubiikyii ayééng' chée kimii kééltaab
too kukwoonéé Yéerusaléém. 13 Yooto, kooyeey :rubiichoo Yéérusaleém bokumwoochi
chuut kule, “IKaakeekas Yeésu.” Kuchweesta :chuut ng'aleekwaa subak.

Kiiboorchi keey :Yeesu rubiik choo ki taman ak akeenke
14 Am 1étuunoo, kooboorchi keey :Yéésu rubiik choo ki taman ak akeenke kumii kwoomi-
isye. Kibolchi :Yeésu rubiichoo, kuuyu kitay kooyénchi kule kiilmuuche :inee kung'eetee
meet akoo mbo subak kule kichwees ng'aleekaab biiko choo kimwooy kule kiikukasinee
ankusoboot.
Kimwoochi :Yéésu rubiikyii bokwaamta l0ko0oywek chéé karooméch
15 Nto mii yoo, kumwoochi rubiikyii kule, “Obe kdoroosyek tukul boo-amchinooté
biiko tukul 16kooywek chéé karooméch. 16 Chii ake tukul nyée kéeyénwoo /ankeebatisan,
makooraraach :Yéyiin. Nto nyoo kamééyeénwoo, +/makiiruusta. 17 +/Makiikoochi biiko
choo kéeyénwoo kaamuukéywéek cheéé imuuché kuyey kiy nyéé -méeémuuché :chii am
nkuruukyii. Imuuché am kaayneenyuu, koobébéetooy tamirmirook chéé miyootéch
kung'eetyeé biiko. Makung'alaal ng'élyéebik cheéé -méeénkété. 18 Yoo kanam eereen
mayeyee kiy, nto yoo kayye mbo ng'woonéét mabakaché. Yoo Kkatiiny€é chii nyée
imnyooné awunny€k ankusaay Yéyiin, kusobé :chiichoo.”
/Kikéeéyib Yéésu kuwo kibkoonkoy
(Luuka 24:50-51; Yeyuuték 1:9)
19Yu kaakoowaany :Mokoryoontéét Yeésu kung'aloolchi rubiikyii, /kééyib kuwo Kaab
Yeyiin wokoObuuréé awutaab taay nyebo Yéyiin.

16:6 Maarko 8:31 16:7 Maarko 14:28  16:10-11 Yoowa. 20:14-18  16:10-11 Luuka 24:9-11 16:13 Luuka
24:13-35  16:16 Luuka 24:36-49; Yoowa. 20:19-23  16:16 Mat. 28:19  16:16 Yéyuut. 2:38  16:17 Yeyuut. 2:4;
8:7; 10:46; 16:18; 19:6; 1Koor. 12:10; 14:1-40 16:18 Tyé€én. 91:13; Luuka 10:19; Yéyuut. 4:30; 5:16; 8:7; 28:5; Yaak.
5:14-15 16:19 Maarko 12:36; Luuka 24:50-51; Yéyuut. 1:9

Kyaamtaat :rubiik lokooywek chéeé karooméch
20 Kiba :rubiik kooréét tukul bokwaamta ng'aleekaab Yéésu. Yu kyoomtooy
ng'aleechaa, kiyéyé am kaamuukéywéekaab Yéesu tukuuk chée -méeémuucheé :chii kuyey.
Tukuuchooto chée kiyey biiko chéé chaang' kucham kule bo man :16kdoywéchooto.]

16:20 Ibu. 2:4

Luuka

Taayta
Siriintéét, yéeé /kikéésiré ak woléé kiwuunto :ng'aleek am taay: Kisire :Kirikiintéét
Luuka 10kooyweéchu karooméch. Ki musookiin nyébo kiirnan anki tooreétiintéetaab Bawulo
kitaabuuni nteenee /kiisootyiné kule imuuché ku kényiitaab 50 KK nto ku 63 KK am
kooréétaab Rooma, Efééso nto ku Kayisareeya.

Kiyéé mii ariit: Kisabsab :Luuka siruuték tukul am keel nyébo kiirnan ak ng'aleek
tukul choo /kiikéerar kurubta keey ak soboontaab Yeésu, meenyii ak ng'eeteetaab meet
kumanaasir kitaabuuninyii. Kuuyu ki Kirikiin, Kkitet siruutékyii kuroob keey, ng'alyoo
nyeée teérchiintdos ak biiko choo kisalu Iburaneek choo makasé yeét kiy yoo /kamakeétét
siruut am keélooto. I-arooru:Luuka kule Yeésu ku *Weritaab Chii nyée kiyibchi biiko tukul
1okooywek chéé karooméch. Ibooru :inee mbo 10kooywéek alak chéé maneemuuch :siriik
chuut alake kutwech am siruutékwaa.

Kiyéé amu: Yoo ikiimé :Mataayo kule Kaararookiinté€taab Yuutayeek :Y€ésu
ankwoor00ru :Maarko kule yéchiné :Yéésu Yeyiin yiisyeét, kumache :Luuka kooboor kule
Yéésu ku Yeyiintéet nto subak, ku chii nyee choonée siintaaryeetaab Aatam (kur. 3:23-
38). Ibooru :Luuka am yuutéyu kule Yéésu :nyeé bawu kiy ake tukul am kooréet.

Ar00runéet
1 Boonteét nyee koonyitoot Teyofiilo, kiikusir :biiko chéé chaang' ng'aleek chéé ki-
ikuyéyakiis am woléé kéémiité. 2 Kisir kuu woloo kimwooytoowééch :biiko choo kikasé
ng'aleechaata rubtooy keey ak Yeésu. Bichooto mbo :chée kibokwaamtaat ng'aleechaa.
3 Boonteét nyeé koonyitoot, kuuyu kwaarootooté tukuuchoo tukul kung'eetee woleé
kitoowunég, kaasoot kule karaam asiruung' am kéélto nyée choboot 4 siinkét kule man
:kiy ake tukul nyoo /kiikiineetiing'.

Kiiboor :malayikeet kule +/makéésich Batisaniintéét Yoowaana

5 Yu kibaytooy *:Erooté kooréétaab Yuutayeek kumukuul, kimii *:kibkoros ake nyéé
/ kikéekuuréé Sekaryaa nyéé kichoonéé sokonnyeet nyébo mbo *kibkoros nyébo Abi-
iya. Nto cheebyoosyeenyii ku Eliisabéét nyéé kibo kootaab *Aaron nyoo kiyootu mbo
kibkoros. ¢ Kiiywéyeé :Sekaryaa ak cheebyoosyeenyii Yéyiin ankirubé kiruuték tukul kuu
woléé maktooy :Yeyiin. 7 KikiikoObuurchiin :tukwaay nyée 100 amanaanyoor 1éekooy, kuuyu
ki s00n :Eliisabéét,

8 Kimii :yeé kiyeyiisyé :Sekaryaa am *Kodotaab Yéyiin, kuuyu kibo kdoong'waa :barooyinto
kuyeéyiis. 9 /Keekwey inee am bareetaab *sékééryéét, kuu woloo /kikéeyeytooy kwaak,
koowut Kootaab Yéyiin woloo kiiwuté :mbo kibkoros nkit wokootuskéén kiito ake nyéé
boong'u nyéé anyiny. 10 Kisooyeé :biiko chuut tukul am saang' ku téé yooto tukul.

11 Kutakumii ko, kuchdonchi *:malayikeet ake ank60yyoony&é awunyii nyébo taay am yoo
kiituskéeenee kiyoo. 12 Kuteryekta keey :mukuuléy Sekaryaa ankumuy miisin. 13 Nteenee
kumwoochi:malayikaanaa kule, “Sekaryaa, -méémuy! Kaakukas:Yeyiin saayeeng'uung'.
Kunyoo, makusikuung' :cheebyoosyeeng'uung' leekweet nyéé wéeériit anku +meékuuréé
lakwanaata Yoowaana. 14 +Meeng'erech anku makung'érékiis :nkicheek biiko chée
chaang' kubo ng'alyoontooni. 15 Makuyek :Yoowaana chii nyéé woo am taayeetaab Yéyiin.
Méebéré makuyye *tifaayiik nto tukuuk alak tukul chée ibookiité biich. Makoonyiityi
:Yeyiin Tamirmiry@ényii ankoo kutakumiité mooyéétaab kaamet. 16 Makuweech biikaab

1:3 Yeyuut. 1:1 1:5 1Tet. 24:7-18 1:7 Toowu. 25:21; Kaayiit. 8:23-26 1:8 1Tet. 24:19 1:9 Chuy. 30:7-8
1:12 Kiir. 6:22-23; 13:22; Tan. 8:17; Luuka 2:9 1:13 Tan. 10:12, 19; Luuka 1:30; 2:10 1:15 Kaayiit. 6:3-4; Luuka
7:33

*Israyéel chée chaang' kucham Yéyiintééng'waa. 17 Makoonto :inee taayeetaab Moko-
ryoontéét am tamirmiryéet ak kadmuukéy cheé wuu choo kibo *Eliiya. Makoochoomnyo
leekook akoo sikitkwaa, makuweech biiko choo kawoot kukas ng'aleekaab choo chur-
tootiin ankuyeyta biiko kutorooch Mokoryoontéeét.”

18 Kumwoochi :Sekaryaa malayikaanaa kule, “Ntéé kookeééwooyekiitu :tukwaay.
+Maanketeé nee kule man :ng'aleechu?”

19 Kuketyi :malayikaanaa kule, “Ntée :anii Kaaburyé€l, nyoo aléékityiintdosii ak Yeyiin!
/Kaakiiyookwoo ayibuung' 10ko0ywéchu karooméch. 20 Kas! Makuyéyakiis :ng'aleechu am
bésyéét nyee kiikukwey :Yeyiin. Nteenee kuuyu maneecham kiyéé kaamwoowuung',
makunaming' keey :kuut akoy kuyityiin :bésyoonooto.”

21 Kikanyiis :biiko choo kimii saang' kut kulg, “So! Nto yu keekaay keey ra :Sekaryaa
am ko kuu nyi €é8?” 22 Yu kawokuchuw saang', kikiikkunamakay :kuutiit nyée kimeémuuché
kut kung'alaal. King'aloolchinéé biiko awunnyék baateey. Koonkét yooto :biiko kule
kikiikutookyi Sekaryaa :ng'alyoo kuchoonéé woléé mii :Yéyiin.

23Kitas taay :Sekaryaa kuyeéyiisyé am *Kootaab Yeyiin akoy kubeék :bésyd0osyekyii. Nto mii
yoo, kuweééchi keey kaa.

24 Nyeeé ma tyaa, kunam :mooyeéét Eliisabéét. Kuwunyee keey ko arook muut. Kum-
woochi keey yooto kule, 25 “Kaakuriireenaa :Yéyiin koonémtoowoo kaanchuruuréétaab
biiko kuuyu manaasich.”

Kiiboor :malayikeet woléé +/makéésikto Yéesu

26 Am araaweetaab lo kung'eetee kukanyikisiit :Eliisabéét, kodyookto :Yeyiin malayikeet
Kaaburyéél kuwo akoy Nadsaréét am yeéméetaab Kalilaaya.

27 Kimii *:arung'oonyoontéét ake wolooto nyéé /kikéekuuréé Maaryaa. /Kikiikéémakyi
chiito ake nyeée /kikéekuureé Yoosééef nyee kichoonée kootaab Baytooyiintéet *Tawuti.

28 Kiwo :malayikaanaata akoy yéé kimii :Maaryaa ankumwoochi kule, “Ichamu nee 00,
Maaryaa? Séré, ichamaat am taayeetaab Yeyiin.” 29 Kibotyi:Maaryaa kiyéé makumwooy,
yu kakas ng'aleechaa. Kiteebee keey kityo kule, “Ng'al nee :chu e&?”

30 Kumwoochi *:malayikeet kule, “-Méémuy! KaakoObéruuriing' :Yéyiin! 31 Kunyi,
imiité weenyikisiitu anku +méeésich leekweet nyéé weéro anku +meéékuuréé lakwanaa
Yeesu. 32 Makuyek chii nyeé iyweyaat anku Lakwataab Yéyiin. Makookoochi :Yeyiin
kaamuukeéyweék kubaytooyiis kuu Tawuti. 33 Makubayta biikaab *Israyéél am kényiisyek
chéeé mabeku.” _

34Kuteebee :Maaryaa malayikaanaa kule, “Amuuché :anii anyooru leekweet kule nee?
Ntee atiimaat.”

35 Kuketyi :-malayikaanaa kule, “Makuchd0nchiing' :Tamirmiry&étaab Yéyiin ankoolaam-
buuchiing' :kaamuukéywéékyii. Churtaat :leekweet nyeé +meéeésich /ankumakéekuuréé
lakwataab Yeéyiin. 36 Nto subak, ankoo kimwooyé :biiko kule ki s00n :tilyeeng'uung'
Eliisabeéet ankimii kukééytée kényiisyékaab yyootéét, boonto ra mooyéét nyébo arook lo.
37Mamiité :kiy nyéé méémuuchaksé am woleé mii :Yeyiin.”

38 Kumwooy :Maaryaa kule, “Achamé kiy ake tukul nyéeé makwoo :Yeyiin. Kunyoo, kany
kuyeyakay kuu woloo 'keemwaayte.”

Yooto, kuweéchi keey *:malayikeet.

Kiruutoochi:Maaryaa Eliisabéet

39-40 Yooto bakeenke, kuruutoochi :Maaryaa Eliisabéét ak boontéényii Sekaryaa chee
kiminye *kiriinkéét ake am mosoobéytaab yéémeéetaab Yuuteeya.

Kuyité kayaata 4! ankootookwéésé Eliisabéét, kwoorééréné :lakwataab Eliisdbéét am
moo. KoOnyiityi :Yéyiin Eliisabéét tamirmiryéét 42 kukuurchi barak kumwoochiné
Maaryaa kule, “Ibéruuroot kusiir kooruuk alak tukul! Ibéruuroot mbo :leekweet nyee
+meéesich. 43 Ng'alyoo nyébo koonyit s00, kule nee kuchd :kaametiitaab Mokoryoon-
téényuu kut chokukasa. 44 Yooto 'kééchoonii ko ankiitookwéésoo, kwooreéréneé :leekweet
am moo kubo ng'erekweek. 45 Ibéruuroot :inyiing' nyoo 'kiiyénchi kule makuyeyakay
:kiyée kilkumwooy :Yéyiin!”

Tyéentaab Maaryaa
46 Nto mii yoo, kutyéén :Maaryaa kule,
“Asiltooy Yeyiin am mooyéényuu tukul.
47 Baybay :tamirmiry&ényuu
kubo Kaararookiintéényuu Yeyiin.
48 Kaakoosoot koobéruuroo,
motwoorlintéényii nyéé mining'.
Kung'eetee raat kuwo taay,
+/makéekuuro kule ‘nyéeé kiikoobéruur :Yéyiin’.
49 Kaakuyewoo :Yéyiin ng'alyoo nyéé woo miisin.
Leyye, kusilakoy :inee.
S0 Riiree :Yeyiin biiko tukul choo iywéyé inee
kung'eetee binuut ak binuut.
51 Kaakooboor kaamuukéywéekyii
ank00seérwéeteé choo ng'ase keey.
52Ichuchuukunéé baytooyik ng'échérodkwaa
ank00loong'té€ choo yibeé keey ng'weny.
53 Ibiyoonyéé biiko choo ameé :kéméwuut
tukuuk tukul chéé karooméch
ankukweété choo mokoréén
ameéekoochi kiy.
54-55 Kiikuyeétyeéchééch acheek
biikaab *Israyéél choo motwoorikyii.
Léyye! Kaakoosoot ra :Yéyiin kiyée kimwooye
kule makuriiree kdyoo bo *Abraam Kkényiis ak kényiis.
Ng'aleechuutéchu :choo kimwoochineé biikyoo
choo kibo taay.”
56 Kiibuurto keey :Maaryaa Eliisabéét arook chéé maché kuyité somok nto iyééyé kaa.
Wolee /kikeesikto Batisaniintéet Yoowaana

57 Nto mii yoo, kusich Eliisabéét leekweet nyéé weeériit. 58 Yu kakas :laatoosyek ak
tilyoonuuték kiisayta nyee kiiboorchi :Yeyiin Eliisabéét, kung'erékiis :tukul.

59 Kutinyé :lakwanaa bésy00syek sisiit kuba :laatoosyek ak tilydonuuték saakweet
nyéé */kikiimurootaneéé lakwanaa. Kimaché :bichoo kule nto /kéékuurtéé leekweet
kaayneetaab kwaan kule Sekaryaa. 60 Nteenee kutayiis :kaamet. Kimwooy kule, “+/
Makéeekuuréé Yoowaana.” 61 Kumwooy :biiko kule, “O, nté€ mamii :chii am kdoong'woong'
nyéé /kéekuuré kuu nyoo!” 62 /Keeteebee Sekaryaa /kééng'aloolchinéé awunnyék kodboor

1:45 Toowu. 15:6 1:47 Isa. 43:3; Aabak. 3:18 1:50 Tyéeeén. 103:8,17 1:51 Kiruu. 5:15; 26:8 1:52 Tyéeén.

woleé +/makéekuurto leekweet. 63 Kumwaayta /kiikoochi kiyéé kasir. Yu kasir kule, “+/
Makeekuuréé lakwani Yoowaana,” koolat :biiko.

64 Kootyaak :ng'elyebtaab Sekaryaa bakeenke ankusilto Y&yiin.

65 Kimuuyo :laatoosyek miisin. /Kikyaamtaat ng'aleechaa kuyit komoswookik tukul
chébo mosoobéytaab Yuuteeya. 66 Kiteebee keey :chii ake tukul kule, “Ara machokuyék
nee :lakwani?” Kitookunoot :lakwanaa kule tinyé kdamuukéyweékaab Yéyiin.

Tyéeéntaab Sekaryaa
67 Nto mii yoo, koOnyiityi :Yeyiin Sekaryaa tamirmiryéét kutyéen kule,

68 “Kutororiit :Yeyiintéétaab *Israyéel,

kuuyu kachokooraraach biikyii.
69 Mii kdoyookwéech Kaararookiintéet

kuchooneéeée kootaab *Tawuti,

nyéé boonto kdamuukeéywéek miisin,
70 kuu woloo kimwooytooy :Yeyiin kény

kubununéé woorkooyikyii.
71 Makooraraacheech am woléé mii :buunikyoo

akoo mbo am wolee mii :biiko chéé wéchééch.
72-73 Kaakuriiree :Yéyiin man mbo kuuko

kootyiich *kiirootyeet nyoo kimwoochiné *Abraam.
74 Makukoonééch mbo barooyinto

nyée keéyechiné yiisyeéényii nyeé -makeeémuuyt00sii.
Makusarunéénééch woléé mii :buunikyoo
75 ankuyeyeech kéétililiitu

ankeechurte akookoy am taayeetaab Yéyiin.
76 Nto inyiing' ii, lakwanyuu,

+méeyéeku *woorkooyoontéétaab Yeyiin.
+'Meentooy wéeyeytoochi Mokoryoontéet kéelto.
77 +Mawéeboorchi biiko koonkét woleé /kiirarooktooy

yoo kasoom /kéény00ochi kaat.
78 Riiréénééch :Yeyiin

am mMooyéeényii nyee 1éel.
Makooyook lebkeayyeét kuchoonee kibkoonkoy
79 chokooluuchi biiko choo kiikoolaambuuch

:MEenanééetaab meéeyinto.
Makooréetootééch :1ebkeéeyyooni

kéény0ooru taloosyeét.”

80 Kinerta :Yoowaana ng'alyoontéétaab Yéyiin am nkuruukyii tukul. Kiminyooté suurk-

weéen akoy bésyéét nyeé kichokooboorchi keey biikaab *Israyeéel.

2
Woleeé /kikeesikto Yeesu
(Mataayo 1:18-25)
1 Kimii :baytooyiintéeét ake am bésy0dsy€chooto nyéee kibaytooy Rooma akoo koorodsyek
alak chéé chaang'. /Kikéeékuuréé baytooyiintoonoo *Kayisaar Akuustd. Kimwaayta
:kaadnt00yiintoonoo /kiiyiit biiko tukul am koordoosyéchooto. 2 Kibo taay :kaayiitiisyoonoo

1:63 Luuka 1:13 1:64 Luuka 1:20 1:68 Tyeéén. 41:13;72:18; 111:9; Luuka 4:18-21; 7:16; 19:44 1:69 Tyeén.

Tyéén. 105:8-9; 106:45; Toowu. 22:16-18; Miika 7:20 1:75 Tiitd 2:12, 14 1:76 Mal. 3:1; Mat. 11:10; Maarko 1:2

1:77 Cherem. 31:34 1:78 Chuy. 34:6; Mal. 4:2 1:79 Isa. 9:2, 6; 42:6-7; Mat. 4:16; Luuka 2:14 1:80 Kiir.
13:24-25; 1Sam. 2:26; Luuka 2:40, 52



Luuka 2:3 92 Luuka 2:22-24

am nyoo kichokuyeéyaktoos kubaytooy *:Kiréénnyo kooréetaab Siirya. 3 /Kikéémwooy kule
/bokiiyiitée :chii woleé /kikeésikyine.

4 Nto kuuyu kibo :Y0Osééf kootaab Tawuti, king'eetee Naasaréét am yeéeémeéetaab
Kalilaaya ankuwo Kkiriinkééng'waa Beéé€teéleyéém am yeéemeée€taab Yuuteeya woloo /
kikéeesikyiné Baytooyiintéét *Tawuti. > Kiwéeto keey Maaryaa nyi kimaché kule sukoomut
ankoo kikiikuriik kucham keey.

6 Kumii wolooto, kwaam Maaryaa :mooyéét. 7 Nyeé ma tyaa kutwaat weéeriit. KOOyéén
leekweet ankdOomukoonchi mweéénkéet nyee /kiing'ééng'seé am mchoor, kuuyu kimamii
:barooyinto koOtaab tayeek.

Malayikaanik akoo akiik

8 Kimii :akiik alake kwéémowuunooto chéé kyookooy kééchiirék am yeecheyta nyéé
kileekiteée Beeteleyeem.

9 Kuchoonchi *:malayikeet akiichoo am lébkéeyyeétaab Yeyiin ankookweny icheek. Ki-
nam bichoo :muyatéét kut kubootoon. 10 Nteenee kumwoochi :malayikaanaa kule,
“-Mo0omuuy€é! Ayibwook :anii 10kooywék chéé makuyey biiko tukul am kooréét kung'érékiis
miisin. 11 /Kaakeésikwook raat am Beételeyeéém *Kaararookiintéét nyoo kwdokanyoonu.
Nyooto ku Mokoryoontééng'woong'. 12 Yoo so0nyd0ru lakwanaa, +mookas /kaakiiyéénée
sirook /ankiimukoonchi mweéénkéeet nyée /kiing'ééng'see.”

13 Nyee ma tyaa, kurékunéé :lukéétaab malayikaanik kibkoonkdy, kuyémo ak nyiin
ankuty€én :tukul kookoostooy Yeyiin kule,

14 “W00 :Yeyiin am kibkoonkoy!

Mii kuchoonchineé :taloosy€éét biiko,
choo makuchamta :Yéyiin,

kule churtootiin.”

15 Yu keeyeey :malayikaanichaa kibkdoonkoy, kumwooy :akiik kule, “Muréchu, okany
keebe Beéeteléyeem bokeekas ng'alyoontooni kaakooboorwééch :Yeyiin.,” 16 Yu kamwooy
kuu nyooto, kulabat akoy wolooto ankubokunyOOr Maaryaa, YOOsééf ak leekweet
nyéé /kaakiimukoonchi mweéeénkeét. 17 Yooto, kumwoochi :akiichoo biiko ng'aleekaab
malayikaanaa chéé kirubtooy keey lakwanaa. 18 Kiilat :biiko tukul ng'aleechaa kyoomu
:akiik nteenee 19 kinamtaat :Maaryaa mét.

20 Kiikoostooté :akiichoo Yeyiin kumii kooyééye woloo kimii :ké€chiirék kubo 10kooywek
cheée kinyoor. Kikas leekweet kuu woloo /kikéémwooytoochiné.

/Kikiimuraatan Yéésu /ankéetoochi kaayneet
21 Nto mii bésyéetaab sisiit kung'eetee /kakeésich lakwanaa, /keeyey saakweet nyéé
*/kikiimurootanée /ankéétoochinéé kaayneet. Yu /kaakiimuraatan /kéétoochi kaayneet
kule Yeesu, kaaynaanaa kisimkutoochiné *:malayikeet /kumanaakeemanach.

/Kibokiitaboonchi Yéesu Yeyiin

22-24 [Kikeesir am kiruutékaab Yéyiin choo kikdoonu *:Muusa kule ibuure :koorko nyéé
kasich wéeéro bésy00syek artam nto /kéelabchiné. Nto yoo /sikeéélabchi, kimachaktdos
kuweétooy chéebtuukéénik ayééng' chéé wooyeéch nto ayééng' chée minkééch /
bokeéyechinée ntasimuuték. /Kikeesir mbo subak kule, leekwa ake tukul nyeé /kakéeésich
nyée kibooreetyeet anku wéero, /kiitabooné nyoo kubo yiisyéétaab Yeyiin.

Kunyoo, yu kikiikukeeyta :bésy00syéchoo bo tdmonoontiit, kuwééto keey :Maaryaa
Yooseef kuboontooté leekweet Yeéésu. Kiba akoy *Kootaab Yeyiin nyeé kimii Ye€érusaléém.

Kimaché / bokeééyéchi ntasimuuték am wolooto kuu woloo mwooytooy :kiruuték
ankubok0o0Okooyto Yeésu kubo yiisyéetaab Yeyiin.

25 Kimii :chiito ake Yéeérusaleém nyéé /kikéékuuréé Simiy00on nyéé ki 1éél :moo
ankichamaat ng'alyoontéétaab Yeyiin miisin. /Kikikiinyiityl Tamirmiryé€taab Yeyiin
ankikanyoonu *Kaararookiinté&t kucho. 26 Kikiikdoboorchi :Tamirmiryéétaab Yéyiin kule
kumanaame :inee, makukas Kaararookiintéet nyoo makoodyook :Yeyiin.

27 Kikiikooréeetoot :Tamirmiry&étaab Yeyiin bésyoonooto Simiydon kuwo *Kodotaab Yéyiin.
Kuyité :Yooséef ak Maaryaa wolooto, 28 kuname :Simiyoon leekweet ankookaasta Yeéyiin
kule, 29-31 “Baytooyiinté€nyuu Yéyiin, yoo kaameey ra, mamii ng'alyoo, kuuyu kaakas
leekweet kuu yoo 'kwéemwoowu. Kaakas *Kaararookiinté€taab kooréet nyoo 'kiikuur-
toowééch kukase :biiko tukul. 32 Makuyék lebkéeyyéétaab bororydosyéek tukul ankuyey /
kéékoonyit biikaab *Israyéél tukul.” 33 Kiiyyo :Yo0séef akoo Maaryaa yooto koolate kiyee
kimii :Simiyd0on kumwooyé€ kurubta keey Yéésu.

34 Koobéruur :Simiyodon icheek tukwaay ankumwoochi Maaryaa kule, “Makuyey
:lakwani / kiiraraach biikaab Israyeél alak nto alak makubootyo. Makooboor
kaamuukeéyweekaab Yéyiin am Israyéél, nteenee makukwiil :biiko chéé chaang'. 35 Yooto,
makooboor keey :miyootyeét nyeé kiwung'ta keey :bichoo.  Makung'woonchiing'
:ng'aleechaa miisin kukerkeyiit nyéé /kakéérutééniing' chookiit kubun.”

36 Kimii :nkinee cheebyoosyeet ake *K0ootaab Yéyiin bésyoonooto nyéé /kikéékuuré€ Ana.
Kikiikuyoosiit miisin anki *wo0rkooyoo nyébo Yéyiin. Ki lakwataab boontéet ake nyée /
kikéekuurée Fanweéel nyeé kibo kootaab Asyeer. Kiming'to keey saanteenyii kényiisy€k
tisab nto yityo kume :saanteet. 37 Koobuur ku musuk akoy yéé kiboonto kényiisyek
tamanwookik sisiit ak ang'wan. Kiweetii :cheebyoosyaanaa Kootaab Yéyiin ku té€é yooto
tukul wokukutunkyiné Yéyiin béét nto kweéémooy ankukiré amiik kibtaman.

38 Kiwo :cheebyoosyaanaa yoo king'aloolchinéé :Simiy0on Maaryaa akoo YOOs€éf.
Kubirchi :nkinee Yéyiin k00nkOy ankumwoochi chii ake tukul nyéé kimii kukanyoonu
kooraraach :Yéyiin Yeerusaléém kule, “Kaakuyit *:Kaararookiintéet!”

39 Yu /kaakeeyéchi ntasimuutéchoo kuu woloo maktooy :kiruutékaab Yeyiin, kooyeey
:YoOseef ak Maaryaa *kiriinkééng'waa Naasaréeét am yéémeéetaab Kalilaaya. 40 Kineree
:Yeéésu wolooto kut kukich. /Kikiibéruur /ankiikoochi kiirnatéeét nyee woo.

Nyébo taayta koowut :Yéesu Kootaab Yeyiin

41 Am Kkényiit ake tukul, kibéétii sikiikaab Yéésu Yeeérusaleém bokwoomeé *Saakweetaab
Keeytaayeet. 42 Yu kiboonto :Yéesu kényiisyék taman ak ayééng', /lkeebeeta saakwaanaa.

43 Yu kabek :saakweet, kung'éétyo :sikiikyii kooyeey kaa. Nteenee king'étunéé
:Yéésu Yeerusaleem kumeéenkete :sikiik. 44 Kibeére :sikiik to0s takuboontoonu keey :inee
cho0roonuutékyii nto tilydonuuték. Nto mii kosolény, wokucheeng'aatee :kwaan ak
kaamet woléé mii :chooroonuuték ak tilydonuuték, 4> nteenee manaanyoor. Kooyeey yu
kayyeekunée akoy Yeérusaleém bokucheeng'aat.

46 Nto mii bésyéetaab somok bokunyoor kumii kiirwookéétaab kaanéétikaab kiruuték
am *Ko0Otaab Yéyiin kukasé kiyée /kikeémwooyé ankukiiré ng'al. 47 Kiilat :chii ake tukul
nyéé kikase kiirnatéet nyée kiboonto :Yeésu ak woleé kiwaluntooy kiyee /kikeéteebee.
48 Kinam kuut kwaan ak kaamet. Kuléénchi :kaamet, “Baaba, ng'alyoo nee myi
'kééyeéweéch! Ntée siikoonééch keeluyaatee woli tukul?” 49 Kukeétyi :Yéésu kule, “Am :nee
soocheeng'aateenaa woloo tukul? -Moonkéte :akweek kule machakt00s amiité :anii kOyi
bo Baaba ayéyé ng'aleek chée makwoo :Baaba?”

2:22-24 Laawi. 12:1-4, 7-8; Chuy. 13:2, 12 2:26 Luuka 2:11 2:29-31 Luuka 10:23-24 2:32 Isa. 42:6; 49:6
2:34 Isa. 28:16; 1B€t. 2:8; Room. 9:33 2:35 Yoowa. 19:25 2:37 Mat. 6:16-18; 1Tem. 5:5 2:38 Luuka 2:25;
23:51; 24:21 2:40 Luuka 1:80 2:41 Chuy. 12:1-20 2:49 Yoowa. 2:16



Luuka 2:50-51 94 Luuka 3:16

50-51 Manéenket :sikiik kiyée kiibooru :ng'aleechaa kimwooyé :Yéésu, nteenee kinam-
taat :Maaryaa mét. Kicham :Yeésu kuwééto keey kwaan ak kaamet. Kiwokukoonyit
sikiikyii.

52Yooto tukul kumii kunére :Yeésu, kutasyiné keey :ng'oomnanéényii ankuchame :Yeyiin
ak biiko.

3

Yoowaana, yéytooyiinté€taab kéeltaab Yéesu
(Mataayo 3:1-12; Maarko 1:1-8; Yoowaana 1:19-28)

1 Ki kényiitaab taman ak muut kubaytooy :Tibééryd kooréétaab Rooma kumukuul.
Am bésyd0syéchooto, Kibaytooy :Boontyd *Bilaato yééméétaab Yuuteeya, kubaytooy
*Erooté Antibaas™ yéémeéetaab Kalilaaya, nto ng'eetaabkaamet Filibo, kubaytooy :nyoo
yeéeémoosyek ayeééng': nyébo Itureeya akoo nyebo Traakoniit. Kibaytooy :Lusaannya
yééméetaab Abileen. 2 Nto mbo *kibkoros chéé wddyéch am bésydosyéchooto ku *Anaas
akoo *Kayaafa. Ki yooto mbo yéé kiiyookyiné :Yeéyiin Yoowaana Araab Sekaryaa
10ko0ywek kumii suurkwéeén. 3 Kunyoo, kyaamtaatee :Yoowaana 10ko0yweék biitddsyek
tukwaay chébo aynéétaab Yoortaan kumwoochinooté biiko kuweeksee miyootyéét nyoo
kiikuyey /ankeebatisan sukunyod0chi :Yéyiin kaat. 4 Kiityiich kuu yoo siraat am kitaabu-
utaab *woorkooyoontéétaab Yéyiin *Isaaya kule,

“Miité :chiito ake kukuuru am koor nyeé suurkweéén kule,
‘Oyeyte keey,
ankoobaroochi Mokoryoontéét keélto.
5 [Keeyeb tuloontdok
/ankeesisiné€ tuybéyoosyéek.
/Keechuul kéélwookik choo moosootiin
/ankiir0Or choo sing'iiréch.
6 Machaktoos :biiko tukul koonkéete kule
maché :Yéyiin kooraraach icheek.’ ”f

7 Kimwoochi :Yoowaana biiko chée kimaché /keebatisan kule, “Ng'oomng'ookichu!
Ng'oo :nyéé kamwoowook Omweé€y&€ ng'woonintaab Yeyiin nyoo makuchddnchook?
8 Oboorunée yeyuutékwook kule kooweeksee miyootyéeét, amookwérté keey domwooyé kule,
‘Ntéé keebooyé Abraam. Amwoowook man kule imuuché :Yéyiin kuyey rwoontodochu
kuyéek 1okokaab *Abraam.t 9 Itorooroot :aywéét. Kunyi, keet ake tukul nyoo kamayey
lokoyeek chéé karooméch, /kiiluultooy /ankéetdoorchi ma.”

10 Kuteebee :biiko Yoowaana kule, “Kiy nee :nyéé +makiiboorunéé kule kookee-
bakaakte miyootyéét?” 11 Kumwoochi:Yoowaana kule, “Yoo boonto :chii sirooy ayééng',
kubchéchi nyoo matinyé€ sira. Nyoo boonto amiik, kubchéchi nkinee nyoo matinyé.”

12 Kikwa :nkicheek kaaruruukikaab *syuuruut kumaché kule /keebatisan ankumwoochi
Yoowaana kule, “Kaanéétiintéet! Nto nkacheek, makwéech kule kééyéye nee?” 13 Kukétyi
:Yoowaana kule, “Boosaan otasyin€ laatit ake barak am syuuruut nyoo /kikiitiilwook kule
oruruuchéé biiko.”

14 Kukwa :kicheek chée riibé taloosyéét ankuteebee kule, “Nto nkacheek, makwéech
keeyey nee?” Kuketyi :Yoowaana kule, “-M00-amchi chii ng'00ki am kiyéé manaayey,
amo0sasunéé chii tukuukyii. Oteeree beesaanik choo /kéeékwéwook am yiisyééng'woong'.”

15 Kikanyoonu :chii ake tukul kuyit *:Kaararookiintéet am leéékitd. Kyoomé mét kum-
wooyé kule, “Ara nyuun Kaararookiintéét ku Yoowaana?” 16 Kumwooy :Yoowaana

kule, “Abatisanéénook :anii bééko baateey, nteenee makucho :chiito nyéé boonto
kaamuukéyweék kubiira, nyeé -maayémé mbo aréékyi kweyoonik. +Machokubatisa-
neenaak :inee Tamirmiry€€taab Yéyiin ak maata. 17 Machokuseesta moororyéek kung'et
:nkoonuuk ankubeelee moororyééchoo maataab kibchuulyo. Nto nkoonuuk, kukonoree

choo chooke.” . .
18 Kitas taay :Yoowaana kwoomchiné biiko 1okooywek chéé karooméch

ankookaloonchiné kutayee keey ng'o0ki.

19 Kiiburyoong'to :Yoowaana Baytooyiintéét *Eroo6té kuuyu Kkyoobuch
ng'eetaabkaamet koonémunéé koorkeeényii Erootyaa. Kiiburyoong'to mbo subak kubo
ng'al alak chéé chaang' chéé miyootéch. 20Yooto, kunam :Erooté ankukerta ko. Kiinyikiis
mng'alyoontooni miyootyéétaab Erooté miisin.

/Kikeebatisanee Yéésu béeko ak Tamirmiryéét
(Mataayo 3:13-17; Maarko 1:9-11)

21Yu kitakubatisaniisyooteé :Yoowaana, kucho :nkinee Yéésu /ankeebatisan. Nto kumii
:Yeesu kusooyé Yeyiin, kuyaatakay :kibkoonkoOy 22 ankurékyi :Tamirmiry&étaab Y€yiin nyéé
wuu chéébtuuké. Kukuur :Yéyiin am barak kule, “Inyiing' lakwanyuu nyéé achameé
ankaang'eérékyiné.”

Siintaaryeet woléé kichoonéé :Yeesu
(Mataayo 1:1-17)

23 Kitinyé :Yeésu kényiisyék chée kimache kukeéytéé sosom kutoowu yiisyéenyii. Kiku-
uré :biiko Yeésu kule araab Yoo0sééf ankoo kimabo Yooséef. Kichoonée kootaab Eéli. 24 Eéli
nyoo ki araab Maatat. Maatat araab Laawi, Laawi nyoo ki araab Mélki, M€lki nyoo kibo
Yanaay, Yanaay nyoo ki araab Yoosééf. 25 YoOsééf araab Matatyaa nyoo ki araab Amo0s.
Kibo :Am606s Nawuum nyoo Ki araab Esli, Esli araab Nakaay. 26 Nakaay araab Mayaat
nyoo ki araab Matatyaa araab Sémeéyiin nyoo kibo Yoosek. Kibo :Yo0sék Yoota 27 nyoo ki
araab Yowanaan nyoo ki araab Reesa, nyoo kibo Sérubabéeél, araab Syeeltyeel nyoo kibo
Neéeri. 28 Kibo :Neéri Mélki, nyoo ki araab Aati, nyoo kibo Koosam araab 29 Eer nyoo kibo
Chooswa araab Elyeeser, nyoo kibo Y00riim, nyoo ki araab Maatat. Kibo :Maatat Laawi,
30 nyoo ki araab Simiy06on nyoo kibo Yuuta, Yuuta araab Yoosééf nyoo kibo Yoonam
araab Elyaakim. 31 Elyaakim araab Meleeya nyoo kibo Meena, Meena nyoo ki araab
Mataata. Kibo :Mataata Naasan, nyoo ki araab Tawuti. 32 Tawuti nyoo kibo Yéésé araab
Obéét nyoo ki kwaan ku Boowaas, Boowaas araab Salmo6n nyoo kibo Naasy6on, 33 nyoo
ki araab Aminataab, nyoo ki araab Raam nyoo ki araab Esr60n nyoo ki kwaan ku Béréeés,
nyoo kibo Yuuta. 34 Kibo :Yuuta Yaakobo nyoo ki araab Isaka nyoo kibo *Abraam araab
Teera. Kibo :Teera Nayoor, 35 nyoo ki araab Séruk, Séruk araab Rééwu nyoo kibo Belek
nyoo ki kwaan ku Eber araab Syeela. 36 Kibo :Syeela Kaynaan nyoo ki araab Arfaksaat,
araab Syéeém, nyoo kibo Noowa. Kwaaniitaab Noowa ku Lameek, 37 nyoo ki araab
Metuseela araab Enok nyoo kibo Chaaréét araab Maalaleel nyoo kibo Kaynaan. 38 Kibo
:Kaynaan En0s nyoo ki araab Seét. Kibo :Seét Aatam, nyoo kiyéye :Yéyiin.

4

/Kikeetyem Yeésu am suurkweéen
(Mataayo 4:1-11; Maarko 1:12-13)
1Yu /kabokiinyiityi Ye@su Tamirmiryé€taab Yeyiin, kung'eetee komosaa kibo aynéétaab
Yoortaan ank00réétoot :Tamirmiryoonoo akoy suurkwéeén. 2 Kiibuur wolooto bésydosyék

artam kukiré amiisyéet. Yu kabeék :besy00syéchoo artamu, kwaam :kéméwuut miisin.
Kutakumii :Yéésu wolooto, kuchoonchi *:Keéniintéét kumaché kutyem. 3 Kimwoochi kule,
“Yoo inyiing' man ku Lakwataab Yéyiin ii, imwoochi rwaantaani kuyék amnyoontéét.”
4 Kuketyi :Yeesu kule, “Ntéé mwooyé :siruutékaab Yéyiin kule, ‘Masobéé :chiito amit
baateey.’t”

> Kuweéeéto :Kéniintéét Yéesu akoy lekemeet ake barak ankung'oonkyi kukas kiriinkoosyek
tukul am kooreet. 67 Kumwoochi Yéésu kule, “Yoo 'kéékutung'woo, +maakdoniing'
kaamuukéyweek ibayte kiriinkoosyéchuut tukul karooranéch kut kooténytéényé, kuuyu
anii myee aboonté kaamuukeéyweek akoochi chii ake tukul nyoo kaacham.” 8 Kukeétyi:Yéésu
kule, “Ntéé mwooyeé :siruutékaab Yeyiin kule machaktoos /kéekutunkyiné Yeyiin /ankiiywéyé
inee nkit.”{

9 Nto mii yoo, kuweééto subak :Kéniintoonoo Yéésu akoy Yeéérusaléém ankooOkoochi
koOyyoony€é yéé kotooty&ét am barakuutaab to0téetaab *Kootaab Yeyiin.* Yooto, kum-
woochi :Kéniintéét kule, “Yoo inyiing' man Lakwataab Yeyiin ii, iraantee baa, yuutéyu
10 kuuyu mwooye :siruutékaab Yeyiin kule, ‘Makdoyook :Yéyiin malayikaanikyii bokuri-
ibing'. 11 Makutaaching' malayikaanichaa adnk0oréétootiing' simeenachiing' :rwaa.’t”
12 Kuketyi :Yeésu kule, “Mwooye :siruutékaab Yeyiin kule, “Meetyem Yéyiintééng'uung'.’t”

13 Yu kaakutyem :Kibrokosyoontéét Yeesu, kubakaakta ankuwééchi keey akoy bésyéét
ake.

Kitoowuneéé :Yeesu yiisyéenyii yeemeéeétaab Kalilaaya
(Mataayo 4:12-17; Maarko 1:14-15)

14 Yu kawokuny0or :Yeesu kaamuukéywé€kaab Tamirmiryéét, kooyeey y&eémeéetaab
Kalilaaya ankuyey tukuuk chéé chaang' chee /kiilate. Kitookunéé :kaayneenyii
yéémoonooto tukul. 15 Kiikoostooy :chii ake tukul woléé kiinéétitooy am *kooriikaab
saayeet.

/Kikeetay Yéeésu am saang'nyii

16 Nto mii yoo, kooyeey :Yéésu Naasaréét woloo kinéréé. Nto mii bésyéétaab
*Sabaato, koowut *kooOtaab saayeet kuu kwaak. Kumii ko, kung'eet kumaché kusuman
ng'alyoontéétaab Yeyiin. 17 /Kiiyokoochi 10kooywek chéé kisir :wdorkooyoontéetaab Yéyiin
*Isaaya. Kung'aany yée kimaché ankusuman kule,

18 “Aboonté Tamirmiry€étaab Yéyiin,
kuuyu kikweya :Yéyiin
a-amchinooté banoonik
lokooywek chée karooméch.
Kiiyookwoo :Yéyiin chdamwoochi biiko
kule +/makiityaakta choo ratootiin

am choolwookateeét.
Nto choo koryootiin,

+/makéeeéng'oonkyi koonyek kukasta.

Nto choo kiikootiiny :biiko alake am baytooyiisy€ét,
makubaw keey:.

19 Kiiyookwoo :Yeyiin chaamwoochi biiko kule
bésyoosyek :chu chéé makuchamee :Yéyiin icheek.”t

20 Yu keewaany :Yeésu kusuman siruutéchoo, kukeétyi chiito nyéé kiiyyoonkyiné
saayeet ankooObuur ng'wény sukoobanybaany ng'aleechaa. Kiirdotoot :biiko tukul Yeésu
miisin. 21 Kimwoochi bichoo kule, “Kaakuyityiin :b&syooni ak kiyé€ mwooye :siruutéchu.”
22 King'erekyi :biiko tukul chée kimii yooto Yeésu ankoolat miisin am woléé king'alooltooy,
kuuyu ki karooméch :ng'aleekyii.

Nteenee kimwooy :biiko alake kule, “Maché :chiichi kumwooy kule inee ku
*Kaararookiintéét? Acha &€, weé, ntéé araab Yooseef.” 23 Kukeétyi :Yeéésu kule, “Ankét
kule dmuuché dmwoowoo ng'alyoontoonoo kimwooy :booyoo nyébo kény kule, ‘Isoob keey
kurook :kaanyooyiintéét.” Omiité dmwooy€ kule ntéé -maayeéye :anii ng'al chébo kwong'uut
am saangmyuu kuu yoo kyaayéyé am Kaabernaam. 24 !Kaamwoowook, -/makééchameé
*wo0rkooyoontéétaab Yeyiin am saangnyii.”

25-26 Kumwoochi :Yeésu subak kule, “Osoot yoo kiyeyé :Yéyiin kuwo :roobta kényiisyek
somok ak arook lo. Kicho :kéméwuut k0Oréeét /ankiiyookto woOrkooyoontéetaab Yéyiin *Elilya
kuwo akoy *kiriinkeét ake nyéé /kikéekuurée Sarefaat am kooréetaab Sitoon woléé kimii
:koorko nyée ki musuk nyée méeébere ki Cheebyuutayaa. Ntée kimii naas, :kooruuk alake
chéé chaang' chée ki Cheebyuutayiis améebérée /kikiiyookto Eliiya kuweéeéchi icheek?
270kas, baa, mbo yoo kiisoobé :wd0rkooyoontéétaab Yéyiin Eliisya Naaman nyoo kikinam
*:makereenik ankibo koOréeétaab Siirya. Ntée kimii :biiko chée chaang' chée ki Yuutayeek
chée kiboonto makereenik améebére /kikiisoob?”

28 King'woonchi :ng'aleechaa bichoo am koyooto bo saayeet. 29 Kung'@étyo
ankukweéryoot Yéésu kumaché kule wokuwunuktéé keébeéryeet ake nyéé kileekiteée
yooto. 30 Nteenee kibotéeé :Yeésu yooto ankuwééchi keey.

Kaamuukéyweéekaab Yéeésu
(Maarko 1:21-28)

31 Kiweechi keey akoy Kaabernaam. Kyoomchi biiko ng'dlyoonté€taab Yeyiin am
*koOtaab saayeet yéé ki bésyéétaab *Sabaato. 32 Kiilat :biiko am wolée kiinéétitooy :Yéésu,
kuuyu king'aloolé am kaamuukeéyweek.

33 Kimii :chiito ake koyooto nyéé Kkiiyiimeé *:tamirmiryéét nyeéé miyaat. Kubodlchi
Yéésu :tamirmiryoonoo kule, 34 “O! Yéésu nyébo Naasaréét, imachéénééch nee? Imaché
iwaang'teech? Ntéé ankétiing' :anii. Inyiing' nyoo ichurtaat ankiichoonéé Kaab Yéyiin.”
35K00oburyoong'to :YE&su tamirmiryoonoo kule, “Siis ankiichuwunee chiichi.” K60ryookyiné
:tamirmiryoonoo miyaat chiichoo ng'wény kukaseé :biiko tukul ankuchuwu ny€é man-
aayeyee chiichoo kiy. 36 Kiilat :biiko tukul ankuteebee keey kule, “Ng'al nee :chu! Nteé
boonto :chiichi kadmuukéywéek chée ibébeétée tamirmirook chéé miyootéch ankukasyi?”

37Kiisambaakta :ng'aleechaa kut kuyit yéémoonooto tukul.

Kiisoob :Yeesu biiko chée chaang’
(Mataayo 8:14-17; Maarko 1:29-34)

38 Yu kang'eetee :Yé€su *kootaab saayeet bésyoonooto, kuwo akoy kaab Simooni. Kiim-
nyooneé cheebyoosyeetaab biikooy bo Simo6oni miisin. /Keesaaysaay Yéesu kule, “Isoob
cheebyoosyaani.” 39 Wokdoyyoonyéé :Yéésu yéeé kimii :cheebyoosyeet ankdoobébééto
boorto. Kusob :cheebyoosyaanaa areet akeenke ankubayiis.

40'Yu kararakta :asiista bésyoonooto kukaakubek :asiisweékaab *Sabaato, koomutyi :biiko
Yeésu biiko chéé chaang' chéé kitinye boorwoonik chéé makerkeey. Yu katiinyée :Yeésu bi-
choo awunnyék, kusobcho. 41 Kiibébéetooy mbo tamirmirook ché€é miyootéch chéé chaang'
cheée kiiyiimeé biiko. Yu chuwu :tamirmiroochoo, kuwookyiné barak kumwoochiné Yéesu
kule, “Inyiing' ku Lakwataab Yéyiin!” Nteenee kuuyu kiinkéete :tamirmiroochoo miyootéch
kule *Kaararookiintéét :-Yeesu, kibolchiné :Yeésu kusiisyo.

Kyaamtaat :Yéésu lokooywek chée karooméch am kooriikaab saayeet
(Mataayo 4:23-25; Maarko 1:35-39)
42Yu kayyeéekunée, kuweechi keey :Yeésu wolee kimaléekitéé :chii. Kicheeng'aat :biiko
am wolto ake tukul. Nto yu /kabokéény0o0r, /keesaaysaay kule takoobuur kiriinkoonooto
bo Kaabernaam. 43 Nteenee kumwoochi:Yéésu kule, “Machaktoos awe kiriinkoosyék alak
waa-amtaate 10kooyweék chéeé karooméch chébo Baytooyiisy€étaab Yeyiin, kuuyu chooto
:chéeé kiyey /kilyookwoo achd0o kdorooni.”
44 Kutas taay :Yeésu kwoomchinoot biiko ng'alyoontéétaab Yeyiin am kooriikaab saayeet
am kooréétaab Yuutayeek.

)
Tékiisyeetaab burburiinék nyee /kiilate

1 Nto mii bésyeet ake, kumii :Yeésu kwoomchiné biiko ng'alyoonté€taab Y€yiin am
sakaramteetaab Tooliiléétaab Keneesareet,” kooruruukyi keey :biiko chéé chaang'. Ki-
wunuk keey :bichoo kut kuriich Yéésu miisin. 2 Yooto, kukas :Yéésu mweénkdosyék
alak ayeéeng' chée /kikiiyyoong'téé tooliil taban. Kimii :bilkaab mweéeénkddsyeéchoo
koowuuné ankuyeytooy néétiinek am mweenkoosyeéchooto taban. 3 Yu kakas :Yéésu bi-
chooto, kukuur nyéé /kikéekuuréé Simooni nyi ki nyeenyii :mwéeénkéét ake. Kulaany
:Yéesu mweénkoonoo ankumwoochi Simooni kuwunukto takoonaata kisich kuwo bééeko
sukunyoor :inee barooyinto nyéé koomchinéé biiko ng'alyoontéétaab Yéyiin. Kiwunukto
mbo :Sim00ni mweénkoonooto ankulaany :nkicheek ariit. Koobuur :Yé€su ng'wény am
mweeénkoonoo ankwoomchi biiko ng'alyoontéétaab Yeyiin.

4Yu keewaany kumwoochi Simooni kule, “Obe, baa, yuun chaang' bééko boowiirchi
néétiinék béeko onam *burburiinék.” 5> Kukétyi :Simdoni kule, “Mokoryoontéét, kokyaam
booryeeét kuyyeech amakéénameé kiy mbo kisich. Nteenee kuuyu 'keemwaay, +makeesy-

eem.”
6 Nto béré kusyeem, kunam burburiinék ché